ಗೊಂದಲಿಗರು: ಲೇಖಕರ ಮಾತು
ಹಿಂದುಳಿದ ವರ್ಗಗಳ ಇಲಾಖೆಯ ಆಯುಕ್ತರಾಗಿದ್ದ ಶ್ರೀ ಮೊನ್ನಪ್ಪ ಅವರು ಶ್ರೀ ದೇವರಾಜು ಅರಸು ಸಂಶೋಧನಾ ಸಂಸ್ಥೆಯ ಇಲಾಖೆಯ ಮೂಲಕ ೨೦೦೫-೦೬ ರಲ್ಲಿ ಅಲೆಮಾರಿ ಮತ್ತು ಅರೆ ಅಲೆಮಾರಿ ಸಮುದಾಯಗಳನ್ನು ಕುರಿತು ಅಧ್ಯಯನ ಕೈಕೊಂಡು ವರದಿಗಳನ್ನು ಸಿದ್ಧಪಡಿಸಲು ಕನ್ನಡ ವಿಶ್ವವಿದ್ಯಾಲಯದ ಬುಡಕಟ್ಟು ಅಧ್ಯಯನ ವಿಭಾಗಕ್ಕೆ ಸೂಚಿಸಿ ಹಣಕಾಸಿನ ನೆರವನ್ನು ನೀಡಿದರು. ಕನ್ನಡ ವಿಶ್ವವಿದ್ಯಾಲಯದ ಅಂದಿ ಕುಲಪತಿಗಳಾಗಿದ್ದ ಡಾ. ಬಿ.ಎ. ವಿವೇಕ ರೈ ಅವರು ಈ ಮಹತ್ವದ ಯೋಜನೆಗಳನ್ನು ಕೈಕೊಳ್ಳಲು ವಿಶ್ವವಿದ್ಯಾಲಯದ ಮೂಲಕ ಎಲ್ಲ ರೀತಿಯಿಂದ ಸಹಾಯ ಸಹಕಾರಗಳನ್ನು ನೀಡಿ ಈ ಗೊಂದಲಿಗರ ಅಧ್ಯಯನ ವರದಿ ಸಿದ್ಧಪಡಿಸಲು ಕಾರಣರಾದ ಅವರಿಗೆ,
ಹಿಂದುಳಿದ ವರ್ಗಗಳ ಇಲಾಖೆಯ ಆಯುಕ್ತರಾಗಿದ್ದ ಶ್ರೀ ಮೊನ್ನಪ್ಪ ಅವರಿಗೆ, ಶ್ರೀ ದೇವರಾಜು ಅರಸು ಸಂಶೋಧನಾ ಸಂಸ್ಥೆಯ ನಿರ್ದೇಶಕರಾದ ಡಾ. ಚಂದ್ರಮ್ಮ ಕಣಗಲಿ ಅವರಿಗೆ, ಸಹ ನಿರ್ದೇಶಕರಾದ ಶ್ರೀ ಕೃಷ್ಣಾ ನಾಯಕ್ ಅವರಿಗೆ, ಕ್ಷೇತ್ರಕಾರ್ಯದಲ್ಲಿ ಸಹಾಯ ಮಾಡಿದ ಶ್ರೀ ಶಿವಾನಂದ ಪಾಚಂಗಿ (ನವಲಗುಂದ) ಹಾಗೂ ಮಾಹಿತಿ ನೀಡಿದ ಎಲ್ಲ ಗೊಂದಲಿಗರ ಸಮುದಾಯಕ್ಕೆ ವಂದನೆಗಳು.
ಈ ಅಧ್ಯಯನದ ವರದಿ ಕನ್ನಡ ವಿಶ್ವವಿದ್ಯಾಲಯದ ಪ್ರಸಾರಾಂಗದ ಮೂಲಕ ಪ್ರಕಟಿಸಲು ಪ್ರೇರಣೆ ನೀಡಿದ ಮಾನ್ಯ ಕುಲಪತಿಗಳಾದ ಡಾ. ಎ. ಮುರಿಗೆಪ್ಪ ಅವರಿಗೆ, ಹಾಗೂ ಕುಲಸಚಿವರಾದ ಡಾ. ಮಂಜುನಾಥ ಬೇವಿನಕಟ್ಟಿ ಅವರಿಗೆ, ಪ್ರಸಾರಾಂಗದ ಎಲ್ಲ ಬಳಗಕ್ಕೆ, ಅಕ್ಷರ ಸಂಯೋಜನೆ ಮಾಡಿದ ಯಶಸ್ವಿ ಪ್ರಿಂಟ್ ಅಡ್ಸ್‌ನವರಿಗೆ ನನ್ನ ನಮನಗಳು.
ಡಾ. ಗಂಗಾಧರ ದೈವಜ್ಞ
ಗೊಂದಲಿಗರು: ಶಬ್ದಪಾರಮಾರ್ಗಮಶಕ್ಯಂ
ಕರ್ನಾಟಕದ ಆಧುನಿಕ ಚರಿತ್ರೆಯಲ್ಲಿ ಕರ್ನಾಟಕ ಏಕೀಕರಣ ಒಂದು ಮಹತ್ವಪೂರ್ಣ ಐತಿಹಾಸಿಕ ಘಟನೆ. ಹಾಗೆಯೇ ಕನ್ನಡ ವಿಶ್ವವಿದ್ಯಾಲಯದ ಸ್ಥಾಪನೆಯೂ ಮತ್ತೊಂದು ಮಹತ್ವದ ಘಟನೆ. ಕನ್ನಡ-ಕನ್ನಡಿಗ-ಕರ್ನಾಟಕದ ಸಂಸ್ಕೃತಿಯ ಕಲ್ಪನೆಯಡಿಯಲ್ಲಿ ಅಸ್ತಿತ್ವಕ್ಕೆ ಬಂದ ಕನ್ನಡ ವಿಶ್ವವಿದ್ಯಾಲಯದ ಹರವು ವಿಸ್ತಾರವಾದದ್ದು. ಈ ಕಾರಣದಿಂದ ಕನ್ನಡ ವಿಶ್ವವಿದ್ಯಾಲಯದ ಆಶಯ ಮತ್ತು ಗುರಿ ಇತರ ವಿಶ್ವವಿದ್ಯಾಲಯದ ಆಶಯ ಮತ್ತು ಗುರಿ ಇತರ ವಿಶ್ವವಿದ್ಯಾಲಯಗಳಿಗಿಂತ ಭಿನ್ನ ಹಾಗೂ ಪ್ರಗತಿಪರ. ಕನ್ನಡದ ಸಾಮರ್ಥ್ಯವನ್ನು ಎಚ್ಚರಿಸುವ ಕಾಯಕವನ್ನು ಉದ್ದಕ್ಕೂ ಅದು ನೋಂಪಿಯಿಂದ ಮಾಡಿಕೊಂಡು ಬಂದಿದೆ. ಕರ್ನಾಟಕತ್ವದ ‘ವಿಕಾಸ’ ಈ ವಿಶ್ವವಿದ್ಯಾಲಯದ ಮಹತ್ತರ ಆಶಯವಾಗಿದೆ.
ಕನ್ನಡ ಅಧ್ಯಯನ ಮೂಲತಃ ಶುದ್ಧ ಜ್ಞಾನದ, ಕಾಲ, ದೇಶ, ಜೀವನ ತತ್ವದ ಪರವಾಗಿರುವುದರ ಜೊತೆಗೆ ಅಧ್ಯಯನವನ್ನು ಒಂದು ವಾಗ್ವಾದದ ಭೂಮಿಕೆ ಎಂದು ನಾವು ಭಾವಿಸಬೇಕಾಗಿದೆ. ಕನ್ನಡ ಬದುಕಿನ ಭಾಗವೆಂದೇ ಅದನ್ನು ರೂಪಿಸಿ ವಿವರಿಸಬೇಕಾಗಿದೆ. ಅಂದರೆ: ದೇಸಿ ಬೇರುಗಳ ಗುರುತಿಸುವಿಕೆ ಕನ್ನಡ ಅಧ್ಯಯನದ ಮುಖ್ಯ ಭಿತ್ತಿಯಾಗಬೇಕಾಗಿದೆ. ಕನ್ನಡ ಸಂಸ್ಕೃತಿಯು ಬಹುತ್ವದ ನೆಲೆಗಳನ್ನು ಆಧರಿಸಿ ರೂಪುಗೊಂಡಿದೆ. ಸಮಾಜಮುಖಿ ಚಿಂತನೆಗಳ ವ್ಯಾಪಕ ಅಧ್ಯಯನ ಬದುಕಿನ ಸಂಕೀರ್ಣ ಲಕ್ಷಣಗಳ ಸ್ವರೂಪವನ್ನು ಇದು ಪರಿಚಯಿಸುತ್ತದೆ. ನಾವು ಇದನ್ನು ಎಲ್ಲ ವಲಯಗಳಲ್ಲಿ ಕನ್ನಡದ ಸಂಸ್ಕೃತಿಯು ವಿಶ್ವಪ್ರಜ್ಞೆಯಾಗಿ ರೂಪುಗೊಳ್ಳಲು ಸಾದ್ಯವಾಗುತ್ತದೆ. ‘ಕನ್ನಡದ್ದೇ ಮಾದರಿ’ಯ ಶೋಧ ಇಂದಿನ ಮತ್ತು ಬರುವ ದಿನಗಳ ತೀವ್ರ ಅಗತ್ಯವಾಗಿದೆ.
ಕನ್ನಡ ಸಂಸ್ಕೃತಿಯ ಭಾಗವಾಗಿರುವ ಕನ್ನಡ ಅಧ್ಯಯನವು ಕಾಲದಿಂದ ಕಾಲಕ್ಕೆ ಹೊಸ ತಿಳುವಳಿಕೆಯನ್ನು ತನ್ನ ತೆಕ್ಕೆಗೆ ಜೋಡಿಸಿಕೊಳ್ಳುತ್ತ ಬಂದಿದೆ. ಹೀಗಾಗಿ ವಿದೇಶೀ ಮತ್ತು ದೇಶಿ ವಿದ್ವಾಂಸರು ತೊಡಗಿಸಿಕೊಂಡ ಈ ವಿದ್ವತ್ ಕ್ಷೇತ್ರದಲ್ಲಿ ಮುಂದಿನ ವಿದ್ವಾಂಸರು ಕಾಲದಿಂದ ಕಾಲಕ್ಕೆ ಹೊಸಬೆಳೆಯನ್ನು ತೆಗೆಯುತ್ತ ಬಂದಿದ್ದಾರೆ. ಕನ್ನಡ ಅಧ್ಯಯನ ಪಳೆಯುಳಿಕೆಯ ಶಾಸ್ತ್ರವಾಗಿದೆ. ಬದಲಾಗುತ್ತಿರುವ ಕಾಲಮಾನದಲ್ಲಿ ಎದುರಾಗುತ್ತಿರುವ ಆಹ್ವಾನಕ್ಕೆ ತಕ್ಕಂತೆ ತನ್ನ ಗತಿಯನ್ನು ಬದಲಾಯಿಸಿಕೊಳ್ಳುತ್ತ ಬಂದಿರುವುದು ಗಮನಿಸತಕ್ಕ ಅಂಶ. ಸಾಂಪ್ರದಾಯಿಕ ಚಿಂತನೆಗಳು ಆಧುನೀಕರಣದ ಈ ಕಾಲಘಟ್ಟದಲ್ಲಿ ಸಕಾಲಿಕಗೊಳ್ಳುವುದು ಅನಿವಾರ್ಯವಾಗಿದೆ.
ಮಾಹಿತಿ ತಂತ್ರಜ್ಞಾನದ ಮೂಲಕ ಜಗತ್ತಿನ ಜ್ಞಾನಪ್ರವಾಹವೇ ನಮ್ಮ ಅಂಗೈಯೊಳಗೆ ಚುಳುಕಾಗುವ ಈ ಸಂದರ್ಭದಲ್ಲಿ ಕನ್ನಡದ ಚಹರೆ ಮತ್ತು ಕನ್ನಡ ಭಾಷೆಯ ಚಲನಶೀಲತೆಯನ್ನು ಶೋಧಿಸಲು ಭಾಷಾ ಆಧುನೀಕರಣ ಮತ್ತು ಪ್ರಮಾಣೀಕರಣದ ಪ್ರಕ್ರಿಯೆಗಳ ನೆಲೆಯಲ್ಲಿ ಅಧ್ಯಯನದ ಹೊಸ ಸಾಧ್ಯತೆಗಳನ್ನು ಅನುಲಕ್ಷಿಸಿ, ಭಾಷಾನೀತಿ, ಭಾಷಾಯೋಜನೆ ರೂಪಿಸುವುದು ಅನಿವಾರ್ಯ ಹಾಗೂ ಅವಶ್ಯವಾಗಿದೆ. ಆಗ ಅಧ್ಯಯನದ ಸ್ವರೂಪ ಹಾಗೂ ಬಳಕೆಯ ವಿಧಾನದಲ್ಲಿ ಪರಿವರ್ತನೆ ಸಾಧ್ಯವಾಗುತ್ತದೆ.
ನಮ್ಮೆದುರು ನುಗ್ಗಿ ಬರುತ್ತಿರುವ ಜಾಗತೀಕರಣಕ್ಕೆ ಪ್ರತಿರೋಧವಾಗಿ ನಮ್ಮ ದೇಶೀಯ ಜ್ಞಾನಪರಂಪರೆಯನ್ನ ಮರುಶೋಧಿಸಿ ಆಮೂಲಕ ಕುಸಿಯುತ್ತಿರುವ ನಮ್ಮ ಬೇರುಗಳನ್ನು ಬಲಗೊಳಿಸಿಕೊಳ್ಳಬೇಕಾಗಿದೆ. ಭಾಷೆ, ಸಾಹಿತ್ಯ, ವ್ಯಾಕರಣ, ಛಂದಸ್ಸು, ಚರಿತ್ರೆ, ಕೃಷಿ, ವೈದ್ಯ, ಪರಿಸರ ಮುಂತಾದ ಅಧ್ಯಯನ ವಿಷಯಗಳನ್ನು ಹೊಸ ಆಲೋಚನೆಯ ನೆಲೆಯಲ್ಲಿ ವಿಶ್ಲೇಷಿಸಬೇಕಾಗಿದೆ. ಆಧುನಿಕ ವಿಜ್ಞಾನ, ತಂತ್ರಜ್ಞಾನವೇ ‘ಜ್ಞಾನ’ ಎಂದು ರೂಪಿಸಿರುವ ಇಂದಿನ ಆಲೋಚನೆಗೆ ಪ್ರತಿಯಾಗಿ ಈ ಜ್ಞಾನಶಾಖೆಗಳಲ್ಲಿ ಹುದುಗಿರುವ ದೇಶೀ ಪರಂಪರೆಯ ಜ್ಞಾನದ ಹುಡುಕಾಟ ನಡೆಯಬೇಕಾಗಿದೆ. ಅಂತಹ ಪ್ರಯತ್ನಗಳಿಗೆ ಬೇಕಾದ ಮಾರ್ಗದರ್ಶಕ ಸೂತ್ರಗಳ ಹಾಗೂ ಆಕರ ಪರಿಕರಗಳ ನಿರ್ಮಾಣದ ನೆಲೆ ತುಂಬ ಮುಖ್ಯವಾಗಿದೆ. ಕನ್ನಡ ವಿಶ್ವವಿದ್ಯಾಲಯವು ಕಳೆದ ಹದಿನಾರು ವರ್ಷಗಳಿಂದ ಕೆಲಸಗಳನ್ನು ಹಲವು ಯೋಜನೆಗಳ ಮೂಲಕ ರೂಪಿಸಿಕೊಳ್ಳುತ್ತಿದೆ. ಂದು ಚಲನಶೀಲ ಪ್ರಕ್ರಿಯೆಯಾಗಿದೆ. ಸಮಕಾಲೀನ ಭಾಷಿಕ, ಸಾಂಸ್ಕೃತಿಕ ಸಮಸ್ಯೆಗಳಿಗೆ ಮುಖಾಮುಖಿಯಾಗುತ್ತ ಕನ್ನಡ ನಾಡುನುಡಿಯನ್ನು ಹೊಸದಾಗಿ ಶೋಧಿಸುತ್ತ, ವಿವರಿಸುತ್ತಾ ಬಂದಿದೆ. ಅಂದರೆ: ಕನ್ನಡದ ಅರಿವಿನ ವಿಕೇಂದ್ರೀಕರಣವೇ ವರ್ತಮಾನದ ಹೊಸ ಬೆಳವಣಿಗೆ. ಇದು ಕನ್ನಡ ವಿಶ್ವವಿದ್ಯಾಲಯದ ಜೀವಧಾತುವಾಗಿದೆ.
ಕನ್ನಡ ವಿಶ್ವವಿದ್ಯಾಲಯದ ಬುಡಕಟ್ಟು ಅಧ್ಯಯನ ವಿಭಾಗವು ಹಿಂದುಳಿದ ವರ್ಗಗಳ ಇಲಾಖೆಯ ಶ್ರೀ ದೇವರಾಜ ಅರಸು ಸಂಶೋಧನ ಸಂಸ್ಥೆಗಾಗಿ ಕೈಗೊಂಡ ಅಲೆಮಾರಿ ಮತ್ತು ಅರೆ ಅಲೆಮಾರಿ ಸಮುದಾಯಗಳ ಅಧ್ಯಯನವು ವರದಿಗಳ ರೂಪದಲ್ಲಿ ಸರ್ಕಾರಕ್ಕೆ ಸಲ್ಲಿಕೆಯಾಗಿದೆ. ಇದೀಗ ಅವುಗಳನ್ನು ಪುಸ್ತಕ ರೂಪದಲ್ಲಿ ಪ್ರಕಟಿಸಲಾಗುತ್ತಿದೆ. ಯೋಜನೆಗಳನ್ನು ಅನುಷ್ಠಾನಗೊಳಿಸುವ ಹಾಗೂ ಸಾರ್ವಝನಿಕರ ಪಾಲ್ಗೊಳ್ಳುವಿಕೆಯ ದೃಷ್ಟಿಯಿಂದ ಈ ಪ್ರಕಟಣೆಗಳು ಸಮಾಜದಲ್ಲಿ ಉಪಯೋಗಕ್ಕೆ ಬರುತ್ತವೆ ಎಂಬುದು ವಿಶ್ವವಿದ್ಯಾಲಯದ ನಂಬಿಕೆ. ನಮ್ಮ ವಿಶ್ವವಿದ್ಯಾಲಯದ ಹಿರಿಯ ಪ್ರಾಧ್ಯಾಪಕರಾದ ಡಾ. ಗಂಗಾಧರ ದೈವಜ್ಞ ಅವರು ತುಂಬು ಶ್ರಮ ವಹಿಸಿ ಈ ಪುಸ್ತಕ ಸಿದ್ಧಪಡಿಸಿದ್ದಾರೆ. ಅವರಿ ವಿಶ್ವವಿದ್ಯಾಲಯದ ಪರವಾಗಿ ಧನ್ಯವಾದಗಳು ಸಲ್ಲುತ್ತವೆ. ಪುಸ್ತಕವನ್ನು ಅಂದವಾಗಿ ಪ್ರಕಟಿಸುತ್ತಿರುವ ಪ್ರಸಾರಾಂಗದ ನಿರ್ದೇಶಕರಾದ ಡಾ.ಮಂಜುನಾಥ ಬೇವಿನಕಟ್ಟಿ ಹಾಗೂ ಸಹಾಯಕ ನಿರ್ದೇಶಕರಾದ ಶ್ರೀ ಬಿ. ಸುಜ್ಞಾನಮೂರ್ತಿಯವರಿಗೆ ನನ್ನ ಅಭಿನಂದನೆಗಳು.
ಡಾ. ಎ. ಮರಿಗೆಪ್ಪ
ಕುಲಪತಿ

ಗೊಂದಲಿಗರು: ವಿಭಾಗದ ಮಾತು
ಕನ್ನಡ ವಿಶ್ವವಿದ್ಯಾಲಯದಲ್ಲಿ ಬುಡಕಟ್ಟು ಅಧ್ಯಯನ ವಿಭಾಗವು ಕಳೆದ ಒಂದುವರೆ ದಶಕದಿಂದ ಹಲವು ಉಪಯುಕ್ತ ಯೋಜನೆಗಳನ್ನು ಹಮ್ಮಿಕೊಂಡು ನಿರ್ವಹಿಸುತ್ತಾ ಬಂದಿದೆ. ಆರಂಭದಲ್ಲಿ ವಿಭಾಗಮ ಸಂಗ್ರಹಿಸಿ, ಸಂಪಾದಿಸಿ ಪ್ರಕಟಸಿದಿ ೧೩ ಬುಡಕಟ್ಟು ಮಹಾಕಾವ್ಯಗಳು ರಾಜ್ಯದಲ್ಲಿ ಅಷ್ಟೇ ಅಲ್ಲ ರಾಷ್ಟ್ರ ಮಟ್ಟದಲ್ಲಿ ಹೊಸ ಚರ್ಚೆಂ ಹುಟ್ಟಿಗೆ ಕಾರಣವಾದವು. ಈ ಬುಡಕಟ್ಟು ಮಹಾಕಾವ್ಯ ಮಾಲೆಯಲ್ಲಿ ಈಗ ೧೩ ಮಹಾಕಾವ್ಯಗಳು ಪ್ರಕಟವಾಗಿದ್ದು ಇನ್ನೂ ಎರಡು ಕಾವ್ಯಗಳು ಪ್ರಕಟಣೆಯ ಹಂತದಲ್ಲಿವೆ. ನಂತರ ನಾವು ಆರಂಭಿಸಿದ ಬುಡಕಟ್ಟು ಅಧ್ಯಯನ ಮಾಲೆಯು ಕರ್ನಾಠಕದ ಬುಡಕಟ್ಟುಗಳ ವಿಶಿಷ್ಟ ಆಯಾಮಗಳನ್ನು ಓದುಗರ ಮುಂದಿಟ್ಟು ಜನಪ್ರಿಯವಾಯಿತು. ಮತ್ತು ನಾವು ಹೊರತರುತ್ತಿರುವ ಬುಡಕಟ್ಟು ಅಧ್ಯಯ ಪತ್ರಿಕೆಯು ಒಂದು ವಿಶಿಷ್ಟ ಓದುಗರ ಬಳಗವನ್ನು ಮತ್ತು ಪತ್ರಿಕೆಗೆ ಬರೆಯುವ ಲೇಖಕರ ವಲಯವನ್ನೇ ವಿಸ್ತರಿಸುತ್ತಿದೆ. ಇದರ ಜೊತೆಗೆ ಪ್ರತಿ ವರ್ಷ ನಾವು ಆಯೋಜಿಸುತ್ತಿರುವ ಬುಡಕಟ್ಟು ಸಮ್ಮೇಳನಗಳು ಕರ್ನಾಟಕದ ಬುಡಕಟ್ಟುಗಳ ಕಲೆ, ಸಂಸ್ಕೃತಿಗಳನ್ನ ಮತ್ತು ಬುಡಕಟ್ಟು ಸಮುದಾಯಗಳ ವರ್ತಮಾನದ ಸಂಕಷ್ಟಗಳನ್ನು ಜನರ ಮುಂದಿಡುವ ಸೂಕ್ತ ವೇದಿಕೆಯಾಗಿ ರೂಪುಗೊಳ್ಳುತ್ತಿವೆ.
ಪ್ರಸ್ತುತ ಅಲೆಮಾರಿ ಮತ್ತು ಅರೆಅಲೆಮಾರಿ ಸಮುದಾಯಗಳ ವರದಿಗಳನ್ನು ವಿಶ್ವವಿದ್ಯಾಲಯವು ಪ್ರಕಟಿಸುತ್ತಿದೆ. ೨೦೦೬ನೇ ಇಸ್ವಿಯಲ್ಲಿ ಹಿಂದುಳಿದ ವರ್ಗಗಳ ಆಯೋಗದ ಆಯುಕ್ತರಾಗಿದ್ದ ಶ್ರೀ ಮೊನ್ನಪ್ಪನವರು ಮತ್ತು ಅಂದಿನ ಕುಲಪತಿಗಳಾಗಿದ್ದ ಬಿ.ಎ. ವಿವೇಕ ರೈ ಅವರ ಒತ್ತಾಸೆಯ ಮೇರೆಗೆ ಈ ವರದಿಗಳು ರೂಪುಗೊಂಡವು. ವರದಿಗಳನ್ನು ರೂಪಿಸಲು ಶ್ರೀ ಡಿ. ದೇವರಾಜ ಅರಸು ಸಂಶೋಧನಾ ಸಂಸ್ಥೆಯು ಧನಸಹಾಯ ಮಾಡಿತ್ತು. ಕರ್ನಾಟಕದ ವಿಶಿಷ್ಟ ಅಲೆಮಾರಿಗಳ ವರ್ತಮಾನದ ಸಾಮಾಜಿಕ ಆರ್ಥಿಕ ಸ್ಥಿತಿಗತಿಗಳು, ಅಭಿವೃದ್ಧಿಗೆ ಬೇಕಾದ ಅಂಕಿ ಅಂಶಗಳು ಮತ್ತು ಅವರ ಜನಾಂಗಿಕ ವಿವರಗಳುಳ್ಳ ವರದಿಯನ್ನು ಸಿದ್ಧಪಡಿಸಿ ಕೊಡಲು ಸದರಿ ಸಂಸ್ಥೆ ನಮ್ಮನ್ನು ಕೋರಿತ್ತು. ಈ ಸಮುದಾಯಗಳ ವರದಿಗಳನ್ನು ವಿಭಾಗವು ಸಿದ್ಧಪಡಿಸಿ ೨೦೦೬ರಲ್ಲಿಯೇ ದೇವರಾಜ ಅರಸು ಸಂಸ್ಥೆಗೆ ಒಪ್ಪಿಸಿತ್ತು. ಮೊದಲ ಹಂತದಲ್ಲಿ ಕುಣಬಿ, ಬುಂಡೆಬೆಸ್ತ, ಸಿಕ್ಕಲಿಗ, ಗೊಂದಲಿಗರು ಮತ್ತು ಹೆಳವ ಸಮುದಾಯಗಳನ್ನು ಅಧ್ಯಯನಕ್ಕೆ ಆಯ್ಕೆ ಮಾಡಿಕೊಳ್ಳಲಾಗಿತ್ತು. ಸದರಿ ಸಂಶೋಧನಾ ಸಂಸ್ಥೆಯ ಅಪೇಕ್ಷೆಯಂತೆ ಕೇವಲ ಆರು ತಿಂಗಳಲ್ಲಿ ಈ ವರದಿಗಳು ಸಿದ್ಧಗೊಂಡವು. ಅವು ಈಗ ಪುಸ್ತಕ ರೂಪದಲ್ಲಿ ಈಗ ಪ್ರಕಟವಾಗುತ್ತಿವೆ.
ಗೊಂದಲಿಗರು: ಅಧ್ಯಾಯ ೧ – ಅಧ್ಯಯನದ ಉದ್ದೇಶ (೧)
ಪರಂಪರಾನುಗಾತವಾಗಿ ತಮ್ಮಲ್ಲಿರುವ ಕಲೆಯ ಪ್ರದರ್ಶನ ನೀಡುತ್ತ ಅದನ್ನೇ ವೃತ್ತಿಯಾಗಿಸಿಕೊಂಡು, ಭಿಕ್ಷೆ ಬೇಡುತ್ತ ಅಲೆದಾಡುತ್ತಿರುವ ಅಲೆಮಾರಿ ಬುಡಕಟ್ಟು ಸಮುದಾಯವಾದ ಗೊಂದಲಿಗರು ಸಾಮಾಜಿಕವಾಗಿ, ಶೈಕ್ಷಣಿಕವಾಗಿ ಆರ್ಥಿಕವಾಗಿ ಮತ್ತು ರಾಜಕೀಯವಾಗಿ ತೀರ ಹಿಂದುಳಿದಿದ್ದಾರೆ. ಕರ್ನಾಟಕದಲ್ಲಿ ವಾಸಿಸುತ್ತಿರುವ ಈ ಸಮುದಾಯದ ಸಾಮಾಜಿಕ, ಆರ್ಥಿಕ, ಮತ್ತು ಶೈಕ್ಷಣಿಕ, ಸಾಂಸ್ಕೃತಿಕ, ಜನಾಂಗಿಕ ಸ್ಥಿತಿಗತಿಗಳು, ಇಂದು ಯಾವ ಹಂತದಲ್ಲಿವೆ ಎಂಬುದನ್ನು ತಿಳಿದುಕೊಳ್ಳುವುದೇ ಈ ಅಧ್ಯಯನದ ಪ್ರಮುಖ ಉದ್ದೇಶವಾಗಿದೆ.
೧.೧ ಗೊಂದಲಿಗರ ಭೌಗೋಳಿಕ ನೆಲೆ
ಕರ್ನಾಟಕದಲ್ಲಿ ಅಲೆಮಾರಿ ಜನಾಂಗವಾಗಿರುವ ಗೊಂದಲಿಗರ ಮೂಲ ನೆಲೆಯನ್ನು ಗುರುತಿಸುವಲ್ಲಿ ಅನೇಕ ಗೊಂದಲಗಳಿವೆ ಗೊಂದಲಿಗರನ್ನು ಕೆಲವರು ಮಹಾರಾಷ್ಟ್ರದವರೆಂದು, ಇನ್ನು ಕೆಲವರು ಅವರು ಕನ್ನಡದ ನೆಲದವರೇ ಎಂಬ ಹೇಳಿಕೆಗಳುಂಟು. ಒಂದು ಕಾಲದಲ್ಲಿ ಮಹಾರಾಷ್ಟ್ರ ಮತ್ತು ಕರ್ನಾಟಕ ಸಾಂಸ್ಕೃತಿಕ ದೃಷ್ಟಿಯಿಂದ ಇವೆರಡೂ ಒಂದೇ ಆಗಿತ್ತು. ಭಾಷಾವಾರು ಪ್ರಾಂತದ ರಚನೆಯ ನಂತರ ಮಹಾರಾಷ್ಟ್ರ ಪ್ರತ್ಯೇಕ ರಾಜ್ಯವಾಗಿ ಪರಿಣಮಿಸಿತು. ಡಾ. ಶಂ.ಬಾ ಜೋಶಿ ಅವರು ಹೇಳಿರುವಂತೆ ‘ಕರ್ನಾಟಕ-ಮಹಾರಾಷ್ಟ್ರಗಳ ಸಂಬಂಧ ಕ್ರಿಸ್ತ ಪೂರ್ವದ್ದು, ಅಷ್ಟೇ ಏಕೆ ಕ್ರಿ.ಶ. ಹದಿಮೂರನೆಯ ಶತಮಾನದವರೆಗಿನ ರಾಜರುಗಳಾದ ಕದಂಬರು, ಚಾಲುಕ್ಯರು, ರಾಷ್ಟ್ರಕೂಟರು, ಶಿಲಾಹಾರರು ಈ ಪ್ರದೇಶವನ್ನು ಆಳಿದ್ದಾರೆ. ಮಹಾರಾಷ್ಟ್ರ ಮತ್ತು ಕರ್ನಾಟಕವೆರಡೂ ರಾಜ್ಯಗಳನ್ನಾಳಿದವರು ದೇವಗಿರಿಯ ‘ಯಾದವರು’. ‘ತಾರಾತಂತ್ರ’ ಗ್ರಂಥದಲ್ಲಿ ಮಹಾರಾಷ್ಟ್ರದ ಹೆಸರನ್ನೂ ಕರ್ನಾಟಕವೆಂದು ಕರೆದು ಅವೆರಡೂ ಒಂದೇ ದೇಶವೆಂದು ಹೇಳಲಾಗಿದೆ’. ದಕ್ಷಿಣ ಮಹಾರಾಷ್ಟ್ರದಲ್ಲಿ ಇಂದಿನವರೆಗೂ ಅಲ್ಲಿ ಕನ್ನಡದ ಶಿಲಾಶಾಸನಗಳೇ ದೊರಕಿವೆ. ಅಲ್ಲಿ ಒಂದೂ ಮರಾಠಿ ಶಾಸನ ಸಿಕ್ಕಿಲ್ಲ ಎಂಬುದನ್ನು ಗಮನಿಸಬೇಕಾಗುತ್ತದೆ.’ ಕರ್ನಾಟಕ ಮತ್ತು ಮಹಾರಾಷ್ಟ್ರಗಳ ಗಾಢವಾದ ಸಂಬಂಧ ಅತ್ಯಂತ ವಿಶಿಷ್ಟವಾಗಿದೆ. ರಾಜಕೀಯವಾಗಿ, ಸಾಹಿತ್ಯಕವಾಗಿ, ಸಾಂಸ್ಕೃತಿಕವಾಗಿ, ಆರ್ಥಿಕವಾಗಿ, ಧಾರ್ಮಿಕವಾಗಿ ಕೊಡುಕೊಳ್ಳುವಿಕೆಗಳು ಇಂದೂ ನಡೆದಿರುವುದು ಕಂಡು ಬರುತ್ತದೆ.
ಕ್ರಿ.ಶ. ೮೬೦ರಲ್ಲಿ ಕವಿರಾಜ ಮಾರ್ಗಕಾರನು ಅಂದಿನ ಕನ್ನಡನಾಡಿನ ವಿಸ್ತಾರವನ್ನು ‘ಕಾವೇರಿಯಿಂದ ಗೋದಾವರಿವರಮಿರ್ಪ ನಾಡದಾ ಕನ್ನಡದೋಳ್’ ಎಂದು ಹೇಳಿದ್ದಾನೆ. ಹಿಂದೊಂದು ಕಾಲದಲ್ಲಿ ಕೊಲ್ಲಾಪುರದ ಮಹಾಲಕ್ಷ್ಮೀ, ಮಾಹೂರದ ರೇಣುಕಾ, ತುಳಜಾಪುರದ ಅಂಬಾಭವಾನಿ ಮುಂತಾದ ಪ್ರಸಿದ್ಧ ಶಕ್ತಿ ಪೀಠಗಳು ಕನ್ನಡ ನಾಡಿನ ಪರಿಸರದಲ್ಲಿಯೇ ಗುರುತಿಸಿಕೊಂಡಿದ್ದವು. ರಾಜ್ಯದ ಭೌಗೋಳಿಕ ಗಡಿಗಳು ಬೇರೆ ಬೇರೆಯದದ್ದರಿಂದ ಈ ದೇವತೆಗಳು ಇಂದು ಮಹಾರಾಷ್ಟ್ರದಲ್ಲಿ ಉಳಿದಿವೆ. ಇಂದೂ ಭಕ್ತಿಯನ್ನು ಅರ್ಪಿಸುತ್ತಾರೆ. ಅದರಂತೆ ಕರ್ನಾಟಕದ ಅನೇಕ ಭಕ್ತರು ಅಂಬಾಭವಾನಿ, ತುಳಜಾಭವಾನಿ, ಮಹಾಲಕ್ಷ್ಮೀ ದೇವಾಸ್ಥಾನಗಳಿಗೆ ಹೋಗಿ ಬರುವ ಪರಂಪರೆಯನ್ನು ಉಳಿಸಿಕೊಂಡಿದ್ದಾರೆ. ಮಹಾರಾಷ್ಟ್ರ ಮತ್ತು ಕರ್ನಾಟಕದ ಯಾವ ಯಾವ ಪ್ರದೇಶದಲ್ಲಿ ಶಕ್ತಿ ದೇವತೆಗಳ ಪೀಠಗಳಿವೆಯೋ ಅಲ್ಲಲ್ಲಿ ಗೊಂದಲಿಗರು ಇರುವುದು ಕಂಡು ಬರುತ್ತದೆ. ಹೀಗಾಗಿ ಗೊಂದಲಿಗರು ಮಹಾರಾಷ್ಟ್ರದಿಂದ ಕರ್ನಾಟಕಕ್ಕೆ ಅಥವಾ ಕರ್ನಾಟಕದಿಂದ ಮಹಾರಾಷ್ಟ್ರಕ್ಕೋ ವಲಸೆ ಬಂದವರು ಎಂಬ ನಿರ್ಧಾರಗಳನ್ನು ತೆಗೆದುಕೊಳ್ಳುವುದು ಸೂಕ್ತವಾದುದಲ್ಲ.
‘ಕನ್ನಡ ಸಾಹಿತ್ಯ ಚರಿತ್ರೆಯಲ್ಲಿ ಗೊಂದಲೀ ನೃತ್ಯದ ಬಗ್ಗೆ ಅನೇಕ ಪ್ರಾಚೀನ ಕವಿಗಳು ಉಲ್ಲೇಖಿಸಿದ್ದಾರೆ. ಗೌಂಡಲೀ ಅಥವಾ ಗೊಂದಲೀ ನೃತ್ಯ ಕರ್ನಾಟಕದಲ್ಲಿಯೇ ಹುಟ್ಟಿದೆ ಎಂಬ ಮಾತನ್ನು ಯಾದವರ ಕಾಲದ ಶಾಂಜ್ಞಾದೇವ ಉಲ್ಲೇಖಿಸಿದ್ದಾನೆ. ಗೊಂದಲ ಶಬ್ದವನ್ನು ಕನ್ನಡದ ಆದಿಕವಿ ಪಂಪ, ರುದ್ರಭಟ್ಟ, ಅಭಿನವ ಪಂಪ ಮತ್ತು ಶರಣರು ಸಮೂಹಾರ್ಥದಲ್ಲಿ ಬಳಸಿದ್ದಾರೆ. ನಾಗಚಂದ್ರ ತನ್ನ ಮಲ್ಲಿನಾಥ ಪುರಾಣದಲ್ಲಿ ‘ಕುಣಿವ ಗೊಂದಣ’ ಎಂಬ ಪದ ಬಳಸಿದ್ದಾನೆ’.
ಕ್ರಿ.ಶ.೧೨೪೦ರಲ್ಲಿ ‘ನೃತ್ಯರತ್ನಾವಳಿ’ ಎಂಬ ನೃತ್ಯಶಾಸ್ತ್ರ ಗ್ರಂಥವನ್ನು ರಚಿಸಿದ ವಾರಂಗಲ್ದ ಕಾಕತೀಯ ಗಣಪತಿ ರಾಜನ ಗಜದಳಾಧಿಪತಿಯಾದ ಜಾಯಣನು ‘ಕಲ್ಯಾಣಿಯ ರಾಜ ಮುಮ್ಮಡಿ ಸೋಮೇಶ್ವರನು ತನ್ನ ರಾಜಧಾನಿಯಾದ ಕಲ್ಯಾಣದಲ್ಲಿ ಭೂತಮಾತೃ ಮಹೋತ್ಸವದ ನಿಮಿತ್ತವಾಗಿ ‘ಗೊಂಡಲೀ’ ಎಂಬ ನೃತ್ಯದಲ್ಲಿ ಕೆಲವು ಸುಧಾರಣೆ ಮಾಡಿದನೆಂದೂ ಅದಕ್ಕೆ ‘ಚಿತ್ರಗೊಂಡಲಿ’ ಎಂಬ ಹೆಸರು ಕೊಟ್ಟನೆಂದೂ ತನ್ನ ಗ್ರಂಥದಲ್ಲಿ ಉಲ್ಲೇಖಿಸಿದ್ದಾನೆ.
ಕ್ರಿ.ಶ.೧೨-೧೩ನೇ ಶತಮಾನದಲ್ಲಿ ಪಾಲ್ಕುರಿಕೆ ಸೋಮನಾಥ ರಚಿಸಿದ ತೆಲುಗು ಬಸವ ಪುರಾಣದಲ್ಲಿ ಬಸವಣ್ಣನ ಮದುವೆ ಸಂದರ್ಭದಲ್ಲಿ ಗೊಂಡ್ಲಿ ಅಥವಾ ಗೊಂದಲಿಗರೂ ಪಾಲ್ಗೊಂಡಿರುವ ಬಗ್ಗೆ ಉಲ್ಲೇಖಿಸಿದ್ದಾನೆ.
‘ಗೊಂದಲ’ವನ್ನು ಒಂದೊಂದು ಕಡೆಯಲ್ಲಿ ಒಂದೊಂದು ಕಾಲದಲ್ಲಿ ಒಂದೊಂದು ಹೆಸರಿನಿಂದ ಕರೆದಿದ್ದಾರೆ. ಗೊಂದಣ, ಗೊಂದಳ, ಗೊಂಡ್ಲಿ, ಗೊಂಡಗೀ, ಗುಂಡಲೀ, ಗೋಂದೋಳು, ಗೌಂಡಳೀ, ಗೌಂಡ್ಲಿ, ದುಂಡಲೀ, ಗೊಂಧಳ್, ಎಂಬ ಸಮಾನಾರ್ಥಕ ಹೆಸರುಗಳಿಂದ ಕರೆದಿದ್ದಾರೆ. ಗೊಂದಲ ಈ ಶಬ್ದಕ್ಕೆ ಹಲವು ಅರ್ಥಗಳಿವೆ. ಗುಂಪು, ಭಜನೆಗುಂಪು, ದೈವಾವೇಶದಿಂದ ಕುಣಿಯುವ ಸಾಮೂಹಿಕ ಪ್ರಾರ್ಥನೆ ಇತ್ಯಾದಿ.
ಅಲೆಮಾರಿಗಳಾದ ಗೊಂದಲಿಗರು ಕರ್ನಾಟಕ ಮಹಾರಾಷ್ಟ್ರವಲ್ಲದೇ, ಆಂಧ್ರಪ್ರದೇಶ, ಗುಜರಾತ್ ಮತ್ತು ಮಧ್ಯಪ್ರದೇಶದಲ್ಲಿಯೂ ಕಂಡು ಬರುತ್ತಾರೆ. ಗೊಂದಲಿಗರಲ್ಲಿ
೧) ಗೊಂದಲಿ ವೃತ್ತಿ ಗಾಯಕರು (ಕಥೆಗಾರರು ಮತ್ತು ಬೀದಿ ಹಾಡುಗಾರರು)
೨) ಭೂತೇಯರು (ಎಣ್ಣೆ ಜೋಗಿಗಳು)
೩) ಸಿಂಗದವರು
೪) ಬುಡಬುಡಕೆಯವರು
೫) ವಾಸುದೇವರು
೬) ಜ್ಯೋತಿಷಿಗಳು (ಹಸ್ತಸಾಮುದ್ರಿಕ ಮತ್ತು ಗಿಳಿಶಾಸ್ತ್ರ)
ಈ ಉಪ ಪಂಗಡಗಳಿವೆ. (ಬುಡಬುಡಕೆಯವರನ್ನು ಕರಾವಳಿ ಕರ್ನಾಟಕದಲ್ಲಿ ನರಸಣ್ಣ ಎಂದು ಕರೆಯುವರು)
ಗೊಂದಲಿಗರು ಪ್ರಾಚೀನ ಕಾಲದಿಂದಲೂ ಇಂದಿನವರೆಗೆ ಅಲೆಮಾರಿಗಳಾಗಿದ್ದು ಕರ್ನಾಟಕದ ಎಲ್ಲ ಪ್ರದೇಶಗಳಲ್ಲಿ ಅವರು ಕಂಡು ಬರುತ್ತಾರೆ. ಬೆರಳೆಣಿಕೆಯಷ್ಟು ಜನರು ಅಲ್ಲಲ್ಲಿ ತಮ್ಮ ಅಸ್ತಿತ್ವ ಕಂಡುಕೊಂಡಿದ್ದರೂ ಅಲೆಮಾರಿತನದಿಂದ ಅವರು ಇನ್ನೂ ಬಿಡುಗಡೆ ಹೊಂದಿಲ್ಲವೆಂದು ಹೇಳಬೇಕಾಗುತ್ತದೆ.
ಅಲೆಮಾರಿ ಗೊಂದಲಿಗರು ವಾಸಿಸುತ್ತಿರುವ ಪ್ರದೇಶಗಳು
೧) ಧಾರವಾಡ ಜಿಲ್ಲೆ
ಧಾರವಾಡ ತಾಲ್ಲೂಕು
೧) ರಾಯರ ಹುಬ್ಬಳ್ಳಿ
೨) ಲೋಕೂರು
೩) ತೇಗೂರು
೪) ಅಳ್ನಾವರ
೫) ಧಾರವಾಡ (ಶಹರ)
ನವಲಗುಂದ ತಾಲೂಕು
೧) ನವಲಗುಂದ
೨) ಅಣ್ಣಿಗೇರಿ
೩) ಶಲವಡಿ
ಹುಬ್ಬಳ್ಳಿ ತಾಲೂಕು
೧) ಹುಬ್ಬಳ್ಳಿ (ಶಹರ)
೨) ಉಣಕಲ್
೩) ನವನಗರ
೪) ಹಳೇ ಹುಬ್ಬಳ್ಳಿ
ಕುಂದಗೋಳ ತಾಲೂಕು
೧) ಕುಂದಗೋಳ
ಕಲಘಟಗಿ ತಾಲೂಕು
೧) ಕಲಘಟಗಿ
೨) ಗದಗ ಜಿಲ್ಲೆ
ಗದಗ ತಾಲೂಕು
೧) ಗದಗ (ಶಹರ)
೨) ಕುರ್ತಕೋಟಿ ಕೋಟೆ
೩) ಹುಲಕೋಟೆ
ಮುಂಡಗೋಡ ತಾಲೂಕು
೧) ಮುಂಡಗೋಡ (ಶಹರ)
೨) ಸಿಂಗಟಾಲೂರು
ರೋಣ ತಾಲೂಕು
೧) ರೋಣ (ಶಹರ)
೨) ನರೇಗಲ್ಲ
೩) ನಿಡಗುಂದಿ
೪) ಹೊಳೆ ಆಲೂರು
೫) ಬೆಳವಣಿಕೆ
೬) ಯಾವಗಲ್
ನರಗುಂದ ತಾಲೂಕು
೧) ನರಗುಂದ (ಶಹರ)
೨) ಕೊಣ್ಣೂರು
೩) ಬಾಗಲಕೋಟೆ ಜಿಲ್ಲೆ
ಬಾಗಲಕೋಟ ತಾಲೂಕು
೧) ಬಾಗಲಕೋಟೆ (ಶಹರ)
೨) ಗದ್ದನಕೇರಿ
ಬದಾಮಿ ತಾಲೂಕು
೧) ಬದಾಮಿ (ಶಹರ)
೨) ಚೊಳಚಗುಡ್ಡ
೩) ಬೇಲೂರು
೪) ಕೆಲೂರು
೫) ಗುಳೇದ ಗುಡ್ಡ
ಬೀಳಗಿ ತಾಲೂಕು
೧) ಬೀಳಗಿ (ಶಹರ)
ಮುಧೋಳ ತಾಲೂಕು
೧) ಲೋಕಾಪುರ
೨) ರಾಮಾಪುರ
ಹುನಗುಂದ ತಾಲೂಕು
೧) ಹುನಗುಂದ (ಶಹರ)
೨) ಅಮ್ಮಿನಗಡ
೩) ಇಳಕಲ್
೪) ಗುಡೂರು
೫) ಕೋಡಿಹಾಳ
೬) ಕಮಟಗಿ
೭) ಕಲಾದಗಿ
೪) ಬೆಳಗಾವಿ ಜಿಲ್ಲೆ
ಬೆಳಗಾವಿ ತಾಲೂಕು
೧) ಬೆಳಗಾವಿ (ಶಹರ)
೨) ಕಾಕತಿ
ಸವದತ್ತಿ ತಾಲೂಕು
೧) ಸವದತ್ತಿ (ನಗರ)
೨) ದೂಪದಾಳ
೩) ಮುನವಳ್ಳಿ
೪) ಗುರ್ಲಹೊಸೂರು
೫) ಉಗರಗೋಳ
ರಾಮದುರ್ಗ ತಾಲೂಕು
೧) ರಾಮದುರ್ಗ (ನಗರ)
೨) ಕಟಕೋಳ
೩) ಹುಲೀಕಟ್ಟೆ
೪) ಸುರೇವಾನ
ಬೈಲಹೊಂಗಲ ತಾಲೂಕು
೧) ಬೈಲಹೊಂಗಲ (ನಗರ)
೨) ಆನಿಗೋಳ
೩) ಚನ್ನಮ್ಮನ ಕಿತ್ತೂರು
೪) ಎಂ.ಕೆ.ಹುಬ್ಬಳ್ಳಿ
೫) ನಯಾನಗರ
೬) ವಕ್ಕುಂದ
೭) ಕೊದಾನಪುರ
೮) ನೇಸರಗಿ
ಹುಕ್ಕೇರಿ ತಾಲೂಕು
೧) ಹುಕ್ಕೇರಿ (ನಗರ)
೨) ಸಂಕೇಶ್ವರ
೩) ನಿಪ್ಪಾಣಿ
೪) ನೇಸರಗಿ
ಅಥಣಿ ತಾಲೂಕು
೧) ಉಗರಖುರ್ದ
೨) ಪಾಶ್ಚಾಪುರ
೩) ಅಥಣಿ ನಗರ
ಚಿಕ್ಕೋಡಿ ತಾಲೂಕು
೧) ಚಿಕ್ಕೋಡಿ (ನಗರ)
೨) ಕಬ್ಬೂರು
೩) ಬೋರಗಾಂವಿ
೪) ಬೆಡಕಿಹಾಳ
೫) ಗಲತಗಾ
ಗೋಕಾಕ ತಾಲೂಕು
೧) ಗೋಕಾಕ (ನಗರ)
೨) ಘಟಪ್ರಭಾ
೩) ರಾಯಬಾಗ ತಾಲೂಕು
೪) ಕರೋಶಿ
೫) ರಾಯಬಾಗ (ನಗರ)
ಖಾನಾಪೂರ ತಾಲೂಕು
೧) ಖಾನಾಪೂರ ತಾಲೂಕು (ನಗರ)
೨) ಲೋಂಡಾ
೩) ಸಂಪಗಾವಿ
೫) ಗುಲಬರ್ಗಾ ಜಿಲ್ಲೆ
೧) ಆಳಂದ
೨) ಚಿಂಚೋಳಿ
೩) ಚಿತ್ತಾಪುರ
೪) ಸೇಡಂ
೫) ಯಾದಗಿರಿ
೬) ಶಹಬಾದ
೭) ಜೀವರಗಿ
೮) ವಾಡಿ
೯) ಸುರಪುರ
೧೦) ಕುಂಬಾರ ಪೇಟೆ
೬) ಬಿಜಾಪೂರ ಜಿಲ್ಲೆ
ಬಿಜಾಪೂರ ತಾಲೂಕು
೧) ಬಿಜಾಪೂರ (ನಗರ)
ಜಮಖಂಡಿ ತಾಲೂಕು
೧) ಜಮಖಂಡಿ (ನಗರ)
೨) ರಬಕವಿ
೩) ಬನಹಟ್ಟಿ
ಬಸವನ ಬಾಗೇವಾಡಿ ತಾಲೂಕು
೧) ಬಸವನ ಬಾಗೇವಾಡಿ (ನಗರ)
ಮುದ್ದೇಬಿಹಾಳ (ನಗರ)
೧) ಮುದ್ದೇಬಿಹಾಳ (ನಗರ)
೨) ನಾಲವತ್ತವಾಡ
೩) ತಾಳಿಕೋಟೆ
೪) ಹಿರೂರ
೫) ಸಂಗಮ
ಸಿಂದಗಿ ತಾಲೂಕು
೧) ಸಿಂದಗಿ (ನಗರ)
೨) ಅಲಮೇಲ
೩) ಕಕ್ಕಡ ಮೇಲ
೪) ದೇವರ ಹಿಪ್ಪರಗಿ
೫) ಮಾರಟಗಿ
೬) ಮಂಗಳೂರು
೭) ಯಂಕಂಡಿಚಿ
೮) ಗೊಲಗೇರಿ
೯) ಕೊರವಾರ
೧೦) ಹರನಾಳ
ಇಂಡಿ ತಾಲೂಕು
೧) ಇಂಡಿ (ನಗರ)
೨) ನಾದ
೩) ತಾಂಬಾ
೪) ಹಿರೇಬೆನ್ನೂರ
೫) ಅರ ಖೇಡ
೬) ಚಿಕ್ಕ ಬೆನ್ನೂರು
೭) ಹೊರ್ತಿ
೮) ಬಸಗುಣಕಿ
೯) ಹಲಸಂಗಿ
೧೦) ಬೆಳ್ಳಿನಕ್ಕ
೧೧) ರನುಳಕ್ಕಿ
೧೨) ಚಡಚಣ
೭) ಹಾವೇರಿ ಜಿಲ್ಲೆ
೧) ಹಾವೇರಿ
೨) ರಾಣಿಬೆನ್ನೂರು
೩) ಬ್ಯಾಡಗಿ
೪) ಹಾನಗಲ್
೫) ಸವಣೂರು
೬) ಡೊಂಬರ ಮತ್ತೂರ
೭) ಶಿಗ್ಗಾವಿ
೮) ಹಿರೇಕೇರೂರು
೯) ತಿಳವಳ್ಳಿ
೧೦) ಸರಗೂರು
೮) ಕೊಪ್ಪಳ ಜಿಲ್ಲೆ
೧) ಕೊಪ್ಪಳ (ನಗರ)
೨) ಸಿಂಗೋಗಿ
೩) ಮುನಿರಾಬಾದ
ಗಂಗಾವತಿ ತಾಲೂಕು
೧) ಗಂಗಾವತಿ (ನಗರ)
೨) ಕನಕಗಿರಿ
೩) ವರಿಕಲ್ ಕುಂಟ
ಕುಷ್ಟಗಿ ತಾಲೂಕು
೧) ಕುಷ್ಟಗಿ (ನಗರ)
೨) ಶಾಖಾಪೂರ
೩) ಕಾರಟಗಿ
ಯಲಬುರ್ಗಾ ತಾಲೂಕು
೧) ಯಲಬುರ್ಗಾ (ನಗರ)
೨) ಕುಕನೂರು
೯) ಬಳ್ಳಾರಿ ಜಿಲ್ಲೆ
೧) ಬಳ್ಳಾರಿ (ನಗರ)
೨) ಕುರುಗೋಡ
ಹೊಸಪೇಟೆ ತಾಲೂಕು
೧) ಹೊಸಪೇಟೆ (ನಗರ)
೨) ಕಂಪ್ಲಿ
೩) ಶಾಪೂರ
೪) ಮರಿಯಮ್ಮನಹಳ್ಳಿ
೫) ಕಮಲಾಪುರ
ಸೊಂಡೂರು (ತಾಲೂಕು) (ನಗರ)
೧) ಸೊಂಡೂರು ತಾಲೂಕು
೨) ಸೊಂಡೂರು ನಗರ
ಹಗರಿಬೊಮ್ಮನಹಳ್ಳಿ ತಾಲೂಕು
ಹಗರಿಬೊಮ್ಮನಹಳ್ಳಿ (ನಗರ)
ಹಂಪಾಪಟ್ಟಣ
ಸಿರಗುಪ್ಪಾ (ನಗರ)
ಹೂವಿನ ಹಡಗಲಿ (ನಗರ)
ಹಿರೇ ಹಡಗಲಿ
ಕೂಡ್ಲಗಿ
ಕೊಟ್ಟೂರು
ಹಂಪನ ಹಳ್ಳಿ
೧೦) ರಾಯಚೂರು ಜಿಲ್ಲೆ
ಮಾನ್ವಿ (ನಗರ)
ಸಿಂಧನೂರು (ನಗರ)
ಹಂಪನಾಳ
ಲಿಂಗಸೂರು (ನಗರ)
ಗುರಗುಂಟಾ
ಕಾನ್ನಾಳ
ಮನಗಿ
ಆನೂರು
ನಾಗರಾಳ
ಶಕ್ತಿನಗರ
ಕವಿತಾಳ
ಗೊಂದಲಿಗರು: ಅಧ್ಯಾಯ ೧ – ಅಧ್ಯಯನದ ಉದ್ದೇಶ (೨)
೧೧) ಬೀದರ ಜಿಲ್ಲೆ
೧) ಹುಮನಾಬಾದ
೨) ಹಳಖೇಡ
೩) ಔರಾದ
೪) ಬಾಲ್ಕಿ
೫) ಬಸವಕಲ್ಯಾಣ
೬) ಜಲಸಂಧಿ
೭) ಬಾಟೆಸಾಂಗ್ಲಿ
೮) ಉದಗಿರಿ
೯) ಮೋರ ಖಂಡಿ
೧೦) ಖೇರ್ಡಾ
೧೧) ಬೇಲೂರು
೧೨) ಬೆಟಗುಪ್ಪಾ
೧೩) ದುಮ್ಮನಪುರ
೧೪) ಬೇಮಳಖಡಾ
೧೫) ಮಂಠಾಳ
೧೬) ಚಾಂದ
೧೭) ಹೊಳ ಸಮುದ್ರ
೧೮) ಚಿಂಚೋಳಿ
೧೯) ಧನೂರ
೨೦) ಭಾತಂಬ್ರಾ
ಹಳಿಯಾಳ ತಾಲೂಕು (ನಗರ)
೧) ಹಳಿಯಾಳ (ನಗರ)
೨) ದಾಂಡೇಲಿ
೩) ಕಾವಲವಾಡ
ಯಲ್ಲಾಪೂರ ತಾಲೂಕು
೧) ಯಲ್ಲಾಪೂರ (ನಗರ)
೨) ಭರತನಳ್ಳಿ
೩) ಚಪಗೇರಿ
೪) ಸೋಮಗೇರಿ
೫) ಮದನೂರ
೬) ಬಾಳ್ಗೆ ಮನೆ
೭) ಸವಣಗೇರಿ
೮) ಜಡ್ಡಿ
ಶಿರ್ಶಿ ತಾಲೂಕು
೧) ಶಿರ್ಶಿ
೨) ಕೊಂಡ್ಲಿ
೩) ಸಿದ್ದಾಪೂರ
೪) ಕಂಡ್ರಜ್ಜಿ
೫) ಬಿಸಿಲ ಕೊಪ್ಪ
೬) ಬೀಳೂರ
೭) ಸಾಲಕಣಿ
೮) ಹುಲೆಕಲ್ಲಿ
ಮುಂಡಗೋಟ ತಾಲೂಕು
೧) ಮುಂಡಗೋಡ (ನಗರ)
ಕಮಟಾ ತಾಲೂಕು
೧) ಕುಮಟಾ (ನಗರ)
ಹೊನ್ನವರ ತಾಲೂಕು
೧) ಹೊನ್ನಾವರ (ನಗರ)
ಭಟ್ಕಳ ತಾಲೂಕು
೧) ಭಟ್ಕಳ (ನಗರ)
ಅಂಕೋಲ ತಾಲೂಕು
೧) ಅಂಕೋಲ (ನಗರ)
೨) ಗೋಕರ್ಣ
೧೩) ಶಿವಮೊಗ್ಗ ಜಿಲ್ಲೆ
೧) ಶಿವಮೊಗ್ಗ (ನಗರ)
೨) ಸೊರಬ
೩) ಶಿಕಾರಿಪುರ
೪) ಭತ್ರದಳ್ಳಿ
೫) ಸಾಗರ
೬) ಆನವಟ್ಟಿ
೭) ತೀರ್ಥಹಳ್ಳಿ
೮) ಶಿರಾಳಕೊಪ್ಪ
೯) ಹರಗೂಹಳ್ಳಿ
೧೦) ಅಮಟಿಕೊಪ್ಪ
೧೧) ಮಳಲಿಕೊಪ್ಪ
೧೨) ಹೊಳ ಹೊನ್ನೂರು
೧೩) ಹೊಸನಗರ
೧೪) ಭದ್ರಾವತಿ
೧೫) ಆನಂದಪುರಂ
೧೪) ಮೈಸೂರು ಜಿಲ್ಲೆ
೧) ಮೈಸೂರು ನಗರ
೨) ಹುಣಸೂರು
೩) ಅನಗೋಡ
೪) ಪಿರಿಯಾ ಪಟ್ಟಣ
೫) ಕೆ.ಆರ್. ನಗರ
೬) ಪಾಸಿನಹಳ್ಳಿ
೭) ಕುಚ್ಯಾ
೮) ನಂಜನಗೂಡು
೯) ಟಿ.ನರಸೀಪುರ
೧೦) ಗುಂಡ್ಲುಪೇಟೆ
೧೫) ದಾವಣಗೆರೆ ಜಿಲ್ಲೆ
೧) ದಾವಣಗೆರೆ
೨) ಹರಿಹರ
೩) ಹರಪನಹಳ್ಳಿ
೪) ಚನ್ನಗಿರಿ
೫) ಹೊಸಳ್ಳಿ
೧೬) ಚಿತ್ರದುರ್ಗ ಜಿಲ್ಲೆ
೧) ಚಿತ್ರದುರ್ಗ ನಗರ
೨) ಚಳ್ಳಕೆರೆ
೧೭) ಮಂಡ್ಯ ಜಿಲ್ಲೆ
೧) ಮಂಡ್ಯ (ನಗರ)
೨) ಶ್ರೀರಂಗಪಟ್ಟಣ
೩) ನಾಗಮಂಗಲ
೪) ಪಾಂಡವಪುರ
೫) ಕೆ.ಆರ್. ಪೇಟೆ
೬) ಮಳವಳ್ಳಿ
೭) ಮದ್ದೂರು
೧೮) ಬೆಂಗಳೂರು ಜಿಲ್ಲೆ
೧) ಬೆಂಗಳೂರು ನಗರ
೨) ಆನೇಕಲ್
೩) ನೆಲಮಂಗಲ
೪) ಚನ್ನಪಟ್ಟಣ
೫) ಕನಕಪುರ
೬) ರಾಮನಗರ
೧೯) ಚಾಮರಾಜನಗರ ಜಿಲ್ಲೆ
೨೦) ಕೋಲಾರ ಜಿಲ್ಲೆ
೧) ಕೋಲಾರ ನಗರ
೨) ಮುಳುಬಾಗಿಲು
೩) ಬಂಗಾರಪೇಟೆ
೪) ಕೆ.ಜಿ.ಎಫ್
೫) ದೊಡ್ಡಬಳ್ಳಾಪುರ
೬) ಬಾಗೇಪಲ್ಲಿ
೭) ಗೌರಿಬಿದನೂರು
೮) ಚಿಕ್ಕಬಳ್ಳಾಪುರ
೯) ಚಿಂತಾಮಣಿ
೧೦) ಶಿಡ್ಲಘಟ್ಟ
೨೧) ಕೊಡಗು ಜಿಲ್ಲೆ
೧) ಕೊಡಗು ನಗರ
೨) ವಿರಾಜಪೇಟೆ
೩) ಕುಶಾಲನಗರ
೨೨) ಉಡುಪಿ ಜಿಲ್ಲೆ
೧) ಉಡುಪಿ ನಗರ
೨) ಕಾರ್ಕಳ
೩) ಸೂರತ್ಕಲ್
೪) ಉಲ್ಲಾಳ
೨೩) ದಕ್ಷಿಣ ಕನ್ನಡ
೧) ಮಂಗಳೂರು (ನಗರ)
೨) ಮೂಡಗೆರೆ
೩) ಮೂಡಬಿದರಿ
೪) ಬೆಳ್ತಂಗಡಿ
೫) ಧರ್ಮಸ್ಥಳ
೨೪) ಚಿಕ್ಕಮಗಳೂರು ಜಿಲ್ಲೆ
೧) ಚಿಕ್ಕಮಗಳೂರು ನಗರ
೨) ಶೃಂಗೇರಿ
೨೫) ಹಾಸನ ಜಿಲ್ಲೆ
೧) ಹಾಸನ ನಗರ
೨) ಸಕಲೇಶ ಪುರ
೩) ಚನ್ನರಾಯ ಪಟ್ಟಣ
೪) ಹೊಳೆನರಸೀಪುರ
೫) ಬೇಲೂರು
೬) ಅರಕಲಗೋಡು
೨೬) ತುಮಕೂರು ಜಿಲ್ಲೆ
೧) ತುಮಕೂರು (ನಗರ)
೨) ತಿಪಟೂರು
೩) ಗುಬ್ಬಿ
೪) ತುರುವೇಕೆರೆ
೫) ಕುಣಿಗಲ್
ಕರ್ನಾಟಕದ ಪ್ರತಿಯೊಂದು ಜಿಲ್ಲೆಯಲ್ಲಿ ಕಂಡು ಬರುವ ಗೊಂದಲಿಗರ ಸಮುದಾಯದಲ್ಲಿ ಸುಮಾರು ೯೯೦೫ ಕುಟುಂಬಗಳಿರುವ ಬಗ್ಗೆ ಮಾಹಿತಿ ದೊರೆಯುತ್ತದೆ. ಉತ್ತರ ಕರ್ನಾಟಕದಲ್ಲಿ ಸುಮಾರು ೬೩೦೭ ಕುಟುಂಬಗಳಿದ್ದು ಅವುಗಳಲ್ಲಿ ಹೆಚ್ಚು ಕುಟುಂಬಗಳನ್ನು ಹೊಂದಿದ ಜಿಲ್ಲೆಗಳನ್ನು ಈ ಕೆಳಗಿನಂತೆ ಪಟ್ಟಿ ಮಾಡಲಾಗಿದೆ.
೧. ಬಾಗಲಕೋಟೆ ೧೨೧೦ ಕುಟುಂಬಗಳು
೨. ಬಿಜಾಪುರ ೯೭೬ ಕುಟುಂಬಗಳು
೩. ಬೆಳಗಾವಿ ೬೮೫ ಕುಟುಂಬಗಳು
೪. ಬೀದರ ೬೦೪ ಕುಟುಂಬಗಳು
೫. ಧಾರವಾಡ ೪೯೦ ಕುಟುಂಬಗಳು
೬. ಗುಲಬರ್ಗಾ ೪೬೮ ಕುಟುಂಬಗಳು
೭. ಬಳ್ಳಾರಿ ೪೬೧ ಕುಟುಂಬಗಳು
೮. ರಾಯಚೂರು ೪೪೪ ಕುಟುಂಬಗಳು
೯. ಕೊಪ್ಪಳ ೪೨೨ ಕುಟುಂಬಗಳು
೧೦. ಗದಗ ೩೬೩ ಕುಟುಂಬಗಳು
೧೧. ಹಾವೇರಿ ೧೮೪ ಕುಟುಂಬಗಳು
ಬಾಗಲಕೋಟೆ ಜಿಲ್ಲೆಯ ಕೋಡಿಹಾಳ ಗ್ರಾಮದಲ್ಲಿ ಸುಮಾರು ೭೫೦ಕ್ಕೂ ಹೆಚ್ಚು ಮನೆಗಳಿರುವುದು ಕಂಡು ಬರುತ್ತದೆ.
ಕರಾವಳಿ ಕರ್ನಾಟಕದ ಜಿಲ್ಲೆಗಳಾದ ಉತ್ತರ ಕನ್ನಡ, ದಕ್ಷಿಣ ಕನ್ನಡ ಮತ್ತು ಉಡುಪಿ ಜಿಲ್ಲೆಗಳಲ್ಲಿ ಸುಮಾರು ೫೯೬ ಕುಟುಂಬಗಳಿರುವ ಬಗ್ಗೆ ಮಾಹಿತಿ ದೊರೆಯುತ್ತದೆ (ದಕ್ಷಿಣ ಕನ್ನಡ ಮತ್ತು ಉಡುಪಿ ೧೮೫ ಮತ್ತು ಉತ್ತರ ಕನ್ನಡದಲ್ಲಿ ೪೧೧ ಕುಟುಂಬಗಳು)
ದಕ್ಷಿಣ ಕರ್ನಾಟಕ ಒಟ್ಟು ೧೩ ಜಿಲ್ಲೆಗಳಲ್ಲಿ ಸುಮಾರು ೩೦೦೨ ಕುಟುಂಬಗಳಿರುವ ಬಗ್ಗೆ ತಿಳಿಯುತ್ತದೆ.
೧. ಮೈಸೂರು ೬೦೮ ಕುಟುಂಬಗಳು
೨. ಬೆಂಗಳೂರು ಗ್ರಾ ೫೧೮ ಕುಟುಂಬಗಳು
೩. ಶಿವಮೊಗ್ಗ ೪೮೯ ಕುಟುಂಬಗಳು
೪. ಮಂಡ್ಯ ೨೮೯ ಕುಟುಂಬಗಳು
೫. ಕೋಲಾರ ೨೪೬ ಕುಟುಂಬಗಳು
೬. ದಾವಣಗೆರೆ ೨೩೫ ಕುಟುಂಬಗಳು
೭. ಚಿಕ್ಕಮಗಳೂರು ೧೭೪ ಕುಟುಂಬಗಳು
೮. ಹಾಸನ ೧೪೦ ಕುಟುಂಬಗಳು
೯. ತುಮಕೂರು ೧೦೪ ಕುಟುಂಬಗಳು
೧೦. ಕೊಡಗು ೦೫೪ ಕುಟುಂಬಗಳು
೧೧. ಚಾಮರಾಜನಗರ ೦೨೭ ಕುಟುಂಬಗಳು
೧೨. ಚಿತ್ರದುರ್ಗ ೦೧೦ ಕುಟುಂಬಗಳು
೧೩. ಬೆಂಗಳೂರು ನಗರದ ಬಗ್ಗೆ ಮಾಹಿತಿ ಸಿಕ್ಕಿಲ್ಲ
ಕುಟುಂಬ ಯೋಜನೆಯ ಬಗ್ಗೆ ಹೆಚ್ಚಾಗಿ ಆಸಕ್ತಿ ವಹಿಸಿದ ಈ ಸಮುದಾಯ ಜನಸಂಖ್ಯೆ ಕರ್ನಾಟಕದಲ್ಲಿ ಸುಮಾರು ೯೦ ಸಾವಿರದಿಂದ ಒಂದು ಲಕ್ಷದವರೆಗೆ ಇರಬಹುದೆಂದು ಮಾಡಬಹುದು.
೧.೨ ಬುಡಕಟ್ಟು ಲಕ್ಷಣಗಳು
ಕರ್ನಾಟಕದಲ್ಲಿ ಈಗಾಗಲೇ ಬುಡಕಟ್ಟುಗಳೆಂದು ಘೋಷಿಸಿರುವ ಬುಡಕಟ್ಟುಗಳ ಸಾಮಾನ್ಯವಾದ ಎಲ್ಲ ಲಕ್ಷಣಗಳು ಇವರಲ್ಲಿರುವುದು ಕಂಡು ಬರುತ್ತದೆ. ಗೊಂದಲಿಗರು ಇಂದಿನ ಮಹಾರಾಷ್ಟ್ರ ರಾಜ್ಯದ ಡೆಕ್ಕನ್ ಪ್ರದೇಶದಲ್ಲಿ ವಾಸವಾಗಿದ್ದ ‘ವಾವುಳೆ’ ಎಂಬ ಬುಡಕಟ್ಟು ಜನಾಂಗದವರೇ ಎಂಬುದಕ್ಕೆ ಅವರಲ್ಲಿರುವ ‘ಗೋತಾ’ (ಬೆಡಗು) ಸಾಕ್ಷಿಯಾಗುತ್ತವೆ. ಮಹಾರಾಷ್ಟ್ರದಲ್ಲಿ ಇವರಿಗೆ ಮಾವುಳ ಜಾತಿಯವರು ಎಂದು ಗುರುತಿಸಿರುವ ಬಗ್ಗೆ ಮಾಹಿತಿ ದೊರೆಯುತ್ತದೆ. ಈ ಮಾವುಳ ಜಾತಿಯವರನ್ನು ತೋರ‍್ಸಾಲ್ ಪಂಥದಲ್ಲಿ ಗುರುತಿಸಿದ್ದಾರೆ. ಒಟ್ಟು ೯೬ ಬಳಿಗಳ ಇದ್ದ ಬಗ್ಗೆ ತಿಳಿಯುತ್ತದೆ. ಗೊಂದಲಿಗರಲ್ಲರುವ ಕುಲ-ಬಳಿಗಳು ಪ್ರಾಣಿ ಪಕ್ಷಿ ಮತ್ತು ಅವರ ವೃತ್ತಿಯನ್ನು ಸೂಚಿಸುವಂತವೇ ಆಗಿವೆ. ಗೊಂದಲಿಗರು ತಮ್ಮದೇ ಆದ ವಿಶಿಷ್ಟವಾದ ‘ಖಿವಾರಿ’ ಎಂಬ ಭಾಷೆಯನ್ನು ಮಾತನಾಡುತ್ತಾರೆ. ಸೋದರ ಕುಳಿಗಳಲ್ಲಿ ವೈವಾಹಿಕ ಸಂಬಂಧ ಏರ್ಪಡಿಸುವುದು ಇವರಲ್ಲಿ ನಿಷೇಧ. ಹೆಣ್ಣನ್ನು ನೋಡಲು ಗಂಡಿನವರು ಹೆಣ್ಣಿನ ಮನೆಗೆ ಹೋಗಬೇಕು ಮತ್ತು ಮದುವೆ ಹೆಣ್ಣಿನ ಮನೆಯಲ್ಲಿಯೇ ನಡೆಯಬೇಕೆಂಬ ಸಂಪ್ರದಾಯವಿದೆ. ಹೆಣ್ಣಿಗಾಗಿ ಇವರು ಕಡ್ಡಾಯವಾಗಿ ‘ತೆರ’ ಕೊಡಬೇಕೆಂಬ ನಿಯಮವಿದೆ. ಇವರ ಮದುವೆ ಆಚರಣೆಗಳು ಆದಿಮ ಆಚರಣೆಗಳೇ ಆಗಿವೆ. ವಿಧವಾ ವಿವಾಹ ಇವರ ಸಂಸ್ಕೃತಿಯಲ್ಲಿದೆ. ಗೊಂದಲಿಗರು ಮಾಂಸಾಹಾರಿಗಳು. ಒಂದು ಕಾಲಕ್ಕೆ ಬೇಟೆಯಾಡುತ್ತ ಆಹಾರ ಸಂಗ್ರಹಣೆ ಮಾಡುತ್ತಿರುವುದು ಕಂಡುಬರುತ್ತದೆ. ವಿಶೇಷ ಸಂದರ್ಭದ ಆಚರಣೆಗಳಲ್ಲಿ ಕುರಿ, ಮೇಕೆ ಬಲಿ ಕೊಡುವ ಆಚರಣೆಗಳುಂಟು. ಬಲಿಕೊಟ್ಟ ಪ್ರಾಣಿಯ ರುಂಡದ ಬಾಯಿಯಲ್ಲಿ ಅದರ ಕಾಲುಗಳನ್ನು ಇಟ್ಟು ಅದನ್ನು ದೇವಿಯ ಮುಂದಿಟ್ಟು ಪೂಜಿಸುವುದುಂಟು. ಕೆಲ ಪೂಜೆಗಳಲ್ಲಿ ಕುರಿಯ ನಡುವನ್ನೇ ಒಂದೇ ಏಟಿಗೆ ಕತ್ತರಿಸುವ ಸಂಪ್ರದಾಯವೂ ಇವರಲ್ಲಿದೆ.
ಗೊಂದಲಿಗರಲ್ಲಿರುವ ನ್ಯಾಯ ಪದ್ಧತಿ ಇತರೆ ಬುಡಕಟ್ಟುಗಳಿಗಿಂತ ತೀಕ್ಷ್ಣವಾಗಿರುವುದು ಕಂಡು ಬರುತ್ತದೆ. ಇಂದು ಅನೇಕ ಬುಡಕಟ್ಟುಗಳು ತಮ್ಮ ತಂಟೆಗಳನ್ನು ತಮ್ಮದೇ ಆದ ಪಂಚಾಯತಿಯಲ್ಲಿ ಬಗೆ ಹರಿಸಿಕೊಳ್ಳಲಿಕ್ಕಾಗದೇ ಕೋರ್ಟು ಕಛೇರಿ ಮೆಟ್ಟಿಲುಹತ್ತುತ್ತವೆ. ಆದರೆ ಗೊಂದಲಿಗ ಬುಡಕಟ್ಟಿನವರು ತಮ್ಮ ತಮ್ಮ ನ್ಯಾಯಗಳನ್ನು ತಮ್ಮಲ್ಲಿಯೇ ಬಗೆ ಹರಿಸಿಕೊಳ್ಳುವುದನ್ನು ಇಂದೂ ಕಾಣುತ್ತೇವೆ. ನ್ಯಾಯ ತೀರ್ಮಾನಕ್ಕಾಗಿ ಇವರು ಅನುಸರಿಸುವ ಮಾರ್ಗಗಳು ಪರಂಪರಾನುಗತವಾಗಿಯೇ ಬಂದಿರುವಂತವು.
ಮಾತೃ ದೇವತೆಗಳ ಆರಾಧಕರಾದ ಇವರನ್ನು ಇತರೆ ಸಮುದಾಯದವರು ಅಸ್ಪೃಶ್ಯರಂತೆ ಕಾಣುತ್ತಾರೆ. ಅನೇಕರು ಇವರನ್ನು ಮುಟ್ಟಿಸಿಕೊಳ್ಳುವುದಿಲ್ಲ. ಮನೆಯೊಳಗೆ ಕರೆಯುವುದಿಲ್ಲ. ಇತರೆ ವೇಷ ಭೂಷಣ, ಆಚಾರ ವಿಚಾರಗಳನ್ನು ಕಂಡು ಮುಂದುವರೆದ ಸಮುದಾಯಗಳು ಅಸಹ್ಯ ಪಟ್ಟುಕೊಳ್ಳುತ್ತವೆ. ಗೊಂದಲಿಗರಲ್ಲಿ ಕೆಲವರು ಒಂದು ಕಡೆ ನೆಲೆ ಕಂಡುಕೊಳ್ಳಲು ಪ್ರಯತ್ನಿಸಿದವರೆಲ್ಲ ಒಂದು ಊರಿನ ಒಂದೇ ಸ್ಥಳದಲ್ಲಿ ತಮ್ಮ ಮನೆ ಅಥವಾ ಗುಡಿಸಲುಗಳನ್ನು ಕಟ್ಟಿಕೊಳ್ಳುತ್ತ ಬಂದಿದ್ದಾರೆ. ಇತರೆ ಸಂಸ್ಕೃತಿಯವರಿಂದ ದೂರವಿರಲು ಇವರು ಪ್ರಯತ್ನಿಸುತ್ತಿರುವುದು ಕಂಡು ಬರುತ್ತದೆ.
ಗೊಂದಲಿಗರು ಮೂರು ವರ್ಷಕ್ಕೊಮ್ಮೆ ಆಚರಿಸುವ ಅವರ ಪ್ರಾಚೀನ ಆಚರಣೆಗಳಲ್ಲೊಂದಾದ ‘ಕುಲದೇವತೆ’ಯನ್ನು ಪೂಜಿಸುವ ಪರಂಪರೆ ಇನ್ನೂ ಉಳಿದುಕೊಂಡಿದೆ. ಗೊಂದಲಿಗರೆಲ್ಲ ಸೇರಿ ಹೊರಗಿನ ದೇವರೆಂದು ಕರೆಯುವ ದ್ಯಾಮವ್ವ ಅಥವಾ ದುರಗವ್ವ ಎಂಬ ಹೆಸರಿನ ಕುಲದೇವತೆಯನ್ನು ಮಧ್ಯರಾತ್ರಿಯಲ್ಲಿ ಊರ ಹೊರಗಿನ ಪ್ರದೇಶದಲ್ಲಿ ಪೂಜೆ ಮಾಡಿ, ಆ ದೇವಿಗೆ ಕುರಿ ಬಲಿಕೊಟ್ಟು ಅದರ ಮಾಂಸದಿಂದ ಆಡುಗೆ ಮಾಡಿ, ದೇವಿಗೆ ನೈವೇದ್ಯ ಮಾಡಿ ನಂತರ ಎಲ್ಲರೂ ಸೇರಿ ಊಟ ಮಾಡುತ್ತಾರೆ ಮತ್ತು ಉಳಿದ ಆಹಾರವನ್ನು ಅಲ್ಲಿಯೇ ತೆಗ್ಗು ತೆಗೆದು ಮುಚ್ಚಿ ಬರಿಗೈಯಿಂದ ಮನೆಗೆ ಬರುತ್ತಾರೆ. ಬಲಿ ಕೊಡುವುದರಿಂದ ಅವಳಿಂದ ಬರುವ ಆಪತ್ತುಗಳೆಲ್ಲ ದೂರವಾಗುತ್ತವೆ ಎಂಬ ನಂಬಿಕೆ ಇವರಲ್ಲಿದೆ.
ಗೊಂದಲಿಗರು ಮೂಲತಃ ಮಾತೃ ಪ್ರಧಾನ ಕುಟುಂಬದವರು. ಇಂದು ಮಾತೃ ಪ್ರಧಾನ ವ್ಯವಸ್ಥೆಯ ಬದಲಾಗಿ ಪಿತೃಪ್ರಧಾನ ವ್ಯವಸ್ಥೆ ಕಂಡು ಇವರ ಸಮುದಾಯದಲ್ಲಿ ಹೆಣ್ಣಿಗಿರುವ ಸ್ಥಾನ ಮಾನಗಳು ಉನ್ನತ ಸ್ಥಿತಿಯಲ್ಲಿವೆ. ಇವರು ಪಿತೃ ದೈವಗಳಿಗಿಂತ ಮಾತ್ರ ದೈವಗಳಾದ ಎಲ್ಲಮ್ಮ, ರೇಣುಕಾದೇವಿ, ಅಂಬಾಭವಾನಿ, ತುಳಜಾಭವಾನಿ, ದ್ಯಾಮವ್ವ, ದುರಗವ್ವ ಮುಂತಾದ ಶಕ್ತಿ ದೈವಗಳನ್ನು ಅತ್ಯಂತ ಶ್ರದ್ಧೆ ಭಕ್ತಿಯಿಂದ ಪೂಜಿಸುವುದು ಕಂಡು ಬರುತ್ತದೆ.
ಗೊಂದಲಿಗರ ಸಾಮಾಜಿಕ, ಸಾಂಸ್ಕೃತಿಕ ಮತ್ತು ಧಾರ್ಮಿಕ ಬದುಕಿನಲ್ಲಿ ಬುಡಕಟ್ಟುಗಳಲ್ಲಿರುವ ಎಲ್ಲ ಲಕ್ಷಣಗಳು ಇನ್ನು ಉಳಿಸಿ ಕೊಂಡಿರುವುದು ಕಂಡು ಬರುತ್ತದೆ. ಹೀಗಾಗಿ ಗೊಂದಲಿಗರು ಅಲೆಮಾರಿ ಬುಡಕಟ್ಟಿನ ವರ್ಗಕ್ಕೆ ಸೇರಿದವರೆಂದು ನಿಸ್ಸಂದೇಹವಾಗಿ ಹೇಳಬಹುದು.
೧.೩ ಅಧ್ಯಯನದ ವಿಧಾನ
ಗೊಂದಲಿಗರ ಸಾಮಾಜಿಕ, ಆರ್ಥಿಕ ಮತ್ತು ಶೈಕ್ಷಣಿಕ ಸ್ಥಿತಿಗತಿಗಳ ಈ ಅಧ್ಯಯನಕ್ಕೆ ಅನುಸರಿಸಿರುವ ವಿಧಾನಗಳು ಈ ಕೆಳಗಿನಂತಿವೆ.
೧. ಪ್ರಶ್ನಾವಳಿ ವಿಧಾನ : ಗೊಂದಲಿಗರ ಸಮೀಕ್ಷೆಗಾಗಿ ಪ್ರಶ್ನಾವಳಿಯನ್ನು ಸಿದ್ಧಪಡಿಸಿಕೊಂಡು ಅದರ ಮೂಲಕ ಮಾಹಿತಿಯನ್ನು ಸಂಗ್ರಹಿಸುವುದು.
೨. ಸಂದರ್ಶನ ವಿಧಾನ : ಗೊಂದಲಿಗರ ಸಾಮಾಜಿಕ, ಆರ್ಥಿಕ, ಸಾಂಸ್ಕೃತಿಕ ರಾಜಕೀಯ ಮತ್ತು ಶೈಕ್ಷಣಿಕ ಬದುಕಿನ ಅಧ್ಯಯನಕ್ಕೆ ನೇರವಾಗಿ ವಕ್ತೃಗಳನ್ನು ಸಂದರ್ಶಿಸಿ ಅವರಿಂದ ಮಾಹಿತಿಯನ್ನು ಸಂಗ್ರಹಿಸಲಾಗುವುದು.
೩. ಗೊಂದಲಿಗರು ಸಾಮಾಜಿಕ, ಸಾಂಸ್ಕೃತಿಕ, ಆರ್ಥಿಕ ಚಿತ್ರಣವನ್ನು ಸೆರೆ ಹಿಡಿಯಲು ಅಡಿಯೋ, ವಿಡಿಯೋ ಮತ್ತು ಛಾಯಚಿತ್ರಗಳ ಮೂಲಕ ದಾಖಲಾತಿ ಮಾಡುವುದು.
೧.೪ ಅಧ್ಯಯನದ ವ್ಯಾಪ್ತಿ
ಕರ್ನಾಟಕದ ಎಲ್ಲ ಜಿಲ್ಲೆಗಳಲ್ಲಿ ಕಂಡು ಬರುವ ಗೊಂದಲಿಗರನ್ನು ಕಡಿಮೆ ಅವಧಿಯಲ್ಲಿ ಈ ಅಧ್ಯಯನಕ್ಕೆ ಅಳವಡಿಸುವುದು ಕಷ್ಟದ ಕೆಲಸ. ಹೀಗಾಗಿ ಹೆಚ್ಚು ಜನಸಂಖ್ಯೆಯುಳ್ಳ ಜಿಲ್ಲೆಗಳಲ್ಲಿ ಕಂಡುಬರುವ ಗೊಂದಲಿಗರನ್ನು ಈ ಅಧ್ಯಯನಕ್ಕೆ ಒಳಪಡಿಸಲಾಗಿದೆ. ಕೆಲ ಜಿಲ್ಲೆಗಳಲ್ಲಿರುವ ಗೊಂದಲಿಗರನ್ನು Sample Sarvey ಮಾಡುವ ಮೂಲಕ ಸಮೀಕ್ಷೆಗೆ ಅಳವಡಿಸಿಕೊಳ್ಳಲಾಗಿದೆ. ಬಡತನ ರೇಖೆಗಿಂತ ಕಡಿಮೆ ಇರುವ ಪ್ರದೇಶಗಳಲ್ಲಿ ಇರುವ ಕುಟುಂಬಗಳ ಪೂರ್ಣ ಮಾಹಿತಿಯನ್ನು ಪಡೆಯಲಾಗಿದೆ.
ಪ್ರಾದೇಶಿಕವಾಗಿ ಗೊಂದಲಿಗರ ಆಚಾರ, ವಿಚಾರ, ನಡೆ ನುಡಿ, ವೃತ್ತಿಗಳು, ಭಿನ್ನ ಭಿನ್ನವಾಗಿರುವುದರಿಂದ ಪ್ರತಿಯೊಂದು ಪ್ರದೇಶದ ಕೆಲ ಗೊಂದಲಿಗರನ್ನು ಈ ಅಧ್ಯಯನಕ್ಕೆ ಒಳಪಡಿಸುವ ಮೂಲಕ ಅವರ ಸಾಮಾಜಿಕ, ಸಾಂಸ್ಕೃತಿಕ, ಆರ್ಥಿಕ ಹಾಗೂ ಶೈಕ್ಷಣಿಕ ಸ್ಥಿತಿಗತಿಗಳ ಬಗ್ಗೆ ಮಾಹಿತಿ ಸಂಗ್ರಹಿಸಲಾಗಿದೆ. ಬಳ್ಳಾರಿ ಜಿಲ್ಲೆ ಹೊಸಪೇಟೆ ತಾಲೂಕಿನ ಮರಿಯಮ್ಮನಹಳ್ಳಿ, ಹೊಸಪೇಟೆ ನಗರ, ಕಂಪ್ಲಿ ಬಳ್ಳಾರಿ ನಗರ, ಹಗರಿಬೊಮ್ಮನಹಳ್ಳಿ, ಹಂಪಾಪಟ್ಟಣ, ಗುಲಬರ್ಗಾ ನಗರ, ಬಾಲಗೇರಿ ಗ್ರಾಮ, ಆಳಂದ ತಾಲೂಕಿನ ಮಾದನ ಹಿಪ್ಪೆಣಿ, ಹಡಗಲಿ, ನೀರಗುಡಿ, ಚಲಗೇರಾ, ಆಳಂದನಗರ, ಕಲ್ಲ ಹಂಗರಣ, ಕರಿ ಅಂಬಣ, ಚಿಂಚನೂರು, ಸಾವಳಗಿ, ಜಾವಳಿ, ಮಟಕಿ ಪಟ್ಟಣ, ನಿಂಗದ ಹಳ್ಳಿ ಬೆಳಗಮಿ ಗ್ರಾಮ, ಯಳಸಂಗಿ, ನರೋಣ, ನಿಂಬರಣ ಮತ್ತು ಧಂಗಾಪುರ, ಬೀದರ್ ನಗರ ಬಾಲ್ಕಿ ತಾಲೂಕಿನ ಬತಂಬ್ರಾ, ಬಡಸಗಾವಿ, ವಾರಟ್ಟೆ, ತೆಲಗಾವಿ, ಮೆಹಕರ, ಲಕನಗಾಂವ ಮತ್ತು ಬಾಲ್ಕಿ ನಗರ, ಹುಮ್ನಾಬಾದ ತಾಲೂಕಿನ ಕಮಲಾಪುರ, ದಮ್ಮಸೂರು, ಜಾರಾದ ತಾಲೂಕಿನ ನಗರ ಪ್ರದೇಶ, ಧಾರವಾಡ ಜಿಲ್ಲೆಯ ನವಲಗುಂದ ನಗರ, ಅಣ್ಣಿಗೇರಿ ಹುಬ್ಬಳ್ಳಿ, ಧಾರವಾಡ ತಾಲೂಕಿನ ಲೋಕೂರು, ದಾವಣಗೆರೆ ನಗರ, ಕೊಪ್ಪಳ ನಗರ, ಗದಗ ಜಿಲ್ಲೆಯ ಮುಂಡರಗಿ ನಗರ, ಹಾವೇರಿ ಜಿಲ್ಲೆಯ ಹಾನಗಲ್ಲ ನಗರ ಪ್ರದೇಶ, ಶಿರಗೋಡ, ತಿಳುವಳ್ಳಿ, ಚಿಕ್ಕಾಂಶಿ ಹೊಸೂರು, ಬೆಳಗಾವಿ ಜಿಲ್ಲೆ ಬೈಲಹೊಂಗಲ, ಕಿತ್ತೂರು ನಯಾನಗರ, ವಕ್ಕುಂದ ಸವದತ್ತಿ ತಾಲೂಕ್ಕಿನ, ದೂಪದಾಳ, ಉಗರಗೋಳ, ರಾಮದುರ್ಗ ತಾಲೂಕಿನ ಕಟಕೋಳ, ಸುರೇಬಾನ, ಶಿವಮೊಗ್ಗ ನಗರ, ಸಾಗರ, ಆನಂದಪುರಂ, ಸೊರಬ ತಾಲೂಕಿನ ಚಿತ್ರದಹಳ್ಳಿ, ಮಳಕಲಿಕೊಪ್ಪ ಶಿಕಾರಿಪುರ ನಗರ ಪ್ರದೇಶ, ಅಮಟಿಕೊಪ್ಪ ಹರಗುವಾಳು, ತೊಗಸಿಗ್ರಾಮ, ಸಂಡ, ಚಿಕ್ಕಮಗಳೂರು ಜಿಲ್ಲೆಯ ತರೀಕೆರೆ ಕಾರವಾರ ನಗರ ಪ್ರದೇಶ, ಹಳಿಯಾಳ ನಗರ, ಯಲ್ಲಾಪುರ ನಗರ ಪ್ರದೇಶ, ಜಡಿಗದ್ದೆ, ಡೋಮಗೆರೆ, ಭರತನಹಳ್ಳಿ, ಕೋಳಿಕೆರೆ, ದುಮ್ಮಗೇರಿ ಮತ್ತು ಭಟ್ಕಳ ನಗರ ಪ್ರದೇಶದಲ್ಲಿರವು ಗೊಂದಲಿಗರನ್ನು ಈ ಅಧ್ಯಯನಕ್ಕಾಗಿ ಅಳವಡಿಸಿಕೊಳ್ಳಲಾಗಿದೆ. ಈ ಪ್ರದೇಶಗಳ ಪ್ರತಿ ಕುಟುಂಬದ ಸಮಗ್ರವಾದ ವಿಷಯವನ್ನು ಸಂಗ್ರಹಿಸಲಾಗಿದೆ.
೧.೫ ಯೋಜನೆಯ ಗುರಿಗಳು
ಗೊಂದಲಿಗರು ನೂರಾರು ವರ್ಷಗಳಿಂದ ತಮ್ಮಲ್ಲಿಯ ಕಲೆಯನ್ನೇ ವೃತ್ತಿಯಾಗಿಸಿಕೊಂಡು ಅದನ್ನು ನಾಗರಿಕ ಸಮುದಾಯದ ಮುಂದೆ ಪ್ರದರ್ಶಿಸಿ ಅವರನ್ನು ರಂಜಿಸಿ ನಂತರ ಜನರಿಂದ ಭಿಕ್ಷೆ ಬೇಡುತ್ತ ಊರಿಂದೂರಿಗೆ ಸಂಚರಿಸುವ ಅಲೆಮಾರಿ ಜನಾಂಗ. ಶತಮಾನಗಳಿಂದ ಸ್ಮಶಾನ, ಧರ್ಮಚಿತ್ತ, ಶಾಲೆಬಯಲು, ಊರ ಹೊರಗಿನ ಬೈಲು ಪ್ರದೇಶ ಮತ್ತು ಹಾಳುಬಿದ್ದ ದೇವಸ್ಥಾನಗಳಲ್ಲಿ Tent ಹಾಕಿಕೊಂಡು ಕಾಲ ನೂಕುತ್ತ ಬಂದವರು ಪೇಶ್ವೆಯರು ಇವರಲ್ಲಿರುವ ಕಲೆಯನ್ನು ಬೇಹುಗಾರಿಕಾ ವೃತ್ತಿಗೆ ಬಳಸಿಕೊಂಡು ಅವರ ಶ್ರದ್ಧೆ, ನಿಷ್ಠೆ, ಧೈರ್ಯ, ಸಾಹಸ, ಮೆಚ್ಚಿಕೊಂಡಾಡಿದರು. ಈಗ ರಾಜ ಮಹಾರಾಜರ ಕಾಲ ಮುಗಿದು ಹೋಗಿದೆ. ಈಗ ಈ ಅಲೆಮಾರಿ ಸಮುದಾಯ ಸಾಮಾಜಿಕವಾಗಿ, ಶೈಕ್ಷಣಿಕವಾಗಿ, ಆರ್ಥಿಕವಾಗಿ ಮತ್ತು ರಾಜಕೀಯವಾಗಿ ಯಾವ ರೀತಿಯ ಅಭಿವೃದ್ಧಿಯನ್ನೂ ಹೊಂದದೆ ನಾಗರಿಕ ಸಮಾಜದಿಂದ ಅವಮಾನಗಳಿಗೆ ಗುರಿಯಾಗುತ್ತ, ತುತ್ತು ಕೂಳಿಗಾಗಿ ಪರದಾಡುವಂತಹ ಸ್ಥಿತಿಗೆ ತಲುಪಿದೆ. ತಲೆ ಮೇಲೆ ಸೂರಿಲ್ಲದೆ, ನೆಲೆ, ನೆಲ ಇಲ್ಲದೆ ಅಕ್ಷರ ಜ್ಞಾನವಿಲ್ಲದೇ, ಕಥೆಗಾರ, ಬೀದಿ ಹಾಡುಗಾರ, ಬುಡಬುಡಕೆ, ಭೂತೇಯ, ಸಿಂಗದವ, ವಾಸುದೇವ, ಗಿಳಿಶಾಸ್ತ್ರ, ಹಸ್ತಸಾಮುದ್ರಿಕ, ಅರೆಪಂಚಾಂಗ ಮುಂತಾದ ಕಲಾವೃತ್ತಿಗಳ ಮೂಲಕ ಭಿಕ್ಷಾಟನೆಯಲ್ಲಿಯೇ ಬದುಕುತ್ತಿರುವುದು ದುರಂತವೇ ಆಗಿದೆ. ಗೊಂದಲಿಗರು ಸಾಮಾಜಿಕ, ಧಾರ್ಮಿಕ, ಸಾಂಸ್ಕೃತಿಕ, ಬದುಕನ್ನು ಸೂಕ್ಷ್ಮವಾಗಿ ಅವಲೋಕಿಸಿದರೆ ಅವರು ಅಲೆಮಾರಿ ಬುಡಕಟ್ಟಿಗೆ ಸೇರಿದ ಎಲ್ಲ ಲಕ್ಷಣಗಳೂ ಕಂಡು ಬರುತ್ತವೆ. ಸರ್ಕಾರ ಗೊಂದಲಿಗರನ್ನು ಹಿಂದುಳಿದ ವರ್ಗದಲ್ಲಿ ಸೇರಿಸಿದೆ. ಈ ಸಮುದಾಯವನ್ನು ಪರಿಶಿಷ್ಟ ಪಂಗಡಕ್ಕೆ ಸೇರಿಸುವ ಶಿಫಾರಸ್ಸನ್ನು ಕರ್ನಾಟಕ ಸರ್ಕಾರ ಮಾಡಬೇಕಾಗಿದೆ.
‘ಆಧುನಿಕ ಜಗತ್ತಿನಲ್ಲಿ ಅಲೆಮಾರಿಗಳು ನೆಲ ಮತ್ತು ನೆಲೆ ಎರಡೂ ಇಲ್ಲದವರು. ಹೀಗಾಗಿ ಇವರು ಸಮಾಜದ ಮುಖ್ಯಸ್ಥಾನದಲ್ಲಿ ನಿಲ್ಲಲು ಸಾಧ್ಯವಾಗಿಲ್ಲ. ಅವರು ಮುಖ್ಯವಾಹಿನಿಯಲ್ಲಿ ಪಾಲುದಾರರಾಗಲು ಆಗುತ್ತಿಲ್ಲ. ಕರ್ನಾಟಕದಲ್ಲಿರುವ ಗೊಂದಲಿಗರ ಇಂದಿನ ಸ್ಥಿತಿಗತಿಗಳನ್ನು ಗಮನಿಸಿದರೆ ಅವರು ಉತ್ಪಾದನಾ ವ್ಯವಸ್ಥೆಯಲ್ಲಿ ಎಂದೂ ತೊಡಗಿಸಿಕೊಂಡವರಲ್ಲ ಬೇರೆಯವರ ಉತ್ಪಾದನೆಯಲ್ಲಿ ಕೈ ಚಾಚಿ ಬದುಕುವ ಪರಂಪರೆಯಲ್ಲಿಯೇ ಬಂದಿದ್ದಾರೆ. ಇವರು ಆರಿಸಿಕೊಂಡಿರುವ ವೃತ್ತಿಗಳಾದ ಶಾಸ್ತ್ರ ಶಕುನ ಹೇಳುವುದು, ಮಾಟ ಮಂತ್ರ ಮಾಡುವುದು, ಕವದಿ ಹೊಲೆಯುವುದು, ಕಥೆ ಹೇಳುವುದು, ಹಾಡು ಹೇಳುವುದು ಕಲಾ ಸೇವೆ ಮಾಡುವುದು, ವಾದ್ಯ ನುಡಿಸುವುದು ಮತ್ತು ವೇಷ ಹಾಕುವುದು ಇವು ಸಮಾಜಕ್ಕೆ ಅನಿವಾರ್ಯವಾಗಿ ಬೇಕಾದ ವೃತ್ತಿಗಳಲ್ಲ’.
ಗೊಂದಲಿಗರ ಎಲ್ಲ ಉಪಂಗಡದವರು ಒಂದಲ್ಲ ಒಂದು ರೀತಿಯಿಂದ ಭಿಕ್ಷಾಟನೆ ಮಾಡುವವರೇ ಆಗಿದ್ದಾರೆ ಮತ್ತು ಭಿಕ್ಷಾಟನೆಯನ್ನು ತಮ್ಮ ಉತ್ಪಾದನೆಯೆಂದೇ ಭಾವಿಸಿಕೊಂಡಿದ್ದಾರೆ. ಈ ಕಾರಣದಿಂದಲೇ ಅವರು ಅಲೆಮಾರಿಗಳ ಸ್ಥಿತಿಯಲ್ಲಿ ಉಳಿಯುವಂತಾಗಿದೆ. ಇಂದು ಗೊಂದಲಿಗರು ತಮ್ಮ ಅಸ್ತಿತ್ವ ಉಳಿಸಿಕೊಳ್ಳಬೇಕಾದರೆ, ಸಂಘಟಕರಾಗಬೇಕು. ಸಮುದಾಯದ ರಕ್ಷಣೆಗಾಗಿ ಸ್ವ ಉದ್ಯೋಗ ಸೃಷ್ಟಿ ಮಾಡಿಕೊಳ್ಳಲೇಬೇಕು. ಭಿಕ್ಷಾಟನೆಯನ್ನೇ ಉದ್ಯೋಗ ಎಂದು ತಿಳಿದುಕೊಳ್ಳಬಾರದು. ಅಲೆಮಾರಿತನಕ್ಕೆ ಕಡಿವಾಣಹಾಕಿ ಕಡ್ಡಾಯವಾಗಿ ತಮ್ಮ ಮಕ್ಕಳಿಗೆ ಶಿಕ್ಷಣ ನೀಡುವಂತಾಗಬೇಕು. ಈ ಎಲ್ಲ ಸೌಲಭ್ಯಗಳನ್ನು ಪಡೆದುಕೊಳ್ಳಲು ಸರ್ಕಾರ ಮತ್ತು ಸ್ಥಳೀಯ ಸಂಘ ಸಂಸ್ಥೆಗಳ ನೆರವೂ ಅವರಿಗೆ ಅವಶ್ಯವಾಗಿ ನೀಡಬೇಕಾಗಿದೆ.
ಗೊಂದಲಿಗರು ಆಧುನಿಕ ಸಮಾಜದಲ್ಲಿ ಶೈಕ್ಷಣಿಕವಾಗಿ, ಆರ್ಥಿಕವಾಗಿ, ಸಾಮಾಜಿಕವಾಗಿ, ಯಾವ ಸ್ಥಿತಿಯಲ್ಲಿದ್ದಾರೆ ಎಂಬುದನ್ನು ತಿಳಿದುಕೊಳ್ಳುವುದಕ್ಕಾಗಿ ಈ ಅಧ್ಯಯನವನ್ನು ಕೈಗೆತ್ತಿಕೊಳ್ಳಲಾಯಿತು.
ಗೊಂದಲಿಗರು: ಅಧ್ಯಾಯ ೨ – ಸಮುದಾಯದ ಹಿನ್ನೆಲೆ
೨.೧ ಪುರಾಣ
ಸಮುದಾಯದ ಸೃಷ್ಟಿ ಹೇಗಾಯಿತು? ವಿಶ್ವದ ಸೃಷ್ಟಿ ಹೇಗಾಯಿತು? ಯಾರಿಂದಾಯಿತು ಎಂದು ತಿಳಿಸುವ ಪುರಾಣಗಳು ಜಗತ್ತಿನ ಅನೇಕ ಸಮುದಾಯಗಳಲ್ಲಿವೆ. ಸಮುದಾಯಗಳಲ್ಲಿವೆ. ಸಮುದಾಯಗಳ ಪ್ರಕಾರ ವಿಶ್ವದಸೃಷ್ಟಿ ಒಂದೇ ತೆರನಾಗಿರಲು ಸಾಧ್ಯವಿಲ್ಲ, ಸಮುದಾಯದಿಂದ ಸಮುದಾಯಕ್ಕೆ ಅದು ಭಿನ್ನವಾಗಿರುತ್ತದೆ. ಪ್ರತಿಯೊಂದು ಸಮುದಾಯ ತನ್ನ ಸಮುದಾಯದ ಮೂಲ ಪುರುಷನ ಸೃಷ್ಟಿ. ಆರಾಧಿಸುವ ದೈವ, ಆಚರಿಸುವ ಧರ್ಮ ನಂಬಿದ ತತ್ವ, ಎಲ್ಲಕ್ಕೂ ಸಮರ್ಥನೆ ಮಾಡಿಕೊಳ್ಳಲು ಮತ್ತು ನಂಬಿಕೆ ಹುಟ್ಟಿಸಲು ಅನೇಕ ಪುರಾಣಗಳನ್ನು ಸೃಷ್ಟಿಸಿದೆ. ‘ಒಂದು ಕಾಲಕ್ಕೆ ಪುರಾಣಗಳೆಂದರೆ ಅದು ಕಟ್ಟು ಕಥೆ, ಅದು ವಿಜ್ಞಾನ ಪೂರ್ವಯುಗದ ಪ್ರಾಗೈತಿಹಾಸಿಕ ಕಾಲದ ಅವಿದ್ಯಾವಂತ, ಅನಾಗರಿಕ ಜನ ಸಮುದಾಯಗಳ ಕಾಲ್ಪನಿಕ ಸೃಷ್ಟಿ ಎಂಬ ಅಭಿಪ್ರಾಯ ಇತ್ತು. ಇಂದು ಪ್ರತಿಯೊಂದು ಸಮುದಾಯದ ಅಧ್ಯಯನ ಮಾಡಬೇಕಾದರೆ ಆ ಸಮುದಾಯಗಳಲ್ಲಿರುವ ಪುರಾಣಗಳ ಅಧ್ಯಯನ ಅತ್ಯಂತ ಅವಶ್ಯಕ ಎಂದು ವಿದ್ವಾಂಸರು ಅಭಿಪ್ರಾಯ ಪಟ್ಟಿದ್ದಾರೆ. ಪುರಾಣಗಳೆಂದರೆ ಅವು ಕಟ್ಟು ಕಥೆಗಳಲ್ಲ ಅಥವಾ ವಿಜ್ಞಾನ ಪೂರ್ವ ಯುಗದ ಪ್ರಾಗೈತಿಹಾಸಿಕ ಕಾಲದ ಅನಕ್ಷರಸ್ತ ಜನ ಸಮುದಾಯಗಳ ಕಾಲ್ಪನಿಕ ಸೃಷ್ಟಿಯೂ ಅಲ್ಲ. ಒಂದು ಸಮುದಾಯದ ಸಂದೇಶ, ಘಟನೆ, ಇತಿಹಾಸ ಎಂಬುದಾಗಿ ವಿದ್ವಾಂಸರು ಅಭಿಪ್ರಾಯಪಟ್ಟಿದ್ದಾರೆ. ಆಯಾ ಸಮುದಾಯಗಳ ಇತಿಹಾಸ, ಪರಂಪರೆ, ಸಂಸ್ಕೃತಿ, ಸಮುದಾಯದಲ್ಲಿನ ವಿಶಿಷ್ಟ ನಂಬಿಕೆಗಳು ಮತ್ತು ನಂಬಿಕೆಯ ಪಾತಳಿಯಲ್ಲಿ ರೂಪಗೊಂಡ ಸೃಜನಶೀಲ ಸೃಷ್ಟಿಗಳು. ಸುತ್ತಲ ಜಗತ್ತನ್ನು ಕುರಿತು ಆ ಸಮುದಾಯ ಕಂಡುಕೊಂಡ ದರ್ಶನ. ಅವರು ಕಾಪಾಡಿಕೊಂಡು ಬಂದ ಮೌಲ್ಯಗಳಿಗೆಲ್ಲ ಪುರಾಣಗಳೇ ಮೂಲ ಆಕರಗಳಾಗಿರುತ್ತದೆ ಎಂಬುದನ್ನು ಗಮನಿಸಬಹುದು. ‘ಪುರಾಣವೆಂಬುದು ಕೇವಲ ಕಟ್ಟುಕಥೆಯಲ್ಲ, ಕಥನವಲ್ಲ. ಅಲೌಕಿಕ ಅತಿಮಾನುಷ ವ್ಯಕ್ತಿಗಳ ಸಾಹಸವನ್ನು ನೈಸರ್ಗಿಕ ಘಟನೆಗಳ ಪ್ರಧಾನ ಉದ್ದೇಶವೆನೆಂದರೆ ಪ್ರಕೃತಿಯಲ್ಲೋ ಸಮಾಜದಲ್ಲೋ ಸ್ಥಾಪಿತವಾದ ಕಟ್ಟು ಕಟ್ಟಳೆಗಳನ್ನು ಸ್ಥಿರಗೊಳಿಸುವುದು ನಂಬಿಕೆಗಳನ್ನು ದೃಢಪಡುಸುವುದು, ದೇವ ದೇವತೆಗಳ ಉಪಾಸನೆಯ ಸಮರ್ಪಕತೆ ಸಾರ್ಥಕತೆಗಳನ್ನು ಸಮರ್ಥಿಸುವುದು ಹಾಗೂ ಸಾಂಪ್ರದಾಯಿಕ ವ್ಯವಸ್ಥೆ ವರ್ತನೆಗಳನ್ನು ಅಲೌಕಿಕ ಆದರ್ಶ ಮತ್ತು ದಂಡನೆಗಳ ಮೂಲಕ ಸುಗಮವಾಗಿ ಕಾಪಾಡುವುದು’.
‘ಪ್ರತಿಯೊಂದು ಸಮುದಾಯಲ್ಲಿರುವ ಪುರಾಣಗಳೆಲ್ಲ ಆಯಾ ಸಮುದಾಯವನ್ನು ಪ್ರತಿಯೊಂದು ಹಂತದಲ್ಲಿ ರೂಪಿಸುತ್ತಿರುತ್ತದೆ. ನಂಬಿಕೆ, ಆಚಾರ, ವಿಚಾರ, ಸಂಪ್ರದಾಯಗಳಿಗೆ ಪುರಾಣ ಸಮರ್ಥನೆ ನೀಡುತ್ತದೆ. ಬುಡಕಟ್ಟು ಸಮುದಾಯಗಳಲ್ಲಿ ಪುರಾಣಗಳು ಎಲ್ಲಿಯವರೆಗೆ ಜೀವಂತವಾಗಿರುವುದೋ ಅಲ್ಲಿಯವರೆಗೆ ತನ್ನ ಸಮಾಜದ ಅಥವಾ ಬುಡಕಟ್ಟಿನ ಸಂಘಟನೆಯನ್ನು ಉಂಟು ಮಾಡುತ್ತದೆ. ತನ್ನ ಸಮಾಜ ಅಥವಾ ಬುಡಕಟ್ಟಿನ ಜನರಲ್ಲಿ ಏಕತೆಯನ್ನು ಉಂಟು ಮಾಡುತ್ತದೆ. ಈ ದೃಷ್ಟಿಯಿಂದ ಪುರಾಣ ತನ್ನ ಸಮಾಜದಲ್ಲಿ ಅಥವಾ ಬುಡಕಟ್ಟಿನಲ್ಲಿ ಸಕ್ರಿಯವಾದ ಪಾತ್ರ ವಹಿಸುತ್ತದೆ. ಜೀವಂತ ಶಕ್ತಿಯಾಗಿರುತ್ತದೆ ಪುರಾಣಗಳು ಒಂದು ಸಮಾಜದ ಜನರಿಗೆ ಪರಮ ಪವಿತ್ರವಾದವುಗಳಾಗಿವೆ. (ತೀ. ನಂ. ಶಂಕರನಾರಾಯಣ, ೧೯೮೨ ಪು. ೫೩).
ಗೊಂದಲಿಗರ ಸಮುದಾಯದಲ್ಲಿ ಗೊಂದಲದ ಸೃಷ್ಟಿ ಕುರಿತಾದ ಪುರಾಣ ಕಥೆಯಿದೆ. ‘ರೇಣುಕಾ ಮಹಾತ್ಮೆಯಲ್ಲಿರುವ’ ಗೊಂದಲದ ಕಥೆ ಹೀಗಿದೆ ‘ಸವದತ್ತಿಯ ಎಲ್ಲಮ್ಮ (ರೇಣುಕಾದೇವಿ) ದೇವಿಯ ಮಗನಾದ ಪರಶುರಾಮನು ಆ ಪರಿಸರದಲ್ಲಿದ್ದ ಬೆಟ್ಟಾಸುರ ಎಂಬ ರಾಕ್ಷಸನನ್ನು ಸಂಹರಿಸಿ ಅವನ ತಲೆಯನ್ನು ಕತ್ತರಿಸಿದ. ಆಗ ಆ ದೈತ್ಯನ ಶಿರಚ ಬ್ರಹ್ಮರಂಧ್ರದಿಂದ ತಂತುವೊಂದು ಹೊರಬರುತ್ತದೆ. ಆ ದೈತ್ಯನ ದೇಹವನ್ನೇ ಚೌಡಕಿಯನ್ನು ಮಾಡಿ ಆ ತಂತುವನ್ನು ಮಿಡಿದಾದ ಅದರಿಂದ ‘ತಿಂತೃಣ ತಿಂತೃಣ’ ಎಂಬ ನಾದ ಹೊರಡುತ್ತದೆ. ಪರಶುರಾಮ ಚೌಡಕಿಯನ್ನು ನುಡಿಸುತ್ತ ತಾಯಿಯ ಹತ್ತಿರ ಬಂದು ಅವಳಿಗೆ ನಮಸ್ಕರಿಸುತ್ತಾನೆ. ಪರಶುರಾಮ ಆ ತೃಣ ತೃಣ ನಾದ ಮಾಡುತ್ತ ಉದೋ ಉದೋ ಎಂಬ ನಾದಘೋಷ ಮಾಡುತ್ತ ಆನಂದಮಯವಾಗಿ ಗೊಂದಲ ರೂಪದಿಂದ ಸ್ತುತಿಸಿದ ವಾಕ್ಯವೇ ಗೋಂಧಳವು. ಇಲ್ಲಿಂದಲೇ ಗೊಂದಲ, ಗೊಂದಲಿಗರು ಹುಟ್ಟಿದರೆಂದು ಸಮರ್ಥ ರಾಮದಾಸರ ಶಿಷ್ಯರಾದ ದಿನಕರ ಸ್ವಾಮಿಯು ‘ಸ್ವಾನುಭವ ದಿನಕರ’ ಎಂಬ ಮರಾಠಿಪುಸ್ತಕದಲ್ಲಿದೆ. ‘ಜಮದಗ್ನಿ ಋಷಿ ಅವನ ಪತ್ನಿ ರೇಣುಕಾದೇವಿ ನಮ್ಮ ಜಾತಿಯನ್ನು ಸೃಷ್ಟಿಸಿದವರೆಂದು ಹೇಳಿಕೊಳ್ಳುತ್ತಾರೆ’.
ಬುಡಬುಡಕೆ ವಾದ್ಯದ ಸೃಷ್ಟಿ ಕುರಿತಾದ ಪುರಾಣ
‘ಬುಡಬುಡಕೆ ವಾದ್ಯ ಇದು ಶಿವನ ಕೈಯಲ್ಲಿರುವ ಪವಿತ್ರವಾದ ವಾದ್ಯ. ಈ ವಾದ್ಯ ಸೃಷ್ಟಿಯಾಗಲು ಶ್ರೀ ಕೃಷ್ಣನೇ ಕಾರಣ. ಒಂದು ಕಾಲದಲ್ಲಿ ತಾರಕಾಸುರ ಮಕಾಸುರ ಮತ್ತು ಯುದ್ಧಮಾರಿ ಎಂಬ ರಾಕ್ಷಸರು ದೇವ ದೇವತೆಗಳಿಗೆ, ಋಷಿಗಳಿಗೆ, ಮಾನವರಿಗೆ ಅನೇಕ ತೊಂದರೆಗಳನ್ನು ಕೊಡುತ್ತಿದ್ದರು. ಆ ಮೂರು ಜನ ರಾಕ್ಷಸರನ್ನು ಕೊಲ್ಲುವ ಸಲುವಾಗಿ ಶ್ರೀ ಕೃಷ್ಣ ಪರಮಾತ್ಮನೇ ನೀನೇ ಒಂದು ಉಪಾಯ ಹೂಡಬೇಕೆಂದು ದೇವತೆಗಳು ಕೇಳಿಕೊಳ್ಳುತ್ತಾರೆ. ಆಗ ಕೃಷ್ಣನು ಆ ರಾಕ್ಷಸರನ್ನು ಸಂಹರಿಸುವುದಕ್ಕಾಗಿ ಮೊದಲು ಶಿವನ ಕೈಯಲ್ಲಿರುವ ಢಮರುಗವನ್ನು ಸಣ್ಣ ವಾದ್ಯವಾಗಿ ರಮ್ಯವಾದ ನಿನಾದವು ಹೊರಡುವಂತೆ ಮಾಡಬೇಕಾಗಿತ್ತಂತೆ ಆ ರಮ್ಯ ನಿನಾದ ಬುಡು ಬುಡು ಬುಡು ಎಂಬುದಾಗಿ ಶಬ್ದ ಬಂದುದರಿಂದ ಈ ವಾದ್ಯಕ್ಕೆ ‘ಬುಡಬುಡಕೆ ಎಂಬ ಹೆಸರು ಬಂದಿತೆಂದು ಹೇಳುತ್ತಾರೆ. ಆ ನಾದದಿಂದಲೇ ನಾವು ಮನುಷ್ಯ ಜೀವನದಲ್ಲಿಯ ಆಗು ಹೋಗುಗಳನ್ನು ಅರಿತುಕೊಂಡು ಭವಿಷ್ಯ ಹೇಳುತ್ತೇವೆಂದು ಕಥೆ ಹೇಳುತ್ತಾರೆ. (ಡಾ. ನಿಂಗಣ್ಣ ಸಣ್ಣಕ್ಕಿ, ಗೊಂದಲಿಗರ ಸಂಸ್ಕೃತಿ)
೨.೨ ಗೊಂದಲಿಗರ ಸೃಷ್ಟಿ ಪುರಾಣ ಕುರಿತಾದ ದಂತ ಕಥೆಗಳು
೧. ಗೊಂದಲಿಗರು ತಾವು ಮಚ್ಫಗಂಧಿನಿ ಸಂಜಾತರೆಂದು ಹೇಳಿಕೊಳ್ಳುತ್ತಾರೆ. ಕಾರ್ತಿವೀರಾರ್ಜುನನು ಕಾಮಧೇನುವನ್ನು ಬಂಧಿಸಿದಾಗ ಕಾಮಧೇನುವಿನ ಗೋಮೂತ್ರದಿಂದ ಉದ್ಭವಿಸಿದ ದ್ರಾವಿಡರೆಂದೂ ಹೇಳಿಕೊಳ್ಳುತ್ತಾರೆ. ಈ ದ್ರಾವಿಡರು ಕಾರ್ತವೀರಾರ್ಜುನನ ಸಂಹಾರ ಕಾಲದಲ್ಲಿ ನೆರವಾದರೆಂದೂ ಬೆಟ್ಟಾಸುರನನ್ನು ಸಂಹರಿಸಿದಾಗ ಆತನ ತಲೆ ಒಡೆದು ಚೌಡಿಕೆಯ ಮಾಡಿ ಶ್ರೀದೇವಿಯ ಸ್ತುತಿ ಮಾಡುತ್ತ ರೇಣುಕಾಗಿರಿಯಲ್ಲಿ ಉಧೋ ಉಧೋ ಎಂದು ಉಗ್ಗಡಿಸಿ ಗೊಂದಲ ಹಾಕಿದಾಗ ಗೊಂದಲಿಗರೆಂದು ‘ಗೊಂದಲಿ’ ಎಂದು ದುರು ಎಂದು ಹೇಳುತ್ತಾರೆ.
೨. ‘ಒಮ್ಮೆ ಶಿವಪಾರ್ವತಿಯರು ತಮ್ಮ ಭಕ್ತರಿಗೆ ವರಗಳನ್ನು ನೀಡುತ್ತಾ ಇದ್ದರಂತೆ. ಬಂದ ಬಡವರಿಗೆ ಅವರು ಬೇಡಿದ್ದನ್ನು ದಾನ ಮಾಡಿದರು. ಕೊನೆಗೆ ಇವರ ಕೈಯಲ್ಲಿದ್ದದೆಲ್ಲಾ ಮುಗಿದಾಗ ಬುಡಬುಡಕೆಯ ಜನಾಂಗದವರು ಬಂದು ಬೇಡತೊಡಗಿದರು. ಆಗ ಪಾರ್ವತಿ ಅವರನ್ನು ಬರಿಗೈಯಲ್ಲಿ ಕಳುಹಲೊಪ್ಪದೆ ಶಿವನ ಕೈಯಲ್ಲಿದ್ದ ಢಮರುವನ್ನೇ ಅವರಿಗೆ ದಾನ ಮಾಡಿಸಿದಳಂತೆ’ ಇದನ್ನೇ ತಮ್ಮ ಉಪಜೀವನದ ಆಧಾರವಾಗಿಟ್ಟುಕೊಂಡು ಇವರು ಬದುಕುತ್ತಿದ್ದಾರೆ ಎಂದು ಕಥೆ ಹೇಳುತ್ತಾರೆ’.
೩. ‘ಪೂರ್ವದಲ್ಲಿ ತಾರಕಾಸುರ, ಮಕರಾಸುರ ಮತ್ತು ಯುದ್ದಮಾರಿ ಎಂಬ ರಾಕ್ಷಸ ಅಣ್ಣ ತಂಗಿಯರಿದ್ದರು. ಯುದ್ದಮಾರಿ ತಂಗಿಯಾಗಿದ್ದು, ಅವಳು ಭೂಮಿಗೂ ಆಕಾಶಕ್ಕೂ ನಡುವೆ ಹೆಬ್ಬಟ್ಟಿನ ಮೇಲೆ ಇವರ ಪಟ್ಟಣವನ್ನು ಹಿಡಿದುಕೊಂಡಿದ್ದಳು. ತಾರಕಾಸುರ ಮತ್ತು ಮಕರಾಸುರರಿಗೆ ಮಾಲಿ ಮತ್ತು ಸುಮಾಲಿ ಎಂಬುವರು ಹೆಂಡತಿಯರು. ಇವರು ದೇವಾನು ದೇವತೆಗಳನ್ನೆಲ್ಲಾ. ಬಂಧನದಲ್ಲಿಟ್ಟು ಮೆಟ್ಟಿಲುಗಳನ್ನಾಗಿ ಮಾಡಿಕೊಂಡಿದ್ದರು. ತ್ರಿಮೂರ್ತಿಗಳು ಮಾತ್ರ ಇವರ ಕೈಗೆ ಸಿಕ್ಕಿರಲಿಲ್ಲ. ಇವರಿಗೆ ಇಷ್ಟೊಂದು ಬಲ ಸಾಮರ್ಥ್ಯಗಳಿದ್ದುದು ಅವರ ಹೆಂಡತಿಯರ ಪತಿವ್ರತಾ ಬಲದಿಂದ. ಒಮ್ಮೆ ನಾರದನು ತ್ರಿಮೂರ್ತಿಗಳ ಹತ್ತಿರ ಬಂದು ರಾಕ್ಷಸರನ್ನು ಹೀಗೆ ಬೆಳೆಯಬಿಟ್ಟರೆ, ದೇವತೆಗಳಿಗೆ ತುಂಬಾ ಕಷ್ಟವಾಗುತ್ತದೆ. ಎಲ್ಲಿ ನೋಡಿದರೂ ಅವರ ಹಾವಳಿಯೇ. ಏನಾದರೂ ಮಾಡಿ ನಾಶ ಮಾಡಲೇಬೇಕೆಂದು ಹೇಳಿದಾಗ, ತ್ರಿಮೂರ್ತಿಗಳು ಅದಕ್ಕೊಂದು ಪರಿಹಾರವನ್ನು ಸೂಚಿಸುವಂತೆ ಆತನಿಗೆ ಹೇಳುತ್ತಾರೆ. ಅದಕ್ಕೆ ನಾರದ, ಅವರ ಹೆಂಡತಿಯರ ಪತಿವ್ರತಾ ಧರ್ಮಕ್ಕೆ ಭಂಗ ತರುವಂತೆ ಮಾಡಿದರೆ ರಾಕ್ಷಸರ ಶಕ್ತಿ ಕುಂದುತ್ತದೆ ಎಂದು ಹೇಳಿ, ಶ್ರೀಕೃಷ್ಣನಿಗೆ ನೀನು ಪಟ್ಟಣಕ್ಕೆ ಹೋಗು ಎಂದು ಹೇಳುತ್ತಾನೆ. ಪಟ್ಟಣದ ಮುಂಭಾಗದಲ್ಲಿ ಹೊತ್ತು ಹುಟ್ಟುವುದಕ್ಕೆ ಮುಂಚೆ ಅಶ್ಚತ್ಥವೃಕ್ಷ ಹುಟ್ಟುತ್ತದೆಂದು, ಶಕುನ ನುಡಿಯಲು ಹೇಳುತ್ತಾನೆ, ಅದರಂತೆ ಕೃಷ್ಣ ಬುಡಬುಡಕೆ ವೇಷಧರಿಸಿ ರಾಕ್ಷಸರ ಪಟ್ಟಣಕ್ಕೆ ಹೋಗಿ ಶಕುನ ನುಡಿಯುತ್ತಾನೆ. ಇದನ್ನು ಕೇಳಿದ ಮಾಲಿ ಸುಮಾಲಿಯರು ಶಕುನವನ್ನು ಪರೀಕ್ಷ ಮಾಡಲು ಅವನು ಹೇಳಿದಂತೆ ಬೆಳಗಾಗುವುದರೊಳಗಾಗಿ ಬೆಳೆದುನಿಂತಿದ್ದ ಅಶ್ವತ್ಥ ವೃಕ್ಷವನ್ನು ಪ್ರದಕ್ಷಿಣೆ ಮಾಡಿ ತಬ್ಬಿಕೊಂಡಿದ್ದರಿಂದ ಪಾತಿವ್ರತ್ಯಕ್ಕೆ ಭಂಗ ಉಂಟಾಗಿ ರಾಕ್ಷಸರು ನಾಶವಾದರು. ಅವರನ್ನೆಲ್ಲಾ ಸಂಹರಿಸಿ, ಕೃಷ್ಣ ಬುಡಬುಡಕೆಯ ವೇಷದಲ್ಲಿ ಬರುತ್ತಿದ್ದಾಗ ಒಬ್ಬ ವ್ಯಕ್ತಿ ಬಂದು ‘ಸ್ವಾಮಿ ಬುಡಬುಡಕೆಯನ್ನು ನನಗೆ ಕೊಡಿ ನಿಮ್ಮ ಹೆಸರು ಹೇಳಿಕೊಂಡು ಜೀವನ ನಡೆಸುತ್ತೇನೆ’ ಎಂದು ಕೇಳಿದಾಗ ಕೃಷ್ಣ ಅವನ ಇಷ್ಟದಂತೆ ವೇಷಭೂಷಣವನ್ನೆಲ್ಲಾ ಕೊಟ್ಟು ‘ನೀನು ಭೂಮಿಯಲ್ಲಿ ಸೂರ್ಯ ಚಂದ್ರರಿರುವವರೆಗೂ ಈ ವೃತ್ತಿಯನ್ನು ಸಾಗಿಸು, ನಿನ್ನ ವಂಶದವರಿಗೆ ಬುಡಬುಡಕೆಯವರೆಂದೇ ಹೆಸರಾಗಲಿ, ಇದಕ್ಕೆ ನೀವು ತಪ್ಪಿದರೆ ನಿಮಗೆ ದರಿದ್ರಾಂಶ ಬರಲಿ’ ಎಂದು ಹೇಳಿದ. ಹೀಗೆ ಶ್ರೀಕೃಷ್ಣ ಕೊಡುಗೆಯಿಂದ ಬುಡಬುಡಕೆಯ ಪರಂಪರೆಯು ಬೆಳೆದು ಬಂದಿತು.
೪. ಮೂರು ಮಂದಿ ರಾಕ್ಷಸ ಅಣ್ಣ ತಮ್ಮಂದಿರು ವಿಧ್ಯಂಸಕ ಶಕ್ತಿಯಲ್ಲಿ ಎಲ್ಲರನ್ನು ಮೀರಿಸಿದ್ದರು. ಆ ದರ್ಪದಿಂದ ಎಲ್ಲರನ್ನು ಹಿಂಸಿಸಿ ಪೀಡಿಸುತ್ತಿದ್ದರು. ನರರು, ಸುರರೂ, ಇವರ ಹಾವಳಿಯಿಂದ ಕಂಗಾಲಾಗಿದ್ದರು. ಇಷ್ಟು ಸಾಲದುದಕ್ಕೆ ಇವರ ಶಕ್ತಿ ಎಷ್ಟು ಪ್ರಬಲವಾಗಿತ್ತೆಂದರೆ ಇವರು ದೇವ ದೇವತೆಗಳನ್ನೂ ಕಾಡಿ ಪೀಡಿಸತೊಡಗಿದರು. ಈ ಉಪದ್ರವದಿಂದ ಪರಿಹಾರವನ್ನು ಹುಡುಕುತ್ತಿದ್ದರು. ಹುಡುಕುತ್ತಿದ್ದಾಗ, ನಾರದನು ಒಂದು ಸಲಹೆ ಕೊಟ್ಟನಂತೆ. ಇದನ್ನು ತಡೆಯಬೇಕಾದರೆ ಅದು ಕೃಷ್ಣನೊಬ್ಬನಿಂದಲೇ ಸಾಧ್ಯ ಎಂದು ಸೂಚಿಸಿದನಂತೆ. ಆಗ ದೇವದೇವತೆಗಳೆಲ್ಲ ಕೃಷ್ಣನ ಮೊರೆ ಹೊಕ್ಕರು. ಇವರ ರಕ್ಷಣೆಗಾಗಿ ಕೃಷ್ಣನು ಬುಡುಬುಡಕೆಯವನ ವೇಷ ಹಾಕಿಕೊಂಡು ಬುಡಬುಡಕೆಯನ್ನು ಬಾರಿಸುತ್ತಾ ಬಂದು, ಈ ಕಂಟಕಿಗಳಾದ ದೈತ್ಯರ ಪತ್ನಿಯರಿಗೆ ಅವರ ಬಂಜೆತನವನ್ನು ನಿವಾರಿಸುವ ದಾರಿಯನ್ನು ಮತ್ತು ಅವರ ಭವಿಷ್ಯವನ್ನೂ ಹೇಳಿದನಂತೆ, ಆತನ ಸಲಹೆಯ ಪ್ರಕಾರ ನಡೆದಾಗ ಅವರ ಪಾತಿವ್ರತ್ಯ ಕೆಟ್ಟು ಹೋಯಿತು. ಅವರ ಗಂಡಂದಿರ ಶಕ್ತಿ ಬಲಗಳೆಲ್ಲಾ ಇವರ ಪಾತಿವ್ರತ್ಯದ ಆಧಾರದ ಮೇಲೆ ಅವಲಂಬಿಸಿಕೊಂಡಿದ್ದುವಾದ್ದರಿಂದ, ಇವರ ಪಾತಿವ್ರತ್ಯ ನಾಶವಾದಂತೆಯೇ ಅವರ ಬಲವೂ ಉಡುಗಿ ಹೋಯಿತು. ಆ ಮೇಲೆ ಕೃಷ್ಣನು ಅವರನ್ನು ಸುಲಭವಾಗಿ ಧ್ವಂಸಮಾಡಿ ಜಯಭೇರಿ ಹೊಡೆದು ಹಿಂತಿರುಗುತ್ತಿದ್ದನು. ಆಗ ದಾರಿಯಲ್ಲಿ ಆತನಿಗೆ ಈ ಜನಾಂಗದವರು ಎದುರಾದವರು ಮಾತ್ರವಲ್ಲ, ಆತನ ಕೈಯಲ್ಲಿದ್ದ ಆ ಪುಟ್ಟ ಢಮರುಗವನ್ನೂ ಬೇಡಿ ಪಡೆದರು. ಕೃಷ್ಣನು ಅದನ್ನು ಅವರಿಗೆ ದಾನ ಮಾಡಿದನು ಮತ್ತು ಇನ್ನು ಮುಂದೆ ತಾನು ಪ್ರಾರಂಭಿಸಿದ ಭವಿಷ್ಯ ಹೇಳುವ ವೃತ್ತಿಯನ್ನು ಅವರು ನಿರಂತರವಾಗಿ ಮುಂದುವರಿಸಿಕೊಂಡು ಹೋಗಬೇಕೆಂದೂ ಕಟ್ಟಪ್ಪಣೆ ಮಾಡಿದನಂತೆ. ಅಂದಿನಿಂದ ಇವರು ತಮ್ಮ ಉಪಜೀವನಕ್ಕಾಗಿ ಹಕ್ಕಿ ಶಕುನ ಹೇಳುವ ವೃತ್ತಿಯನ್ನು ನಡೆಸುತ್ತಾ ಬಂದಿದ್ದಾರೆ’. (ಡಾ. ನಿಂಗಣ್ಣ ಸಣ್ಣಕ್ಕಿ. ಗೊಂದಲಿಗರ ಸಂಸ್ಕೃತಿ)
೨.೩ ಗೊಂದಲಿಗರಲ್ಲಿ ಪ್ರಚಲಿತವಿರುವ ಕಥೆಗಳು
‘ಮಹಾರಾಷ್ಟ್ರದಲ್ಲಿ ಸುಮಾರು ಮುನ್ನೂರು ವರ್ಷಗಳ ಹಿಂದೆ ಶಿವಾಜಿಯು ರಾಜ್ಯಭಾರ ಮಾಡುತ್ತಿದ್ದ ಕಾಲದಲ್ಲಿ ವಿಜಾಪುರ ಮೊಘಲರ ರಾಜ್ಯವಾಗಿತ್ತು. ಅಕ್ಕಪಕ್ಕದ ಈ ಆಳ್ವಿಕೆಯಲ್ಲಿ ಆಗಾಗ ಸಣ್ಣಪುಟ್ಟ ಕಲಹಗಳು ತಲೆದೋರುತ್ತಿದ್ದುದರಿಂದಲೂ ಆ ರಾಜ್ಯವನ್ನು ಕಸಿದುಕೊಳ್ಳಲು ಎರಡೂ ಕಡೆಯಿಂದಲೂ ಹೊಂಚುಗಳು ನಡೆಯುತ್ತಿದ್ದುದರಿಂದಲೂ ಎರಡೂ ರಾಜ್ಯಗಳಿಲ್ಲೂ ಗೂಢವಾರರ ಸಂಚಾರ ಇದ್ದೇ ಇರುತ್ತಿತ್ತು. ಗೊಂದಲಿಗರು ಶಿವಾಜಿಯ ಗೂಢಚಾರರಾಗಿ ಭಿಕ್ಷುಕರ ವೇಷಧರಿಸಿ ಮೊಘಲರ ರಾಜ್ಯಕ್ಕೆ ಬರುತ್ತಾರೆ. ಮಹಾರಾಷ್ಟ್ರದಲ್ಲಿ ಗೂಢಚಾರ ವೃತ್ತಿ ಮಾಡುತ್ತಿದ್ದ ಗೊಂದಲಿಗರಿಗಾಗಿಯೇ ಶಿವಾಜಿ ಮಹಾರಾಜ ಭೂಮಿಯನ್ನು ದತ್ತಿ ಬಿಟ್ಟಿದ್ದ. ಈ ದತ್ತಿ ಭೂಮಿಯನ್ನು ಸ್ವತಃ ಗೂಢಚಾರರು ಸಹಜವಾಗಿ ಅನುಭವಿಸಲಾಗದೆ ಅವರನ್ನು ನಂಬಿದವರು ಮಾತ್ರ ಅನುಭವಿಸುವಂತಾಯಿತು. ಗೂಢಚಾರರಾಗಿದ್ದ ಕೆಲ ಗೊಂದಲಿಗರು ಬಿಜಾಪುರದಲ್ಲಿ ಅವರು ತಮ್ಮ ವೇಷವನ್ನೇ ಜೀವನಾಧಾರವನ್ನಾಗಿ ಮಾಡಿಕೊಳ್ಳುವುದು ಅನಿವಾರ್ಯವಾಯಿತು. ಗೊಂದಲ ಹಾಕುವ ನೆಪದಲ್ಲಿ ಇವರು ಮುಸಲ್ಮಾನರ ರಾಜ್ಯದಲ್ಲಿ ಸಂಗ್ರಹಿಸುತ್ತಿದ್ದ ಸುದ್ದಿಯನ್ನು ಮರಾಠಿಯಲ್ಲಿ ಕಥೆಯಾಗಿ ಹಾಡುತ್ತಿದ್ದರು. ಭಿಕ್ಷಾಟನೆಯ ನೆಪದಲ್ಲಿ ಗೊಂದಲಿಗರು ಮನೆಯ ಮುಂದೆ ನಿಂತು ಹಾಡತೊಡಗಿದರೆ ಆ ಸುದ್ದಿ ಮನೆಯೊಳಗಿದ್ದವರಿಗೆಲ್ಲ ಗುಪ್ತವಾದ ಸುದ್ದಿಗಳು ತಿಳಿಯುತ್ತಿದ್ದವು. ಮರಾಠಿಗರಾದ ಲಮಾಣಿಗಳು ಮತ್ತು ಅವರಂತರಯೇ ಅಲೆಮಾರಿ ಮರಾಠಿಗಳಾದ ‘ಮಾವಳೆ’ ಮಂದಿ ಇರುವಲ್ಲೆಲ್ಲ ಹೋಗಿ ಗೊಂದಲ ಹಾಕಿ ಆ ಮೂಲಕ ಮುಸಲ್ಮಾನರ ಮಸಲತ್ತುಗಳನ್ನು ತಿಳಿಸಿ ಒಗ್ಗಟ್ಟನ್ನು ಸಾಧಿಸಲು ಸಲಹೆ ನೀಡುತ್ತಿದ್ದರು. ಅವರೆಲ್ಲ ಅಂಬಾಭವಾನಿಯ ಭಕ್ತರೇ ಆಗಿದ್ದುದರಿಂದ ಆ ದೇವತೆಯ ಹೆಸರಿನಲ್ಲೇ ಹಾಡುತ್ತಿದ್ದ ಕಥೆಗಳು ಇವರ ಸಲಹೆಗಳನ್ನು ಸುದ್ದಿಗಳನ್ನು ಯಶಸ್ವಿಗೊಳಿಸುತ್ತಿದ್ದವು’.
ಗೂಢಚರ್ಯ ಕೆಲಸ ಮುಗಿದ ಮೇಲೆ ಈ ಗೊಂದಲಿಗರು ತಮ್ಮ ಮೂಲ ಸ್ಥಳಗಳಿಗೆ ಹೋಗಲು ಆಶೆಪಡಲಿಲ್ಲ. ಇಲ್ಲಿಯೇ ಭಿಕ್ಷಾಟನೆ ಮಾಡುತ್ತ ಕನ್ನಡದ ನೆಲದಲ್ಲಿಯೇ ಉಳಿದುಕೊಂಡರು. ‘ಕ್ಯಾತನಹಳ್ಳಿ ರಾಮಣ್ಣ ೧೯೮೨, ಪು ೧೪ ಮತ್ತು ೧೫)
೨. ‘ಗೊಂದಲಿಗರು ಎಂಬ ಹೆಸರು ಬರುವುದಕ್ಕಿಂತ ಮೊದಲು ಇವರು ‘ಮಾವಳೆ ಜನಾಂಗ’ ಎಂಬ ಹೆಸರಿನ ಕಾಡುಕುರುಬರಾಗಿದ್ದರಂತೆ. ದೇವಿಯ ಹೆಸರಿನಲ್ಲಿ ತಿಳಿದಂತೆ ಹಾಡುವುದು ಕುಣಿಯುವುದು ಮಾಡುತ್ತಿದ್ದರು. ಮುಸಲ್ಮಾನರ ಕುತಂತ್ರಗಳಿಂದ ಬೇಸತ್ತಿದ್ದ ಶಿವಾಜಿ ಮಹಾರಾಜ ಇವರನ್ನು ಕರೆದು ದೇವಿಯ ಹೆಸರಿನಲ್ಲಿ ಮುಸಲ್ಮಾನರ ಮನೆಗಳಿಗೆ ಹೋಗಿ ಗೊಂದಲ ಮಾಡಿ ಪ್ರಸಾದ ಕೊಡುವ, ಭಂಡಾರ ಹಚ್ಚುವ ನೆಪದಿಂದ, ಅವರ ಮನೆಯೊಳಗೆ ಪ್ರವೇಶಿಸಿ ಅವರ ರಹಸ್ಯಗಳನ್ನು ತಿಳಿದು ವರದಿ ಮಾಡಬೇಕೆಂದು ಅಪ್ಪಣೆ ಮಾಡಿದ. ದೇವಿಯ ಹೆಸರನ್ನು ಕೇಳಿದರೆ ತೆಪ್ಪಗೆ ನಿಲ್ಲುವಂತೆ ಮಾಡಿ, ಮನೆಯೊಳಗೆ ಪ್ರವೇಶ ಮಾಡಿ ಮುಸಲ್ಮಾನರ ಮನೆಯಲ್ಲಿ ಅಡಗಿಸಿಟ್ಟ ಮತ್ತು ಶೇಖರಿಸಿಡುತ್ತಿದ್ದ ಶಸ್ತ್ರಾಸ್ತ್ರಗಳನ್ನೂ, ಅಲ್ಲಲ್ಲಿ ಅಡಗಿದ್ದ ಗುಪ್ತಯೋಧರನ್ನೂ ಕಂಡುಹಿಡಿದು ಶಿವಾಜಿಗೆ ತಿಳಿಸುತ್ತಿದ್ದರು. ಇವರ ಯಶಸ್ವೀ ಗೂಢಚರ್ಯದಿಂದ ಸಂತೃಪ್ತನಾದ ಶಿವಾಜಿ ಮಹಾರಾಜ ನೆರೆ ರಾಜ್ಯವಾದ ಬಿಜಾಪೂರ ಸಂಸ್ಥಾನಕ್ಕೂ ಗೊಂದಲಿಗರನ್ನು ಗೂಢಚಾರರನ್ನಾಗಿ ನೇಮಿಸುತ್ತಾನೆ.
೩. ಶಿವಾಜಿ ಮಹಾರಾಜ ಒಮ್ಮೆ ತುಂಬಾ ಕಷ್ಟಕ್ಕೆ ಸಿಕ್ಕಿಕೊಂಡು ಚಿಂತಾಕ್ರಾಂತನಾಗಿ ಕುಳಿತಾಗ ಶಿವಾಜಿಯ ಆಸ್ಥಾನದಲ್ಲಿ ಪ್ರಧಾನಿಗಳಾಗಿದ್ದ ತಾನಾಜಿ ಮತ್ತು ಮಾನಾಜಿ ಬಂದು ‘ದೇವಿ ಅಂಬಾಭವಾನಿಯ ಹೆಸರಿನಲ್ಲಿ ಗೊಂದಲ ಹಾಕಿಸಿದರೆ ಬಂದಿರುವ ಕಷ್ಟಗಳೆಲ್ಲ ಮಾಯವಾಗುತ್ತವೆ ಎಂದು ತಿಳಿಸುತ್ತಾರೆ. ಹಿರಿಯರ ಮಾತನ್ನು ಮೀರಬಾರದೆಂದು ಅವರ ಮೇಲೆ ನಂಬಿಕೆ ಇಟ್ಟು ಗೊಂದಲ ಪೂಜೆ ನೆರವೇರಿಸುತ್ತಾನೆ. ಈ ಪೂಜೆಯ ನಂತರ ಶಿವಾಜಿಗೆ ಬಂದೊದಗಿದ ಕಷ್ಟಗಳೆಲ್ಲ ಹಂತ ಹಂತವಾಗಿ ಕಡಿಮೆಯಾಗುತ್ತವೆ. ಶಿವಾಜಿ ಗೊಂದಲ, ಗೊಂದಲಿಗರ, ಅಂಬಾಭವಾನಿಯ ಮೇಲೆ ಭಕ್ತಿ ಶ್ರದ್ಧೆಯಿಂದ ಅನೇಕ ಗೊಂದಲ ಕಾರ್ಯಕ್ರಮಗಳನ್ನು ತನ್ನ ಅರಮನೆಯಲ್ಲಿ ಏರ್ಪಡಿಸುವುದರ ಮೂಲಕ ಅನೇಕ ಕಷ್ಟಗಳಿಂದ ಪಾರಾಗುತ್ತಾನೆ. ಮುಸಲ್ಮಾನರ ಕಿರುಕುಳಗಳು ಎದುರಾದಾಗ ಕೇವಲ ಗೊಂದಲದ ಭಕ್ತಿಗೆ ತನ್ನ ಪರಿಹಾರ ಮಾರ್ಗವನ್ನು ಸೀಮಿತಗೊಳಿಸಿಕೊಳ್ಳದೇ ಲೌಕಿಕ ತಂತ್ರಗಳಿಗಾಗಿಯೂ ಗೊಂದಲಿಗರನ್ನು ಬಳಸಿಕೊಳ್ಳಲು ಆಯೋಜಿಸಿದನಂತೆ. ಇದರಿಂದ ಯಶಸ್ಸಿನ ಸರಮಾಲೆಗಳೇ ಶಿವಾಜಿಯ ಕೊರಳಿಗೆ ಬೀಳತೊಡಗಿದಾಗ ಅವನು ಅಂಬಾಭವಾನಿಯನ್ನು ತನ್ನಮನೆದೇವರನ್ನಾಗಿ ಸ್ವೀಕರಿಸಿದನಂತೆ’. (ಅದೇ ಪು ೧೮)
೪. ‘ಛತ್ರಪತಿ ಶಿವಾಜಿ ಸಿಂಹಗಡ ಕೋಟೆಯನ್ನು ವಶಪಡಿಸಿಕೊಳ್ಳಬೇಕೆಂದು ಛಲತೊಟ್ಟಿದ್ದ. ಆಗ ಆ ಸಿಂಹಗಡದ ಕೋಟೆಯು ಉದಯಭಾನು ಎಂಬ ಮೊಗಲ ಸರದಾರನ ವಶದಲ್ಲಿತ್ತು. ಅವನು ಅತ್ಯಂತ ಬಲಿಷ್ಠನೂ ಶೂರನೂ ಆಗಿದ್ದನು. ಅವನ ಹತ್ತಿರ ಒಂದು ಮದಿಸಿದ ಆನೆಯಿತ್ತು. ಆ ಆನೆಯೊಂದೇ ಅನೇಕ ಸೈನಿಕರನ್ನು ಕೊಲ್ಲುವಷ್ಟು ಭಯಂಕರವಾಗಿತ್ತು. ಇಂತಹ ಭದ್ರಕೋಟೆಯನ್ನು ಹೇಗೆ ವಶಪಡಿಸಿಕೊಳ್ಳುವುದು ಎಂಬ ಚಿಂತೆ ಶಿವಾಜಿಯನ್ನು ಆವರಿಸಿಕೊಂಡಿತ್ತು ಮತ್ತು ಆ ಕೋಟೆಯನ್ನು ಅಷ್ಟು ಸುಲಭವಾಗಿ ವಶಪಡಿಸಿಕೊಳ್ಳಲು ಯಾರಿಂದಲೂ ಸಾಧ್ಯವಿಲ್ಲ ಎಂಬುದು ಅವನಿಗೆ ಗೊತ್ತಿತ್ತು. ಆದರೂ ಶಿವಾಜಿ ಆ ಕೋಟೆಯನ್ನು ವಶಪಡಿಸಿಕೊಳ್ಳುತ್ತೇನೆಂದು ಛಲ ತೊಟ್ಟಿದ್ದ. ಈ ವಿಷಯ ಶಿವಾಜಿಗೆ ಪ್ರತಿಷ್ಠೆಯ ಪ್ರಶ್ನೆಯೂ ಆಗಿತ್ತು. ಇಂತಹ ಕಠಿಣವಾದ ಕೆಲಸವನ್ನು ನಿಭಾಯಿಸಲು ಅತ್ಯಂತ ವಿಶ್ವಾಸಿಕನೂ, ಶೂರನೂ ಮತ್ತು ಚತುರನೂ ಆದ ತನ್ನ ಮಿತ್ರನಾದ ತಾನಾಜಿ ಮಾಲಸುರೆಯೊಬ್ಬನೇ ಶಕ್ತನಾಗಿದ್ದಾನೆಂದು ನಿಶ್ಚಯಿಸಿದನು. (ಈ ತಾನಾಜಿ ಮಾಲಸುರೆ ಗೊಂದಲಿಗ ಸಮುದಾಯದ ಶೂರ ಸೈನಿಕ) ತಕ್ಷಣವೇ ತಾನಾಜಿಗೆ ತುರ್ತು ಸಂದೇಶ ಕಳುಹಿಸುತ್ತಾನೆ. ಶಿವಾಜಿ ಮಹಾರಾಜನ ಸಂದೇಶ ಬಂದಾಗ ತಾನಾಜಿ ತನ್ನ ಮಗನ ಮದುವೆಯ ಸಂಭ್ರಮದಲ್ಲಿರುತ್ತಾನೆ. ಮಹಾರಾಜರ ಸಂದೇಶವನ್ನು ತೆಗೆದುಕೊಂಡು ಮದುವೆ ಕಾರ್ಯವನ್ನು ಇತರರಿಗೆ ಮುಂದುವರೆಸುವಂತೆ ಹೇಳಿ ತನ್ನ ಸ್ವಾಮಿಯ ಕೆಲಸಕ್ಕೆ ಅರಮನೆಗೆ ಹೋಗುತ್ತಾನೆ. ಶಿವಾಜಿ ತನ್ನ ಬಾಲ್ಯ ಮಿತ್ರನಾದ ತಾನಾಜಿಯನ್ನು ಪ್ರೀತಿಯಿಂದ ಬರಮಾಡಿಕೊಂಡು ಶಿವಾಜಿ ತನ್ನ ತಲೆಯಲ್ಲಿ ಕೊರೆಯುತ್ತಿದ್ದ ಸಿಂಹಗಡದ ಕೋಟೆಯ ಬಗ್ಗೆ ಪ್ರಸ್ತಾಪಿಸುತ್ತಾನೆ. ಸಿಂಹಗಡದ ಕೋಟೆಯನ್ನು ನೀನು ಹೇಗಾದರೂ ಮಾಡಿ ಅದನ್ನು ವಶಪಡಿಸಿಕೊಳ್ಳಲೇಬೇಕೆಂದು ತಿಳಿಸುತ್ತಾನೆ. ತಾನಾಜಿಯ ಜೊತೆಗೆ ಹನ್ನೆರಡು ಸಾವಿರ ಅತ್ಯಂತ ಶೂರ ಸೈನಿಕರನ್ನು ಶಿವಾಜಿ ಕಳುಹಿಸಿ ಕೊಡುತ್ತಾನೆ. ಸಿಂಹಗಡದ ಕೋಟೆಯ ಹೆಸರಿಗೆ ತಕ್ಕಂತೆ ಅದು ಅತ್ಯಂತ ದುರ್ಗಮವಾದ ಕೋಟೆಯಾಗಿತ್ತು. ಏರಿ ಅದನ್ನು ವಶಪಡಿಸಿಕೊಳ್ಳಲೇಬೇಕಾಗಿದ್ದ ಅನಿವಾರ್ಯತೆಯೂ ಇತ್ತು. ತಾನಾಜಿ ಅನೇಕ ಕಷ್ಟಗಳನ್ನು ಎದುರಿಸಿ ತನ್ನ ಸೈನ್ಯದೊಂದಿಗೆ ಸಿಂಹಗಡದ ಕೋಟೆಯನ್ನು ತಲುಪುತ್ತಾನೆ. ಕೋಟೆಯನ್ನು ನೋಡಿದಾಗ ಅದನ್ನು ಅಷ್ಟು ಸುಲಭವಾಗಿ ಯಾರಿಂದಲೂ ಹತ್ತಲು ಸಾಧ್ಯವಿಲ್ಲ ಎಂದು ತಾನಾಜಿ ತಿಳಿದುಕೊಳ್ಳುತ್ತಾನೆ. ತನ್ನ ಸೈನ್ಯದಲ್ಲಿದ್ದ ಉತ್ಸಾಹಿ ಚತುರ ಸೈನಿಕ ಮತ್ತು ಸೇನಾಧಿಪತಿಗಳೊಂದಿಗೆ ಈ ಕೋಟೆಯನ್ನು ಹೇಗೆ ಹತ್ತುವುದು’ ಎಂಬ ವಿಷಯ ಕುರಿತು ಚರ್ಚಿಸುತ್ತಾನೆ. ಕೊನೆಗೆ ಹಗ್ಗದ ಸಹಾಯದಿಂದ ಈ ಕೋಟೆಯನ್ನು ಏರುವ ಬಲಶಾಲಿ ಸೈನಿಕರು ಯಾರಾದರೂ ಇದ್ದರೆ ಮುಂದೆ ಬನ್ನಿ ಎಂದು ಆಹ್ವಾನಿಸುತ್ತಾನೆ. ಯಾವ ಸೈನಿಕರೂ ಆ ಕೋಟೆಯನ್ನು ಏರುವ ಧೈರ್ಯ ಮಾಡಿ ಮುಂದೆ ಬರುವುದಿಲ್ಲ. ಆಗ ತಾನಾಜಿ ತಾನೇ ಧೈರ್ಯಮಾಡಿ ಒಂದು ಉಡದ ನಡಕ್ಕೆ ಹಗ್ಗ ಕಟ್ಟಿ ಆ ಉಡವನ್ನು ಕೋಟೆಯ ಮೇಲ್ತುದಿಗೆ ಒಗೆಯುತ್ತಾನೆ. ಉಡ ಗೋಡೆಯನ್ನು ಗಟ್ಟಿಯಾಗಿ ಹಿಡಿದುಕೊಳ್ಳಲಾರದೇ ಕೆಳಕ್ಕೆ ಬೀಳುತ್ತದೆ. ಆಗ ಅಲ್ಲಿರುವ ಅನೇಕ ಸೈನಿಕರು ಉಡ ಗೋಡೆಯನ್ನು ಹಿಡಿದುಕೊಳ್ಳದೇ ಕೆಳಕ್ಕೆ ಬಿದ್ದಿರುವುದು ಅಪಶಕುನ ಎಂದು ತಿಳಿಸುತ್ತಾ ಈ ಕಾರ್ಯವನ್ನು ಇಲ್ಲಿಗೆ ನಿಲ್ಲಿಸಿ ಹೊರಟು ಹೋಗೋಣ ಎನ್ನುತ್ತಾರೆ. ತಾನಾಜಿ ಯಾರ ಮಾತನ್ನು ಕೇಳುವುದಿಲ್ಲ. ಹಗ್ಗಕಟ್ಟಿದ ಉಡವನ್ನು ಮತ್ತೊಂದು ಸಲ ಕೋಟೆ ಗೋಡೆಯ ತುದಿಗೆ ಒಗೆಯುತ್ತಾನೆ. ಆಗ ಉಡವು ಗೋಡೆಯನ್ನು ಗಟ್ಟಿಯಾಗಿ ಕಚ್ಚಿ ಹಿಡಿದುಕೊಳ್ಳುತ್ತದೆ. ಆಗ ತಾನಾಜಿ ಉಡಕ್ಕೆ ಕಟ್ಟಿದ ಹಗ್ಗದ ಸಹಾಯದಿಂದ ಕೋಟೆಯನ್ನು ಹತ್ತತೊಡಗುತ್ತಾನೆ. ಉಳಿದ ಸೈನಿಕರು ತಾನಾಜಿಯನ್ನು ಅನುಸರಿಸಿಕೊಂಡು ಹಗ್ಗದ ಸಹಾಯದಿಂದ ಕೋಟೆ ಏರುತ್ತಿರುತ್ತಾನೆ. ಐವತ್ತು ಜನ ಸೈನಿಕರು ಕೋಟೆಯನ್ನು ಏರಿರುತ್ತಾರೆ. ಉಳಿದ ಸೈನಿಕರು ಹಗ್ಗದ ಸಹಾಯದಿಂದ ಕೋಟೆ ಹತ್ತುತ್ತಿರುವಾಗ ಅವರ ಭಾರಕ್ಕೆ ಹಗ್ಗ ಪಿಸಿದು ತುಂಡಾಗುತ್ತದೆ.
ಕೇವಲ ಐವತ್ತು ಜನ ಸೈನಿಕರು ಉದಯಭಾನುವಿನ ಹನ್ನೆರಡುನೂರು ಜನ ವೈರಿ ಸೈನಿಕರನ್ನು ಎದುರಿಸಿದರು. ಉದಯಭಾನುವಿನ ಹನ್ನೆರಡು ಜನ ಮಕ್ಕಳೂ ಈ ಹೋರಾಟದಲ್ಲಿ ಸಾವನ್ನಪ್ಪುತ್ತಾರೆ. ಈ ಸುದ್ದಿಯನ್ನು ಕೇಳಿದ ಉದಯಭಾನು ಸಿಂಹದಂತೆ ಘರ್ಜಿಸುತ್ತ ಕೈಯಲ್ಲಿ ಖಡ್ಗಹಿಡಿದು ಶಿವಾಜಿಯ ಸೈನಿಕರನ್ನು ಸದೆ ಬಡಿಯುತ್ತ ತಾನಾಜಿಯ ಜೊತೆ ಮುಖಾಮುಖಿಯಾಗಿ ಹೋರಾಡುತ್ತಾನೆ. ಬಹಳ ಹೊತ್ತಿನವರೆಗೆ ಕಾದಾಡಿ ಇಬ್ಬರೂ ಖಡ್ಗಗಳ ಏಟಿನಿಂದ ಮಾರಣಾಂತಿಕವಾದ ಗಾಯಗಳಿಂದ ಕೆಳಕ್ಕೆ ಬೀಳುತ್ತಾರೆ. ತಾನಾಜಿ ಕುಸಿದು ಭೂಮಿಯ ಮೇಲೆ ಬೀಳುತ್ತಿದ್ದುದನ್ನು ಕಂಡ ಅವನ ತಮ್ಮನಾದ ಸೂರ‍್ಯಾಜಿಯು ಕೋಟೆಯ ಮೇಲೆ ಮಿಂಚಿನ ದಾಳಿ ಮಾಡಿ ವೈರಿಗಳನ್ನು ಸದೆಬಡಿದು ಕೋಟೆಯನ್ನು ವಶಪಡಿಸಿಕೊಂಡು, ಮರಾಠರ ಭಗವಾ ಧ್ವಜವನ್ನು ಸಿಂಹಗಡದ ಕೋಟೆಯ ಮೇಲೆ ಹಾರಿಸುತ್ತಾನೆ. ಕೋಟೆಯ ಹೊರಗೆ ಶಿವಾಜಿಯ ವಿಜಯದ ಸಂಕೇತವಾಗಿ ಬೆಂಕಿ ಹೊತ್ತಿಸುತ್ತಾರೆ.
ಸಿಂಹಗಡದ ಕೋಟೆಯನ್ನು ವಶಪಡಿಸಿಕೊಂಡ ಸುದ್ದಿ ಶಿವಾಜಿ ಮಹಾರಾಜನಿಗೆ ತಲುಪಿದಾಗ, ಶಿವಾಜಿ ಆ ಕೋಟೆಗೆ ಬರುತ್ತಾನೆ. ಅಲ್ಲಿ ಕೋಟೆಯನ್ನು ವಶಪಡಿಸಿಕೊಂಡ ಸಂತಸದ ಸುದ್ದಿ ಒಂದು ಕಡೆಯಾದರೆ, ತನ್ನ ಬಾಲ್ಯ ಸ್ನೇಹಿತ ಶೂರ ತಾನಾಜಿಯನ್ನು ಕಳೆದುಕೊಂಡ ಶೋಕ ಇನ್ನೊಂದೆಡೆ. ತನ್ನ ಪ್ರಿಯ ಮಿತ್ರನನ್ನು ಕಳೆದುಕೊಂಡ ಶಿವಾಜಿ ಕಣ್ಣೀರು ಹಾಕುತ್ತ ‘ಈ ಸಿಂಹಗಡದ ಕೋಟೆಯೇನೋ ನಮ್ಮ ಕೈಗೆ ಬಂತು. ಅದನ್ನು ಗೆದ್ದ ಸಿಂಹವು ನಮ್ಮ ಕೈ ಬಿಟ್ಟು ಹೋಯಿತು’ (ಮರಾಠಿಯಲ್ಲಿ ಗಡ ಆಲ ಪಣಸಿಂಹ ಗೇಲ) ಎಂದು ರೋಧಿಸುತ್ತಾನೆ’.
ಗೊಂದಲಿಗರು: ಅಧ್ಯಾಯ ೩ – ಸಮುದಾಯದ ಸಾಮಾಜಿಕತೆ (೧)
೩.೧ ಸಾಮಾಜಿಕ ಸಂರಚನೆ
ಒಂದು ಸಮುದಾಯದ ಆಚಾರ ವಿಚಾರ, ನಂಬಿಕೆ, ಪದ್ಧತಿ, ಅವರು ಬದುಕುವ ರೀತಿ ನೀತಿ, ಉಡುವ ವಸ್ತ್ರ ಆಹಾರ ಪದ್ಧತಿ ಮುಂತಾದ ಅವರಿಗೆ ಸಂಬಂಧಿಸಿದ ಎಲ್ಲ ವಿಷಯಗಳನ್ನು ಅಧ್ಯಯನಕ್ಕೆ ಅಳವಡಿಸಿಕೊಂಡಾಗ ಅದನ್ನು ಆ ಸಮುದಾಯದ ‘ಸಂಸ್ಕೃತಿ’ ಅಧ್ಯಯನ ಎಂದೇ ಹೇಳುತ್ತೇವೆ. ಅಲೆಮಾರಿ ಬುಡಕಟ್ಟು ಸಮುದಾಯದವರಾದ ಗೊಂದಲಿಗರು ತಮ್ಮದೇ ಆದ ವಿಶಿಷ್ಟ ಸಂಸ್ಕೃತಿಯನ್ನು ಅನುಸರಿಸಿಕೊಂಡು ಬಂದಿದ್ದಾರೆ. ಅವರ ಸಮುದಾಯದಲ್ಲಿ ಹುಟ್ಟಿನಿಂದ ಸಾಯುವವರೆಗಿನ ಸಂಸ್ಕಾರಗಳು ಇತರ ಬುಡಕಟ್ಟುಗಳಂತೆ ಭಿನ್ನವಾಗಿಲ್ಲವಾದರೂ ನಾಗರಿಕ ಸಮಾಜದ ಪ್ರಭಾವ ಮತ್ತು ಪ್ರೇರಣೆಯಿಂದ ಹೊಸ ರೂಪ ಪಡೆದುಕೊಂಡಿವೆ ಎಂಬುದನ್ನು ಇಲ್ಲಿ ಗಮನಿಸಬೇಕಾಗುತ್ತದೆ.
ಹುಟ್ಟು
ಗೊಂದಲಿಗರಲ್ಲಿಯೂ ಇತರೆ ಬುಡಕಟ್ಟುಗಳಂತೆ ಮೊದಲ ಹೆರಿಗೆ ತವರು ಮನೆಯಲ್ಲಿಯೇ ಆಗಬೇಕೆಂಬ ನಿಯಮವಿದೆ. ಸದಾ ಗಂಡನ ಹಿಂದೆ ಅಲೆಮಾರಿಯಾಗಿರುವ ಬಸುರಿ ಹೆಣ್ಣಿಗೆ ಅಲ್ಲಲ್ಲಿ ಅವಕಾಶ ಸಿಕ್ಕಾಗಲೆಲ್ಲ ಗಂಡ ಅವಳ ಬಯಕೆ ತೀರಿಸುತ್ತಿರುತ್ತಾನೆ. ಗೊಂದಲಿಗರ ಹೆಣ್ಣು ಮಕ್ಕಳು ಬಹಳ ಗಟ್ಟಿಗರು. ಗರ್ಭಿಣಿಗೆ ಒಂಭತ್ತು ತಿಂಗಳು ತುಂಬುವುದಕ್ಕಿಂತ ಮೊದಲೇ ಅವಳನ್ನು ತವರು ಮನೆಗೆ ಕಳಿಸುವುದುಂಟು. ಅವಳನ್ನು ಕಳಿಸುವಾಗ ಉಡಿ ತುಂಬಿ ಹೊಸ ಸೀರೆ ಉಡಿಸಿ ಕಳಿಸಿಕೊಡುತ್ತಾರೆ. ತವರು ಮನೆಯವರು ಅಲೆಮಾರಿಗಳೇ ಆಗಿದ್ದರೆ ಅವಳನ್ನು ಎಲ್ಲಿಯೂ ತಿರುಗಾಡಲು ಕಳಿಸುವುದಿಲ್ಲ. ಗೊಂದಲಿಗರಲ್ಲಿಯೂ ನುರಿತ ಸೂಲಗಿತ್ತಿಯರಿದ್ದಾರೆ. ಇವರು ತಮ್ಮ ಸಮುದಾಯದ ಸ್ತ್ರೀಯರಿಗೆ ಮಾತ್ರ ಹೆರಿಗೆ ಮಾಡಿಸಲು ಮೀಸಲಾಗಿಲ್ಲ.
ಮಗು ಹುಟ್ಟಿದ ಐದನೆಯ ದಿನ ‘ಐದೇಶಿ’ ಎಂಬ ಆಚರಣೆ ಮಾಡುವರು. ಈ ಐದೇಶಿಯ ದಿನ ಶೆಟ್ಟೆವ್ವ ತಾಯಿ ಆ ಮಗುವಿನ ಹಣೆ ಬರಹ ಬರೆಯುತ್ತಾಳೆಂಬ ನಂಬಿಕೆ ಇದೆ. ಅಂದು ಹೊಸ ಮೊರ ಮತ್ತು ಹೊಸದಾಗಿ ಶೆಟ್ಟವ್ವನ ಕಟ್ಟಿಗೆ ಮೂರ್ತಿಯನ್ನು ತರುತ್ತಾರೆ. ಮೊರದಲ್ಲಿ ಹೊಸ ಬಟ್ಟೆ ಹಸಿ ಅದರಲ್ಲಿ ಶೆಟ್ಟವ್ವನ ವಿಗ್ರಹವಿಟ್ಟು ಅದನ್ನು ದೇವರ ಜಗಲಿಯ ಮೇಲಿಟ್ಟು ಮುತ್ತೈದೆಯರು ಪೂಜಿಸುತ್ತಾರೆ. ಅಂದು ಮನೆಯಲ್ಲಿ ಸಿಹಿ ಅಡುಗೆ ಮಾಡಿ ಶೆಟ್ಟವ್ವನಿಗೆ ನೈವೇದ್ಯ ಹಿಡಿಯುವರು. ಓಣಿಯ ಜನರಿಗೆ ಬೆಲ್ಲ, ಕೊಬ್ಬರಿ, ನೆನಗಡಲೆ ಕೊಡುತ್ತಾರೆ. ಸಮುದಾಯದ ಕೆಲಸ್ತ್ರೀಯರನ್ನು ಮತ್ತು ಮಕ್ಕಳನ್ನು ಕರೆದು ಊಟಕ್ಕೆ ಹಾಕುವರು. ಹೀಗೆ ಶೆಟ್ಟವ್ವನ ಪೂಜೆಯನ್ನು ಸಂತೃಪ್ತಿಯಿಂದ ಮಾಡಿದರೆ ಅವಳು ಆ ಮಗುವಿನ ಹಣೆ ಬರಹವನ್ನು ಚೆನ್ನಾಗಿ ಬರೆಯುತ್ತಾಳೆಂಬ ಬಲವಾದ ನಂಬಿಕೆ ಇವರಲ್ಲಿದೆ.
ಮಗು ಹುಟ್ಟಿದ ಹನ್ನೆರಡನೆಯ ದಿನ ಮಗುವಿಗೆ ನಾಮಕರಣ ಮಾಡುತ್ತಾರೆ. ಇದನ್ನು ತೊಟ್ಟಿಲಶಾಸ್ತ್ರ ಎಂದೂ ಹೇಳುತ್ತಾರೆ. ಮಗುವಿನ ಹೆಸರನ್ನು ಸೋದರತ್ತೆಯೇ ಇಡುವ ಪರಂಪರೆ ಇವರಲ್ಲಿದೆ. ಇವಳು ಇಲ್ಲದಿದ್ದರೆ ಇತರರು ಆ ಮಗುವಿಗೆ ಅತ್ತೆಯಾಗುವವರು ಹೆಸರನ್ನಿಡುತ್ತಾರೆ. ಅತ್ತೆಯಾದವಳು ಹೊಸ ಬಟ್ಟೆಯಲ್ಲಿ ಮಗುವನ್ನು ಹಾಕಿ ತನ್ನ ಎರಡೂ ಕೈಗಳಿಂದ ಮಗುವನ್ನು ಎತ್ತಿಕೊಂಡು ಅಂಗಾತವಾಗಿ ಜೋಳಿಗೆ ಅಥವಾ ತೊಟ್ಟಿಲಲ್ಲಿ ಹಾಕಿ ಐದು ದೇವರ ಹೆಸರುಗಳನ್ನು ಆ ಮಗುವಿನ ಕಿವಿಯಲ್ಲಿ ಹೇಳಿ ಕುರ್ರ ಕುರ್ರ ಕಟ್ಟಟ್ಟೆ ಕುರ್ರ ಎಂದು ನಿಧಾನವಾಗಿ ಕೂಗುತ್ತಾಳೆ. ಹೆಸರಿಡಲು ಬಂದ ಹೆಂಗಸರಿಗೆ ಐದು ಧಾನ್ಯಗಳಿಂದ ತಯಾರಿಸಿದ ಗುಗ್ಗುರಿಯನ್ನು ತಿನ್ನಲು ಕೊಡುವರು. ಈ ಸಂದರ್ಭದಲ್ಲಿ ಮಗುವಿನ ಮತ್ತು ತಾಯಿಗೆ ಕಾಣೆಕೆಯನ್ನು ಕೊಡುವುದುಂಟು.
ಋತುಮತಿ
ಶಿವಮೊಗ್ಗ, ಹಳೇಮೈಸೂರು, ಮತ್ತು ಹಾಸನ ಜಿಲ್ಲೆಗಳಲ್ಲಿ ಹೆಣ್ಣು ಋತುಮತಿಯಾದಾಗ ಮಾಡುವ ಶಾಸ್ತ್ರಕ್ಕೆ ‘ಗುಡ್ಲುಕೂಡೋಶಾಸ್ತ್ರ’ ಎನ್ನುವರು. ಅಲೆಮಾರಿಗಳಾದ ಗೊಂದಲಿಗರು ಹೆಣ್ಣು ಋತುಮತಿಯಾದರೆ ಅವರು ವಾಸಿಸುವ ಗುಡಿಸಲು ಪಕ್ಕಕ್ಕೆ ಓರೆಯಾಗಿ ಮತ್ತೊಂದು ಗುಡಿಸಲು ಹಾಕಿ ಅದರ ಮೇಲೆ ವಿವಿಧ ಗಿಡದ ಹಸಿರು ಸೊಪ್ಪನ್ನು ಹಾಕುತ್ತಾರೆ. ‘ಇದಕ್ಕೆ ಗುಡ್ಲು’ ಎನ್ನುವರು. ಅವಳಿಗೆ ಸಿಹಿ ಊಟ, ಅನ್ನ, ತುಪ್ಪ, ಬೆಳ್ಳುಳ್ಳಿ ಮಾತ್ರ ಸೇವಿಸಲು ಕೊಡುತ್ತಾರೆ. ಆ ಗುಡಿಸಲು ಸುತ್ತಲೂ ದೇವ ದೇವತೆಗಳ ಚಿತ್ರಪಟಗಳನ್ನು ಹಾಕುತ್ತಾರೆ. ಋತುಮತಿಯಾದವಳಿಗೆ ಮುತ್ತೈದೆಯರು ಎಣ್ಣೆ ಹಚ್ಚಿ ಎರೆದು ಹೊಸ ಸೀರೆ ಉಡಿಸುವರು. ಮೈನೆರೆದ ಹುಡುಗಿ ಎಷ್ಟು ದಿನ ಗುಡಿಸಲಿನಲ್ಲಿ ಕುಳಿತುಕೊಳ್ಳಬೇಕು ಎಂಬುದನ್ನು ಅವರ ಹಿರಿಯರು ನಿರ್ಧರಿಸುವರು. ಸಾಮಾನ್ಯವಾಗಿ ಐದು, ಏಳು, ಒಂಭತ್ತು ಮತ್ತು ಹನ್ನೊಂದು ದಿನಗಳವರೆಗೆ ಕೂಡ್ರಿಸುವುದುಂಟು. ಪ್ರತಿ ದಿನವೂ ಮೈನೆರೆದ ಹುಡುಗಿಗೆ ಹೋಳಿಗೆ, ಉಂಡಿ, ಜಿಲೇಬಿ, ಅನ್ನ ಹುಗ್ಗಿ ಮುಂತಾದ ವಸ್ತುಗಳನ್ನು ಅವಳಿಗೆ ತಂದು ಕೊಡುವರು. ಮೈನೆರೆದ ಹೆಣ್ಣಿಗೆ ಪ್ರತಿದಿನವೂ ಸ್ನಾನ ಮಾಡಿಸುತ್ತಾರೆ. ಅವಳಿಗೆ ಆರತಿ ಮಾಡುವ ದಿನ ಅರಿಷಿಣ, ಎಣ್ಣೆ ಹಚ್ಚಿ ಬಿಸಿ ನೀರಿನಿಂದ ಸ್ನಾನ ಮಾಡಿಸಿ ಅವಳಿಗೆ ಹಸಿರು ಬಳೆ, ಹೂವು ಮುಡಿಸಿ ಹೊಸ ಬಟ್ಟೆ ತೊಡಿಸುವರು. ಊರವರೆಗೆ ಊಟ ಹಾಕಿಸುವ, ತೀರ ಬಡವರಾಗಿದ್ದರೆ ಚುರುಮುರಿ ಹಂಚುತ್ತಾರೆ. ಊಟ ಮಾಡಿದ ಮೇಲೆ ಅವಳಿಗೆ ಮುಯ್ಯಿ ಮಾಡುವರು.
ಹೆಣ್ಣು ದೊಡ್ಡವಳಾಗುವುದಕ್ಕಿಂತ ಮೊದಲೇ ಅವಳಿಗೆ ಮದುವೆಯಾಗಿದ್ದರೆ ಆಕೆಯ ಗಂಡನಿಗೆ ಬಣ್ಣ ಎರಚುವುದುಂಟು. ಮೈನೆರೆದ ಹೆಣ್ಣಿಗೆ ಉಡಿ ಆರತಿ ಮಾಡುವವರೆಗೆ ಬಣ್ಣ ಎರಚಿಕೊಂಡ ಬಟ್ಟೆಗಳನ್ನೇ ಗಂಡನಾದವನು ಹಾಕಿಕೊಳ್ಳಬೇಕೆಂಬ ಪದ್ಧತಿ ಇದೆ. ಸುದ್ದಿ ತಿಳಿದು ಮೊದಲು ಬಣ್ಣ ಹಾಕಿದವನಿಗೆ ಗಂಡನಾದವನು ಅವನಿಗೆ ಆತಿಥ್ಯ ನೀಡಬೇಕು. ಕೊನೆಯದಿನ ಆರತಿ ಮಾಡುವ ಸಂದರ್ಭದಲ್ಲಿ ಅವಳಿಗೆ ಉಡಿ ತುಂಬುವ ಪದ್ಧತಿ ಇದೆ.
ಮದುವೆ
ಗೊಂದಲಿಗರ ಸಮುದಾಯದಲ್ಲಿ ವೃತ್ತಿಯ ಮೂಲಕ ಅನೇಕ ಉಪಪಂಗಡಗಳು ಉಂಟಾಗಿವೆ. ಬೀದಿ ಹಾಡುಗಾರರು, ಗೊಂದಲ ಹಾಕುವವರು ಬುಡಬುಡಕಿಯವರು, ಭಾಟರು, ಸಿಂಗದರು, ವಾಸುದೇವರು, ಚಿತ್ರಪಟದವರು ಗಿಳಿಶಾಸ್ತ್ರದವರು, ಎಣ್ಣೆ ಜೋಗಿ ಅಥವಾ ಭೂತೇರು, ಜ್ಯೋತಿಷಗಳು ಈ ಎಲ್ಲ ಉಪಪಂಗಡದವರು ಪರಸ್ಪರ ವೈವಾಹಿಕ ಸಂಬಂಧ ಬೆಳೆಸುತ್ತ ಬಂದಿದ್ದಾರೆ. ಇವರು ಬೆಡಗು ಅಥವಾ ಬಳಿಗೆ ‘ಗೋತಾ’ ಎಂದು ಕರೆಯುತ್ತಾರೆ. ಈ ಗೋತಾಗಳು ಭಿನ್ನವಾಗಿದ್ದರೆ ವೈವಾಹಿಕ ಸಂಬಂಧ ಬೆಳೆಸಬಹುದು. ಸಗೋತ್ರದಲ್ಲಿ ವಿವಾಹ ನೆರವೇರಿಸುವುದು ಇವರಲ್ಲಿ ನಿಷೇದ. ಸಾಮಾನ್ಯವಾಗಿ ಇವರ ಅಡ್ಡ ಹೆಸರುಗಳೇ ಅವರ ‘ಗೋತಾ’ ನಿರ್ಧರಿಸುತ್ತಿರುತ್ತವೆ.
ಇತರೆ ಬುಡಕಟ್ಟುಗಳಲ್ಲಿರುವಂತೆ ಇವರಲ್ಲಿಯೂ ಹೆಣ್ಣಿಗೆ ತೆರವು ಕೊಡುವ ಪದ್ಧತಿ ಪರಂಪರಾನುಗತವಾಗಿ ನಡೆದುಕೊಂಡು ಬಂದಿದೆ, ಗೊಂದಲಿಗರಲ್ಲಿ ಹೆಣ್ಣಿಗೆ ೫೦ ರೂಪಾಯಿಗಳಿಂದ ೫೦೦ ರೂಗಳವರೆಗೆ ತೆರವು ಕೊಡುವ ಸಂಪ್ರದಾಯವಿದೆ. ದಿನಾಂಕ ೧೬-೫-೧೯೪೫ರಲ್ಲಿ ನವಲಗುಂದದಲ್ಲಿ ಗೊಂದಳಿ ಸಮಾಜದ ೩ನೆಯ ಮೀಟಿಂಗನಲ್ಲಿ ತೆಗೆದುಕೊಂಡ ನಿರ್ಣಯಗಳಲ್ಲಿ ಹೆಣ್ಣಿಗೆ ತೆರವು ಕೊಡುವ ವಿಷಯಕ್ಕೆ ಸಂಬಂಧಿಸಿದ್ದಾಗಿದೆ. ಹೆಣ್ಣಿಗೆ ೫೦ ರೂ ತೆರವು ಮತ್ತು ೧೦ ರೂಪಾಯಿಗಳನ್ನು ದೈವಕ್ಕೆ ಕೊಡಬೇಕೆಂಬ ಠರಾವು ಮಾಡಿದ್ದನ್ನು ಅನುಬಂಧದಲ್ಲಿರುವ ಜಾಹೀರಾತನ್ನು ಗಮನಿಸಿ.
ಕರ್ನಾಟಕದ ಇತರೆ ಬುಡಕಟ್ಟುಗಳಂತೆ ಇವರಲ್ಲಿಯೂ ಹೆಣ್ಣಿನ ಮನೆಯಲ್ಲಿಯೇ ಮದುವೆ ಕಾರ್ಯ ನಡೆಯಬೇಕೆಂಬ ಪದ್ಧತಿ ಇದೆ. ಒಂದು ಘಟ್ಟದಲ್ಲಿ ಗೊಂದಲಿಗರಲ್ಲಿ ಬಾಲ್ಯ ವಿವಾಹಗಳು ನಡೆಯುತ್ತಿದ್ದವು. ಈ ಮಕ್ಕಳು ತೊಟ್ಟಿಲಿನಲ್ಲಿರುವಾಗಲೇ ಮದುವೆ ಮಾಡುವ ಪರಂಪರೆ ಇತ್ತು. ಇಂದು ಈ ಸಮುದಾಯದಲ್ಲಿ ಬಾಲ್ಯ ವಿವಾಹ ನಡೆಯುತ್ತಿರಲಿಲ್ಲ ಎಂದು ಹೇಳುತ್ತಾರಾದರೂ ಹೆಣ್ಣು ಋತುಮತಿಯಾಗುವುದಕ್ಕಿಂತ ಮೊದಲೇ ಮದುವೆ ಮಾಡುವುದು ಇವರಲ್ಲಿ ಅಲ್ಲಲ್ಲಿ ಕಂಡು ಬರುತ್ತದೆ. ಇತ್ತೀಚಿನ ದಿನಗಳಲ್ಲಿ ಸಮಾಜದ ಮುಖಂಡರು ಬಾಲ್ಯ ವಿವಾಹಗಳನ್ನು ನಿರ್ಬಂಧಿಸಿದ್ದಾರೆ. ಇದರಿಂದ ‘ಬಾಲ್ಯ ವಿವಾಹ ಪದ್ಧತಿ’ ಸಂಪೂರ್ಣವಾಗಿ ನಿಂತಿಲ್ಲ. ಆದರೆ ಅದರ ಪ್ರಮಾಣ ಕಡಿಮೆಯಾಗಿದೆ ಎಂದು ಹೇಳಬಹುದು. ಗೊಂದಲಿಗರ ಎಲ್ಲ ವೃತ್ತಿಯವರು ಅಲೆಮಾರಿಗಳಾಗಿದ್ದುದರಿಂದ ಇವರಿಗೆ ಸಾಮಾನ್ಯವಾಗಿ ಎಲ್ಲ ವೃತ್ತಿಯವರ ಕುಟುಂಬಗಳ ಬಗ್ಗೆ ಪರಿಚಯವಿರುತ್ತದೆ. ಹೆಣ್ಣು ಗಂಡುಗಳ ಬಗ್ಗೆ ಹಿರಿಯರಿಗೆ ಮಾಹಿತಿ ಇರುತ್ತದೆ. ಮನೆಯ ಹಿರಿಯರಿಗೆ ಹೆಣ್ಣು ಒಪ್ಪಿಗೆಯಾದರೆ ಸಮಾಜದ ಹಿರಿಯರನ್ನು ಕರೆದುಕೊಂಡು ಹೆಣ್ಣಿನ ಮನೆಗೆ ಹೋಗುವರು. ಹೆಣ್ಣು ಗಂಡಿನವರಿಗೆ ಇಷ್ಟವಾದರೆ ಪರಸ್ಪರ ಒಪ್ಪಿಕೊಂಡರೆ ಸಮಾಜದ ಹಿರಿಯ ಮುಖಂಡರು, ಪಂಚರು ಸೇರಿ ತೆರವು, ವಸ್ತ್ರಾಭರಣ, ಮತ್ತು ಇತರೆ ಬಳುವಳಿಗಳ ಬಗ್ಗೆ ನಿರ್ಧರಿಸುತ್ತಾರೆ. ಇವರು ನವೆಂಬರ್ ನಿಂದ ಜೂನ್ ತಿಂಗಳು ಮದುವೆಗೆ ಪ್ರಶಸ್ತವಾದ ಕಾಲ ತಿಳಿದುಕೊಂಡಿದ್ದಾರೆ. ಮದುವೆ ಮುಹೂರ್ತ ಸಾಮಾನ್ಯವಾಗಿ ಸಂಜೆ ವೇಳೆ ಇರುತ್ತದೆ. ಈಗ ಮಧ್ಯಾಹ್ನದ ಹೊತ್ತಿನಲ್ಲಿ ಮುಹೂರ್ತ ಇಟ್ಟುಕೊಳ್ಳುತ್ತಿದ್ದಾರೆ. ಗೊಂದಲಿಗರ ಮೇಲೆ ನಾಗರಿಕ ಸಮಾಜದ ಪ್ರಭಾವ ಬೀರಿದ್ದರ ಪರಿಣಾಮವಾಗಿ ಇವರಲ್ಲಿಯೂ ಕೆಲವು ಕಡೆ ವರದಕ್ಷಿಣೆ ವ್ಯವಹಾರಗಳು ನಡೆದವು. ಆದರೆ ಈ ವಿಷಯ ಸಮಾಜದ ಮುಖಂಡರ ಗಮನಕ್ಕೆ ಬಂದಾಗ ಈ ವರದಕ್ಷಿಣೆ ಪಿಡುಗು ಕಡಿಮೆಯಾಯಿತು. ಇದಕ್ಕೆ ಅವರಲ್ಲಿರುವ ನ್ಯಾಯ ನಿರ್ಣಯವೇ ಕಾರಣ.
ಒಂದು ಕಾಲದಲ್ಲಿ ಗೊಂದಲಿಗರಲ್ಲಿ ಐದು ದಿನಗಳವರೆಗೆ ಮದುವೆ ಸಮಾರಂಭ ನಡೆಯುತ್ತಿತ್ತು. ನಂತರ ಮೂರು ದಿನಕ್ಕೆ ಅನಂತರ ಎರಡು ದಿನಕ್ಕೆ ಈಗ ಒಂದೇ ದಿನದಲ್ಲಿ ಮದುವೆ ಮಾಡುವ ಪರಂಪರೆ ಉಳಿದುಕೊಂಡಿದೆ.
ಪುರೋಹಿತರು ಅಥವಾ ಸಮುದಾಯದ ಹಿರಿಯರು ಮದುವೆ ಮುಹೂರ್ತವನ್ನು ಗಟ್ಟಿಗೊಳಿಸುತ್ತಾರೆ. ಗೊಂದಲಿಗರು ಮದುವೆ ದಿನಕ್ಕಿಂತ ಮೊದಲು ಒಂದು ಶುಭದಿನದಲ್ಲಿ ‘ದೇವರ ಕಾರ್ಯ’ ಮಾಡುತ್ತಾರೆ. ಗಂಡಿನವರು ಮದುವೆಗೆ ಮುಂಚೆ ಸಮಾಜದವರಿಗೆ ಒಂದು ಸಲ ಮಾಂಸದೂಟವನ್ನು ಹಾಕಬೇಕೆಂಬ ನಿಯಮವಿದೆ. ಇಂದು ಈ ಪದ್ಧತಿಯನ್ನು ಕೆಲವರು ಆಚರಿಸುತ್ತಿದ್ದಾರೆ. ಶಿವಮೊಗ್ಗ, ಚಿಕ್ಕಮಗಳೂರು, ಹಾಸನ, ಮೈಸೂರು, ಚಾಮರಾಜನಗರದ ಈ ಭಾಗದ ಗೊಂದಲಿಗರು ಮದುವೆ ಪೂರ್ವದ ಗಂಡಿನ ಮನೆಯಲ್ಲಿ ನಡೆಯುವ ಊಟವನ್ನು ‘ಚಪ್ಪರದೂಟ’ವೆಂದೇ ಕರೆಯುವರು. ಇಲ್ಲಿ ಶಕ್ತಿ ದೇವಿಯ ಹೆಸರಿನಲ್ಲಿ ಕುರಿ ಅಥವಾ ಮೇಕೆ ಬಲಿ ಕೊಟ್ಟು ಅದರ ಮಾಂಸದಿಂದ ಅಡುಗೆ ಸಿದ್ಧಪಡಿಸಿ ಸಮುದಾಯದವರಿಗೆಲ್ಲ ಊಟ ಹಾಕಿಸುತ್ತಾರೆ. ಕರ್ನಾಟಕದಲ್ಲಿ ವಾಸಿಸುವ ಅನೇಕ ಗೊಂದಲಿಗರು ಹೆಚ್ಚಾಗಿ ಈ ಪರಂಪರೆಯನ್ನು ಪಾಲಿಸುತ್ತಿರುವುದು ಕಂಡು ಬರುತ್ತದೆ.
ರಾಯಚೂರು, ಕೊಪ್ಪಳ, ಬಳ್ಳಾರಿ ಮತ್ತು ಗುಲಬರ್ಗಾದ ಕೆಲವು ಪ್ರದೇಶಗಳಲ್ಲಿ ವಾಸಿಸುವ ಗೊಂದಲಿಗರ ಮದುವೆ ಸಂಪ್ರದಾಯ ಭಿನ್ನವಾಗಿದೆ. ಲಗ್ನಕ್ಕಿಂತ ಪೂರ್ವ ಒಂದು ದಿನ ದೇವತಾ ಕಾರ್ಯ ಮಾಡುತ್ತಾರೆ. ಇವರು ಹೊರಗಿನ ದೇವರು ಮತ್ತು ಒಳಗಿನ ದೇವರು ಎಂದು ಎರಡು ರೀತಿಯಲ್ಲಿ ದೇವತಾ ಕಾರ್ಯ ಮಾಡುವುದುಂಟು. ಹೊರಗಿನ ದೇವರ ಕಾರ್ಯ ಮಾಡುದ ದಿನ ಅವರು ದೇವತೆಗೆ ಬಲಿ ಕೊಡುವುದುಂಟು, ಊರಿನಿಂದ ೫-೬ ಕಿ.ಮೀ ದೂರದಲ್ಲಿ ಕಂಡು ಬರುವ ಹೊನ್ನಿ ಗಿಡದ ಸುತ್ತಲೂ ಸ್ವಚ್ಫಗೊಳಿಸಿ, ಮಣ್ಣಿನಿಂದ ಸ್ತ್ರೀ ದೇವತೆಯನ್ನು ನಿರ್ಮಿಸಿ, ಆ ಮೂರ್ತಿಯನ್ನು ಗಿಡದ ಪೂರ್ವಕ್ಕೆ ಕುಳ್ಳರಿಸಿ ಆ ಗಿಡಕ್ಕೆ ೫ ಸುತ್ತು ಹಂಗನೂಲನ್ನು ಸುತ್ತುತ್ತಾರೆ. ಹೊನ್ನಿಗಿಡಕ್ಕೆ ಮತ್ತು ಮಣ್ಣಿನ ಮೂರ್ತಿಗೆ ಅರಿಷಿಣ, ಕುಂಕುಮಗಳನ್ನು ಹಚ್ಚಿ ಪೂಜಿಸುತ್ತಾರೆ. ಈ ವಿಗ್ರಹದ ಪಕ್ಕದಲ್ಲಿ ಮಣ್ಣಿನ ಹಣತೆಯಲ್ಲಿ ದೀಪ ಹಚ್ಚಿಡುತ್ತಾರೆ. ಈ ಪೂಜೆಯ ಕೆಲಸ ಮುಗಿದ ಮೇಲೆ ಮೇಕೆ ಅಥವಾ ಕುರಿಯನ್ನು ಆ ದೇವಿಯ ಹೆಸರಿನಲ್ಲಿ ಬಲಿಕೊಡುತ್ತಾರೆ. ಬಲಿಕೊಟ್ಟ ಪ್ರಾಣಿಯ ಒಂದು ಕಾಲನ್ನು ಅದರ ಬಾಯಿಯಲ್ಲಿ ಇಡುತ್ತಾರೆ. ನಂತರ ಬಲಿಯಾದ ಪ್ರಾಣಿಯ ರಕ್ತವನ್ನು ಆ ದೇವಿಗೆ ಮತ್ತು ಗಿಡಕ್ಕೆ ಸಿಂಪಡಿಸಿ ನಂತರ ಮಾಂಸದ ಅಡುಗೆ ಸಿದ್ಧ ಪಡಿಸಿ ದೇವಿಗೆ ನೈವೇದ್ಯ ಮಾಡುವರು. ನಂತರ ಬಲಿ ಕೊಟ್ಟ ಪ್ರಾಣಿಯ ರುಂಡವನ್ನು ಪೂರ್ವ ದಿಕ್ಕಿಗೆ ಉರುಳಿಸುತ್ತಾರೆ. ಈ ರುಂಡವನ್ನು ಬೀಗರು ಮಾತ್ರ ತೆಗೆದುಕೊಳ್ಳಬೇಕೆಂದು ನಿಯಮವಿದೆ. ಆ ರುಂಡವನ್ನು ತೆಗೆದುಕೊಂಡವರು ಬೇರೆಡೆಗೆ ಒಯ್ದು ಅದರ ಅಡುಗೆ ಮಾಡಿ ತಿಂದು, ಮನೆಗೆ ಬರುವಾಗ ಸ್ನಾನ ಮಾಡಿ ಬರಬೇಕೆಂಬ ನಿಯಮವಿದೆ.
ಉಳಿದವರಿಗೆ ಹೊನ್ನಿ ಗಿಡದ ಕೆಳಗೆ ಊಟಕ್ಕೆ ಹಾಕುತ್ತಾರೆ. ಎಲ್ಲರ ಊಟದ ನಂತರ ಅಲ್ಲಿ ಹಚ್ಚಿರುವ ದೀಪ ಮತ್ತು ಮೂರ್ತಿಯನ್ನು ಒಡೆದು ಮನೆಗೆ ಬರುತ್ತಾರೆ. ಈ ಹೊರಗಿನ ದೇವತಾಕಾರ್ಯವನ್ನು ಮದುವೆಯಾದ ಗಂಡಸರು ಮಾತ್ರ ನಿರ್ವಹಿಸಬೇಕು ಎಂಬ ಕಟ್ಟುಪಾಡುಗಳಿವೆ. ಈ ಸಮಾರಂಭದಲ್ಲಿ ಹೆಂಗಸರು ಯಾರೂ ಭಾಗವಹಿಸುವಂತಿಲ್ಲ. ಮನೆಗೆ ಬಂದಾಗ ಈ ಕಾರ್ಯದಲ್ಲಿ ಭಾಗವಹಿಸಿದ ಎಲ್ಲ ಗಂಡಸರಿಗೂ ನೀರು ಸಿಂಪಡಿಸಿ ಅವರನ್ನು ಒಳಗೆ ಕರೆದೊಯ್ಯುತ್ತಾರೆ. ಮಾರನೆಯ ದಿನ ಒಳಗಿನ ದೇವತಾ ಕಾರ್ಯ ಮಾಡುತ್ತಾರೆ. ಇಲ್ಲಿ ಹೆಂಗಸರೇ ಈ ಕಾರ್ಯದ ಉಸ್ತುವಾರಿಯನ್ನು ಹೊತ್ತು ಕೊಂಡಿರುತ್ತಾರೆ. ಈ ದಿನ ಸಿಹಿ ಊಟವಿರುತ್ತದೆ. ಊರಿನ ಮತ್ತು ಮನೆಯ ದೇವತೆಗಳನ್ನು ಈ ಸಂದರ್ಭದಲ್ಲಿ ಪೂಜಿಸಿ ಅವರಿಗೆ ಹಣ್ಣು, ಕಾಯಿ ನೈವೇದ್ಯ ಮಾಡಿ ಅವರನ್ನು ಶಾಂತಗೊಳಿಸುತ್ತಾರೆ.
ಇಂದು ಗೊಂದಲಿಗರಲ್ಲಿ ಐದು, ಮೂರು ಮತ್ತು ಎರಡು ದಿನಗಳ ಮದುವೆಯ ಪರಂಪರೆ ಕಂಡು ಬರುವುದಿಲ್ಲ. ಆದರೆ ಹಿಂದಿನ ಕಾಲದಲ್ಲಿ ಐದು ದಿನಗಳವರೆಗೆ ನಡೆಯುತ್ತಿದ್ದ ಮದುವೆ ಸಮಾರಂಭ ಹೇಗಿತ್ತು ಎಂಬುದನ್ನು ತಿಳಿದುಕೊಳ್ಳುವುಕ್ಕೋಸ್ಕರ ಇಲ್ಲಿ ಮಾಹಿತಿಯನ್ನು ನೀಡಲಾಗಿದೆ.
ಮೊದಲನೆಯ ದಿನದ ಕಾರ್ಯ
ಗಂಡಿನವರು ಹೆಣ್ಣಿನ ಮನೆಗೆ ಬಂದಾಗ ಅವರನ್ನು ಎದುರುಗೊಂಡು ಕರೆ ತಂದು ಪಂಚರ ಸಮ್ಮುಖದಲ್ಲಿ ವೀಳ್ಯೆಶಾಸ್ತ್ರ ಮಾಡಿ ಗಂಡು ಹೆಣ್ಣಿಗೆ ಅರಿಷಿಣ ಹಚ್ಚಿ ನೀರು ಹಾಕಿ ಕೆಂಪು ವಸ್ತ್ರದಲ್ಲಿ ತೆಂಗಿನ ಕಾಯಿ ಇಟ್ಟು ಅದನ್ನು ವರನ ಬಲಗೈಗೆ ಕಟ್ಟುತ್ತಾರೆ. ಇದಕ್ಕೆ ‘ಕಟಾರಿಕಾಯಿ’ ಎನ್ನುವರು. ಗಂಡಿನ ಮೇಲೆ ಹೊಚ್ಚಿದ ಶಲ್ಯದ ಒಂದು ತುದಿಗೆ ಲಿಂಬೆಹಣ್ಣನ್ನೂ, ಹೆಣ್ಣಿನ ಸೆರಗಿನ ತುದಿಯಲ್ಲಿ ಅಡಿಗೆ ಬೆಟ್ಟವನ್ನೂ ಕಟ್ಟುವರು. ಹೆಣ್ಣಿಗೆ ಈ ಸಂದರ್ಭದಲ್ಲಿ ಅರಿಷಿಣ ವಸ್ತ್ರ ಹೊದಿಸಿರುತ್ತಾರೆ. ಗಂಡು ಮತ್ತು ಹೆಣ್ಣಿನ ಬಲಗೈಗೆ ಕೊಂಬಿರುವ ಅರಿಷಿಣದ ಬೇರು ಮತ್ತು ವೀಳ್ಯದೆಲೆಯನ್ನು ದಾರದ ಸಹಾಯದಿಂದ ಕಟ್ಟುವರು.
ಎರಡನೆಯ ದಿನ
ಈ ದಿನ ಮಧ್ಯಾಹ್ನದ ಹೊತ್ತಿಗೆ ವಧುವರರಿಗೆ ಸೊಲಿಗೆ ನೀರಿನ ಸ್ನಾನ ಮಾಡಿಸುವ ಕಾರ್ಯಕ್ರಮವಿರುತ್ತದೆ. ಮನೆಯ ಮುಂದಿರುವ ಸ್ಥಳದಲ್ಲಿ ಪೂರ್ವಕ್ಕೆ ಮುಖಮಾಡಿ ಸುತ್ತಲೂ ಚೌಕಾಕಾರದಲ್ಲಿ ನಾಲ್ಕು ತಂಬಿಗೆಗಳನ್ನು ನೆಲದ ಮೇಲಿಟ್ಟು ಅದನ್ನು ಹಿಡಿದುಕೊಳ್ಳಲು ಐದು ಜನ ಮುತ್ತೈದೆಯರನ್ನು ನೇಮಿಸಿ ಅದಕ್ಕೆ ಐದುಸುತ್ತ ದಾರವನ್ನು ಸುತ್ತಿರುತ್ತಾರೆ. ಇದಕ್ಕೆ ಸುರಗೆ ಸುತ್ತುವುದು ಎಂದು ಹೇಳುವುದುಂಟು. ಮುತ್ತೈದೆಯರು ಆರತಿ ಅರಿಷಿಣ ಮತ್ತು ಎಣ್ಣೆಯನ್ನು ತೆಗೆದುಕೊಂಡು ಐದು ಸಲ ಆ ಸುರುಗೆಯನ್ನು ಸುತ್ತಿ ಸುರುಗೆಯ ಒಳಗೆ ಪ್ರವೇಶಿಸುತ್ತಾರೆ. ಇವರನ್ನು ಹಿಂಬಾಲಿಸಿ ವಧು-ವರರು ಮತ್ತು ಅವರ ತಂದೆ ತಾಯಿಯರು ಬರುತ್ತಾರೆ. ಈ ಸುರಗಿಯ ಒಳಗೆ ವಧು ವರರು ಮತ್ತು ಅವರ ತಂದೆ ತಾಯಿಗಳು ಪೂರ್ವಕ್ಕೆ ಮುಖಮಾಡಿ ಕುಕ್ಕುರಗಾಲಿನಿಂದ ಕುಳಿತುಕೊಳ್ಳಲು ಹಲಗೆ ಅಥವಾ ಮಣೆಗಳನ್ನು ಹಾಕಿರುತ್ತಾರೆ. ಮೊದಲ ಸಾಲಿನಲ್ಲಿ ವಧುವರರು ಕುಳಿತುಕೊಂಡಿರುತ್ತಾರೆ. ಅವರ ಹಿಂದಿನ ಸಾಲಿನಲ್ಲಿ ಹೆಣ್ಣಿನ ಹಿಂದೆ ಅವಳ ತಂದೆ ತಾಯಿಗಳು, ಗಂಡಿನ ಹಿಂದೆ ಅವನ ತಂದೆ ತಾಯಿಗಳು ಕುಳಿತುಕೊಂಡಿರುತ್ತಾರೆ. ಮುತ್ತೈದೆಯರು ಮೊದಲಿಗೆ ಗಂಡ ಹೆಣ್ಣಿಗೆ ನಂತರ ಅವರ ತಂದೆ ತಾಯಿಗಳಿಗೆ ಅರಿಷಿಣ ಎಣ್ಣೆ ಹಚ್ಚಿ ನೀರು ಹಾಕುತ್ತಾರೆ. ಈ ಸಂದರ್ಭದಲ್ಲಿ ಮದುವೆಯಾಗದ ಗಂಡು ಹೆಣ್ಣುಗಳಿಗೆ ಬೇಗ ಮದುವೆಯಾಗಲಿ ಎಂದು ಆಶಿಸಿ ಅಲ್ಲಿ ಸೇರಿದವರಿಗೆ ಅರಿಷಿಣ ಹಚ್ಚುವ ಸಂಪ್ರದಾಯವಿದೆ. ಈ ಸೊಲಿಗೆ ಸ್ನಾನದ ನಂತರ ಮೈ ಒರೆಸಿಕೊಂಡು ಹೊಸ ಬಟ್ಟೆಗಳನ್ನು ಹಾಕಿಕೊಳ್ಳುತ್ತಾರೆ. ಮುತ್ತೈದೆಯರು ಅವರಿಗೆ ಆರತಿ ಮಾಡುವರು.
ಮೂರನೆಯ ದಿನ
ಈ ದಿನ ಸಾಯಂಕಾಲದ ಸಮಯಕ್ಕೆ ತಾಳಿಕಟ್ಟುವ ಶಾಸ್ತ್ರ ಇರುತ್ತದೆ.
ನಾಲ್ಕನೆಯ ದಿನ
ಮದುಮಕ್ಕಳ ಆಟ, ಈ ಆಟಗಳಲ್ಲಿ ಬೇವಿನ ಸೊಪ್ಪಿನಿಂದ ತಯಾರಿಸಿದ ಚಂಡಿನ ಆಟ, ಅರಿಷಿಣ ಕೊಂಬಿನ ಆಟ, ಅಡಿಕೆ, ಉಂಗುರ ಕೂಸಾಡಿಸುವ ಮುಂತಾದ ಆಟಗಳನ್ನು ಆಡಿಸುತ್ತಾರೆ. ಅಂದು ರಾತ್ರಿ ಗೊಂದಲ ಹಾಕಿಸುವ ಕಾರ್ಯಕ್ರಮವಿರುತ್ತದೆ.
ಐದನೆಯ ದಿನ
ಗೊಂದಲ ಮುಗಿದ ತಕ್ಷಣ ದೇವಿಯ ಹೆಸರಿನಲ್ಲಿ ಬಲಿ ಕೊಟ್ಟು ಅಂದು ಬೀಗರಿಗೆ ಮತ್ತು ಕುಲಬಾಂಧವರಿಗೆ ಮಾಂಸದೂಟ ಹಾಕುತ್ತಾರೆ.
ಒಂದು ದಿನ ಮದುವೆ
ಮದುವೆಯ ಹಿಂದಿನ ದಿನ ಸೋದರ ಮಾವ ಹೊಸಬಟ್ಟೆಗಳನ್ನು ಹಾಕಿಕೊಂಡು ಹಾಲುಗಂಬ ತಂದು ಮನೆಯ ಚಪ್ಪರದ ಬಲಭಾಗಕ್ಕೆ ನೆಡುತ್ತಾನೆ ನಂತರ ಚಪ್ಪರ ಹಾಕುತ್ತಾರೆ. ಮದುವೆಯ ದಿನ ಐದು ಜನ ಮುತ್ತೈದೆಯರು ಆರತಿಯನ್ನು ತೆಗೆದುಕೊಂಡು ವಾದ್ಯದವರೊಂದಿಗೆ ಹಾಡುತ್ತ ಕುಂಬಾರನ ಮನೆಗೆ ಹೋಗಿ ಅವರಿಗೆ ಉಲುಪಿ ಕೊಟ್ಟು ಐದು ಐರಾಣಿಗಳನ್ನು (ಕುಂಭಗಳನ್ನು) ತಲೆಯ ಮೇಲೆ ಹೊತ್ತುಕೊಂಡು ಮದುವೆ ಮನೆಗೆ ತರುವರು. ಈ ಕುಂಭಗಳನ್ನು ದೇವರ ಜಗಲೆಯ ಹತ್ತಿರ ಇಟ್ಟು ಪೂಜಿಸುತ್ತಾರೆ. ನಂತರ ಮದುಮಕ್ಕಳಿಗೆ ಮತ್ತು ಅವರ ತಂದೆ ತಾಯಿಗಳಿಗೆ ನೆಯ್ಯೇರಿಸುವ ಸೊಲಿಗೆ ನೀರು ಹಾಕುವ ಕಾರ್ಯಕ್ರಮವಿರುತ್ತದೆ.
ಹಂದರದಲ್ಲಿ ಸುಮಾರು ಹತ್ತು ಅಡಿ ಭಾಗದಲ್ಲಿ ನಾಲ್ಕೂ ದಿಕ್ಕುಗಳಿಗೆ ನಾಲ್ಕು ತಂಬಿಗೆಗಳನ್ನು ಇಟ್ಟು ಆ ನಾಲ್ಕೂ ತಂಬಿಗೆಗಳಿಗೆ ಐದು ಸುತ್ತು ನೂಲು ಸುತ್ತುತ್ತಾರೆ. ಆ ತಂಬಿಗೆಗಳ ಮುಂದೆ ಮುತ್ತೈದೆಯರು ಕುಳಿತಿರುತ್ತಾರೆ. ಮದುಮಕ್ಕಳು ಅವರ ತಂದೆ ತಾಯಂದಿರು ಸುರುಗೆಯನ್ನು ಐದು ಸಲ ಸುತ್ತಿ, ಸುರುಗೆ ಒಳಗೆ ಬಂದು ಕುಳಿತುಕೊಳ್ಳುತ್ತಾರೆ. ಅವರಿಗೆ ವೀಳ್ಯೆದೆಲೆಯನ್ನು ಎಣ್ಣೆಯಲ್ಲಿ ಎದ್ದಿ ತಲೆಗೆ ಮೈಗೆ ಎಣ್ಣೆ ಮತ್ತು ಅರಿಷಿಣ ಹಚ್ಚವರು ಅನಂತರ ಅವರಿಗೆ ನೀರು ಹಾಕುತ್ತಾರೆ. ಈ ಸೊಳಿಗೆ ಸ್ನಾದ ನಂತರ ಅವರನ್ನು ಮದುವೆ ಮಂಟಪಕ್ಕೆ ಕರೆತಂದು ವರನಿಗೆ ಕಟಾರಿ ಕಾಯಿ ಮತ್ತು ಕಂಕಣ ಕಟ್ಟುತ್ತಾರೆ. ವಧುವಿಗೆ ಅರಿಷಿಣ ಬೇರು ಮತ್ತು ಎಲೆಯ ಕಂಕಣ ಕಟ್ಟಿ ಆರತಿ ಮಾಡುವರು. ನಂತರ ಮದುವಕ್ಕಳು ಮನೆಯೊಳಗೆ ಹೋಗಿ ಹೊಸ ಬಟ್ಟೆಗಳನ್ನು ಧರಿಸಿ ಹಂದರದಲ್ಲಿ ಕುಳ್ಳರಿಸಿದಾಗ ಗಂಡು ಹೆಣ್ಣಿನವರು ಪರಸ್ಪರ ತಾವುಗಳು ಮಾತನಾಡಿಕೊಂಡಂತೆ ವಧುವರರಿಗೆ ಕೊಡಬೇಕಾದ ವಸ್ತುಗಳನ್ನು ಕೊಡುವರು. ಗೊಂದಲಿಗರ ಹಿರಿಯ ಅಥವಾ ಪುರೋಹಿತ ಮಂತ್ರಗಳನ್ನು ಹೇಳುತ್ತಾರೆ. ಮಂತ್ರ ಮುಗಿದ ಮೇಲೆ ಅಲ್ಲಿ ಸೇರಿದವರೆಲ್ಲ ಮದುಮಕ್ಕಳಿಗೆ ಅಕ್ಕಿಕಾಳು ಹಾಕುವರು. ಅಕ್ಕಿ ಕಾಳು ಬಿದ್ದ ತಕ್ಷಣ ಗಂಡು ಹೆಣ್ಣಿಗೆ ತಾಳಿ ಕಟ್ಟುತ್ತಾನೆ. ನಂತರ ಮುತ್ತೈದೆಯರು ನವದಂಪತಿಗಳಿಗೆ ಆರತಿ ಬೆಳಗಿ ಸುಭ ಹಾರೈಸಿ ಗಂಡ ಹೆಂಡತಿಯ ಹೆಸರು ಕೇಳುತ್ತಾರೆ. ಮದುವೆಗೆ ಬಂದವರೆಲ್ಲ ಮಧುಮಕ್ಕಳಿಗೆ ಆರತಿ ಮಾಡಿ ಮುಯ್ಯಿ ಕೊಡುತ್ತಾರೆ. ಒಂದು ಕಡೆ ಮದುವೆಗೆ ಬಂದವರಿಗೆ ಊಟ, ಇನ್ನೊಂದು ಕಡೆ ತಾಳಿಯ ನಂತರದ ಶಾಸ್ತ್ರಗಳು ಮುಂದುವರೆಯುತ್ತಿರುತ್ತವೆ.
ತಾಳಿ ನಂತರ ಚಂಡಿನಾಟ, ಅರಿವೆಯಾಟ, ಅಡಕಿಯಾಟ, ಅಕ್ಕಿಯಲ್ಲಿ ಉಂಗುರ ಹುಡುಕುವ ಆಟ, ಇವುಗಳನ್ನು ನವದಂಪತಿಗಳಿಂದ ಮಾಡಿಸುತ್ತಾರೆ. ಕೂಸಿನ ಆಟ ಈ ಪಂದ್ಯದ ಕೊನೆಯ ಆಟವಾಗಿರುತ್ತದೆ. ಗೊಂದಲ ಹಾಕುವ ಸಂಪ್ರದಾಯ ಅವರ ಮನೆಯಲ್ಲಿದ್ದರೆ ಅಂದು ರಾತ್ರಿ ಬೀಗರಲ್ಲೆರೂ ಗೊಂದಲ ಕಾರ್ಯಕ್ರಮದಲ್ಲಿ ಪಾಲ್ಗೊಂಡು ಬೆಳತನಕ ಗೊಂದಲ ನೋಡುತ್ತಾರೆ. ಇಲ್ಲದಿದ್ದರೆ ಅಂದೇ ರಾತ್ರಿ ಗಂಡಿನವರು ಹೆಣ್ಣನ್ನು ಉಡಕ್ಕಿ ಹಾಕಿಸಿಕೊಂಡು ಕರೆದುಕೊಂಡು ಹೋಗುತ್ತಾರೆ. ತವರು ಮನೆಯವರು ಮಗಳನ್ನು ಗಂಡನ ಮನೆಗೆ ಕಳಿಸುವಾಗ ಅವಳನ್ನು ಪೂರ್ವದಿಕ್ಕಿಗೆ ಮುಖ ಮಾಡಿ ನಿಲ್ಲಿಸಿ ಅವಳ ಕಾಲನ್ನು ಅಣ್ಣ ತಮ್ಮಂದಿರು ತೊಳೆದು ನಮಸ್ಕರಿಸುತ್ತಾರೆ.
ಗೊಂದಲಿಗರ ಮದುವೆಗಳಲ್ಲಿ ಪ್ರಾದೇಶಿಕವಾದ ಭಿನ್ನತೆ ಇರುವುದು ಕಂಡು ಬರುತ್ತದೆ. ಉದಾಹರಣೆಗೆ ಧಾರವಾಡ ಮತ್ತು ಗದಗ ಜಿಲ್ಲೆಗಳ ಕೆಲಭಾಗಗಳಲ್ಲಿ ಕಂಡು ಬರುವ ಗೊಂದಲಿಗರ ಮದುವೆ ವಿಶಿಷ್ಟ ಸಂಪ್ರದಾಯದಿಂದ ಕೂಡಿದೆ.
ಮದುಮಕ್ಕಳನ್ನು ಎರಡು ಬಿದಿರು ಬುಟ್ಟಿಯಲ್ಲಿ ಎದುರು ಬದುರು ನಿಲ್ಲಿಸಿ ಸ್ವಸ್ತಿಕ ಬರೆದ ತೆಳುವಾದ ಬಟ್ಟೆಯನ್ನು ಅವರಿಬ್ಬರ ನಡುವೆ ಹಿಡಿದು, ಪುರೋಹಿತರು ಮಂತ್ರ ಹೇಳುತ್ತಾರೆ. ನಂತರ ವಧು ವರರು ಪರಸ್ಪರ ಹೂ ಮಾಲೆಯನ್ನು ಹಾಕುತ್ತಾರೆ. ನಂತರ ಎಲ್ಲರೂ ಜೋಳ ಮತ್ತು ಅಕ್ಕಿ ಬೆರೆಸಿದ ಅಕ್ಷತೆಯನ್ನು ಹಾಕುವರು. ಆ ನಂತರ ಬುಟ್ಟಿಯಿಂದ ಈಚೆ ಬಂದು ಬುಟ್ಟಿಯಲ್ಲಿ ನಿಲ್ಲುವರು ಕೆಲವರು ಮದುವೆಗಳಲ್ಲಿ ತಾಳಿ ಕಟ್ಟಿದ ಮೇಲೆ ಸುರಗಿ ನೀರಿನ ಸ್ನಾನ ಮಾಡಿಸುವರು ಹಸಿ ಮಣೆಯ ಮೇಲೆ ಕುಳಿತ ವಧುವರರು ಮೈ ಮೇಲೆ ಬಿದ್ದ ಸುರಗಿ ನೀರನ್ನು ಒರಿಸಿಕೊಳ್ಳುವ ಮುಂಚೆ ಚಂಡಿನಾಟ ಆಡುವ ಶಾಸ್ತ್ರ ಮಾಡಿಸುವುದನ್ನು ಕಾಣುತ್ತೇವೆ. ಈ ಮದುವೆಯ ಕೊನೆಯ ಶಾಸ್ತ್ರ ಕಣಕದ ದೀಪದ ದರ್ಶನ. ಬಿದಿರಿನ ಬುಟ್ಟಿಯ ಅಂಚಿಗೆ ಅರ್ಧ ಅಡಿ ಎತ್ತರದ ೫ ಕಡ್ಡಿಗಳನ್ನು ಚುಚ್ಚಿರುತ್ತಾರೆ. ಈ ಐದೂ ಕಡ್ಡಿಗಳನ್ನು ಸೇರಿಸಿ ಅವುಗಳ ತುದಿಯಲ್ಲಿ ದಾರ ಕಟ್ಟಿರುತ್ತಾರೆ. ಬುಟ್ಟಿಯ ಒಳಗೆ ಕಣಕದ ಪಣತಿಯಲ್ಲಿ ತುಪ್ಪದ ದೀಪ ಹಚ್ಚಿರುವರು. ಆ ಬುಟ್ಟಿಯನ್ನು ವಧುವಿನ ಸೋದರ ಮಾವನ ಕೈಯಲ್ಲಿ ಕೊಡುತ್ತಾರೆ. ಅವನಿಗೂ ಬುಟ್ಟಿಗೂ ದೊಡ್ಡದಾದ ಬಿಳಿ ಬಟ್ಟೆಯನ್ನು ಮುಚ್ಚಿರುತ್ತಾರೆ. ಇಬ್ಬರ ಸಹಾಯದಿಂದ ಆತ ನಿಧಾನವಾಗಿ ವಧುವರರಿದ್ದಲ್ಲಿಗೆ ಬರುತ್ತಾನೆ. ವಧುವರರಿಬ್ಬರೂ ಮುಸುಕನ್ನು ತೆಗೆದು ಬುಟ್ಟಿಯೊಳಗಿನ ದೀಪದ ದರ್ಶನ ಪಡೆಯುತ್ತಾರೆ. ಸೋದರ ಮಾವ ವಧುವರರಿಗೆ ನೀಡುವ ರಕ್ಷಣೆಯ ಸಂಕೇತ ಎಂದು ಭಾವಿಸಲಾಗುತ್ತದೆ. ಗೊಂದಲಿಗರು ಇದಕ್ಕೆ ‘ರಕೋತ ಬುಟ್ಟಿ’ ಎಂದು ಕರೆಯುತ್ತಾರೆ.
ಪುನರ್ ವಿವಾಹ : ಗೊಂದಲಿಗರಲ್ಲಿ ಬಹುಪತ್ನಿತ್ವ ಮತ್ತು ವಿಧವಾ ವಿವಾಹಕ್ಕೆ ಇವರಲ್ಲಿ ಅವಕಾಶವಿರುವುದು ಕಂಡು ಬರುತ್ತದೆ. ವಿಧವಾ ವಿವಾಹಕ್ಕೆ ‘ಉಡಕಿ’ ಪದ್ಧತಿ ಎಂದು ಕರೆಯುವುದುಂಟು. ಈ ಸಮುದಾಯದ ಸ್ತ್ರೀ ಮೂರನೆಯ ಸಲ ಮತ್ತು ಪುರುಷ ನಾಲ್ಕನೆಯ ಸಾರಿ ಲಗ್ನವಾಗುವಂತಿಲ್ಲ. ಈ ನಿಯಮವನ್ನು ಅವರು ಕಡ್ಡಾಯವಾಗಿ ಪಾಲಿಸಲೇಬೇಕು. ಒಂದು ವೇಳೆ ಈ ಕಟ್ಟಳೆಯನ್ನು ಮೀರಿ ಹೆಣ್ಣು ಮೂರನೆಯ, ಗಂಡು ನಾಲ್ಕನೆಯ ಮದುವೆಯನ್ನು ಮಾಡಿಕೊಂಡು ಸಂತಾನ ಪಡೆದರೆ ಆ ಸಂತಾನಕ್ಕೆ ‘ಎಳೆಕುಲದ ಎಳಗುಲ ಸಂತಾನ’ ಎಂದು ಎಣಿಸುವ ಪದ್ಧತಿ ಗೊಂದಲಿಗರಲ್ಲಿದೆ. ಇಂಥವರು ಸಮಾಜಕ್ಕೆ ಯಾವ ರೀತಿಯ ದಂಡ ಕಟ್ಟಿದರೂ ಅದರ ಪಾಪ ಪರಿಹಾರವಾಗುವುದಿಲ್ಲ ಎಂಬ ನಂಬಿಕೆ ಇದೆ. ಈ ಸಂತಾನದವರ ಜೊತೆ ಇತರರು ವೈವಾಹಿಕ ಸಂಬಂಧ ಬೆಳೆಸುವಾಗ ಹಿಂದು ಮುಂದೆ ನೋಡುತ್ತಾರೆ. ಅತೀ ದೂರದ ಸಂಬಂಧಗಳನ್ನು ಮಾತ್ರ ಇವರ ಬೆಳೆಸಬಹುದು. ವಿಚ್ಫೇದಿತ ಹೆಣ್ಣು ತನ್ನ ಮೊದಲಿನ ಗಂಡ ಬದುಕಿರುವವರೆಗೆ ಮರು ಮದುವೆಯಾಗಬಾರದೆಂಬ ನಿಯಮವೂ ಇವರಲ್ಲಿದೆ.
ಉಡುಗೆ ತೊಡುಗೆಗಳು
ಗಂಡಸರು : ವಯಸ್ಸಾದವರು ಧೋತರ ಉಟ್ಟು ತಲೆಗೆ ರುಮಾಲು ಧರಿಸುವರು. ಕಲಾವಿದರು ತಲೆಗೆ ರುಮಾಲು, ಕೋಟು ಧರಿಸಿ ಹೆಗಲ ಮೇಲೆ ಜರಿ ಪಟ್ಟಿ ಇರುವ ಶಲ್ಯೆ ಹಾಕುವರು. ಬುಡಬುಡಕೆ ವೃತ್ತಿಯವರು ಸಾಮಾನ್ಯವಾಗಿ ಎಲ್ಲರೂ ಕೋಟು ಧರಿಸುತ್ತಾರೆ. ಯುವಕರು ಆಧುನಿಕ ಉಡುಪುಗಳನ್ನು ಧರಿಸುತ್ತಿದ್ದಾರೆ.
ಹೆಂಗಸರು : ಸೀರೆ ರವಿಕೆ ಉಟ್ಟುಕೊಳ್ಳುವರು. ಮಹಾರಾಷ್ಟ್ರದಲ್ಲಿರುವ ಹೆಣ್ಣು ಮಕ್ಕಳು ಕಚ್ಚೆ ಹಾಕಿದ ಸೀರೆ ಉಡುವರು. ಮತ್ತು ವಯಸ್ಸಾದವರು ಮದ್ಯ ವಯಸ್ಸಿನವರು ಬೆಳ್ಳಿಯ ನಡು ಪಟ್ಟಿ ಹಾಕಿಕೊಳ್ಳುವುದು ಉಂಟು. ಹಣೆಗೆ ಕುಂಕುಮ ಮತ್ತು ಭಂಡಾರ ಹಚ್ಚಿಕೊಳ್ಳುವರು. ಕಿವಿಯಲ್ಲಿ ಹೂಬೆಂಡವಾಲಿ, ಬುಗುಡಿ, ಮೂಗನತ್ತು, ಕೈಗೆ ತೋಳಬಂದಿ, ಬೋರಮಾಳ ಸರ ಧರಿಸುವುದುಂಟು, ಕೂದಲುಗಳಿಂದ ತುರುಬ ಕಟ್ಟಿಕೊಳ್ಳುತ್ತಾರೆ. ಮೈನೆರೆದ ಹೆಣ್ಣು ಕಡ್ಡಾಯವಾಗಿ ಸೀರೆ ಜಂಪರ ತೊಡಬೇಕೆಂಬ ನಿಯಮವಿದೆ. ಋತುಮತಿಯಾಗದ ಹುಡುಗಿಯರು ಫರಕಾರ ದೊಡ್ಡದಾದ ಅಂಗಿಯಂತಿರುವ ಜಂಪರ ತೊಡುತ್ತಾರೆ. ಇತ್ತಿತ್ತಲಾಗಿ ಗೊಂದಲಿಗರು ಆಧುನಿಕ ಜಗತ್ತು ಬಳಸುತ್ತಿರುವ ಎಲ್ಲ ಉಡುಗೆ ತೊಡುಗೆಗಳನ್ನು ಬಳಸುತ್ತಿದ್ದಾರೆ.
ಊಟೋಪಚಾರ : ಗೊಂದಲಿಗರು ಮೂಲತಃ ಮಾಂಸಾಹಾರಿಗಳು, ಅಲೆಮಾರಿಗಳಾದ ಇವರು ಒಂದು ಕಾಲದಲ್ಲಿ ಮೊಲ, ಕಾಡು ಹಂದಿ, ಜಿಂಕೆ ಬೇಟೆಯಾಡುತ್ತಿದ್ದರು. ಈಗ ಬೇಟೆಯಾಡುವುದನ್ನು ನಿಷೇಧಿಸಿದ ಮೇಲೆ ಬೇಟೆಯಾಡುವುದನ್ನು ಕೈ ಬಿಟ್ಟಿದ್ದಾರೆ. ಮೀನು ಹಿಡಿಯಲು ಹೋಗುತ್ತಾರೆ. ಮಾಂಸಾಹಾರವೆಂದರೆ ಇವರಿಗೆ ಪಂಚಪ್ರಾಣ, ಗುಬ್ಬಿ, ಕವಜುಗ, ಮೊಲ, ಕೋಳಿ, ಕುರಿ, ಆಡು ಮುಂತಾದ ಪ್ರಾಣಿಗಳ ಮಾಂಸವನ್ನು ಬಹಳ ಇಷ್ಟಪಟ್ಟು ತಿನ್ನುತ್ತಾರೆ. ಬುಡಬುಡಕಿಯವರು ಶಕುನ ಹೇಳಿ ಕುರಿ, ಕೋಳಿ, ಆಡು ಕಾಣಿಕೆಯಾಗಿ ಕೇಳುವುದುಂಟು. ಸಾಮಾನ್ಯವಾಗಿ ಇವರು ಮಾಂಸಾಹಾರಕ್ಕೆ ಬಳಸುವ ಪ್ರಾಣಿಗಳನ್ನು ಮನೆಯಲ್ಲಿ ಸಾಕುವುದು ಅಪರೂಪ. ಮಾಂಸದ ಅಡುಗೆಯನ್ನು ಒಂದು ಕಾಲದಲ್ಲಿ ಮಣ್ಣಿನ ಮಡಿಕೆಗಳಲ್ಲಿ ತಯಾರಿಸುತ್ತಿದ್ದರು. ಇಂದು ಪಾತ್ರೆಗಳಲ್ಲಿ ಮಾಡುವುದು ಕಂಡು ಬರುತ್ತದೆ.
ಗೊಂದಲಿಗರು ಭಿಕ್ಷೆಗೆ ಹೋದಾಗ ಸಿದ್ಧಪಡಿಸಿದ ಯಾವ ಆಹಾರವನ್ನು ಸ್ವೀಕರಿಸುವುದಿಲ್ಲ. ಜೋಳ, ಅಕ್ಕಿ, ಭತ್ತ, ಗೋಧಿ, ಗೊಂಜಾಳ, ರಾಗಿ, ಅಲಸಂದಿ, ಹೆಸರು ಮುಂತಾದ ಕಾಳುಗಳನ್ನು ಸ್ವೀಕರಿಸುತ್ತಾರೆ. ಮನೆಯಲ್ಲಿ ಅನ್ನ, ರೊಟ್ಟಿ, ಮುದ್ದೆ, ರಾಗಿ, ಅಂಬಲಿ, ನುಚ್ಚು, ಮುಂತಾದವುಗಳನ್ನು ತಯಾರಿಸುತ್ತಾರೆ. ಹಬ್ಬ ಹುಣ್ಣಿಮೆಗಳಲ್ಲಿ ಪಾಯಸ, ಹೋಳಿಗೆ ಕರಿಗಡಬು ಮಾಡುವುದುಂಟು.
ಗೊಂದಲಿಗರ ಕೌಟುಂಬಿಕ ವ್ಯವಸ್ಥೆ
ಗೊಂದಲಿಗರು ಮಾತೃ ಪ್ರಧಾನ ಕುಟುಂಬದವರು. ಇವರು ಶಕ್ತಿಯ ಆರಾಧಕರು. ಇವರಲ್ಲಿ ಮೊದಲು ತಾಯಿಗೆ ನಂತರ ತಂದೆಗೆ ಪ್ರಾಧಾನ್ಯತೆ ಇರುವುದು ಕಂಡು ಬರುತ್ತಿತ್ತು. ಈಗ ಈ ಸಂಪ್ರದಾಯ ಕಡಿಮೆಯಾಗಿದೆ ಅಂದುಕೊಂಡರೂ ಕುಟುಂಬದ ಎಲ್ಲ ಜವಾಬ್ದಾರಿಯನ್ನು ಇವಳೇ ನಿರ್ವಹಿಸುತ್ತಿರುವುದು ಕಂಡು ಬರುತ್ತದೆ. ಅಲೆಮಾರಿ ಜನಾಂಗವಾದ ಗೊಂದಲಿಗರಲ್ಲಿ ಮದುವೆಯಾದ ಮೇಲೆ ಹೆಂಡತಿ ಸದಾ ಗಂಡ ಸುತ್ತುವಲ್ಲೆಲ್ಲ ಹೋಗಲೇಬೇಕಾಗುತ್ತದೆ. ಹೆಣ್ಣು ಮನೆಯಲ್ಲಿ ಅಡುಗೆ ಮಾಡಿಕೊಂಡು ಹಿರಿಯರ, ಮಕ್ಕಳ ಪಾಲನೆ ಪೋಷಣೆ ಮಾಡುವುದರ ಜೊತೆಗೆ ಕವದಿ ಹೊಲೆಯುವ ಅಥವಾ ಸಣ್ಣ ಪುಟ್ಟ ವ್ಯಾಪಾರ ಮಾಡುವುದನ್ನು ಕಾಣುತ್ತೇವೆ. ಅಲೆಮಾರಿಗಳಾದ ಇವರ ಸಂಸಾರಗಳು ಅವಿಭಕ್ತ ಕುಟುಂಬಗಳೇ ಆಗಿರುತ್ತವೆ. ವರ್ಷಕ್ಕೆ ಎರಡು ಸಲ ನವರಾತ್ರಿ ಮತ್ತು ದೀಪಾವಳಿಗೆ ತಮ್ಮ ಬಂಧು ಬಳಗದವರಿರುವ ಸ್ಥಳಗಳಿಗೆ ಹೋಗಿ ಅಲ್ಲಿಯೇ ಹಬ್ಬವನ್ನು ಆಚರಿಸುತ್ತಾರೆ. ಸುಮಾರು ೨ ಸಾವರಿ ಕುಟುಂಬಗಳ ಕ್ಷೇತ್ರ ಕಾರ್ಯ ಮಾಡಿದರೂ ಇವರಲ್ಲಿ ವಿಭಕ್ತ ಕುಟುಂಬದವರು ಕಂಡು ಬರುವುದು ಅಪರೂಪ. ತಾವು ಸಂಚರಿಸುವ ಅಥವಾ ವಾಸಿಸುವ ಸ್ಥಳದಲ್ಲಿ ತಮ್ಮ ಸಮುದಾಯ ಯಾವುದೇ ಪಂಗಡದವರನ್ನು ಕಂಡರೂ ಇವರಿಗೆ ಬಹಳ ಸಂತೋಷ. ತಮ್ಮ ಸಮುದಾಯದ ಕಲಾ ವೃತ್ತಿಯವರನ್ನು ಬಿಟ್ಟು ಇತರೆ ಯಾವ ಸಮುದಾಯದವರನ್ನು ಇವರು ಹಚ್ಚಿಕೊಳ್ಳುವುದಿಲ್ಲ. ಕಥೋಪಜೀವಿಗಳೂ, ಬುಡಬುಡಕೆಯವರು, ಹಸ್ತಸಾಮುದ್ರಿಕೆ, ಗಿಳಿಶಾಸ್ತ್ರ, ಅರೆ ಪಂಚಾಂಗ ಹೀಗೆ ಎಲ್ಲರೂ ಗುಂಪು ಗುಂಪಾಗಿ ಸಂಚರಿಸುವುದು ಕಂಡು ಬರುತ್ತದೆ. ಗ್ರಾಮ, ಪಟ್ಟಣದ, ವಿಶಾಲವಾದ ಸ್ಥಳದಲ್ಲಿ ಜೋಪಡಿಗಳನ್ನು ಹಾಕಿಕೊಂಡು ಊರುಗಳನ್ನು ಆಯ್ಕೆ ಮಾಡಿಕೊಂಡು ಭಿಕ್ಷೆ ಬೇಡುವುದು ಕಂಡು ಬರುತ್ತದೆ.
ಗೊಂದಲಿಗರಲ್ಲಿ ಸುಮಾರು ೫೦ ರಿಂದ ೬೦ ರಷ್ಟು ಜನ ಗಂಡಸರು ಸೇಂದಿ, ಸರಾಯಿ ಕುಡಿಯುವ ಚಟವನ್ನು ಅಂಟಿಸಿಕೊಂಡಿದ್ದಾರೆ. ಎಲೆ, ಅಡಿಕೆ ತಂಬಾಕು ತಿನ್ನುವ ಗಂಡಸರು ಹೆಂಗಸರು ಸಾಮಾನ್ಯವಾಗಿ ಕಂಡು ಬರುತ್ತಾರೆ. ಇಂತಹ ಗಂಡಸರನ್ನು ನಿಯಂತ್ರಿಸಲು ಹೆಂಗಸರು ಪ್ರತಿದಿನವೂ ಜಗಳವಾಡುವುದುಂಟು. ಪ್ರತಿನಿತ್ಯ ಜಗಳವಾದರೂ ವಿಚ್ಫೇದನದವರೆಗೆ ಅಥವಾ ಗಂಡ ಹೆಂಡಿರು ಖಾಯಂ ಆಗಿ ಬೇರೆ ಬೇರೆಯಾಗಿ ಉಳಿಯುವ ಸಂದರ್ಭಗಳು ತೀರ ಕಡಿಮೆ. ಇದಕ್ಕೆಲ್ಲ ಇವರಲ್ಲಿರುವ ನ್ಯಾಯ ಪದ್ಧತಿಯೇ ಕಾರಣ. ಗೊಂದಲಿಗರಲ್ಲಿಯ ಸ್ತ್ರೀಯರು ಬಹಳ ಸಹನಶೀಲರು, ವಿಶಾಲವಾದ ಮನಸ್ಸುಳ್ಳವರು. ಗಂಡನ ಜೊತೆಗೆ ಎಷ್ಟೇ ತಂಟೆ ತಕಾರಾರು ಮಾಡಿದರೂ ಅದನ್ನು ಕೆಲವೇ ಗಂಟೆಗಳಲ್ಲಿ ಮರೆತು ಬಿಡುವ ಸ್ವಭಾವದವರು.
ಗೊಂದಲಿಗರು ಶಕ್ತಿ ದೇವತೆಗಳ ಜೊತೆಗೆ ಪಾಂಡುರಂಗನನ್ನು ತಮ್ಮ ಆರಾಧ್ಯ ದೈವವಾಗಿ ಪೂಜಿಸುತ್ತಿದ್ದಾರೆ. ಪ್ರತಿ ವರ್ಷ ‘ದಿಂಡಿಯು’ ಮೂಲಕ ಪಂಢರಾಪುರಕ್ಕೆ ಹೋಗಿ ವಿಠ್ಠಲನ ದರ್ಶನ ಪಡೆಯುವುದುಂಟು. ತುಳಸಿಮಾಲೆಯನ್ನು ಧರಿಸಿದವರು ಮಾಂಸ ಮದ್ಯ ಸೇವಿಸುವಂತಿಲ್ಲ. ಅನ್ಯಾಯ, ವಂಚನೆ, ಮೋಸ, ಮಾಡಬಾರದೆಂಬ ನಿಯಮವೂ ಇದೆ. ಇದಕ್ಕೆ ತಪ್ಪಿದರೆ ಸಮಾಜದ ಮುಖಂಡರು ದಂಡ ಮತ್ತು ಬಹಿಷ್ಕಾರ ಹಾಕುತ್ತಾರೆ. ಕೆಲವರು ಅಯ್ಯಪ್ಪನ ಭಕ್ತರಾಗಿರುವುದು ಕಂಡುಬರುತ್ತದೆ. ಈ ಧಾರ್ಮಿಕ ಸಂಪ್ರದಾಯದಿಂದ ಗೊಂದಲಿಗರಲ್ಲಿ ಮಾಂಸಹಾರ ಮತ್ತು ಹೆಂಡ ಮತ್ತಿತ್ತರ ದುಶ್ಚಟಗಳ ಸಂಖೆಯ ಕಡಿಮೆಯಾಗುತ್ತದೆ.
ಒಂದು ಕಾಲಕ್ಕೆ ಗೊಂದಲಿಗರ ಮದುವೆಗಳಲ್ಲಿ ಊಟಕ್ಕೆ ಮಾಂಸಾಹಾರವೇ ಆಗಬೇಕಾಗಿತ್ತು. ಇಂದು ಅವರು ತಮ್ಮ ಮದುವೆಗಳಿಗೆ ಇತರೆ ಸಮುದಾಯದವರನ್ನು ಆಹ್ವಾನಿಸುತ್ತಿರುವುದರಿಂದ ಸಸ್ಯಾಹಾರ ಸಿದ್ಧಪಡಿಸುತ್ತಿರುವ ಚಿತ್ರಣ ಸಾಮಾನ್ಯವಾಗಿ ಎಲ್ಲ ಕಡೆ ಕಂಡು ಬರುತ್ತಿದೆ. ಸವದತ್ತಿ ಎಲ್ಲಮ್ಮನ ಭಕ್ತರಾಗಿ ಗೊಂದಲಿಗರು ಎಲ್ಲಮ್ಮನಿಗೆ ಪ್ರಿಯವಾದ ಹೂರಣದ ಅಡುಗೆಯನ್ನೇ ಮಾಡಿ ನೈವೇದ್ಯ ಮಾಡುವುದು ಕಂಡು ಬರುತ್ತಿದೆ.
ಗೊಂದಲಿಗರು: ಅಧ್ಯಾಯ ೩ – ಸಮುದಾಯದ ಸಾಮಾಜಿಕತೆ (೨)
ಗೊಂದಲಿಗರ ಹಬ್ಬಗಳು
ಗೊಂದಲಿಗರು ಹಿಂದೂ ಧರ್ಮದವರು ಆಚರಿಸುವರು. ಯುಗಾದಿಯಿಂದ ಪ್ರಾರಂಭವಾಗುವ ಎಲ್ಲ ಹಬ್ಬಗಳನ್ನು ಗೊಂದಲಿಗರು ‘ಬೇವಿನ ಹಬ್ಬ’ ಎಂದು ಆಚರಿಸುತ್ತಾರೆ. ಯುಗಾದಿಯ ದಿನ ಮನೆಯನ್ನು ಸ್ವಚ್ಫಗೊಳಿಸಿ ತಳಿರು ತೋರಣಗಳಿಂದ ಅಲಂಕರಿಸಿ ನೀರಿನಲ್ಲಿ ಬೇವಿನ ಸೊಪ್ಪು ಬೆರೆಸಿ ಸ್ನಾನ ಮಾಡಿ ಬೆಲ್ಲದಲ್ಲಿ ಬೇವಿನ ಹೂವುಗಳನ್ನು ಸೇರಿಸಿ ತಿಂದು ಅನಂತರ ಸಿಹಿ ಊಟವನ್ನು ಮಾಡುತ್ತಾರೆ. ಸಾಮಾನ್ಯವಾಗಿ ಅಲೆಮಾರಿಗಳಾಗಿರುವ ಗೊಂದಲಿಗರು ಯುಗಾದಿ, ದೀಪಾವಳಿ, ನವರಾತ್ರಿ ಈ ಹಬ್ಬಗಳಲ್ಲಿ ತಮ್ಮ ಮೂಲ ನೆಲೆಗೆ ಬಂದು ಹಬ್ಬಗಳನ್ನು ಆಚರಿಸುತ್ತಾರೆ. ಯುಗಾದಿಯ ದಿನ ಸಾಯಂಕಾಲ ಎಲ್ಲ ಗೊಂದಲಿಗರು ಸೇರಿ ತಮ್ಮ ತಮ್ಮ ವೃತ್ತಿಗಳ ಮತ್ತು ವೈಯಕ್ತಿಕ ಸಮಸ್ಯೆಗಳನ್ನು ಹೇಳಿ ಪರಿಹಾರ ಕಂಡುಕೊಳ್ಳುತ್ತಾರೆ. ತಂಟೆ, ನ್ಯಾಯಗಳಿದ್ದರೆ ಅಂದು ಬಗೆಹರಿಸಿಕೊಳ್ಳಲು ಪ್ರಯತ್ನಿಸುತ್ತಾರೆ. ವಯಸ್ಸಿಗೆ ಬಂದ ಗಂಡು ಹೆಣ್ಣು ಮಕ್ಕಳ ಮದುವೆಗೆ ಸಂಬಂಧಿಸಿದ ವಿಚಾರಗಳನ್ನು ಈ ದಿನ ಮಾತನಾಡುವುದುಂಟು.
ನವರಾತ್ರಿ ಹಬ್ಬವನ್ನು ಗೊಂದಲಿಗರು ಶ್ರದ್ಧೆ ಭಕ್ತಿಯಿಂದ ಆಚರಿಸುವುದುಂಟು. ವಿವಿಧ ವೃತ್ತಿಗಳ ಗೊಂದಲಿಗರು ತಮ್ಮ ನೆಲೆಗಳಿಗೆ ಬರುವುದುಂಟು. ನವರಾತ್ರಿ ಶಕ್ತಿ ದೇವತೆಗಳ ಆರಾಧನೆಗೆ ಅತ್ಯಂತ ಪ್ರಶಸ್ತವಾದ ಹಬ್ಬ ಎಂದು ಗೊಂದಲಿಗರು ತಿಳಿದು ಕೊಂಡಿದ್ದಾರೆ. ನವರಾತ್ರಿ ಹಬ್ಬವನ್ನು ಮನೆ ಮತ್ತು ದೇವಸ್ಥಾನಗಳಲ್ಲಿ ಆಚರಿಸುತ್ತಾರೆ. ಅನೇಕರು ಈ ಸಂದರ್ಭದಲ್ಲಿ ಗೊಂದಲ ಪೂಜೆಯನ್ನು ಮಾಡುವುದುಂಟು. ಈ ನವರಾತ್ರಿಯಲ್ಲಿ ನಡೆಯುವ ‘ಗೊಂದಲ’ ಪೂಜೆಗಳೆಲ್ಲ ಸಾಮಾನ್ಯವಾಗಿ ‘ಹರಕೆ’ ಯ ಪೂಜೆಗಳಾಗಿರುತ್ತಿವೆ. ಈ ನವರಾತ್ರಿಯಲ್ಲಿ ಭತ್ತ, ಗೋಧಿ, ಜೋಳ, ರಾಗಿ, ನವಣೆ ಈ ಐದು ಧಾನ್ಯಗಳನ್ನು ದೊಡ್ಡ ದೊಡ್ಡ ಮಣ್ಣಿನ ಕುಂಡಗಳಲ್ಲಿ ಬಿತ್ತಿ, ಅದರ ಮಧ್ಯ ಕಲಶ ಸ್ಥಾಪಿಸಿ ಅದನ್ನು ದೇವರ ಮುಂದೆ ಇಟ್ಟು ಪೂಜಿಸುತ್ತಾರೆ. ಇದಕ್ಕೆ ‘ಘಟಸ್ಥಾಪನೆ’ ಎನ್ನುವರು. ಈ ಹಬ್ಬದಲ್ಲಿ ಅಂಬಾಭವಾನಿ ಅಥವಾ ಎಲ್ಲಮ್ಮ, ಪ್ರಮುಖವಾಗಿ ಪೂಜೆಗೊಳ್ಳುವ ದೇವತೆಗಳಾಗಿದ್ದಾರೆ. ನವರಾತ್ರಿಯ ಎಲ್ಲ ದಿನಗಳಲ್ಲಿ ಪ್ರತಿನಿತ್ಯ ಸ್ನಾನ, ದೇವಿಯ ಪೂಜೆ ಮತ್ತು ಒಂದೊಪತ್ತು ಊಟ ಮಾಡುತ್ತಾರೆ. ಕೊನೆಯ ದಿನ ದೇವಿಗೆ ಕುರಿ ಅಥವಾ ಹೋತವನ್ನು ಬಲಿಕೊಟ್ಟು ಮಾಂಸದ ಅಡುಗೆ ಮಾಡಿ ದೇವಿಗೆ ನೈವೇದ್ಯ ಮಾಡುತ್ತಾರೆ. ಬನ್ನಿ ಮುಡಿಯುವ ದಿನ ಊರಿನಿಂದ ದಕ್ಷಿಣ ದಿಕ್ಕಿನಲ್ಲಿರುವ ಬನ್ನಿ ಗಿಡಕ್ಕೆ ಹೋಗಿ ಬನ್ನಿ ಪೂಜೆ ಮಾಡಿ. ಬನ್ನಿ ಗಿಡದ ಸೊಪ್ಪನ್ನು ತಂದು ಎಲ್ಲರಿಗೂ ಕೊಟ್ಟು ‘ನಾವು ನೀವು ಬಂಗಾರದ ಹಾಗೆ ಇರೋಣ’ ಎಂದು ಹೇಳಿ ಬರುತ್ತಾರೆ.
ದೀಪಾವಳಿಯನ್ನು ಗೊಂದಲಿಗರು ಸಡಗರದಿಂದ ಆಚರಿಸುವುದುಂಟು ದೀಪಾವಳಿಗೆ ಸುಣ್ಣ ಬಣ್ಣ, ಕೆಂಪು ಮಣ್ಣಿನಿಂದ ಮನೆಯನ್ನು ಸಾರಿಸುವುದುಂಟು ಈ ಹಬ್ಬದಲ್ಲಿ ಶಕ್ತಿ ದೇವತೆಯಾದ ಲಕ್ಷ್ಮಿಯನ್ನು ಆರಾಧಿಸುವರು. ಇವರು ಹೆಣ್ಣು ಮಕ್ಕಳನ್ನು ಈ ಹಬ್ಬಕ್ಕೆ ಕರೆತರುವುದುಂಟು.
ನರಕ ಚತುರ್ದಶಿ ಮತ್ತು ಪಾಡ್ಯದ ದಿನ ಅಣ್ಣ ತಮ್ಮಂದಿರ ಸ್ನಾನದ ನಂತರ ಅಕ್ಕ ತಂಗಿಯರು ಅವರಿಗೆ ಆರತಿ ಬೆಳಗುವ ಸಂಪ್ರದಾಯವಿದೆ. ಪಾಡ್ಯದ ದಿನ ಆಕಳು ಪೂಜೆ ಇವರಲ್ಲಿ ಕಡ್ಡಾಯವಾಗಿ ಮಾಡುವುದು ಕಂಡು ಬರುತ್ತದೆ ಅಂದು ಗೊಂದಲ ಪೂಜೆ, ಜ್ಯೋತಿಷ್ಯ, ಬುಡಬುಡಕೆ ವಿದ್ಯೆ ಕಲಿಯುವವರಿಗೆ ಅವರಿಂದ ಆಕಳು ಪೂಜೆ ಮಾಡಿಸಿ ಆ ವಿದ್ಯೆಗಳನ್ನು ಹೇಳಿಕೊಡುವುದುಂಟು.
ಪಂಚಮಿ ಅಮಾವಾಸ್ಯೆಯ ದಿನ ಗೊಂದಲಿಗರು ದುರ್ಗಾದೇವಿಗೆ ಬಲಿ ಕೊಡುತ್ತಾರೆ. ಈ ಕುರಿಯನ್ನು ‘ಕೆಂಗುರಿ ಕುರಿ’ ಎಂದು ಕರೆಯವುದುಂಟು. ದೀಪಾವಳಿಯ ಪಾಡ್ಯದ ರಾತ್ರಿ ಶಕ್ತಿ ದೇವತೆಗಳ ಮಹಿಮೆಯನ್ನು ಕೊಂಡಾಡುವ ಹಾಡುಗಳನ್ನು ಹಾಡುತ್ತಾರೆ.
‘ಆಷಾಢ ಮಾಸದ ಕೊನೆ ಅಥವಾ ಶ್ರಾವಣ ಮಾಸದ ಮೊದಲ ವಾರದ ಮಂಗಳವಾರ ಗೊಂದಲಿಗರು ವಿಶೇಷವಾಗಿ ದುರ್ಗವ್ವನ ಹಬ್ಬವನ್ನು ಆಚರಿಸುವವರು. ಈ ಹಬ್ಬದಲ್ಲಿ ಊರ ನಡುವೆ ವರ್ಷಕ್ಕೊಂದು ತಾತ್ಕಾಲಿಕ ಗುಡಿ ಅಂದರೆ ಚಿಕ್ಕ ಬಂಡಿಯನ್ನು ನಿರ್ಮಿಸಿ, ಅದರಲ್ಲಿ ದೇವತೆಯನ್ನು ಸ್ಥಾಪಿಸುತ್ತಾರೆ. ಪ್ರತಿವಷವೂ ಹೊಸ ದೇವಿಯ ಮೂರ್ತಿಯನ್ನು ಪ್ರತಿಷ್ಠಾಪಿಸುವುದುಂಟು. ಈ ದೇವತೆಯನ್ನು ಹೋತ ಅಥವಾ ಉಣ್ಣೆಕುರಿಯನ್ನು ಮಾತ್ರ ಬಲಿಕೊಡುವುದುಂಟು. ಬಲಿ ಕೊಡುವ ವಿಧಾನ ಬೇರೆಯಾಗಿರುತ್ತದೆ. ಇಲ್ಲಿ ಹೋತ ಅಥವಾ ಉಣ್ಣೆಯ ಕುರಿಯ ತಲೆಯನ್ನು ಕತ್ತರಿಸದೇ ಅದರ ನಡುದೇಹವನ್ನು ಒಂದೇ ಸಲಕ್ಕೆ ಕಡಿಯಬೇಕೆಂಬ ನಿಯಮವಿದೆ. ಅದರ ತಲೆ ಮತ್ತು ಮುಂಗಾಲುಗಳು ಒಂದು ಕಡೆ ಬಿದ್ದರೆ, ಉಳಿದ ದೇಹ ಮತ್ತು ಹಿಂದಿನ ಕಾಲುಗಳು ಬೇರೆಡೆ ಬೀಳುವಂತೆ ಬಲಿ ಕೊಡಬೇಕಾಗುತ್ತದೆ. ಬಲಿ ಕೊಡುವ ಕಾರ್ಯ ಮುಗಿದ ಮೇಲೆ ದುರ್ಗವ್ವನ ಮೂರ್ತಿಯನ್ನು ಹೊತ್ತ ಚಕ್ಕಡಿಯನ್ನು ಊರ ಹೊರಗಿರುವ ದುರ್ಗವ್ವನ ದೇವಸ್ಥಾನದಲ್ಲಿ ಬಿಟ್ಟು ಅಲ್ಲಿಯೂ ಬಲಿ ಕೊಡುತ್ತಾರೆಂದು ತಿಳಿಯುತ್ತದೆ. (ಅದೇ ಪು ೩೨)
ಕೆಲ ಪ್ರದೇಶಗಳಲ್ಲಿ ಕುರಿಯ ತಲೆಯನ್ನು ಮಾತ್ರ ಕಡೆದು ಅದರ ಹಿಂದಿನ ಕಾಲನ್ನು ಕತ್ತರಿಸಿ ಅದರ ಬಾಯಿಯಲ್ಲಿಟ್ಟು ಆ ರುಂಡವನ್ನು ದೇವಿಯ ಎದುರಿಗೆ ಇಡುವುದುಂಟು. ನಂತರ ಮಾಂಸದ ನೈವೇದ್ಯವನ್ನು ದೇವಿಗೆ ಅರ್ಪಿಸುವುದುಂಟು ಮತ್ತು ದೇವಸ್ಥಾನದಲ್ಲಿ ಅರಿಷಿಣ ಕುಂಕುಮ ತೂರುತ್ತಾರೆ. ದೇವಿಗೆ ತೆಂಗು, ಲಿಂಬೇಹಣ್ಣಿನಿಂದ ಉಡಿ ತುಂಬುತ್ತಾರೆ. ಸಾಯಂಕಾಲ ಗೊಂದಲಿಗರೆಲ್ಲ ಸೇರಿ ತಮ್ಮಲ್ಲಿರುವ ನ್ಯಾಯಗಳನ್ನು ಬಗೆಹರಿಸುವುದುಂಟು. ಬೆಳತನಕ ಕಥೆಗಳನ್ನು ಹೇಳುವುದುಂಟು.
ಗೊಂದಲಿಗರು ಮೊಹರಂ ಹಬ್ಬವನ್ನೂ ಆಚರಿಸಿ. ಕೊನೆಯ ದಿನ ವಿಶೇಷವಾದ ಅಡುಗೆ ಪೂಜಿಸುವುದುಂಟು. ಹೋಳಿ ಹಬ್ಬದಲ್ಲಿ ‘ಸೋಗಿನ ವೇಷ’ ಹಾಕಿಕೊಂಡು ಈ ಹಬ್ಬ ಆಚರಿಸುವರು.
ಸಾವು
ಗೊಂದಲಿಗರಲ್ಲಿ ಮದುವೆಯಾದವರಿಗೆ ಮತ್ತು ಮದುವೆಯಾಗದವರಿಗೆ ಸಂಬಂಧಿಸಿದಂತೆ ಎರಡು ರೀತಿಯ ಶವ ಸಂಸ್ಕಾರಗಳನ್ನು ಮಾಡುವುದುಂಟು. ಮದುವೆಯಾಗಿದ್ದರೆ ಹೆಣವನ್ನು ಸಿದಗಿಯಲ್ಲಿ ಕಳ್ಳಿರಿಸಿ ಸ್ಮಶಾನಕ್ಕೆ ಹೊತ್ತುಕೊಂಡು ಹೋಗಿ ಸಂಸ್ಕಾರ ಮಾಡುತ್ತಾರೆ. ಇವರಲ್ಲಿ ಸಾಮಾನ್ಯವಾಗಿ ಸುಡುವ ಪದ್ಧತಿ ಇದೆ. ಮದುವೆಯಾಗದೇ ಸತ್ತಿದ್ದರೆ ಮೊದಲು ಆ ಹೆಣಕ್ಕೆ ಎಕ್ಕಿಯ ಗಿಡದೊಂದಿಗೆ ಮದುವೆ ಮಾಡಿಸಿ ನಂತರ ಹೂಳುತ್ತಾರೆ. ಚಿಕ್ಕ ವಯಸ್ಸಿನಲ್ಲಿ ಮದುವೆಯಾಗಿದ್ದರೂ ಅಂತವರನ್ನು ಸುಡುವ ಸಂಪ್ರದಾಯ ಇವರಲ್ಲಿದೆ. ಶಿವಮೊಗ್ಗ ಪ್ರದೇಶದಲ್ಲಿ ಬಾಣಂತಿ ಮತ್ತು ತೊನ್ನು ಇರುವವರನ್ನು ಮಾತ್ರ ಸುಡುವುದು ಕಂಡು ಬರುತ್ತದೆ. ಉಳಿದವರನ್ನೆಲ್ಲ ಹೂಳುತ್ತಾರೆ.
ಸಿದಗಿಯನ್ನು ಸತ್ತ ವ್ಯಕ್ತಿಯ ಮನೆಯ ಮುಂದೆಯೇ ಕಟ್ಟಲಾಗುತ್ತದೆ. ಮನೆಯ ಅಂಗಳದ ಒಂದು ಮೂಲೆಯಲ್ಲಿ ಬೆಂಕಿ ಮಾಡಿ ಗಡಿಗೆಯಲ್ಲಿ ನೀರು ಕಾಯಿಸುತ್ತಾರೆ. ನೀರು ಕಾದ ಮೇಲೆ ಆ ನೀರಿನಿಂದ ಹೆಣಕ್ಕೆ ಸ್ನಾನ ಮಾಡಿಸಿ ಹೊಸ ಬಟ್ಟೆಗಳನ್ನು ತೊಡಿಸುತ್ತಾರೆ. ಮುತ್ತೈದೆ ಸತ್ತಿದ್ದರೆ ತವರು ಮನೆಯವರ ಹೊಸ ಸೀರೆ ಉಡಿಸಿ ತಲೆಗೆ ದಂಡೆ ಕಟ್ಟುತ್ತಾರೆ. ಹೆಣವನ್ನು ತೆಗೆದುಕೊಂಡು ಮಗ ಅಥವಾ ಅಣ್ಣತಮ್ಮಂದಿರು ಅದನ್ನು ಹಿಡಿದುಕೊಂಡು ಸ್ಮಶಾನಕ್ಕೆ ಸಿದಿಗೆಯ ಜೊತೆ ಹೋಗುವರು. ಸ್ಮಶಾನದಲ್ಲಿ ಹೆಣವನ್ನು ಸಿದಗಿಯಿಂದ ಇಳಿಸಿದ ಮೇಲೆ ಬೆಂಕಿಯ ಗಡಿಗೆಯನ್ನು ಹಿಡಿದುಕೊಂಡವ ಹೆಣದ ತೊಡೆಯ ಮೇಲೆ ಮೊಳಕೈ ಇಟ್ಟು ಕುಳಿತುಕೊಳ್ಳುತ್ತಾನೆ. ಆಗ ಕ್ಷೌರಿಕ ಅವನ ತಲೆಗೂದಲನ್ನು ಬೋಳಿಸುತ್ತಾನೆ. ಶವಸಂಸ್ಕಾರ ಮುಗಿದ ಮೇಲೆ ಎಲ್ಲರೂ ಸ್ನಾನ ಮಾಡಿಕೊಂಡು ಗರಿಕೆ ತೆಗೆದುಕೊಂಡು ಸತ್ತವರ ಮನೆಗೆ ಹೋಗಿ ಸತ್ತ ಸ್ಥಳದಲ್ಲಿ ಚರಿಗೆಯಲ್ಲಿ ನೀರು ತುಂಬಿಟ್ಟ ಸ್ಥಳದಲ್ಲಿ ಗರಿಕೆಯನ್ನು ಎದ್ದಿ, ಅದರ ನೀರನ್ನು ಕಾಲಿಗೆ ಸಿಂಪಡಿಸಿಕೊಂಡು ಆ ಗರಿಕೆಯನ್ನು ಚರಿಗೆಯಲ್ಲಿ ಹತ್ತಿರ ಇಟ್ಟು ಸ್ವಲ್ಪ ಕುಳಿತು, ಕುಟುಂಬದವರಿಗೆ ಸಮಾಧಾನ ಹೇಳಿ ಹೋಗುತ್ತಾರೆ. ಕೂದಲನ್ನು ತೆಗೆಸಿಕೊಂಡು ಶವ ಸಂಸ್ಕಾರದ ವಿಧಿ ವಿಧಾನಗಳನ್ನು ಪೂರೈಸಿದ ವ್ಯಕ್ತಿ ಹನ್ನೊಂದು ದಿನಗಳ ವರೆಗೆ ಯಾರನ್ನೂ ಮುಟ್ಟಿಸಿಕೊಳ್ಳಬಾರದೆಂಬ ನಿಯಮವಿದೆ. ಇವನು ಈ ಸಮಯದಲ್ಲಿ ಗೋಧಿ ರೊಟ್ಟಿ, ಸಪ್ಪನ ಬೇಳೆ, ಬದನೆಕಾಯಿ ಪಲ್ಯವನ್ನು ಮಾತ್ರ ತಿನ್ನಬೇಕು ಮತ್ತು ಊರು ಬಿಟ್ಟು ಎಲ್ಲಿಯೂ ಹೋಗಬಾರದು ಎಂಬ ಕಟ್ಟಳೆಗಳಿವೆ.
‘ಶಿವಮೊಗ್ಗ ಪ್ರದೇಶದ ಗೊಂದಲಿಗರಲ್ಲಿ ಶವ ಸಂಸ್ಕಾರ ಮಾಡಿ ಸ್ನಾನ ಮಾಡಿ ಬರುವಾಗ ‘ಸೂತಕ ಶಾಂತಿ’ ಮಾಡಲು ಬಂದವರಿಗೆಲ್ಲ ಹೆಂಡ ಕುಡಿಸಬೇಕೆಂಬ ನಿಯಮವಿದೆ. ಆರ್ಥಿಕವಾಗಿ ದುರ್ಬಲರಾದವರು ಚಹಾದ ಅಂಗಡಿಗಳಲ್ಲಿ ಚಹಾ ಕುಡಿಸುವುದುಂಟು. ನಂತರ ಸಾವು ಸಂಭವಿಸಿದವರ ಮನೆಗೆ ಒಂದು ಚರಿಗೆಯಲ್ಲಿ ತುಂಬಿಟ್ಟ ನೀರಿನಲ್ಲಿ ಗರಿಕೆ ಎದ್ದಿ ತಲೆಗೆ ನೀರು ಸಿಂಪಡಿಸಿಕೊಂಡು. ತಮ್ಮ ಮನೆಗಳಿಗೆ ಹೋಗುವರು. ಚಿಕ್ಕ ಮಕ್ಕಳು ಸತ್ತರೆ ಎರಡು ಕೈಗಳಲ್ಲಿ ಎತ್ತಿಕೊಂಡು ಸ್ಮಶಾನದಲ್ಲಿ ಹೂಳದೇ ಇತರೆ ಸ್ಥಳಗಳಲ್ಲಿ ಸಂಸ್ಕಾರ ಮಾಡುತ್ತಾರೆ’ (ಅದೇ ಪು ೩೩)
ಶವ ಸಂಸ್ಕಾರದ ದಿನದಿಂದ ಮೂರು ದಿನಗಳವರೆಗೆ ಮನೆಯಲ್ಲಿ ಅಡುಗೆ ಮಾಡುವುದಿಲ್ಲ. ನಂತರ ಒಳಗೆ ಮಾಡುವರು. ಸತ್ತವರು ಇಷ್ಟ ಪಡುತ್ತಿದ್ದ ವಸ್ತುಗಳನ್ನು ತೆಗೆದುಕೊಂಡು ಸ್ಮಶಾನಕ್ಕೆ ಹೋಗಿ ಸಂಸ್ಕಾರ ಮಾಡಿದ ಸ್ಥಳದಲ್ಲಿ ಪೂಜೆ ಸಲ್ಲಿಸಿ ಎಲ್ಲ ವಸ್ತುಗಳನ್ನು ಅಲ್ಲಿಟ್ಟು, ಹಾಲು ತುಪ್ಪ ಧಾರೆ ಎರೆದು ದೂರ ಕುಳಿತು ಕೊಳ್ಳುವರು. ಕಾಗೆ ಬಂದು ಆ ತಿನಿಸುಗಳನ್ನು ತಿಂದ ಮೇಲೆ ಅವರು ಅಲ್ಲಿಂದ ಹೊರಡುತ್ತಾರೆ. ಖಾಲಿ ಗಡಿಗೆಯಲ್ಲಿ ಅಸ್ತಿಗಳನ್ನು ತುಂಬಿ ನದಿಗೆ ಅಥವಾ ಕೆರೆಗೆ ಬಿಡುವರು. ಮೂರನೆಯ ಅಥವಾ ಹನ್ನೊಂದನೆಯ ದಿನಕ್ಕೆ ಅವರವರ ಪದ್ಧತಿಯಲ್ಲಿ ಅವರು ರೂಢಿಸಿಕೊಂಡಂತೆ ಕುರಿ ಬಲಿ ಕೊಡುವರು. ಅದರ ಮಾಂಸದ ಅಡುಗೆ ಮಾಡಿ ಸಂಸ್ಕಾರದ ಸ್ಥಳದಲ್ಲಿ ಎಡೆ ಮಾಡುವರು. ಆ ಎಡೆಯನ್ನು ಕಾಗೆ ತಿಂದ ಮೇಲೆ ಮನೆಗೆ ಹೋಗಿ ಬಂಧು ಬಳಗದವರಿಗೆ ಊಟ ಹಾಕುವರು. ಸತ್ತ ದಿನದಿಂದ ಸರಿಯಾಗಿ ಒಂದು ತಿಂಗಳಾದ ಮೇಲೆ ಸತ್ತವರ ಹೆಸರಿನಲ್ಲಿ ಬೆಳ್ಳಿ, ಅಥವಾ ಬಂಗಾರದ ಗೊಂಬಿಯನ್ನು ತಂದು ದೇವರ ಗೂಡಿನಲ್ಲಿಟ್ಟು ಕುರಿ ಬಲಿಕೊಟ್ಟು ಮಾಂಸದ ಅಡುಗೆ ತಯಾರಿಸಿ ಎಡೆ ಹಿಡಿಯುತ್ತಾರೆ. ಇದಕ್ಕೆ ಮಾಳ ಪಕ್ಷ ಎನ್ನುವರು. ೩ ವರ್ಷಕ್ಕಿಂತ ಚಿಕ್ಕವರು ಸತ್ತರೆ ಹಾಲು ತುಪ್ಪ ಬಿಡುತ್ತಾರೆ. ಈ ಎಲ್ಲ ವಿಧಿ ವಿಧಾನಗಳು ೩ ವರ್ಷಕ್ಕಿಂತ ಹೆಚ್ಚಿನ ವಯಸ್ಸಿನವರು ಸತ್ತರೆ ಮಾತ್ರ ಆಚರಿಸುತ್ತಾರೆ.
ಮನೆ
ಕರ್ನಾಟಕದ ಎಲ್ಲ ಜಿಲ್ಲೆಗಳಲ್ಲಿ ಕಂಡು ಬರುವ ಗೊಂದಲಿಗರು ತಮ್ಮ ಇಡೀ ಜೀವನವನ್ನು ಅಲೆಮಾರಿತನದಲ್ಲಿಯೇ ಕಳೆಯುವುದರಇಂದ ಇವರಿಗೆ ಸ್ವಂತ ಮನೆಯ ಕಲ್ಪನೆ ಅದರ ರಚನೆಯ ಬಗ್ಗೆ ತಿಳುವಳಿಕೆ ಇರುವುದನ್ನು ಕಾಣುವುದಿಲ್ಲ. ಊರಿನ ಬಯಲು ಪ್ರದೇಶ, ಛತ್ರ ಗುಡಿ ಗುಂಡಾರಗಳಲ್ಲಿ ಶಾಲೆಯ ಆವರಣಗಳಲ್ಲಿ, ಹೊಲ ಗದ್ದೆಗಳಲ್ಲಿ ತಾಡುಪಾಲು ಅಥವಾ ದೊಡ್ಡ ಪ್ಲಾಸ್ಟಿಕ್ ಹೊದಿಕೆಗಳಿಂದ ಈ ಗುಡಿಸಲುಗಳನ್ನು ಕಟ್ಟಿಕೊಳ್ಳುತ್ತಾರೆ. ಸುಮಾರು ೭ ಅಡಿ ಉದ್ದ ೪ ಅಡಿ ಅಗಲದಷ್ಟು ಜಾಗದಲ್ಲಿ ಟೆಂಟ ಹಾಕುವುದುಂಟು. ಗುಡಿಸಲಿನ ಮುಂಭಾಗದಲ್ಲಿ ಮೂರು ಗುಂಡು ಕಲ್ಲುಗಳನ್ನಿಟ್ಟು ಅದರೊಳಗೆ ಬೆಂಕಿ ಹೊತ್ತಿಸಿ, ಅಡುಗೆ ಮಾಡಿಕೊಳ್ಳುವರು. ಗುಡಿಸಲಿನಲ್ಲಿರುವ ಸ್ಥಳವನ್ನು ಮಲಗಿಕೊಳ್ಳಲು ಮತ್ತು ತಮ್ಮ ವಸ್ತುಗಳನ್ನು ಸಂಗ್ರಹಿಸಲು ಬಳಸುವರು. ಚಿಕ್ಕ ಮಕ್ಕಳಿದ್ದರೆ ಗುಡಿಸಲಿನ ಒಳಗೆ ಜೋಳಿಗೆ ಕಟ್ಟುತ್ತಾರೆ.
ಅಲೆಮಾರಿತನಕ್ಕೆ ವಿದಾಯ ಹೇಳಿದ ಕೆಲ ಗೊಂದಲಿಗರಿಗೆ ಸರ್ಕಾರ ಆಶ್ರಯ ಮನೆಗಳನ್ನು ನೀಡಿದೆ. ಇನ್ನೂ ಕೆಲವರು ಸ್ವಂತ ಮನೆಗಳನ್ನು ಕಟ್ಟಿಕೊಂಡಿದ್ದಾರೆ. ಸ್ವಂತ ಮನೆ ಕಟ್ಟಿಕೊಂಡವರಲ್ಲಿ ಆರ್.ಸಿ.ಸಿ. ಮನೆಗಳು ಸಿಗುವುದು ಅಪರೂಪ. ಹಂಚಿನ ಮನೆಗಳೇ ಹೆಚ್ಚಾಗಿ ಕಂಡುಬರುತ್ತವೆ. ಮನೆಯ ಹೊರಗೆ ಒಂದು ಕಟ್ಟೆ ಕಟ್ಟುವುದು ಇವರ ಮನೆಯ ಮಾದರಿಯಲ್ಲಿ ಕಂಡು ಬರುತ್ತದೆ. ಪಡಸಾಲೆ ಅಡುಗೆ ಮನೆ ದೇವರ ಮನೆ, ಬಚ್ಚಲು ಮನೆ ಒಂದು ಚಿಕ್ಕದಾದ ಹಾಲ್ ಇರುವುದುಂಟು. ಹೆಂಗಸರು ಕಟ್ಟೆಯ ಮೇಲೆ ಕುಳಿತುಕೊಂಡು ಕವದಿ ಹೊಲಿಯುವುದನ್ನು ಕಾಣುತ್ತೇವೆ.
ಒಳ ಆಡಳಿತ
ಗೊಂದಲಿಗರಲ್ಲಿರುವ ಉಪ ಪಂಗಡಗಳಾದ ಗೊಂದಲ ವೃತ್ತಿಗಾಯಕರು (ಕಥೆಗಾರರು, ಬೀದಿ ಹಾಡುಗರರು) ಭೂತೇಯರು, (ಎಣ್ಣೆ ಜೋಗಿಗಳು) ಸಿಂಗದವರು, ಬುಡುಬುಡಕಿಯವರು, ವಾಸುದೇವರು ಮತ್ತು ಜ್ಯೋತಿಷಿಗಳು (ಹಸ್ತ ಸಾಮುದ್ರಿಕ ಮತ್ತು ಗಿಳಿಶಾಸ್ತ್ರ) ಬಾಹ್ಯ ನೋಟಕ್ಕೆ ಇವರು ಬೇರೆ ಬೇರೆಯಾಗಿ ಕಂಡರೂ ಇವರೆಲ್ಲರೂ ಸಾಂಸ್ಕೃತಿಕವಾಗಿ ಇವರೆಲ್ಲರೂ ಒಂದೆ. ಪ್ರಾದೇಶಿಕವಾಗಿ ಭಿನ್ನತೆ ಕಂಡುಬರುತ್ತದೆ. ಕೆಲ ಪ್ರದೇಶಗಳಲ್ಲಿ ಗೊಂದಲಿಗ ಸಮುದಾಯದವರು ಒಂದೇ ಸ್ಥಳದಲ್ಲಿ ನೆಲೆ ಕಂಡು ಕೊಂಡದ್ದುನ್ನು ನೋಡುತ್ತೇವೆ. ‘ಗೊಂದಳಿ ಗಲ್ಲಿ’. ‘ಗೊಂದಳಿ ಓಣಿ’ ಎಂಬ ಹೆಸರುಗಳಿಂದ ಗುರುತಿಸಿಕೊಂಡಿರುವುದುಂಟು. ಅಲೆಮಾರಿಗಳು ತಾವು ಊರೂರು ಅಲೆಯುತ್ತಿದ್ದಾಗಲೂ ತಮ್ಮ ಸಮುದಾಯದವರೆಲ್ಲ ಒಂದೇ ಕಡೆ ಇರಬೇಕೆಂದು ಬಯಸುವುದುಂಟು. ಗೊಂದಲಿಗರು ಅಲೆಮಾರಿ ಅರೆ ಅಲೆಮಾರಿ ಮತ್ತು ನೆಲೆ ಕಂಡುಕೊಂಡವರು ವಾಸಿಸುವ ಎಲ್ಲ ಸ್ಥಳಗಳಲ್ಲಿ ಸಮಾಜದ ಹಿರಿಯರಿರುತ್ತಾರೆ. ಗೌಡ, ಓಲೇಕಾರ, ಚೇರಮನ್ ಎಂಬ ಹುದ್ದೆಗಳು ಇವರ ಸಮುದಾಯದಲ್ಲಿವೆ. ಗೊಂದಲಿಗರ ಓಣಿಗಳಿದ್ದರೆ ಒಂದೊಂದು ಓಣಿಯಿಂದ ಮೂರು ಜನ ನಾಯಕರಿರುತ್ತಾರೆ.
ಸಮುದಾಯದಲ್ಲಿ ಜರಗುವ ಪ್ರತಿಯೊಂದು ವಿಷಯವನ್ನು ಈ ನಾಯಕರ ಗಮನಕ್ಕೆ ತರಲೇಬೇಕೆಂಬ ನಿಯಮವಿದೆ. ನ್ಯಾಯ ನಿರ್ಣಯಕ್ಕೆ ಇವರು ಇರಲೇಬೇಕು ಗೊಂದಲ, ಮದುವೆ, ಜಾತ್ರೆ, ಹೆಣ್ಣು ಗಟ್ಟಿ ಮಾಡುವಾಗ ಹಬ್ಬ, ಹುಣ್ಣಿಮೆ, ಹುಟ್ಟು ಸಾವು ಪ್ರತಿಯೊಂದು ಕಾರ್ಯಗಳಿಗೂ ಹಿರಿಯರು ಇರಲೇಬೇಕು. ಸಾಮಾಜಿಕ ಸಾಂಸ್ಕೃತಿಕ ಮತ್ತು ಧಾರ್ಮಿಕ ಕಾರ್ಯಗಳೆಲ್ಲ ಇವರ ಮುಂದಾಳತ್ವ ಮತ್ತು ಮಾರ್ಗದರ್ಶನದಲ್ಲೇ ನಡೆಯುತ್ತವೆ.
ಗೊಂದಲಿಗರ ನ್ಯಾಯ ಪದ್ಧತಿ
ಆಧುನಿಕ ಯುಗದಲ್ಲಿ ಸಣ್ಣ ಪುಟ್ಟ ತಂಟೆ ತಕರಾರುಗಳನ್ನೂ ಕೋರ್ಟು ಕಚೇರಿಗಳ ಮೂಲಕವೇ ಬಗೆಹರಿಸಿಕೊಳ್ಳುದನ್ನೇ ಎಲ್ಲ ಕಡೆ ಕಾಣುತ್ತೇವೆ. ಆದರೆ ಅತ್ಯಂತ ಹಿಂದುಳಿದ ಸಮುದಾಯದವರಾದ ಗೊಂದಲಿಗರು ಸಣ್ಣ ಪುಟ್ಟ ವ್ಯಾಜ್ಯಗಳಿಂದ ಹಿಡಿದು ದೊಡ್ಡ ದೊಡ್ಡ ಸಮಸ್ಯೆಗಳನ್ನು ಕೋರ್ಟು, ಕಚೇರಿ, ಪೋಲೀಸ್ ಸ್ಪೇಶನ್ ವರೆಗೆ ತೆಗೆದುಕೊಂಡು ಹೋಗದೇ ಸಮುದಾಯದ ಪಂಚರ ಮೂಲಕ ಬಗೆಹರಿಸಿಕೊಳ್ಳುವ ಮೂಲಕ ಇತರರಿಗೆ ಮಾದರಿಯಾಗಿದ್ದಾರೆ. ಈ ವ್ಯವಸ್ಥೆಗೆ ಸಮಾಜದ ಮುಖಂಡರು ಮತ್ತು ಅವರಲ್ಲಿರು ಒಕ್ಕಟ್ಟೇ ಕಾರಣವಾಗಿದೆ. ಹೀಗಾಗಿ ಗೊಂದಲಿಗರು ಕೋರ್ಟುಕಚೇರಿಗಳ ಮೆಟ್ಟಿಲು ಹತ್ತಿ ಹಣ ಕಳೆದುಕೊಂಡು ಸುಸ್ತಾಗುವುದನ್ನು ತಪ್ಪಿಸಿಕೊಂಡಿದ್ದರು. ಆದರೆ ಇತ್ತಿತ್ತಲಾಗಿ ಅವರು ಸಹ ನ್ಯಾಯಾಲಯ, ಪೋಲೀಸ್ ಕಛೇರಿಗಳನ್ನು ಅಲೆಯುತ್ತಿರವುದನ್ನು ಕಾಣುತ್ತೇವೆ.
ಗೊಂದಲಿಗರು ವರ್ಷಕ್ಕೆ ಒಂದೆರಡು ಸಲ ಹಬ್ಬಗಳಲ್ಲಿ ತಮ್ಮ ನೆಲೆಗಳಿಗೆ ಮತ್ತು ಅಲೆಮಾರಿಗಳು ಗೊಂದಲಿಗರು ಹೆಚ್ಚಿನ ಸಂಖ್ಯೆಯಲ್ಲಿ ವಾಸಿಸುವ ಸ್ಥಳಗಳಿಗೆ ಹೋಗುವರು. ಊರೂರು ತಿರುಗುತ್ತಿರುವಾಗ ಅಲ್ಲಿ ತಂಟೆ ತಕರಾರುಗಳು ಬಂದಿದ್ದರೆ ಅವುಗಳನ್ನೆಲ್ಲ ಅಲ್ಲಿ ಬಗೆಹರಿಸಿಕೊಳ್ಳುವುದುಂಟು. ಎಲ್ಲ ತಂಟೆಗಳ ತನಿಖೆ ಮತ್ತು ನಿರ್ಣಯವನ್ನು ತಮ್ಮ ಆರಾಧ್ಯ ದೈವಗಳ ಎದುರಿನಲ್ಲಿಯೇ ನಡೆಸುವುದುಂಟು. ತಮ್ಮ ಆರಾಧ್ಯ ದೈವಗಳಿಗಿಂತ ದೊಡ್ಡವರು ಯಾರೂ ಇಲ್ಲ ಅದಕ್ಕಾಗಿ ನಾವು ಕೋರ್ಟಿಗೆ ಹೋಗುವುದಿಲ್ಲ ಎನ್ನುವರು. ಗೊಂದಲಿಗರಿಗೆ ಪೋಲೀಸ್ ಮತ್ತು ನ್ಯಾಯಲಯಗಳ ಬಗ್ಗೆ ಗೌರವ ಇದೆ. ಆದರೆ ಸಣ್ಣ ಪುಟ್ಟ ಜಗಳಗಳನ್ನು ನ್ಯಾಯಲಯಗಳಿಗೆ ಮತ್ತು ಪೋಲೀಸ್ ಹತ್ತಿರ ತೆಗೆದುಕೊಂಡು ಹೋದರೆ ಮತ್ತು ಅದರ ಪರಿಹಾರಕ್ಕಾಗಿ ನಾವು ನಮ್ಮ ವೃತ್ತಿಯನ್ನು ಬಿಟ್ಟು ಅಲೆದಾಡುತ್ತಿದ್ದರೆ ನಮ್ಮ ಸಂಸಾರದ ಗತಿ ಏನು? ನಮ್ಮ ಹೆಂಡಿರ ಮಕ್ಕಳ ಸ್ಥಿತಿಗಳೇನು? ಜೊತೆಗೆ ನಮ್ಮ ವೃತ್ತಿಗೂ ಮಣ್ಣು ಬೀಳುತ್ತದೆ. ಈ ಎಲ್ಲ ಸಮಸ್ಯೆಗಳನ್ನು ಪರಿಹರಿಸಿಕೊಳ್ಳುವುದಕ್ಕಾಗಿ ನಮ್ಮ ನಮ್ಮ ನ್ಯಾಯಗಳನ್ನು ನಾವೇ ಬಗೆಹರಿಸಿಕೊಳ್ಳುತ್ತೇವೆ ಎಂದು ಅಭಿಪ್ರಾಯ ಪಡುತ್ತಾರೆ.
ಗೊಂದಲಿಗರು ನ್ಯಾಯ ನಿರ್ಣಯವನ್ನು ನಿಷ್ಪಕ್ಷಪಾತವಾಗಿ ಮಾಡುವುದುಂಟು. ತಪ್ಪಿತಸ್ಥರನ್ನು ಸೂಕ್ಷ್ಮವಾದ ತನಿಖೆ ಮತ್ತು ಹೇಳಿಕೆಗಳ ಮೂಲಕ ಗುರುತಿಸುತ್ತಾರೆ. ಪಂಚರು ನೀಡಿದ ನಿರ್ಣಯವನ್ನು ಅಪರಾಧಿ ಒಪ್ಪಲೇಬೇಕು. ಒಂದು ವೇಳೆ ಅವನು ಒಪ್ಪದಿದ್ದರೆ. ‘ಮುಂದಿನ ಮನೆ, ಗೊಂದಲಿಗರ ಮೇಲ್ಮನೆ ನ್ಯಾಯಾಲಯಕ್ಕೆ ಆ ವ್ಯಾಜ್ಯವನ್ನು ಕಳಿಸಿಕೊಡಬೇಕಾಗುತ್ತದೆ. ಮೇಲ್ಮನೆ ನ್ಯಾಯಾಲಯ ಅಥವಾ ಮುಂದಿನ ಮನೆ ಎಂದರೆ, ತಮಗಿಂತಲೂ ಗೊಂದಲಿಗರ ದೊಡ್ಡ ಸಮಾಜವಿರುವ ಹಿರಿಯರನ್ನು ಬೇರೆ ಬೇರೆ ಸ್ಥಳಗಳಿಂದ ಕರೆಸುತ್ತಾರೆ. ಆ ಹಿರಿಯರ ಎಲ್ಲ ಖರ್ಚುಗಳನ್ನು ತಪ್ಪಿತಸ್ಥರೇ ಕೊಡಬೇಕಾಗುತ್ತದೆ. ಗೊಂದಲಿಗರಲ್ಲಿ ನ್ಯಾಯ ನಿರ್ಣಯ ಪಾರದರ್ಶಕವಾಗಿರುತ್ತದೆ. ಅಪರಾಧಿ ಈ ಪಂಜರದಿಂದ ತಪ್ಪಿಸಿಕೊಳ್ಳಲು ಸಾಧ್ಯವಾಗುವುದಿಲ್ಲ. ಅಪರಾಧಿ ಸಮುದಾಯದ ನ್ಯಾಯ ನಿರ್ಣಯವನ್ನು ಒಪ್ಪದಿದ್ದರೆ. ಅಂಥವರನ್ನು ಕುಲದಿಂದ ಹೊರಗೆ ಇಡುತ್ತಾರೆ. ಇಂಥವರಿಗೆ ಸಮಾಜದಿಂದ ಯಾವ ಸಹಾಯ ಸಹಕಾರಗಳೂ ಸಿಗುವುದಿಲ್ಲ. ಮಾತು ಕಥೆ, ಕೊಡು ಕೊಳ್ಳುವಿಕೆ, ಸಾವು ನೋವು, ಯಾವ ಕೆಲಸಕ್ಕೂ ಇವರನ್ನು ಸೇರಿಸಿಕೊಳ್ಳುವುದಿಲ್ಲ. ಗೊಂದಲಿಗರ ನ್ಯಾಯ ನಿರ್ಣಯದಲ್ಲಿ ಅಪರಾಧಿಗಳನ್ನು ಕ್ಷಮಿಸುವ ಪರಂಪರೆಯೇ ಇಲ್ಲ. ತಪ್ಪಿತಸ್ಥರು ಹಿರಿಯರು ಹೇಳುವ ದಂಡ ನೀಡಿ ಕ್ಷಮೆ ಕೇಳಿದನಂತರವೇ ಸಮುದಾಯದ ಒಳಗೆ ಪ್ರವೇಶ ಅಲ್ಲಿಯವರೆಗೆ ನಿಷೇಧ.
‘ಗೊಂದಲಿಗರು ತಮ್ಮ ಸಮುದಾಯದ ಯಾವುದೇ ವ್ಯಾಜ್ಯವಿದ್ದರೂ ಅದನ್ನು ತಮ್ಮಲ್ಲಿ ಬಗೆಹರಿಸಿಕೊಳ್ಳುವಾಗ ನಾಲ್ಕು ಬಗೆಯ ನಿರ್ಣಯಗಳನ್ನು ಕೈಗೊಳ್ಳುವರು
೧. ಬೇವಿನ ಕಡ್ಡಿ ನ್ಯಾಯ
೨. ಕವಡೆ ನ್ಯಾಯ
೩. ಅಡಕೆ ನ್ಯಾಯ
೪. ಮೀಸೆಯ ನ್ಯಾಯ
ಬೇವಿನ ಕಡ್ಡಿ ನ್ಯಾಯ
ಗೊಂದಲಿಗರ ಸಮುದಾಯದ ವ್ಯಕ್ತಿಯೊಬ್ಬ ಇನ್ನೊಬ್ಬ ವ್ಯಕ್ತಿಗೆ ಅಥವಾ ಅವನ ಕುಟುಂಬದವರಿಗೆ ಅನ್ಯಾಯ ಮಾಡಿದರೆ, ತೊಂದರೆ ಕೊಟ್ಟರೆ, ಅನ್ಯಾಯಕ್ಕೊಳಗಾದವರು ಒಂದು ಬೇವಿನ ಕಡ್ಡಿಯನ್ನು ತೆಗೆದುಕೊಂಡು ಅದನ್ನು ಉಂಗುರದಾಕಾರದಲ್ಲಿ ಸುತ್ತಿಕೊಂಡು ಹಿರಿಯರ ಹತ್ತಿರ ಹೋಗಿ ತಮಗಾದ ಅನ್ಯಾಯವನ್ನು ತೋಡಿಕೊಳ್ಳುವರು. ಹೀಗೆ ಕಡ್ಡಿಯ ಮೂಲಕ ತಮ್ಮ ಸಮಸ್ಯೆಯನ್ನು ಹೇಳಿಕೊಂಡರೆ ನ್ಯಾಯ ನಿರ್ಣಯಿಸುವ ಹಿರಿಯರು ಬೇಗನೆ ಸೇರಿ ನ್ಯಾಯ ನಿರ್ಣಯಿಸುವರು.
ಕಡ್ಡಿಯ ಬದಲಾಗಿ ಕವಡಿಯನ್ನು ಇಟ್ಟರೆ ಕವಡಿ ನ್ಯಾಯವೆಂದು, ಅಡಕೆ ಇಟ್ಟರೆ ಅಡಕೆ ನ್ಯಾಯವೆಂದು, ಮೀಸೆ ಕಿತ್ತು ಗಂಟಿನಲ್ಲಿಟ್ಟರೆ ಮೀಸೆ ನ್ಯಾಯವೆಂದೂ ಕರೆಯುವುದುಂಟು. ಗೊಂದಲಿಗರ ಹಿರಿಯರೆಲ್ಲ ಗುಡಿ, ಕಟ್ಟೆ ಬಯಲು ಅಥವಾ ಗುಡಿಸಲು ಮುಂದೆ ಸೇರುವರು. ಅವರು ಸೇರುವ ಸ್ಥಳವೇ ನ್ಯಾಯಾಲಯ ವಾದಿ ಪ್ರತಿವಾದಿಗಳನ್ನು ಕರೆಸುತ್ತಾರೆ. ಈ ನ್ಯಾಯಾಲಯದಲ್ಲಿ ಗಂಡಸರು ಹೆಂಗಸರು ಸರಿಸಮಾನವಾಗಿ ಕುಳಿತುಕೊಳ್ಳುವ ಹಾಗಿಲ್ಲ. ನ್ಯಾಯ ನಿರ್ಣಯಕ್ಕೆ ಹೆಂಗಸರು ಸಾಕ್ಷಿ ಹೇಳುತ್ತಾರೆ. ಸಾಕ್ಷಿ ಹೇಳುವವರು ಹಿರಿಯರ ಎದುರಿಗಿಟ್ಟಿ ಬೇವಿನ ಕಡ್ಡಿ, ಅಡಿಕೆ, ಕವಡೆ ಮುಟ್ಟಿ ಅಥವಾ ಶಕ್ತಿದೇವತೆಗಳ ಮೇಲೆ ಆಣೆ ಮಾಡಿ ಸಾಕ್ಷಿ ಹೇಳುವುದುಂಟು, ವಾದಿ ಪ್ರತಿವಾದಿ ಮತ್ತು ಸಾಕ್ಷಿಗಳ ವಿಚಾರಣೆ ನಂತರ ಹಿರಿಯರು ತೀರ್ಪು ನೀಡುವರು.
ಹೆಣ್ಣುಗಳು ತಮ್ಮ ಗಂಡಂದಿರಿಗೆ ಅನ್ಯಾಯವೆಸಗಿದರೆ, ಅವರನ್ನು ತಿರಸ್ಕರಿಸಿದರೆ, ಹೀಯಾಳಿಸಿ, ಮಾತನಾಡಿದರೆ ಅವಳಿಗೆ ಕೊರಳಲ್ಲಿ ಕಲ್ಲು ಕಟ್ಟಿ ಗುಡಿ ಸುತ್ತಲು ಹೇಳುವರು. ಗಂಡು ತನ್ನ ಹೆಂಡತಿಗೆ ಕಿರುಕುಳ ಕೊಡುತ್ತಿದ್ದರೆ ಅಂತವರಿಗೆ ಬೆನ್ನಿನ ಮೇಲೆ ಕಲ್ಲು ಹೇರಿ ನಿಲ್ಲಿಸಿ ಕ್ಷಮೆ ಕೋರುವಂತೆ ಹಿರಿಯರು ಹೇಳುತ್ತಾರೆ. ಮತ್ತೆ ಈ ರೀತಿ ತೊಂದರೆ ಕೊಡುವುದಿಲ್ಲವೆಂದು ದೇವಿಯ ಮೇಲೆ ಆಣೆ ಮಾಡಿಸುವರು ಇಷ್ಟಲ್ಲದೆ ತಪ್ಪಿತಸ್ಥ ದಂಡವನ್ನು ಕೊಡಬೇಕಾಗುತ್ತದೆ. ಈ ದಂಡ ಐದು ರೂಪಾಯಿಗಳಿಂದ ೧೦೦೦ರೂಗಳ ವರೆಗೆ ಇರುತ್ತದೆ. ದಂಡದ ಹಣವನ್ನು ಸಮಾಜದ ಕೆಲಸಕ್ಕೆ ಬಳಸುವುದುಂಟು. ಅಪರಾಧ ಕೃತ್ಯ ಎಸಗಿದವನು ನ್ಯಾಯವನ್ನು ಮುಂದೆ ಹಾಕುತ್ತ ಹೋದರೆ ನ್ಯಾಯ ನಿರ್ಣಯವಾಗುವವರೆಗೆ ನಡೆಯುವ ಹಿರಿಯರ ಖರ್ಚನ್ನು ಅವನೇ ಭರಿಸಬೇಕಾಗುತ್ತದೆ.
ಗೊಂದಲಿಗರ ಭಾಷೆ
ಅಲೆಮಾರಿ, ಅರೆ ಅಲೆಮಾರಿ ಬುಡಕಟ್ಟು ಸಮುದಾಯಗಳ ಸಂಸ್ಕೃತಿ, ಶಿಕ್ಷಣ, ಆರ್ಥಿಕ ಸ್ಥಿತಿಗತಿಗಳು, ಸಾಹಿತ್ಯ ಕಲೆ ಮುಂತಾದವುಗಳ ಅಧ್ಯಯನ ಎಷ್ಟು ಮುಖ್ಯವಾಗಿರುತ್ತದೆಯೋ, ಅವರು ಬಳಸುವ ಭಾಷೆಯ ಅಧ್ಯಯನವೂ ಅಷ್ಟೇ ಮುಖ್ಯವಾಗಿರುತ್ತದೆ. ಬುಡಕಟ್ಟುಗಳ ಲಕ್ಷಣಗಳನ್ನು ಗುರುತಿಸುವಾಗ ಅವರ ಭಾಷೆಯನ್ನು ಮುಖ್ಯವಾದ ಸಂಗತಿಯಾಗಿ ಪರಿಗಣಿಸಬೇಕಾಗುತ್ತದೆ. ಗೊಂದಲಿಗರು ಮಾತನಾಡುವ ಭಾಷೆಯನ್ನು ಇಲ್ಲಿಯವರೆಗೆ ಮರಾಠಿ ಭಾಷೆ ಎಂದೇ ಹೇಳುತ್ತ ಬಂದಿದ್ದಾರೆ. ಗೊಂದಲಿಗರು ಆರಂಭದ ಕಾಲದಿಂದ ತಮ್ಮದೇ ಆದ ಉಪಭಾಷೆಯನ್ನು ಮಾತನಾಡುತ್ತಿದ್ದಾರೆ. ಗೊಂದಲಿಗರು ಮಾತನಾಡುವ ಭಾಷೆಯನ್ನು ‘ಖಿವಾರಿ’ ಭಾಷೆ ಎಂದು ಕರೆಯುತ್ತಾರೆ. ಈ ಖಿವಾರಿ ಭಾಷೆಗೆ ಲಿಪಿ ಇಲ್ಲ. ಇದು ಆಡುಭಾಷೆಯಲ್ಲಿಯೇ ಉಳಿದುಕೊಂಡಿದೆ. ಖಿವಾರಿ ಮತ್ತು ಮರಾಠಿ ಭಾಷೆಯ ಧ್ವನಿಗಳು ಒಂದೇ ರೀತಿಯಾಗಿರುವುದು ಕಂಡುಬರುತ್ತದೆ.
ಗೊಂದಲಿಗರು ಮಾತನಾಡುವ ಖಿವಾರಿ ಭಾಷೆ ಇದು ಒಂದು ಪ್ರತ್ಯೇಕ ಬುಡಕಟ್ಟಿನ ಭಾಷೆಯಾಗಿ ಕಂಡುಬರುತ್ತದೆ. ಖಿವಾರಿ ಭಾಷೆ ಬುಡಕಟ್ಟು ಭಾಷೆಯ ಎಲ್ಲ ಲಕ್ಷಣಗಳನ್ನು ಹೊಂದಿರುವುದು ಕಂಡುಬರುತ್ತದೆ. ಖಿವಾರಿ ಭಾಷೆಯ ಬಳಕೆ ಇಂದು ಗೊಂದಲಿಗರಲ್ಲಿ ಮಾಯವಾಗುತ್ತಿದೆ. ಅಲ್ಲಲ್ಲಿ ಬೆರೆಳೆಣಿಕೆಯಷ್ಟು ಜನ ಮಾತ್ರ ಈ ಭಾಷೆಯನ್ನು ಮಾತನಾಡುವವರು ಕಾಣಸಿಗುತ್ತಾರೆ. ಖಿವಾರಿ ಭಾಷೆ ಆಡು ಭಾಷೆ ಮಾತ್ರ ಆಗಿದ್ದರಿಂದ ಅದು ಮರಾಠಿ ಭಾಷೆಯಲ್ಲಿ ಬೆರೆತು ಹೋಗಿದೆ. ಮರಾಠಿಯ ಪ್ರಭಾವ ಈ ಖಿವಾರಿ ಭಾಷೆಯ ಮೇಲೆ ತೀವ್ರವಾದ ಪರಿಣಾಮ ಬೀರಿದ್ದರಿಂದ ಇದು ತನ್ನ ಅಸ್ತಿತ್ವ ಉಳಿಸಿಕೊಳ್ಳಲು ಸಾಧ್ಯವಾಗಲಿಲ್ಲ.
ಖಿವಾರಿ ಭಾಷೆಯ ಕೆಲ ಉದಾಹರಣೆಗಳನ್ನು ಇಲ್ಲಿ ಗಮನಿಸಿ. ಖಿವಾರಿ ಶಬ್ದಗಳಿಗೆ ಮರಾಠಿ ಮತ್ತು ಕನ್ನಡ ಭಾಷೆಯಲ್ಲಿ ಅರ್ಥವನ್ನು ಕೊಡಲಾಗಿದೆ. (ಈ ಕೆಳಗಿನ ಶಬ್ದಗಳ ಬಗೆಗೆ ಶ್ರೀ ಶಿವಾನಂದ ಪಾಚಂಗಿ ಅವರು ಮಾಹಿತಿಯನ್ನು ನೀಡಿದ್ದಾರೆ).

ಬುಡಕಟ್ಟು ಸಮುದಾಯವಾದ ಗೊಂದಲಿಗರು ತಮ್ಮದೇ ಆದ ಭಾಷೆಯನ್ನು ಹೊಂದಿದ್ದು ಇಂದು ಕೆಲವರು ಆ ಭಾಷೆಯ ಮೂಲಕವೇ ಅವರು ವ್ಯವಹರಿಸುತ್ತಿದ್ದುದರ ಬಗ್ಗೆ ಮಾಹಿತಿ ದೊರೆಯುತ್ತದೆ.
ಗೊಂದಲಿಗರು: ಅಧ್ಯಾಯ ೩ – ಸಮುದಾಯದ ಸಾಮಾಜಿಕತೆ (೩)
೩.೨ ಉಪಪಂಗಡಗಳು
೧೭ನೆಯ ಶತಮಾನದ ಆರಂಭದ ಕಾಲದಲ್ಲಿ ಮಾತೃದೇವತೆಯಾದ ಅಂಬಾಭವಾನಿಯನ್ನು ಡಕ್ಕನೆ ಪ್ರದೇಶದ ಜನ ಅತ್ಯಂತ ಶ್ರದ್ಧೆ ಭಕ್ತಿಯಿಂದ ಪೂಜಿಸತೊಡಗಿದರು. ಈ ಮಾತೃದೇವತೆ ಈ ಪ್ರದೇಶದಲ್ಲಿ ಅತ್ಯಂತ ಜನಪ್ರಿಯ ದೇವತೆಯಾಗಿ ಪ್ರತಿಯೊಬ್ಬರ ಮನೆಯಲ್ಲಿಯೂ ಪೂಜೆಗೊಳ್ಳತೊಡಗಿದಳು. ಈ ಸಂದರ್ಭದಲ್ಲಿ ಮಾತೃ ದೇವತೆಯ ಆರಾಧಕರಾದ ಗೊಂದಲಿಗರ ಸ್ಥಾನಮಾನಗಳು ಅತ್ಯಂತ ಉನ್ನತ ಸ್ಥಿತಿಗೇರಿದವು. ಗೊಂದಲಿಗರ ಗೊಂಧಳ ಮೇಳ, ಅವರ ಹಾಡು, ಕಥೆ, ಪೂಜಾ ವಿಧಿ ವಿಧಾನಗಳನ್ನು ಇಲ್ಲಿಯ ಜನ ಭಕ್ತಿಯಿಂದ ಅಲಿಸುತ್ತಿದ್ದರು. ಈ ಶತಮಾನ ಆರಂಭದ ಕಾಲದಲ್ಲಿ ಮುಸಲ್ಮಾನರ ದಾಳಿಯಿಂದ ಜನ ತತ್ತರಿಸಿ ಹೋಗಿದ್ದರು. ಶಾಂತಿ ನೆಮ್ಮದಿ ಎಲ್ಲವನ್ನು ಕಳೆದುಕೊಂಡು ತಮ್ಮನ್ನು ರಕ್ಷಿಸುವರು ಯಾರು ಎಂದು ಚಿಂತಿಸುತ್ತಿದ್ದರು. ಆ ಸಂದರ್ಭದಲ್ಲಿ ಅಂಬಾಭವಾನಿ ಅವರಿಗೆ ದಿವ್ಯ ಚೇತನವಾಗಿ ಕಾಣಿಸಿಕೊಳ್ಳುತ್ತಾಳೆ. ಪ್ರಾರ್ಥನೆಗೆ ಗಂಡು ದೇವರಿಗಿಂತ ಹೆಣ್ಣು ದೇವತೆ ಬೇಗನೆ ಒಲಿಯುತ್ತಾಳೆಂಬ ನಂಬಿಕೆಯೂ ಜನರಲ್ಲಿ ಗಾಢವಾಗಿತ್ತು. ದೇಶದ ಸ್ವಾತಂತ್ರ್ಯಕ್ಕಾಗಿ ಹಂಬಲಿಸುತ್ತಿದ್ದ ಈ ಪ್ರದೇಶದ ಜನ ಅಂಬಾಭವಾನಿಯನ್ನು ಮೊರೆ ಹೋಗುತ್ತಾರೆ. ಈ ದೇವತೆ ಅನೇಕರ ಕನಸಿನಲ್ಲಿ ಕಂಡು ಅವರ ಬೇಡಿಕೆಗಳನ್ನು ಈಡೇರಿಸುತ್ತಾಳೆ. ಈ ದೇವಿ ಗೊಂದಲಿಗರಿಗೆ ಎಲ್ಲಕ್ಕಿಂತ ಹೆಚ್ಚಿನದನ್ನು ಕರುಣಿಸುತ್ತಾಳೆ ಗೊಂದಲಿಗರು ಗೊಂದಲ ನೃತ್ಯದಲ್ಲಿ ತೊಡಗಿಕೊಂಡಾಗ ದೇವಿ ಅವರಲ್ಲೊಬ್ಬರ ಮೈಯಲ್ಲಿ ಆಗಮಿಸಿ ಭೂತ ಭವಿಷ್ಯಗಳ ಘಟನೆಗಳನ್ನು ಹೇಳತೊಡಗುತ್ತಾಳೆ ಮತ್ತು ಅವರ ಮೂಲಕ ಅನೇಕ ಪವಾಡಗಳನ್ನು ಮಾಡಿಸುತ್ತಾಳೆ.
ಒಂದು ಕಾಲದಲ್ಲಿ ಉತ್ತಮ ಸ್ಥಾನಕ್ಕೇರಿದ ಗೊಂದಲಿಗರು ಜಾತಿ ಜಾತಿಯೊಳಗಿನ ಅನೇಕ ಕಾರಣಗಳಿಂದ ವೃತ್ತಿಯ ಪೈಪೋಟಿಯಿಂದ, ಸಾಮಾಜಿಕ, ಆರ್ಥಿಕ ಸ್ಥಾನಮಾನಗಳಿಂದ ಭಿನ್ನಾಭಿಪ್ರಾಯಗಳು ಉಂಟಾಗಿ ಗೊಂದಲಿಗರಲ್ಲಿ ಅನೇಕ ಉಪಪಂಗಡಗಳಾದವು. ವಿವಿಧ ವೃತ್ತಿಗಳನ್ನು ಅನುಸರಿಸಿಕೊಂಡ ಈ ಉಪಪಂಗಡಗಳು ಆಚಾರ ವಿಚಾರ, ಆಹಾರ ಉಡುಗೆ ತೊಡುಗೆಗಳಲ್ಲಿ ಭಿನ್ನತೆ ಇರುವುದು ಕಂಡು ಬರುತ್ತದೆ.
ಗೊಂದಲಿಗರಲ್ಲಿಯ ಉಪ ಪಂಗಡಗಳು
೧. ಗೊಂದಲ ವೃತ್ತಿಗಾಯಕರು
ಅ) ಕಥೆಗಾರರು (ಕಥೋಪಜೀವಿಗಳು) ಆ) ಬೀದಿಹಾಡುಗಾರರು
೨. ಭೂತೇಯರು (ಎಣ್ಣೆ ಜೋಗಿಗಳು)
೩. ಸಿಂಗದವರು
೪. ಬುಡಬುಡಕೆಯವರು
೫. ವಾಸುದೇವರು
೬. ಜ್ಯೋತಿಷಿಗಳು
ಅ) ಹಸ್ತ ಸಾಮುದ್ರಿಕ ಜ್ಯೋತಿಷಿಗಳು ಆ) ಗಿಳಿಶಾಸ್ತ್ರ ಜ್ಯೋತಿಷಿಗಳು
೭. ಭಾಟರು
೮. ಚಿತ್ರಪಟದವರು
ಈ ವೃತ್ತಿಯಿಂದ ಉಪಪಂಗಡಗಳು ಬೇರೆ ಬೇರೆಯಾಗಿದ್ದರೂ ವೈವಾಹಿಕ ಸಂಬಂಧವನ್ನು ಬೆಳೆಸುತ್ತಲೇ ಬಂದಿವೆ. ಕೆಲವರಲ್ಲಿ ನಾವು ಹೆಚ್ಚಿನವರು ಉಳಿದವರು ಕಡಿಮೆ ದರ್ಜೆಯವರು ಎಂದು ಹೇಳುವುದುಂಟು. ಇಂದು ರಾಜ್ಯ ಮಟ್ಟದಲ್ಲಿ ಗೊಂದಲಿಗರ ಸಮಾವೇಶಗಳು ನಡೆಯುತ್ತಿರುವುದರಿಂದ ಸರ್ಕಾರದ ಮುಂದೆ ಶಕ್ತಿ ಪ್ರದರ್ಶನ ನೀಡುವ ಸಂದರ್ಭದಲ್ಲಿ ವೃತ್ತಿಯ ಮೂಲಕ ಭಿನ್ನ ಭಿನ್ನವಾಗಿ ಗುರುತಿಸಿಕೊಂಡಿರುವ ನಾವೆಲ್ಲ ಒಂದೇ ಎಂಬ ಭಾವನೆ ಒಡಮೂಡುತ್ತಿದೆ.
೩.೩ ಬೆಡಗುಗಳು
‘ಗೊಂದಲ ಹಾಕುವುದು ಇದು ಅಂಬಾಭವಾನಿ ದೇವತೆಯ ಹೆಸರಿನಲ್ಲಿ ಇಡೀ ರಾತ್ರಿ ನಡೆಯುವ ಒಂದು ಧಾರ್ಮಿಕ ಪೂಜಾ ವಿಧಾನ. ಇಲ್ಲಿ ದೇವಿಯ ಹಾಗೂ ದೇವ ದೇವತೆಗಳ ಕಥೆ ಹೇಳುತ್ತ, ಸ್ತುತಿ ಮಾಡುತ್ತ, ಕುಣಿಯುವ ಆಚರಣೆ. ಒಂದು ಕಾಲಕ್ಕೆ ಈ ಗೊಂದಲವನ್ನು ಯಾವ ಜಾತಿಯವರಾದರೂ ಹಾಕಬಹುದಾಗಿತ್ತು. ಇಂದು ಈ ಆಚರಣೆ ಒಂದು ಸೀಮಿತ ಸಮುದಾಯಕ್ಕೆ ಮಾತ್ರ ಮೀಸಲಾಗಿದೆ. ಗೊಂದಲ ಎಂಬ ಪೂಜಾ ವಿಧಾನವನ್ನು ನಡೆಸಿಕೊಡುವವರಿಗೆಲ್ಲ ಗೊಂದಲಿಗರು ಎಂಬ ಹಣೆಪಟ್ಟಿ ಬಂದಿತು. ಕಾಲನಂತರ ಒಂದು ವರ್ಗ ಗೊಂದಲ ಹಾಕುವುದನ್ನೇ ತನ್ನ ಪ್ರಮುಖ ವೃತ್ತಿಯನ್ನಾಗಿ ಮಾಡಿಕೊಂಡಿತು. ಈ ವರ್ಗವನ್ನು ಗೊಂದಲಿಗರು ಎಂಬ ಪ್ರತ್ಯೇಕ ಜಾತಿಯಾಗಿ ಮಾರ್ಪಟ್ಟಿತು.
೧. ಗೊಂದಲಿಗರನ್ನು ಅಧ್ಯಯನ ಮಾಡಿದ ಡಾ. ನಿಂಗಣ್ಣ ಸಣ್ಣಕ್ಕಿ ಅವರು ಅವರ ಕುಲ ಬಳಿಗಳನ್ನು ಕುರಿತಾದ ಅಭಿಪ್ರಾಯಗಳನ್ನು ಹೀಗೆ ವ್ಯಕ್ತಪಡಿಸಿದ್ದಾರೆ. ‘ಗೊಂದಲಿಗರಲ್ಲಿಯೂ ಇತರರಂತೆ ಬೆಡಗುಗಳಿದ್ದವು ಮತ್ತು ಈಗಲೂ ಇವಎ. ಅವುಗಳನ್ನು ಮರಾಠಿಯಲ್ಲಿ ಹೇಳುತ್ತಿದ್ದಾರೆ. ಕರ್ನಾಟಕ, ಚಾಲುಕ್ಯ, ಕಲಚೂರಿ, ಕದಂಬ ಇವು ವಂಶಾವಳಿಯಲ್ಲಿ ಇವೆ. ಆದುದರಿಂದ ಗೊಂದಲಿಗರು ಮೂಲದಲ್ಲಿ ಕನ್ನಡ ನೆಲದಲ್ಲಿಯೇ ವಾಸವಾಗಿದ್ದರು ಎಂಬುದಕ್ಕೆ ಸಾಕ್ಷಿಯಾಗಿದೆ.
ಕರ್ನಾಟಕ, ಮಹಾರಾಷ್ಟ್ರ, ಗೋವಾ, ಆಂಧ್ರಪ್ರದೇಶಗಳಲ್ಲಿ ವಾಸವಾಗಿರುವ ಮತ್ತು ಸಂಚಾರಿಗಳಾಗಿರುವ ಗೊಂದಲ ಸಮಾಜದ ಹಿರಿಯರನ್ನು ‘ಬೆಡಗಿ’ನ ಬಗೆಗೆ ಕೇಳಿದಾಗ, ಮೂಲದಲ್ಲಿ ತಮಗೆ ಬೆಡಗುಗಳಿದ್ದವು. ಅವು ಭಿನ್ನ ಬೆಡಗುಗಳಾದರೆ, ನಮಗೆ ರಕ್ತ ಸಂಬಂಧವುಂಟಾಗುತ್ತಿದ್ದವು. ಆದರೆ ಈಗ ತಾವು (ಗೊಂದಲಿಗರು) ಕೆಲವರು (ಕುಳಿ) ಮತ್ತು ಕೆಲವರು ‘ಗೋತ್ರ’ದ ಮನೆತನದವರೆಂದು ಹೇಳಿಕೊಳ್ಳುತ್ತಿದ್ದಾರೆ.
ಈಗ ‘ಬೆಡಗು’ ಹೊಂದಿದ ಮನೆತನದ ಗೊಂದಲಿಗರೂ ಇದ್ದಾರೆ. ಗೊಂದಲಿಗರಿಗೆ ಮೂಲದಲ್ಲಿ ಒಂದು ನೂರು ಎಂಟು ಬೆಡಗುಗಳಿದ್ದವು. ಕೆಲವು ಹಿರಿಯರಿಗೆ ಇನ್ನು ಅವುಗಳ ಬಗ್ಗೆ ‘ಗೊತ್ತುಂಟು’ ಎಂದು ತಿಳಿಸುತ್ತಾ ಅವುಗಳ ವಿವರಗಳನ್ನು ಹೀಗೆ ನೀಡಿದ್ದಾರೆ.
೧. ಕುಳಿ ಚಾಲುಕ್ಯ (ಚಾಲುಕೆ)
(ಸೂರ್ಯ, ಸೋಮ, ಬ್ರಹ್ಮಶೇಷ, ವಂಶಿಯಾಂಚಿತ ಉತ್ಪತ್ತಿ ವಂಶಾವಳಿ ಚಾನಂದ ಕುಳಿ ಹಾ ಗ್ರಂಥ ಬಾಳಾಜಿ ನಾಫೂಜಿ ಗಾವಂಡ ತುಕಾರಾಮ ಪಂಢರಿಶೇಟ ಯಾನಿ ಮುಂಬಯಿ ಹಾ ಶಕೆ ೧೮೫೫ ಕ್ರಿ.ಶ. ೧೯೨೩)
ತಕ್ತಗಾದಿ – ಬಾದಾಮಿ, ದುಸರಿಗಾದಿ – ಕಲ್ಯಾಣ
೧. ಢವಳ ಸಿಂಹಾಸನ, ಢವಳ ನಿಶಾನಾ, ಢವಳ ಛತ್ರ ಢವಳಾವಾರು, ಧ್ವಜಸ್ಥಂಬ, ಗಣಪತಿ ಕುಳ ದೈವತ ಖಂಡೇರಾವ್, ಎಂಬಿರ ಅಥವಾ ಶಂಖಗುರು ದಾಲಭ್ಯ ಋಷಿ, ಗೋತ್ರ ಚಾಲುಕ್ಯ, ಗಾಯತ್ರಿ ಮಂತ್ರ, ಕುಳೆ ನೀಲವರ್ಣ ಯಾಣಿ ಪ್ರಮಾಣೆ ಚಾಲುಕ್ಯ ಕುಳಿ ವಿವರವನ್ನು ಶ್ರೀ ಗ್ಯಾನಬಾ ಚಿನ್ನಪ್ಪ ಪಾಚಂಗೆ ಹುಬ್ಬಳ್ಳಿ ಇವರಲ್ಲಿರು ಕುಳಿ (ಬೆಡಗು)ಗಳ ವಿವರ
೨. ಕುಳಿ (ಕುಳೆ) ಕಲಚೂರಿ (ಕಚರೆ) ಕಲಚೂರಿ ಮನೆತನ ‘ಕಲ್ಯಾಣಿ’
೩. ಕುಳಿ (ಬೆಡಗು) ಕದಮ (ಕದಂಬರು) ಗಾದೆ ಗೋವೆ, ಧ್ವಜಸ್ಥಂಭ ಸೂರ್ಯ
೪. ನಿಕಮ ‘ಸಗರ ಕರ್ನಾಟಕ’ ಧ್ವಜಸ್ಥಂಬ ಹನುಮಾನ (ಹನುಮನು ಹುಟ್ಟಿದ ನಾಡು) ಕುಳಿ ದೈವತ ಜೋಗೇಶ್ವರ
೫. ಕುಳಿ ತೋವರ ತಕ್ತಗಾದೆ ಕರ್ನಾಟಕ ಧ್ವಜಸ್ಥಂಬ ಹನುಮಾನ (ಹನುಮನು ಉದಸಿದ ಭಾಗ)
೬. ಕುಳಿ ಭೋಗಲೆ ತಕ್ತಗಾದೆ ಬಾಗಲಕೋಟೆ ಭಗವಾ ನಿಶಾನಾ ಕುಳಿದೈವ ಮಹಾದೇವ
೭. ಕುಳಿ ಮ್ಹಾಡಿಕ: ತಕ್ತ ಗಾದೆ ಬಾಗಲಕೋಟೆ ಕುಳೀದೇವ ‘ರುದ್ರ’
೮. ಕುಳಿ ಚವ್ಹಾಣ ತಕ್ತಗಾದೆ, ವಿಜಾಪುರ ಕುಳಿ ಲಾಡ ವಿಜಾಪುರ
೯. ಕುಳಿ ವಾಮ ನಾಯಕ (ವೈನಯಕ) ಮಹಾಕುಳೆ ತಕ್ತಗಾದೆ ಜಮಖಂಡಿ ಮತ್ತು ಬೆಳಗಾವಿ
ಕಥಾವಟೆ ಸೊಲ್ಲಾಪೂರ
೧೦. ಕುಳಿ ಯಾದವ ಮುಧೋಳ ಮತ್ತು ಜಮಖಂಡಿ ಸಂಸ್ಥಾನ
೧೧. ಕುಳಿ ಸಾಬಳೆ ಜಮಖಂಡಿ ವ ತೋರಗಲ್ಲ
೧೨. ಕುಳಿ ಧರ್ಮರಾಜ ತೋರಗಲ್ಲ
೧೩. ಕುಳಿ ಸುರ್ವೆ ನಾಯಕ ಜಿಲ್ಲೆ ಬೆಳಗಾವಿ
೧೪. ಕುಳಿ ಕಾಪಡೆ ಬೆಳಗಾವಿ ಜಿಲ್ಲೆ
ಗೊಂದಲಿಗರು ಪ್ರಾಚೀನ ಕನ್ನಡದ ನೆಲದವರೆನ್ನುವುದಕ್ಕೆ ‘ಎ’ ಕಾರಾಂತ ಪದಗಳನ್ನು ನಿರ್ಮಾಣ ಮಾಡಿಕೊಂಡಿದ್ದಾರೆ.
ಮನೆತನದ ಹೆಸರುಗಳು ಕಂಬಳಿ=ಕಂಬಳೆ, ಸುಗತಿ=ಸುಗತೆ, ಬಿಸಿ-ಬಿಸೆ (ಭಿಸೆ) ಕುಲ-ಕುಲಿ (ಕುಳಿ), ಸುಂಬಳಿ=ಸುಂಬಳಿ, ಗೋಕಾವಿ=ಗೋಕಾವೆ ಇತ್ಯಾದಿ. ಕುಳಿಗಳ ಜೊತೆ ವಿವರಗೊಂಡಿರುವ ಗೊಂದಲಿಗರ ಕೆಲವು ಪಂಥ ಗೊಂದಲಿಗರು ಸಂಚರಿಸಲು ಹಂಚಿಕೊಂಡಿರುವ ಹಾಗೂ ಕಲಾ ಪ್ರದರ್ಶನದ ಕನ್ನಡ ನೆಲದ ಪ್ರದೇಶಗಳು ಕೆಳಗಿನಂತಿವೆ.
೧. ದೇಶಕ
೧. ಬಂಕಾಪೂರ ವಿಭಾಗ ೨. ೧೬ ಜನ ಹಳಬರು
೨. ಕಲ್ಯಾಣ ಬೀದರ, ಗುಲಬರ್ಗಾ ಜಿಲ್ಲೆಗಳು
೩. ಅಳ್ಳೋಳ-ಕಳ್ಳೋಳ, ಸೊಲ್ಲಾಪೂರ ವಿಭಾಗ
೪. ಗುಳ್ಳೊಳ – ಗುಳಗುಳ
೫. ಕಾನೂಲಿ
೬. ತೊರಸಾಲ ದಾವಣಗೆರೆಯಿಂದ ಮೈಸೂರು ಭಾಗ
ಪೂರ್ವದಲ್ಲಿ ಒಂದನೂರಾ ಎಂಟು ಬೆಡಗುಗಳಿದ್ದವು. ಈಗ ಅವುಗಳಲ್ಲಿ ನವನವ (೬೨) ಕುಳಿ ‘ಒಪ್ಪಿಗೆಯಾಗಿವೆ’ ಎಂದು ಡಾ ನಿಂಗಣ್ಣ ಸಣ್ಣಕ್ಕಿ ಅವರು ತಮ್ಮ ಗೊಂದಲಿಗರ ಸಂಸ್ಕೃತಿ ಎಂಬ ಪುಸ್ತಕದಲ್ಲಿ ತಿಳಿಸಿದ್ದಾರೆ.
೨. ಗೊಂದಲಿಗರ ಅಧ್ಯಯನ ಮಾಡಿದ ಡಾ. ಕ್ಯಾತನಹಳ್ಳಿ ರಾಮಣ್ಣ ಅವರು ಗೊಂದಲಿಗರ ಜಾತಿ ಮತ್ತು ಗೋತ್ರಗಳನ್ನು ಕುರಿತು ಹೀಗೆ ವ್ಯಕ್ತಪಡಿಸಿದ್ದಾರೆ. ‘ಒಂದು ಕಾಲಕ್ಕೆ ಯಾವುದೇ ಜಾತಿಯವರಾದರೂ ಅವರು ದೀಕ್ಷೆ ಪಡೆದು ಗೊಂದಲಿಗರಾಗುವ ಅವಕಾಶವಿತ್ತು. ಅದು ಶೀಘ್ರಗತಿಯಲ್ಲಿ ಅಂಥವರ ಸಂಖ್ಯೆ ಬೆಳೆದು, ಗೊಂದಲ ನೃತ್ಯದ ಕಾರ್ಯಕ್ರಮಗಳು ಬಹುಬೇಗ ಜನಪ್ರಿಯವಾಗಿ, ಗೊಂದಲಿಗ ದೀಕ್ಷೆ ಪಡೆದವರನ್ನೆಲ್ಲ ಅವರವರ ಮೂಲ ಜಾತಿಯ ಪ್ರಸ್ತಾಪವೆತ್ತದೆ ಗೊಂದಲಿಗರೆಂದೇ ಗುರುತಿಸುತ್ತ ಬರಲಾಯಿತು. ಜನಪ್ರಿಯಂತೆ ಹೆಚ್ಚಿದಂತೆಲ್ಲ ಅದರಿಂದ ಜೀವನೋಪಾಯದ ಮಾರ್ಗವೂ ಸುಲಭವೆನ್ನಿಸತೊಡಗಿತು. ಹೀಗಾಗಿ, ದೀಕ್ಷೆ ಪಡೆದ ಬಹುಪಾಲು ಮಂದಿಯೆಲ್ಲ ಗೊಂದಲವನ್ನೇ ತಮ್ಮ ವೃತ್ತಿಯನ್ನಾಗಿ ಮಾಡಿಕೊಂಡರು. ಅನಂತರ ಗೊಂದಲಿಗರದೇ ಒಂದು ಪ್ರತ್ಯೇಕ ಜಾತಿಯೆಂಬಂತೆ ಪರಿಗಣಿಸಲ್ಪಡಲು ಮೊದಲಾದಾಗ ಹೊಸ ಹೊಸ ಮಂದಿ ಬಂದು ಸೇರುವುದನ್ನು ಆ ಸಮಾಜ ಪ್ರತಿಭಟಿಸಿತು. ಗೊಂದಲ ಹಾಕುವ ವಿಧಿ, ಅಷ್ಟು ಹೊತ್ತಿಗಾಗಲೇ ಜಾತಿಯೆಂದು ಅಂಬಾಭವಾನಿಯ ಭಕ್ತರಿಗೆಲ್ಲ ಗೊಂದಲದ ದೀಕ್ಷೆ ಕೊಡುವ ನಿರ್ದಿಷ್ಟ ವಿಧಿ ಸಹಜವಾಗಿಯೇ ತನ್ನ ವ್ಯಾಪ್ತಿಯನ್ನು ಸಂಕುಚಿತಗೊಳಿಸಿಕೊಂಡು ಸೊರಗಿ ಕೇವಲ ಜಾತಿಯೆಂಬ ಆವರಣದೊಳಗಿನ ಮೂಲೆ ಸೇರಿಕೊಂಡಿತು ಪರಿಣಾಮವಾಗಿ ಹೊಸ ಸೇರ್ಪಡೆಗಳು ಸಂಪೂರ್ಣವಾಗಿ ಇಲ್ಲದಂತಾದವು. (ಅದೇ ಪು.೧೧)
ಈ ಗೊಂದಲಿಗರ ಸಮೂಹದ ಜಾತಿಯೊಳಗೆ ಬೇರೆ ಬೇರೆ ಕಾರಣಗಳಿಗಾಗಿ ಬಹುಶಃ ಸಾಮಾಜಿಕ, ಆರ್ಥಿಕ ಸ್ಥಾನಮಾನಗಳಿಗೆ ಸಂಬಂಧಿಸಿದಂತೆ ಭಿನ್ನಾಭಿಪ್ರಾಯಗಳು ತಲೆದೋರಿ, ಗೊಂದಲಿಗ ಜಾತಿ ಉಪ ವಿಭಾಗಗಳಾಗಿ ಒಡೆಯುತ್ತ ಆ ಮೂಲಕ ಒಂದು ರೀತಿಯಿಂದ ವ್ಯಾಪ್ತಿಯನ್ನು ವಿಸ್ತಾರಗೊಳಿಸುತ್ತ ಸಾಗಿತು. ನಡೆ ನುಡಿ, ಆಚಾರ ವಿಚಾರ, ಆಹಾರ, ಉಡುಗೆ ತೊಡುಗೆಗಳಲ್ಲಿ ಭಿನ್ನತೆಯನ್ನು ಗಳಿಸಿಕೊಳ್ಳುತ್ತ ನಡೆಯಿತು.
‘ಪ್ರಾದೇಶಿಕ, ಆರ್ಥಿಕ, ಸಾಮಾಜಿಕ ಇತ್ಯಾದಿ ಕಾರಣಗಳಿಂದ ಗೊಂದಲಿಗ ಜಾತಿ ಅನೇಕ ವಿಭಾಗಗಳನ್ನೂ ಉಪವಿಭಾಗಗಳನ್ನೂ ಪಡೆದುಕೊಳ್ಳುತ್ತ ಬಂದಿತು. ಸ್ವಗೋತ್ರ ಭಿನ್ನ ಗೋತ್ರ ಎಂಬ ಎರಡು ಮುಖ್ಯ ವಿಭಾಗಗಳಡಿಯಲ್ಲಿ ಅವನ್ನೆಲ್ಲ ಹೀಗೆ ವಿಂಗಡಿಸಲಾಗಿದೆ.
ಸ್ವಗೋತ್ರದ ಎಂಟು ವಿಭಾಗಗಳಲ್ಲಿ ಗುರುತಿಸಲ್ಪಟ್ಟಿದೆ.
೧. ಬ್ರಾಹ್ಮಣ, ೨. ಧನಗಾರ ೩. ಮರಾಠಾ ೪. ಕುಂಬಾರ ೫. ಕದಮರಾಯ್ ೬. ರೇಣುಕ್‌ರಾಯ್ ಅಥವಾ ಪಿಚಾತಿ ೭. ಮಾಲಿ ೮. ಅಕರಮಾಸೆ
ಮೇಲೆ ಸೂಚಿಸಿರುವ ಪಂಗಡಗಳಲ್ಲಿ ಪರಸ್ಪರ ತಿನ್ನುವಿಕೆಯಾಗಲೀ, ಕೊಡುಕೊಳ್ಳುವಿಕೆಯಾಗಲೀ ಇಲ್ಲ. ಅಕರಮಾಸೆ ಅವರನ್ನು ಬಿಟ್ಟರೆ ಉಳಿದ ಎಲ್ಲ ೭ ಪಂಗಡದ ಜಾತಿಯವರು ಗೊಂದಲವನ್ನು ಆಚರಿಸುತ್ತಾರೆ.
ಗೊಂದಲ ಆಚರಣೆಯಲ್ಲಿ ಇತರೆ ಗೊಂದಲಿಗರು ಬಳಸುವ ‘ದೀವಟಿಗೆ’ಗೆ ಸಂವಾದಿಯಾಗಿ, ಬ್ರಾಹ್ಮಣ ಗೊಂದಲಿಗರು ಹೊತ್ತಿಸಿಟ್ಟ ಉರಿಯಬಲ್ಲ ವಸ್ತುಗಳಿಂದೊಡಗೂಡಿದ ‘ಭಡೆನ್’ ಎಂದು ಕರೆಯಲಾಗುವ ಮಣ್ಣಿನ ಪಾತ್ರೆಯ ಕೆಳ ಅರ್ಧ ಭಾಗದ ವಸ್ತುವನ್ನು ಬಳಸುತ್ತಾರೆ. ಕದಮ್‌ರಾಯ್ ಮತ್ತು ರೇಣುಕಾರಾಯ್ ಗೊಂದಲಿಗರು ತಾವು ಮಾತ್ರ ವಂಶಪಾರಂಪರ‍್ಯ ಗೊಂದಲಿಗರೆಂದು ಇತರ ಪಂಗಡಗಳೆಲ್ಲ ಇತರೆ ಜಾತಿಗಳಿಗೆ ಸೇರಿದ ಕೇವಲ ವಾದ್ಯಗಾರರೆಂದೂ ಹೇಳಿಕೊಳ್ಳುತ್ತಾರೆ. ಸಾಮಾಜಿಕವಾಗಿ ಕದಮ್‌ರಾಯ್‌ಗಳು ರೇಣುಕರಾಯ್‌ಗಳಿಗಿಂತ ಮೇಲ್ಪಟ್ಟವರು.
ಗೊಂದಲಿಗರಲ್ಲಿನ ಭಿನ್ನ ಗೋತ್ರದ ಉಪವಿಭಾಗಗಳು ಉಪನಾಮಗಳಿಂದ ಗುರುತು ಹಿಡಿಯಲ್ಪಡುತ್ತವೆ. ೧. ಕುಂಬಾರ್ ಗೊಂದಲಿಗರ ಉಪನಾಮಗಳು, ಬಡ್ಗೆ, ಧೆಂಬೆ, ಗಂಗಾವನ್, ಗರುಡ್, ಜುಗಲ್, ಜಾದವ್, ಪಂಚಾಂಗಿ, ಫೈಟ್, ವಾಯಿದ್ ಮತ್ತು ವರಾದೆ.
ರೇಣುಕ್‌ರಾಯ್ ಮತ್ತು ಕದಮ್‌ರಾಯ್ ಗೊಂದಲಿಗರ ಉಪನಾಮಗಳು
ಬೆಕ್ರೆ, ಭಂಡಾರೆ, ಧಮಾಲ್, ದುಂಗು, ಗಾಯಿಕ್ ವಾಡ್, ಘಾಡೇಕರ್, ಗುರಾಡ್ಕರ್, ಜಾಧವ್, ಶಿಂದೆ, ಜಗ್ತಾಪ್, ಕಾಳೆ, ಕೊಲ್ಹಾತಕರ್, ಮರಾಠೆ, ಮಾಹೆದ್ಕರ್ ಪಲಸ್ಕರ್, ಠೆಂಕೆ, ಸುಪಲಕರ್, ತಾರ್ಟೆ, ಫೈಟ್, ತಿಫ್ಕೆ ಮತ್ತು ಉಬ್ಲೆ ಧಾರವಾಡದಲ್ಲಿ ಅವರು ಈ ಉಪನಾಮಗಳನ್ನು ಹೊಂದಿದ್ದಾರೆ. ಗರೊಡ್, ಗುರ‍್ಕೆ, ಪಂಚಾಂಗಿ ಮತ್ತು ವುಗ್ಡೆ
ಒಂದೇ ಬಗೆಯ ಉಪನಾಮವುಳ್ಳವರೂ ಪರಸ್ಪರ ಮದುವೆಯಾಗಲಾರರು, ‘ದೇವಕ್’ರು ಒಂದೇ ಬಗೆಯಾಗಿದ್ದರೂ ಅದು ಕೂಡ ಪರಸ್ಪರ ಮದುವೆಗೆ ಅಡ್ಡಿಯೇ, ಗೊಂದಲಿಗರಲ್ಲಿನ ‘ದೇವಕ’ ರೂ ಮರಾಠಿಯಲ್ಲಿನ ‘ದೇವಕ’ರೂ ಒಂದೇ, ಆದರೆ ‘ಪಾಂಚ್ ಪಾಲ್ವಿ’ ಅಥವಾ ಐದು ಬಗೆಯ ಮರದ ಎಲೆಗಳು ಮಾವು ಬನ್ನಿ (ಶಮೀ) ಮುತ್ತು, ಅತ್ತಿ ಎಕ್ಕ ಬಹುಪಾಲು ಸಾಮಾನ್ಯವಾಗಿರುತ್ತವೆ. ಮದುವೆಗೆ ಮುಂಚೆ ಇದ್ದಿರಬಹುದಾದ ಸಂಬಂಧಗಳನ್ನು ಗುರುತಿಸಲು ಸಾಧ್ಯವಿಲ್ಲದಿದ್ದಾಗ ಕೂಡ ಆ ಎರಡು ವ್ಯಕ್ತಿಗಳ ಮದುವೆ ನಿಷಿದ್ಧವೆನಿಸುತ್ತದೆ (ಅದೇ ಪು ೧೨ ಮತ್ತು ೧೩)
ನಾನು ಕ್ಷೇತ್ರಕಾರ್ಯ ಮಾಡಿದ ಸಂದರ್ಭದಲ್ಲಿ ಗೊಂದಲಿಗರಲ್ಲಿಯ ಉಪಪಂಗಡಗಳಾದ ಬುಡಬುಡಕೆ, ಅರೆಪಂಚಾಂಗ, ಸಿಂಗದವರು, ಭೂತೇರು, ಚಿತ್ತವೃತ್ತಿಯವರು, ಭಾಟರು ಮತ್ತು ವಾಸುದೇವ ಈ ಏಳು ಉಪಪಂಗಡಗಳಲ್ಲಿ ಒಟ್ಟು ೬೨ ಬೆಡಗುಗಳಿರುವ ಬಗ್ಗೆ ಮಾಹಿತಿ ಸಿಕ್ಕಿದೆ. (ಮಾಹಿತಿ ನೀಡಿದವರು ಶ್ರೀ ಶಿವಾನಂದ ಪಾಚಂಗಿ, ನಲಗುಂದ) ಒಟ್ಟು ೯೬ (ಚಾನ್ನವೆ) ಬೆಡಗುಗಳಿದ್ದು ಅದರಲ್ಲಿ ಸುಮಾರು ೬೨ ಬೆಡಗಿನವರು ಕಾರ್ನಟಕದಲ್ಲಿ ವಾಸಿಸುತ್ತಿರುವ ಬಗ್ಗೆ ಮಾಹಿತಿ ದೊರೆಯುತ್ತದೆ. ಗೊಂದಲಿಗರು ಈ ಬೆಡಗುಗಳಿಗೆ ‘ಗೋತಾ’ ಎಂದು ಕರೆಯುತ್ತಾರೆ.
ನನಗೆ ದೊರೆತಿರುವ ೬೨ ಬಳಿಗಳನ್ನು ಅವರು ನಾಲ್ಕು ಪಂಥಗಳಲ್ಲಿ ವಿಂಗಡಿಸಿದ್ದಾರೆ.
೧. ದೇಶಕಪಂಥ
ಈ ಪಂಥದಲ್ಲಿ ನಾಲ್ಕು ವಿಭಾಗಗಳನ್ನು ಮಾಡಿದ್ದಾರೆ.
	೧ನೇ ಗುಂಪು
	೨ನೇ ಗುಂಪು
	೩ನೇ ಗುಂಪು
	೪ನೇ ಗುಂಪು

	೧. ವಾಸ್ಟರ್
	೧. ವಾಕೋಡೆ
	೧. ಮುಖ್ಯೆ
	೧. ಕಾಕಡೆ

	೨. ನಾಯ್ಕಲ್
	೨. ಗೊಗರೆ
	೨. ಬೋಡ್ಲಾಸ್
	೨. ದುಮಾಳೆ

	೩. ದಸಗುಂಟೆ
	೩. ಸಾಳುಂಕೆ
	೩. ಏಡೆ
	೩. ವಿಷ್ಣು

	೪. ವಾಡಗನ್
	೪. ರೇಣಕೆ
	೪. ಸಿಂಗನಾಥ
	೪. ಗೋತ್ತಾಳೆ

	೫. ಲಾಖೆ(ಲಾಗವೆ)
	೫. ಮತಟಕರ್
	೫. ಚೋರಗೆ (ದುರವೆ)
	 


ಈ ನಾಲ್ಕು ಗುಂಪಿನ ಮುಖ್ಯಸ್ಥರು ದೇಶಕ ಪಂಥದ ಪ್ರಮುಖ ವ್ಯಕ್ತಿಗಳಾದ ವಾಸ್ಟರ್, ವಾಕೋಡೆ, ಮುಖ್ಯೆ ಮತ್ತು ಕಾಕಡೆ ಇವರಿಗೆ ಅವರು ಮಾನದಾರ ಎಂದೂ ಕರೆಯುವರು. ಈ ಮೇಲೆ ಸೂಚಿಸಿದ ನಾಲ್ಕೂ ಗುಂಪಿನ ಬೆಡಗಿವನರು ಅನ್ಯಾಯ ಆಕ್ರಮಗಳನ್ನೆಸಗಿದರೆ ಅವರಿಗೆ ನ್ಯಾಯ ನಿರ್ಣಯ ಮೋಕ್ಷ ನೀಡುವ ಹಿರಿಯರು ಇವರಿಗೆ ರಾಜರೆಂದೂ ಅವರಲ್ಲಿ ಕರೆಯುವುದುಂಟು. ಈ ಗುಂಪಿನಲ್ಲಿರುವ ಮೊದಲನೆಯ ಬೆಡಗಿನ ವ್ಯಕ್ತಿಗಳಿಗೆ ಗುರುಸ್ಥಾನವನ್ನು ಈ ಸಮುದಾಯ ಕಲ್ಪಿಸಿಕೊಟ್ಟಿದೆ. ಮೇಲಿನ ೧ನೇ ಗುಂಪಿನಲ್ಲಿ ನಾಯ್ಕರ್, ದಸಗುಮಟೆ, ವಾಡಗನ್ ಲಾಖೆ (ಲಾಗವೆ) ಈ ಬೆಡಗಿನವರಿಗೆ ವಾಸ್ಟರ್ ಬೆಡಗಿವರು ಗುರುಸ್ಥಾನದಲ್ಲಿದ್ದು ಕಾರ್ಯನಿರ್ವಹಿಸುತ್ತಾರೆ. ಹಾಗೆಯೇ ಎರಡನೆಯ ಗುಂಪಿನಲ್ಲಿ ವಾಕೋಡೆ ಮೂರನೆಯ ಗುಂಪಿನಲ್ಲಿ ಮುಖ್ಯೆ ನಾಲ್ಕನೆಯ ಗುಂಪಿನಲ್ಲಿ ಕಾಕಡೆ ಇವರುಗಳು ಗುರುಸ್ಥಾನಗಳನ್ನು ಪಡೆದುಕೊಂಡಿದ್ದಾರೆ. ಉಳಿದವರನ್ನು ಅವರ ಶಿಷ್ಯರೆಂದು ಪರಿಗಣಿಸಲ್ಪಡುತ್ತಾರೆ.
೨. ಕಲ್ಯಾಣಪಂಥ
ಕಲ್ಯಾಣ ಪಂಥದ ಪ್ರಮುಖರಾದ ಬೋರಾತ್ ಗುರುರಾತ್, ಕಂಬಳರಾತ್, ಇಂಗಳೆ ಇವರನ್ನು ಮಾನದಾರ ಎಂದು ಕರೆಯುತ್ತಾರೆ.
ಈ ಪಂಥದಲ್ಲಿಯೂ ನಾಲ್ಕು ಭಾಗಗಳಿವೆ.
	೧ನೇ ಗುಂಪು
	೨ನೇ ಗುಂಪು
	೩ನೇ ಗುಂಪು
	೪ನೇ ಗುಂಪು

	೧ ಬೋರಾತ್
	೧ ಗುರುರಾತ್
	೧ ಕಂಬಳರಾತ್
	೧ ಇಂಗಳೆ

	೨ ಗುಡಕರ್
	೨ ದುರವೆ
	೨ ಉಗಡೆ
	೨ ಅಟಕ್

	೩ ಬಡಗಿ
	೩ ಸುಗತೆ
	೩ ಕಾಳೆ
	೩ ಹಿರೇಹಳ್ಳಿ (ಹಿರಳ್ಳಿ)

	೪ ಟೀಕೆ
	೪ ಪಾಚಂಗೆ
	೪ ಬೋಳೆ
	೪ ಸಾಗರ

	೫ ಗಾಗಲೆ (ಗಾಗಡೆ)
	 
	 
	 


ಕಲ್ಯಾಣ ಪಂಥದಲ್ಲಿಯಂಥ ಬೋರಾತ್, ಗುರುರಾತ್, ಕಂಬಳರಾತ್, ಮತ್ತು ಇಂಗಳೆ ಇವರುಗಳು ಗುರುಸ್ಥಾನವನ್ನು ಪಡೆದುಕೊಂಡವರಾಗಿದ್ದಾರೆ.
೩. ತೋರಸಲ್‌ಪಂಥ
ಈ ಪಂಥದಲ್ಲಿಯೂ ನಾಲ್ಕು ವಿಭಾಗಗಳಿವೆ
	೧ನೇ ಗುಂಪು
	೨ನೇ ಗುಂಪು
	೩ನೇ ಗುಂಪು
	೪ನೇ ಗುಂಪು

	೧ ಉದಟೊಲೆ
	೧ ಮೊರಕರ್
	 
	೧ ಸಿಂದಗಾನ್

	೨ ಬಾಗಡೆ
	೨ ಚವ್ಹಾಣ
	೨ ದವಡತೆ
	೨ಗಾಯಕವಾಡ್

	೩ ವಾಡೇಕರ್
	೩ ದಡೆ (ಜಾದವ)
	೩ ಪವಾರ
	೩ ಬಾಗಲೆ

	೪ ಠಾಕೂರ್
	೪. ಕಾವಡೆ
	೪ ಭಂಡಾರಿ
	 


ತೊರಸಲ್ ಪಂಥದಲ್ಲಿ ಉದಟೋಲೆ, ಮೊರಕರ್, ಪಾರಗೆ ಮತ್ತು ಸಿಂದಗಾನ್ ಬಳಿಯವರು ಗುರುಸ್ಥಾನದಲ್ಲಿದ್ದ ಮಾನದಾರರು.
೪. ಗುಳಗುಳಿಪಂಥ
ಈ ಪಂಥದಲ್ಲಿಯೂ ಎರಡು ವಿಭಾಗಗಳಿವೆ
	೧ನೇ ಗುಂಪು
	೨ನೇ ಗುಂಪು
	೩ನೇ ಗುಂಪು
	೪ನೇ ಗುಂಪು

	೧ ಮರವಂಟಿ
	೧ ಚಾಲವಂಟಿ
	೧ ಹುಚ್ಚಣೆ
	೧ ಉಬಾಳೆ

	೨ ಧೋತೆ
	೨ ಅವಧೂತ
	೨ ಸಸಾನೆ
	೨ ಪಾಡ್ರಮಿಸೆ


ಗುಳುಗುಳಿ ಪಂಥದಲ್ಲಿ ಮರವಂಟಿ, ಹುಚ್ಚಣೆ ಮತ್ತು ಉಬಾಳೆ ಬಳಿಯವರು ಗುರುಸ್ಥಾನದಲ್ಲಿದ್ದ ಮಾನದಾರರು. ಕರ್ನಾಟಕದಲ್ಲಿರುವ ಎಲ್ಲ ಗೊಂದಲಿಗರು ಇಂದು ಮಹಾರಾಷ್ಟ್ರದ ಪ್ರಭಾವದಿಂದ ಮತ್ತು ರಾಜ್ಯದಲ್ಲಿ ಸಂಘಟನೆ ಮಾಡುವುದಕ್ಕಾಗಿ ಈ ಸಮುದಾಯದವರೆಲ್ಲ ‘ಗೋಂಧಳಿ’ ಎಂಬ ಹೆಸರಿನಿಂದಲೇ ಗುರುತಿಸಿಕೊಳ್ಳುತ್ತಿದ್ದಾರೆ. ಗೊಂದಲಿಗರಲ್ಲಿ ಸಾಮಾನ್ಯವಾಗಿ ತಮ್ಮ ಬಳಿಯ ಹೆಸರನ್ನೇ ಮನೆತನದ ಹೆಸರಾಗಿ (ಅಡ್ಡಹೆಸರಾಗಿ) ಬಳಸುವುದು ಕಂಡು ಬರುತ್ತದೆ. ಆದರೆ ಇಂದು ಅನೇಕ ಸಮುದಾಯಗಳು ತಮ್ಮ ಮನೆ ಹೆಸರನ್ನೂ ಗೋಂಧಳಿ ಎಂದು ಇಟ್ಟುಕೊಂಡಿರುವುದು ಕಂಡು ಬರುತ್ತದೆ. ವೈವಾಹಿಕ ಸಂಬಂಧ ಬೆಳೆಸಲು ಅನುಕೂಲವಾಗಲೆಂದು ತಮ್ಮ ಬಳಿಯ ಹೆಸರನ್ನೇ ಮನೆ ಹೆಸರಾಗಿ ಗುರುತಿಸಿಕೊಂಡಿದ್ದ ಗೊಂದಲಿಗರು ಸಂಘಟನೆಯ ದೃಷ್ಟಿಯಿಮದ ಗೋಂಧಳಿ ಎಂದು ಸಾಮೂಹಿಕವಾಗಿ ಗುರುತಿಸಿಕೊಳ್ಳುತ್ತಿದ್ದಾರೆ.
೩.೪ ವರ್ತಮಾನದ ಸಾಮಾಜಿಕ ಸ್ಥಿತಿಗತಿಗಳು
ಗೊಂದಲಿಗರು ತಮ್ಮ ಮೂಲ ಉದ್ಯೋಗದಿಂದ ಹೊಟ್ಟೆ ಹೊರೆದುಕೊಳ್ಳಲು ಸಾಧ್ಯವೇ ಇಲ್ಲ ಎಂಬುದನ್ನು ಕಂಡು ಕೊಂಡಿದ್ದಾರೆ. ಅನೇಕ ಕುಟುಂಬಗಳು ಪೂರ್ಣ ಪ್ರಮಾಣದ ಅಲೆಮಾರಿತನದಿಂದ ಮುಕ್ತಿ ಪಡೆದುಕೊಂಡಿವೆ. ಅರೆ ಅಲೆಮಾರಿತನ ಇನ್ನೂ ಉಳಿದುಕೊಂಡಿದೆ. ಹಿರಿಯ ವೃತ್ತಿ ಕಲಾವಿದರಾದ ಬುಡಬುಡಕೆಯವರು, ಜ್ಯೋತಿಷಿಗಳು ಗಿಳಿಶಾಸ್ತ್ರದವರು ಅಲೆಮಾರಿ ಕಥೆಗಾರರು, ಸಿಂಗದವರು, ಭೂತೇರ ಇವರು ಮಾತ್ರ ತಮ್ಮ ವೃತ್ತಿಯನ್ನು ಮುಂದುವರೆಸಿಕೊಂಡು ಹೋಗುತ್ತಿದ್ದಾರೆ. ಬುಡಬುಡಕೆಯವರ ಸ್ಥಿತಿಗತಿಗಳು ತೀರ ದುಸ್ಥಿತಿಯಲ್ಲಿವೆ. ಆದರೂ ಈ ಬುಡಬುಡಕೆಯವರು ತಮ್ಮ ವೃತ್ತಿಯ ಬಗ್ಗೆ ಹೆಮ್ಮೆಯಿಂದಲೇ ಹೇಳಿಕೊಳ್ಳುತ್ತಿದ್ದಾರೆ. ಕಿತ್ತೂರಿನಲ್ಲಿ ಶ್ರೀ ರಾಮಣ್ಣ ಎಂಬ ಹಣ್ಣಾದ ಮುದುಕ ಪ್ರತಿ ದಿನವೂ ಏಳುತ್ತ ಬೀಳುತ್ತ ವೃತ್ತಿಯನ್ನು ಮುಂದುವರಿಸಿದ್ದಾನೆ. ಗೊಂದಲಿಗರು ಆದಾಯವೇ ಇಲ್ಲದ ಪಾರಂಪರಿಕ ವೃತ್ತಿಯಲ್ಲಿಯೇ ತಮ್ಮನ್ನು ತೊಡಗಿಸಿಕೊಂಡು ಸಾಮಾಜಿಕವಾಗಿ ಬಡತನ ಸ್ಥಿತಿಯಲ್ಲಿಯೇ ಉಳಿಯುವಂತಾಗಿದೆ. ಶಿಕ್ಷಣ ಪಡೆದು ಸರಕಾರಿ ಹುದ್ದೆಯನ್ನು ಗಿಟ್ಟಿಸಿಕೊಳ್ಳುವಲ್ಲಿ ಇವರು ಸಾಧನೆ ಅತ್ಯಂತ ಕಡಿಮೆ ಪ್ರಮಾಣದಲ್ಲಿದೆ. ಬೆರಳೆಣಿಕೆಯಷ್ಟು ಜನ ಸತತ ಪರಿಶ್ರಮದಿಂದ ಪಾತ್ರೆ ವ್ಯಾಪಾರದ ಮೂಲಕ ಆರ್ಥಿಕವಾಗಿ ಉನ್ನತ ಸ್ಥಿತಿಯನ್ನು ತಲುಪಿ ಸಾಮಾಜಿಕವಾಗಿ ಸ್ಥಾನಮಾನಗಳನ್ನು ಹೊಂದಿದ್ದಾರೆ. ಬೆಂಗಳೂರು, ಮೈಸೂರು, ಮಂಗಳೂರು ಈ ಪ್ರದೇಶದಲ್ಲಿ ವಾಸಿಸುತ್ತಿರುವ ಜ್ಯೋತಿಷಿ ವೃತ್ತಿಯವರು ಉತ್ತಮ ಸ್ಥಿತಿಯಲ್ಲಿ ಬದುಕುತ್ತಿದ್ದಾರೆ. ಆದರೆ ಶೇಕಡಾ ೬೦ ರಷ್ಟು ಜನ ಅಲೆಮಾರಿ ಅರೆ ಅಲೆಮಾರಿತನದಲ್ಲಿಯೇ ಬದುಕುತ್ತಿದ್ದಾರೆ. ತಲೆಯ ಮೇಲೆ ಪಾತ್ರೆ ಹೊತ್ತುಕೊಂಡು ಊರಿಂದೂರು ಅಲೆದಾಡುವ ಗೊಂದಲಿಗರು ಸಣ್ಣ ಪುಟ್ಟ ವ್ಯಾಪಾರಸ್ಥರು ‘ಭಿಕ್ಷೆ ಬೇಡುವುದಕ್ಕಿಂತ ಈ ವೃತ್ತಿ ಎಷ್ಟೋವಾಸಿ. ಈ ವೃತ್ತಿಯಿಂದಾದರೂ ನಮಗೆ ಸಮಾಜದಲ್ಲಿ ಸ್ಥಾನಮಾನಗಳು ಸಿಗಬಹುದು’ ಎಂಬ ನಂಬಿಕೆಯನ್ನು ಇವರು ಇಟ್ಟುಕೊಂಡಿದ್ದಾರೆ. ಕವದಿ ಹೊಲಿಯುವ ವೃತ್ತಿ ಶೇಕಡಾ ೯೦ ರಷ್ಟು ಕ್ಷೀಣಿಸಿದೆ. ಈ ಕವದಿಗಳನ್ನು ಗ್ರಾಮೀಣ ಜನರು ಒಂದು ಕಾಲಕ್ಕೆ ಆಸಕ್ತಿಯಿಂದ ಹೊಲಿಸಿ ಹೊತ್ತುಕೊಳ್ಳುತ್ತಿದ್ದರು. ಇಂದು ಹಳ್ಳಿಯ ಜನರಲ್ಲಿ ಕವದಿಗಳ ಮೇಲಿನ ವ್ಯಾಮೋಹ ಕಡಿಮೆಯಾಗಿದೆ. ಇದರಿಂದ ಗೊಂದಲಿಗರ ಹೆಂಗಸರ ಕವದಿ ಹೊಲಿಯುವ ವೃತ್ತಿಗಳು ಮಾಯವಾಗುತ್ತಿವೆ.
ಗೊಂದಲ ಪೂಜೆ ನೆರವೇರಿಸುವ ಕಥೆಗಾರರ ಸಂಖ್ಯೆ ಬೆರಳೆಣಿಕೆಯಷ್ಟಿದೆ. ಗೊಂದಲ ಹಾಕುವುದು ಇದೊಂದು ಧಾರ್ಮಿಕ ಪರಂಪರೆಯಾಗಿದ್ದರೂ ಅದು ಕೂಡ ಇಂದು ಜನರಿಂದ ದೂರ ಹೋಗಿದೆ. ಗೊಂದಲಿಗರು ದಿಂಡಿ ಮೂಲಕ ಹೆಚ್ಚಿನ ಪ್ರಮಾಣದಲ್ಲಿ ಪಂಢರಪುರಕ್ಕೆ ಹೋಗಿ ತುಳಸಿ ಮಾಲೆ ಹಾಕಿಸಿಕೊಂಡು ಸಂತರಾಗುತ್ತಿರುವುದರಿಂದ ಅನೇಕರು ದುಶ್ಚಟಗಳಿಂದ ದೂರವಾಗುತ್ತಿದ್ದಾರೆ. ೨೧ನೆಯ ಶತಮಾನದಲ್ಲಿಯೂ ಇವರ ಪಾರಂಪರಿಕ ನ್ಯಾಯ ಪದ್ಧತಿ ಇನ್ನೂ ಗಟ್ಟಿಯಾಗಿ ಉಳಿದುಕೊಂಡಿದೆ. ಸಣ್ಣ ಪುಟ್ಟ ವ್ಯಾಜ್ಯಗಳಿಗೆ ಕೋರ್ಟು ಕಚೇರಿಗೆ ಅಲೆದಾಡುವ ಇಂದಿನ ಸಮಾಜದಲ್ಲಿ ಗೊಂದಲಿಗರು ತಮ್ಮ ವ್ಯಾಜ್ಯಗಳನ್ನು ತಮ್ಮದೇ ಆದ ನ್ಯಾಯಾಲದಲ್ಲಿ ಬಗೆಹರಿಸಿಕೊಳ್ಳುವುದನ್ನು ಇಂದೂ ಕಾಣುತ್ತೇವೆ. ಪಾರಂಪರಿಕ ಆಚರಣೆಗಳನ್ನು ಇನ್ನೂ ಇವರು ತಮ್ಮ ನೆಲೆಗಳಿಗೆ ಹೋಗಿ ಆಚರಿಸುವುದನ್ನು ಕಾಣುತ್ತೇವೆ.
ಬುಡಬುಡಕೆ, ಗಿಳಿಶಾಸ್ತ್ರ, ಎಣ್ಣೆ ಜೋಗಿ ಅರೆಪಂಚಾಂಗ ಮುಂತಾದವರನ್ನು ಅವರ ವೇಷಭೂಷಣ, ಭಿಕ್ಷಾಟನೆ ಕಂಡು ಇನ್ನೂ ಹಳ್ಳಿಗಳಲ್ಲಿ ಅವರನ್ನು ಅಸ್ಪೃಶ್ಯರಂತೆ ಕಾಣುತ್ತಿರುವುದು ಕಂಡು ಬರುತ್ತದೆ. ಇವರು ನೀರು ಕೇಳಿದರೆ ನೀರನ್ನು ಎತ್ತರಿಸಿ ಬೊಗಸೆಯಲ್ಲಿ ಹಾಕುತ್ತಾರೆ. ಭಿಕ್ಷೆಯನ್ನು ಎತ್ತರದಿಂದ ಹಾಕುವರು. ಇವರನ್ನು ಮನೆಯೊಳಗೆ ಬಿಟ್ಟುಕೊಳ್ಳುವುದು ಅಪರೂಪ. ಚಹಾದ ಅಂಗಡಿಗಳಲ್ಲಿ ಇವರಿಗಾಗಿಯೇ ಮೀಸಲಾದ ಕಪ್ಪು ಬಸಿ, ಲೋಟಗಳಿರುತ್ತವೆ. ಅದರಲ್ಲಿಯೇ ಇವರು ಚಹಾ ಕುಡಿದು ಅದನ್ನು ತೊಳೆದಿಡಬೇಕು. ಬುಡಬುಡಕೆಯವರು ಮಾಟ ಮಂತ್ರ ಮಾಡಬಹುದೆಂಬ ಅಂಜಿಕೆಯಿಂದ ಅವರನ್ನು ದೂರವಿಡುತ್ತಿದ್ದಾರೆ.
ಆರ್ಥಿಕವಾಗಿ ಭದ್ರತೆಯನ್ನು ಹೊಂದಿ ಶಹರಗಳಲ್ಲಿ ವ್ಯಾಪಾರ ಮಾಡುತ್ತಿರುವ ಕುಟುಂಬಗಳ ಜೊತೆ ಇತರೆ ಸಮುದಾಯದವರು ಅವರನ್ನು ಗೌರವಾದರಗಳಿಂದ ಕಾಣುತ್ತಿರುವುದು ಕಂಡು ಬರುತ್ತದೆ.
ಗೊಂದಲಿಗರು: ಅಧ್ಯಾಯ ೪ – ಸಮುದಾಯದ ಆರ್ಥಿಕತೆ (೧)
೪.೧ ಸಮುದಾಯದ ಪಾರಂಪರಿಕ ಕಸಬು
ಗೊಂದಲ ಹಾಕುವ ಆಚರಣೆಯು ಕ್ರಿ.ಶ. ೬-೭ ಶತಮಾನದಲ್ಲಿ ಇತ್ತು ಎಂಬುದರ ಬಗ್ಗೆ ಮಾಹಿತಿ ದೊರೆಯುತ್ತದೆ. ಕದಂಬರು ಗೊಂದಲ ಹಾಕಿಸುತ್ತಿದ್ದರು. ಎಂಬುದಕ್ಕೆ ಉಲ್ಲೇಖಗಳೂ ದೊರೆಯುತ್ತವೆ. ಕದಂಬ ಅರಸರು ತುಳಜಾಪುರದ ಅಂಬಾಭವಾನಿಯ ಭಕ್ತರಾಗಿದ್ದರು. ಈ ದೇವತೆಯ ಉತ್ಸವದಲ್ಲಿ ಅವರು ಗೊಂದಲ ಹಾಕಿಸುತ್ತಿದ್ದರೆಂದು ತಿಳಿಯುತ್ತದೆ. ಕದಂಬರು ಇಂದಿನ ಮಹಾರಾಷ್ಟ್ರ ಮತ್ತು ಕರ್ನಾಟಕ ರಾಜ್ಯವನ್ನು ಆಳಿದ್ದರು. ಗೊಂದಲೀ ನೃತ್ಯದ ಬಗ್ಗೆ ಅನೇಕ ಉಲ್ಲೇಖನಗಳು ನಮಗೆ ದೊರೆಯುತ್ತವೆ. ಗೊಂದಲ ಆಚರಣೆಯನ್ನು ಪೇಶ್ವೆಯವರು ಉನ್ತ ಮಟ್ಟಕ್ಕೇರಿಸಿದರು. ಶಿವಾಜಿ ಕಾಲಕ್ಕೆ ಗೊದಲ ಪೂಜೆ ನಡೆಸುವ ಮೂಲಕ ದುರ್ಗಮ ಸಿಂಹಗಡ ಕೋಟೆಯನ್ನು ವಶಪಡಿಸಿಕೊಂಡ ಎಂಬ ಮಾಹಿತಿಯೂ ದೊರೆಯುತ್ತದೆ.
ಪ್ರಾಚೀನ ಕಾಲದಲ್ಲಿ ಗೊಂದಲ ಪೂಜೆಯನ್ನು ನಡೆಸುವವರು ಅದನ್ನೇ ವೃತ್ತಿಯನ್ನಾಗಿ ಮಾಡಿಕೊಂಡಿದ್ದರೇ ಎಂಬುದರ ಬಗ್ಗೆ ಮಾಹಿತಿ ದೊರೆಯುವುದಿಲ್ಲ.
ಶಿವಾಜಿ ಇಂದಿನ ಮಹಾರಾಷ್ಟ ಪ್ರದೇಶವನ್ನು ಆಳುತ್ತಿದ್ದ ಸಂದರ್ಭದಲ್ಲಿ ಬಿಜಾಪುರವನ್ನು ಮೊಘಲರು ಆಳುತ್ತಿದ್ದರು. ಮೊಘಲರಿಗೂ ಪೇಶ್ವೆಯರಿಗೂ ರಾಜ್ಯ ವಿಸ್ತಾರಕ್ಕೆ ಸಂಬಂಧಿಸಿದಂತೆ ಅನೇಕ ಕಲಹಗಳು ಉದ್ಭವಿಸುತ್ತಿದ್ದವು. ಹೀಗಾಗಿ ಎರಡೂ ಕಡೆಯಲ್ಲಿ ಗೂಢಚಾರರ ಸಂಚಾರ ಇದ್ದೇ ಇತ್ತು. ಶಿವಾಜಿ ಗೊಂದಲಿಗರನ್ನು ಗೂಢಚಾರ ವೃತ್ತಿಗಾಗಿ ನೇಮಿಸಿ ಅವರನ್ನು ಕರ್ನಾಟಕಕ್ಕೆ ಕಳುಹಿಸುತ್ತಾನೆ. ಗೊಂದಲಿಗರು ಭಿಕ್ಷುಕರ ವೇಷ ಧರಿಸಿ ಭಿಕ್ಷೆ ಬೇಡುತ್ತ ಕರ್ನಾಟಕದಲ್ಲಿ ನೆಲೆ ಕಂಡುಕೊಂಡರು ಎಂಬ ಮಾಹಿತಿಯು ದೊರೆಯುತ್ತದೆ.
ಗೊಂದಲಿಗರು ಪ್ರಾರಂಭದ ಹಂತದಲ್ಲಿ ದೇವಿಯ ಹೆಸರಿನಲ್ಲಿ ಗೊಂದಲ ಹಾಕಿ ನೃತ್ಯವನ್ನು ಮಾಡಿ ಭಿಕ್ ಬೇಡುತ್ತಿರುವುದೇ ಅವರ ಮೂಲ ವೃತ್ತಿಯಾಗಿದ್ದಿರಬೇಕು. ಗೊಂದಲ ಹಾಕಿಸುವವರ ಸಂಖ್ಯೆ ಕಡಿಮೆಯಾಗುತ್ತ ಹೋದಂತೆ ಗೊಂದಲಿಗರ ಸಮುದಾಯದಲ್ಲಿ ಅನೇಕ ವೃತ್ತಿಗಳು ಹುಟ್ಟಿಕೊಂಡಿವೆ.
ಗೊಂದಲಿಗ ಸಮುದಾಯದಲ್ಲಿ ಇಂದು ಕಂಡು ಬರುವ ವೃತ್ತಿಗಳು.
೧) ಗೊಂದಲ ವೃತ್ತಿ ಗಾಯಕರು
ಅ. ಕಥೆಗಾರರು (ಕಲೋಪ ಜೀವಿಗಳು)
ಆ. ಬೀದಿ ಹಾಡುಗಾರರು
೨) ಬುಡಬುಡಕೆಯವರು
೩) ಭಾಟರು
೪) ಸಿಂಗದವರು
೫) ವಾಸುದೇವರು
೬) ಚಿತ್ರಪಟದವರು
೭) ಗಿಳಿ ಶಾಸ್ತ್ರದವರು
೮) ಹಸ್ತಸಾಮುದ್ರಿಕೆ ಜ್ಯೋತಿಷಿಗಳು
೯) ಭೂತೇರ ಕಲೆ (ಎಣ್ಣೆ ಜೋಗಿಗಳು)
೨ ಮನೆಯಲ್ಲಿ ನಿರ್ವಹಿಸುವ ವೃತ್ತಿಗಳು
೧) ಹೆಂಗಸರ ಕೌದಿ ಹೊಲೆಯುವ ವೃತ್ತಿ
೨) ಹೆಂಗಸರ ಕರಿಮಣಿಸರ, ಇತರೆ ವ್ಯಾಪಾರ ವೃತ್ತಿ
೩ ಸಂಚಾರಿ ವೃತ್ತಿಗಳು
೧) ಬಾಂಡೆ ವ್ಯಾಪಾರ
೨) ಇತರೆ ವ್ಯಾಪಾರ
ಕರ್ನಾಟಕದಲ್ಲಿರುವ ಗೊಂದಲಿಗರು ಇಂದು ಮೇಲೆ ಹೇಳಿದ ವೃತ್ತಿಗಳಲ್ಲದೆ ಇತರೆ ವೃತ್ತಿಗಳಲ್ಲಿ ಅಲ್ಲಲ್ಲಿ ಕಂಡು ಬರುತ್ತಾರೆ. ಪಾರಂಪರಿಕವಾಗಿ ಗೊಂದಲಿಗರೆ ನಿರ್ವಹಿಸುತ್ತಿರುವ ಸುಮಾರು ಹದಿನಾಲ್ಕು ವಿವಿಧ ವೃತ್ತಿಯವರಲ್ಲಿ ಶೇ. ೬೦ ಜನ ನಿರ್ವಹಿಸುವತ್ತಿರುವ ವೃತ್ತಿಗಳ ವಿವರಗಳು ಈ ಕೆಳಗಿನಂತಿವೆ.
ಗೊಂದಲ ಪೂಜೆ
ಈ ಗೊಂದಲ ಪೂಜೆಯನ್ನು ನಿರ್ವಹಿಸುತ್ತಿರುವುದರಿಂದಲೇ ಇವರಿಗೆ ‘ಗೊಂದಲಿಗರು’ ಎಂಬಹೆಸರು ಬಂದಿದೆ. ನಮ್ಮ ತಿಳುವಳಿಕೆಯ ಪ್ರಕಾರ ಒಂದು ಕಾಲಕ್ಕೆ ಗೊಂದಲಹಾಕುವುದೇ ಇವರ ಮೂಲ ವೃತ್ತಿಯಾಗಿತ್ತು ಎಂದು ತಿಳಿದು ಬರುತ್ತದೆ. ಗೊಂದಲ ಪೂಜೆಯ ಆಚರಣೆ ಕಡಿಮೆಯಾಗುತ್ತ ಬಂದಂತೆ ವೃತ್ತಿ ಕಲಾಕಾರರಾದ ಗೊಂದಲಿಗರಲ್ಲಿ ವಿವಿಧ ವೃತ್ತಿಗಳು ಹುಟ್ಟಿಕೊಳ್ಳಲು ಕಾರಣವಾಯಿತು.
ಕರ್ನಾಟಕ, ಮಹಾರಾಷ್ಟ್ರ ಮತ್ತು ಆಂಧ್ರಪ್ರದೇಶದಲ್ಲಿ ಗೊಂದಲ ಪೂಜೆಯನ್ನು ನಡೆಸುವುದು ಇಂದಿಗೂ ಅಲ್ಲಲ್ಲಿ ಕಂಡು ಬರುತ್ತದೆ. ಈ ಪೂಜೆಯ ಆಚರಣೆ ಇಂದು ಮಹಾರಾಷ್ಟದಲ್ಲಿ ಹೆಚ್ಚಿನ ಪ್ರಮಾಣದಲ್ಲಿ ಕಂಡುಬರುತ್ತದೆ. ಕರ್ನಾಟಕದಲ್ಲಿಯೂ ೧೭-೧೮ ಮತ್ತು ೧೯ನೆಯ ಶತಮಾನದ ಅಂತ್ಯದವರೆಗೆ ಹೆಚ್ಚಿನ ಪ್ರಮಾಣದಲ್ಲಿ ನಡೆಯುತ್ತಿತ್ತು. ಈಗ ಈ ಗೊಂದಲ ಪೂಜೆ ನಡೆಸುವವರ ಸಂಖ್ಯೆ ಕರ್ನಾಟಕದಲ್ಲಿ ಬಹಳ ಪ್ರಮಾಣದಲ್ಲಿ ಕ್ಷೀಣಿಸಿದೆ.
ಡಾ. ನಿಂಗಣ್ಣ ಸಣ್ಣಕ್ಕಿ ಅವರು ಗೊಂದಲಿಗರು ನಡೆಸುವ ಪೂಜೆಯನ್ನು ಕುರಿತು ಹೀಗೆ ವಿವರಿಸಿದ್ದಾರೆ. ಗೊಂದಲವನ್ನು ವಿಶೇಷವಾಗಿ ಮದುವೆ ಆಚರಣೆಯ ಸಂದರ್ಭದಲ್ಲಿ ನಂತರ ನಡೆಸುವುದನ್ನು ಕಾಣುತ್ತೇವೆ. ಕೆಲವರು ಗೊಂದಲ ಪೂಜೆ ನಡೆಸುವ ಹರಕೆ ಹೊತ್ತಿರುತ್ತಾರೆ. ಇಂಥವರು ಮಂಗಳವಾರ ಅಥವಾ ಶುಕ್ರವಾರ ಈ ಪೂಜೆಗಳನ್ನು ತಮ್ಮ ಮನೆಗಳಲ್ಲಿ ಏರ್ಪಡಿಸುತ್ತಾರೆ. ಗೊಂದಲ ಪೂಜೆಯನ್ನು ಜಾತಿ ಮತ ಭೇದಗಳಿಲ್ಲದೇ ಆಚರಿಸುವುದುಂಟು. ಬ್ರಾಹ್ಮಣರು ಮದುವೆ ಮತ್ತು ಇತರೆ ಮಂಗಳ ಕಾರ್ಯಗಳಲ್ಲಿ ಹಾಕಿಸುವುದುಂಟು. ಕೆಲವರು ಉಪನಂಯನ ಸಂದರ್ಭದಲ್ಲಿ ಗೊಂದಲ ಪೂಜೆ ಮಾಡಿಸುವುದುಂಟು ಕರ್ನಾಟಕದಲ್ಲಿ ಗೊಂದಲ ಪೂಜೆಯನ್ನು ಬ್ರಾಹ್ಮಣರು, ಗೊಂದಲಿಗರು, ಮರಾಠರು. ಕ್ಷತ್ರಿಯರು, ಪತ್ತಾರರು ಸಿಂಪಿಗರು, ಬಡಿಗೇರರು, ಕಮ್ಮಾರರು, ಉಪ್ಪಾರರು, ಬೇಡರು, ಕುರುಬರು, ಲಿಂಗಾಯತರು, ಗೊಂದಲ ಹಾಕಿಸುವ ಸಂಪ್ರದಾಯವನ್ನು ರೂಢಿಸಿಕೊಂಡು ಬಂದಿದ್ದಾರೆ. ಗೊಂದಲ ಪೂಜೆಯ ಬಗ್ಗೆ ಈ ಮೇಲಿನ ಸಮುದಾಯಗಳು ವಿಶೇಷವಾದ ಭಯ-ಭಕ್ತಿ ಇಟ್ಟುಕೊಂಡಿವೆ.
ಮಾತೃ ದೇವತೆಗಳ ಆರಾಧಕರಾದ ಗೊಂದಲಿಗರು ‘ಶಕ್ತಿದೇವತೆಗಳ ಹೆಸರಿನಿಂದ ಪ್ರತಿಷ್ಠಾಪಿಸುವ ಶಿಷ್ಠೆ ಹಾಗೂ ಜನಪದ ದೇವತೆಗಳನ್ನು ಪೂಜಿಸದವರಿಗೆಲ್ಲ ಅವಳ ಮಹಿಮೆಯಿಂದ ಅವರು ಯಾವ ಯಾವ ರೀತಿಯ ಥಾನಮಾನಗಳನ್ನು ಪಡೆದುಕೊಂಡಿದ್ದಾರೆಂಬುದನ್ನು ಕುರಿತು ಗೊಂದಲಿಗರು ಹಾಡು-ಕೀರ್ತನೆ ಹಾಗೂ ಕಥೆಗಳ ಮೂಲಕ ವಿವರಿಸುತ್ತಾರೆ. ಮೈಸೂರಿನ ಒಡೆಯರಿಗೆ ಚಾಮುಂಡಿದೇವಿ ಒಲಿದಿರುವ ಬಗ್ಗೆ. ಶಿವಾಜಿ ಮಹಾರಾಜನಿಗೆ ಅಂಬಾಭವಾನಿ ವರವನ್ನಿತ್ತಿರುವ ಬಗೆಗೆ, ಪಂಡಿತರಿಗೆ ಸರಸ್ವತಿ ಒಲಿದಿರುವ ಬಗ್ಗೆ, ದುಷ್ಟರನ್ನೆಲ್ಲ ದುರ್ಗಿ ಸಂಹರಿಸಿದ್ದು, ಮುಂತಾದ ಮಹಿಮೆಗಳನ್ನು ಜನರಿಗೆ ಆವೇಶಭರಿತರಾಗಿ ತಿಳಿಸುತ್ತಾರೆ. ಅಲ್ಲದೇ ದೇವಿ ಪುರಾಣ, ದೇವಿ ಸಹಸ್ರನಾಮಾವಳಿ, ದೇವಿ ಚರಿತ್ರೆ ಯಲ್ಲಮ್ಮನ ಚರಿತ್ರೆ, ಬನಶಂಕರಿ ಚರಿತ್ರೆ, ಚಾಮುಂಡಿ ಚರಿತ್ರೆಗಳನ್ನು ಈ ಸಂದರ್ಭದಲ್ಲಿ ಭಾವಾವೇಶದಿಂದ ಹೇಳುವುದರ ಮೂಲಕ ಕೇಳುಗರಲ್ಲಿ ಶಕ್ತಿದೇವತೆಗಳ ಬಗ್ಗೆ ಭಯ-ಭಕ್ತಿ ಹುಟ್ಟುವಂತೆ ಮಾಡುತ್ತಾರೆ. ಗೊಂದಲಿಗರ ಈ ಗೊಂದಲಿ ಪೂಜೆಯಿಂದ ಪ್ರಬಾವಿತರಾದ ಜನ ಇತರಂತೆ ನಮಗೂ ದೇವಿಯ ನುಗ್ರಹವಾಗಲಿ ಎಂದು ಆಶಿಸಿ ಗೊಂದಲಿಗರಿಂದ ಆದಿಶಕ್ತಿಯನ್ನು ತಮ್ಮ ಮನೆಯಲ್ಲಿ ಪೂಜಿಸುವ ಪರಂಪರೆಯನ್ನು ತಮ್ಮ ತಮ್ಮ ಮನೆಗಳಲ್ಲಿ ನೆರವೇರಿಸುವುದರಿಂದ ದುಷ್ಟ ಶಕ್ತಿಗಳು ಮಾಯವಾಗಿ ಸಕಲ ಸಿದ್ಧಿಗಳು ಲಭಿಸುತ್ತವೆ. ಎಂಬ ತಿಳುವಳಿಕೆ ಈ ಶಕ್ತಿ ಆರಾಧಕರಲ್ಲಿದೆ.’
ಗೊಂದಲ ಹಾಕುವ ಸಂಪ್ರದಾಯದಲ್ಲಿ ನಾಲ್ಕು ಪ್ರಭೇದಗಳಿರುವುದರ ಬಗ್ಗೆ ತಿಳಿಯುತ್ತದೆ ಮತ್ತು ಗುಡಿಯೊಳಗೆ ಹಾಕುವ ಗೊಂದಲಕ್ಕೆ ‘ಗುಡಿಗೊಂದಲ’ ಎಂದೂ, ಗುಡಿಯ ಮಗ್ಗಲಲ್ಲಿ ಹಾಕುವ ಗೊಂದಲಕ್ಕೆ ಬಯಲು ಗೊಂದಲ ಎಂದೂ ಕರೆಯುವುದುಂಟು.
೧. ಉತ್ತಮ ಗೊಂದಲ; ಈ ಪ್ರಬೇದ ಅತ್ಯಂತ ಪ್ರಾಚೀನವಾದದ್ದು, ಗೊಂದಲ ಪೂಜೆಯಲ್ಲಿ ಅತೀ ದೊಡ್ಡದಾದ ಗೊಂದಲ ಮೇಳ ಎಂಬ ಹೆಗ್ಗಳಿಕೆಗೆ ಇದು ಪಾತ್ರವಾಗಿದೆ. ಈ ತಂಡದಲ್ಲಿ ೩೨ ಜನರು ಭಾಗವಹಿಸುತ್ತಾರೆ.
೨. ಮಧ್ಯಮ ಗೊಂದಲ ಈ ತಂಡದಲ್ಲಿ ಹದಿನಾರು ಜನರಿರುತ್ತಾರೆ.
೩. ಸಾಧಾರಣ ಗೊಂದಲ ಈ ತಂಡದಲ್ಲಿ ೮ ಜನರಿರುತ್ತಾರೆ.
೪. ಅತೀ ಸಾಧಾರಣ ಗೊಂದಲ ಈ ತಂಡದಲ್ಲಿ ೩ ರಿಂದ ೫ ಜನರಿರುತ್ತಾರೆ.
೧೯೨೨ರಲ್ಲಿ R.E. Enthoven ಅವರು ಗೊಂದಲ ಪೂಜೆಯನ್ನು ಕುರಿತು ತಮ್ಮ ಗ್ರಂಥವಾದ The Tribes and Castes of Bombay Vol. ೨ರಲ್ಲಿ ರೀತಿಯಾಗಿ ದಾಖಲಿಸಿದ್ದಾರೆ.’
‘ಗೊಂದಲ ಹಾಕುವಿಕೆಯೇ ಗೊಂದಲಿಗರ ಬದುಕಿನ ಮುಖ್ಯ ಸಾಧನ. ದೇವಿ ಭವಾನಿಯ ಹೆಸರಿನಲ್ಲಿ ಭಿಕ್ಷೆ ಬೇಡುವುದೂ ಉಂಟು ಮತ್ತು ಧಾರ್ಮಿಕ ಐತಿಹಾಸಿಕ ಹಾಗೂ ಪ್ರೇಮವನ್ನುಸೂಚಿಸುವ ಹಾಡುಗಳನ್ನೂ ಹಾಡುವುದುಂಟು. ಮರಾಠರು, ಸಿಂಪಿಗಳು, ಸೋನಾರ್‌ಗಳು, ದೇಶಸ್ಥ ಬ್ರಾಹ್ಮಣರು ಮತ್ತು ಇತರೆ ಕೆಲವು ಡೆಕ್ಕನ್ ಪ್ರೇದಶದ ಜಾತಿಗಳವರ ಉಪನಯನ ಹಾಗೂ ಮದುವೆಗಳ ಕಾರ್ಯಕ್ರಮಗಳಲ್ಲಿ ಗೊಂದಲವನ್ನು ಏರ್ಪಡಿಸುವುದು ಸಂಪ್ರದಾಯುವಾಗಿ ಬೆಳೆದು ಬಂದಿದೆ ಗೊಂದಲದ ಸಂಕ್ಷಿಪ್ತ ರೂಪ ಹೀಗಿದೆ ಎಂದು ತಿಳಿಸುತ್ತಾರೆ.’
ಈ ಕಾರ್ಯಕ್ರಮಕ್ಕೆ ಕೆಲವು ದಿನಗಳ ಮುಂಚೆ ಗೊಂದಲಿಗರು ಊಟಕ್ಕೆ ಆಹ್ವಾನಿತರಾಗುತ್ತಾರೆ. ಮತ್ತು ಹೇರಳ ಆಹಾರ ಅವರಿಗೆ ಒದಗುತ್ತದೆ. ಕಾರ್ಯಕ್ರಮದ ದಿನದಂದು ಸಂಜೆ ಸ್ನಹಿತರು ಮತ್ತು ಸಂಬಂಧಿಗಳು ಗೊಂದಲ ನೋಡಲು ಆಹ್ವಾನಿಸಲ್ಪಡುತ್ತಾರೆ.
ಹಜಾರದ ನಡುವೆ ಒಂದು ಮಣೆಯ ಮೇಲೆ ಗೊಂದಲಿಗರ ಮುಖ್ಯಸ್ಥ ಒಂದು ರವಕೆಯ ಕಣವನ್ನು ಹರಡುತ್ತಾನೆ ಮತ್ತು ಅದರ ಮೇಲೆ ಕೆಲವು ಬೊಗಸೆ ಅಕ್ಕಿಯನ್ನು ಹರಡುತ್ತಾನೆ. ಆ ಅಕ್ಕಿಯ ಮೇಲೆ ಕುಂಭವನ್ನಿಟ್ಟು ಅದರ ಬಾಯನ್ನು ಮಾವಿನ ಎಲೆಗಳಿಂದ ಮುಚ್ಚುತ್ತಾರೆ. ಆ ಕುಂಭದ ಮೇಲೆ ಅಕ್ಕಿಯನ್ನು ತುಂಬಿದ ತಟ್ಟೆಯೊಂದನ್ನು ಇಟ್ಟು ‘ತಾಕು’ ಅಥವಾ ದೇವಿ ಭವಾನಿಯ ಪ್ರತಿಮೆಯನ್ನು ಇಡುತ್ತಾರೆ. ಆ ಮೇಲೆ ಆ ಮನೆಯ ಯಜಮಾನ ಹಣ್ಣು ಮತ್ತು ಹಣವನ್ನು ನಿವೇದಿಸಿ ಕುಂಕುಮ ಅರಿಶಿಣ, ಗಂಧ ಹೂವುಗಳಿಂದ ಪೂಜಿಸಿ ನಮಸ್ಕರಿಸುತ್ತಾನೆ.
‘ಈಗ ಗೊಂದಲಿಗರ ಮುಖ್ಯಸ್ಥ ದೇವತೆಯ ಮುಂದೆ ನಿಲ್ಲುತ್ತಾನೆ ಅವನ ಬಲಕ್ಕೆ ಸಹಾಯಕನೊಬ್ಬ ಹೊತ್ತಿಸಿದ ದೀವಟಿಗೆಯನ್ನು ಹಿಡಿದು ನಿಲ್ಲುತ್ತಾನೆ. ಇತರ ಸಂಗಾತಿಗಳು ಮುಖ್ಯ ಗೊಂದಲಿಯ ಹಿಂದೆ ನಿಲ್ಲುತ್ತಾರೆ. ಅವರಲ್ಲೊಬ್ಬ ಜೋಡಿ ವಾದ್ಯವಾದ ಸಂಬಾಳವನ್ನು ನುಡಿಸುತ್ತಾನೆ. ಒಬ್ಬ ತಂತೀವಾದ್ಯವಾದ ತುಂತುಣಿ ನುಡಿಸುತ್ತಾನೆ. ಮೂರನೆಯವನು ಲೋಹದ ಬಟ್ಟಲುಗಳನ್ನು ಒಂದಕ್ಕೊಂದಕ್ಕೆ ಬಡಿಯುವುದರ ಮೂಲಕ ತಾಳ ನುಡಿಸುತ್ತಾನೆ.’
ಈಗ ಮುಖ್ಯಸ್ಥ ಗಂಧ ಅರಿಶಿಣ ಹೂವುಗಳಿಂದ ದೀವಟಿಗೆಯನ್ನು ಪೂಜಿಸಿ ಅದಕ್ಕೆ ನಮಸ್ಕರಿಸಿ ‘ಓ ದೇವತೆ ತುಳಜಾಪುರದ ಭವಾನಿ ಗೊಂದಲ ನೃತ್ಯವನ್ನು ವೀಕ್ಷಿಸಲು ಬಾ’ ಎಂದು ಹೇಳುತ್ತಾನೆ. ಇದೇ ರೀತಿಯಾಗಿ ಅವನು ಅನೇಕ ದೇವ ದೇವತೆಗಳನ್ನು ತಮ್ಮ ಕಾರ್ಯಕ್ರಮವನ್ನು ವೀಕ್ಷಿಸಲು ಬರಬೇಕೆಂದು ಪುನಾರಾವರ್ತಿಸುತ್ತಾನೆ. ಆ ಮೇಲೆ ಅವನು ಹಿಂದೆ ಮುಂದೆ ಚಲಿಸುತ್ತ ಭವಾನಿ ಮಲ್ಹಾರಿರಾಮಾ ಅಥವಾ ಇನ್ನಾವುದಾದರೂ ನಾಯಕನ ಸಾಧನೆಗಳನ್ನು ಕುರಿತಂತೆ ಒಂದು ಹಾಡು ಹಾಡುತ್ತಾನೆ. ಅವನ ಸಹಾಯಕರು ಅವರವರ ವಾದ್ಯಗಳನ್ನು ನುಡಿಸುತ್ತಿರುತ್ತಾರೆ.
ಹಿಂದೆ ಮುಂದೆ ಚಲಿಸುತ್ತಿದ್ದ ಮುಖ್ಯಸ್ಥ ಕೆಲವು ನಿಮಿಷಗಳ ಅನಂತರ ನಿಲ್ಲುತಾನೆ ಮತ್ತು ಆ ಹಾಡಿನ ಅರ್ಥವನ್ನು ಪ್ರೇಕ್ಷಕರಿಗೆ ವಿವರಿಸುತ್ತಾನೆ. ಹೀಗೆ ಬೆಳಗಿನ ತನಕ ಅವನು ತನ್ನ ಕಥೆಯನ್ನು ಮುಂದುವರಿಸುತ್ತಾನೆ. ಕಥಾನಕ ಮುಗಿದ ಮೇಲೆ ಮುಖ್ಯ ಗೊಂದಲ, ಪ್ರೇಕ್ಷಕರು ಇಷ್ಟಪಟ್ಟರೆ, ಶಿವಾಜಿ ಮತ್ತಿತರ ಮರಾಠಾ ನಾಯಕರ ಸಾಧನೆಗಳನ್ನು ವಿವರಿಸುವ ಹಾಡುಗಳನ್ನು ಹಾಡುತ್ತಾನೆ. ಮತ್ತು ಆತ ಬುದ್ದಿವಂತನಾಗಿದ್ದರೆ ತನ್ನಿಂದಲೋ ಅಥವಾ ಇತರ ಗೊಂದಲಿಗರಿಂದಲ ರಚಿತವಾದ ಕೆಲವು ಲಾವಣಿಗಳನ್ನು ಹಾಡಿ ಪ್ರೇಕ್ಷಕರನ್ನು ಸಂತೋಷಗೊಳಿಸುತ್ತಾನೆ. ಕೆಲವು ವೇಳೆ ಗೊಂದಲಿಗರಲ್ಲೊಬ್ಬರು ಭವಿಷ್ಯದ ಘಟನೆಗಳನ್ನು ಹೇಳುವುದೂ ಉಂಟು.
ಬೆಳಗಾಗುವ ಹೊತ್ತಿಗೆ ಅಥವಾ ಕರ್ಪೂರದಿಂದ ದೇವತೆಗ ಬೆಳಗಲಾಗುತ್ತದೆ. ಪವಿತ್ರ ದೀವಟಿಗೆಯನ್ನು ಹಾಲಿನಲ್ಲಿ ಅಥವಾ ಅಪ್ಪಟ ಬೆಣ್ಣೆಯಲ್ಲಿ ಅದ್ದಿ ನಂದಿಸಲಾಗುತ್ತದೆ. ಇಲ್ಲಿಗೆ ಕಾರ್ಯಕ್ರಮ ಮುಕ್ತಾಯವಾಗುತ್ತದೆ.
ಗೊಂದಲ ಪೂಜೆಯನ್ನು ನೆರವೇರಿಸುವ ಕ್ರಮದಲ್ಲಿ ಪ್ರಾದೇಶಿಕವಾಗಿ ಭಿನ್ನತೆ ಕಂಡು ಬರುತ್ತದೆ. ಉತ್ತರ ಕರ್ನಾಟಕದ ಬೆಳಗಾವಿ,ಬಿಜಾಪೂರ ಮತ್ತು ಧಾರವಾಡದ ಪ್ರೇದಶಗಳಲ್ಲಿ ಗೊಂದಲ ಹಾಕುವ ಪದ್ಧತಿ ಬೇರೆ ಬೇರೆಯಾಗಿರುವುದು ಕಂಡುಬರುತ್ತದೆ. ಶಿವಮೊಗ್ಗ, ದಕ್ಷಿಣ ಕನ್ನಡ, ಉಡುಪಿ, ಬೆಂಗಳೂರು ಈ ಪ್ರದೇಶಗಳಲ್ಲಿಯೂ ಭಿನ್ನತೆ ಇರುವುದನ್ನು ಕಾಣುತ್ತೇವೆ. ಆಧುನಿಕತೆ, ವೈಜ್ಞಾನಿಕತೆ ನಾಗರೀಕತೆಯ ಪ್ರಬಾವವೂ ಈ ಗೊಂದಲಪೂಜೆಯ ಮೇಲಾಗಿದೆ. ಕೆಲಪ್ರದೇಶಗಳಲ್ಲಿ ಬೆಳ್ಳಬೆಳ್ಳತನಕ ನಡೆಯುತ್ತಿದ್ದ ಗೊಂದಲ ಪೂಜೆ ಈಗ ೪-೫ ಗಂಟೆಗಳಲ್ಲಿ ಮುಗಿಸುವ ಪರಂಪರೆಯನ್ನು ಗೊಂದಲಿಗರು ಹಾಕಿಕೊಂಡಿದ್ದಾರೆ. ನಾನು ಕ್ಷೇತ್ರಕಾರ್ಯ ಮಾಡಿದ ಗುಲಬರ್ಗಾ, ರಾಯಚೂರು, ಬೀದರ, ಬೆಳಗಾವಿ, ಬಿಜಾಪೂರ, ಗದಗ, ಕೊಪ್ಪಳ, ಧಾರವಾಡ, ಶಿವಮೊಗ್ಗ ಈ ಜಿಲ್ಲೆಗಳಲ್ಲಿ ಗೊಂದಲ ಪೂಜೆಯ ಆಚರಣೆ ಬೆರಳೆಣಿಕೆಯಲ್ಲಿ ಮಾತ್ರಕಂಡುಬರುತ್ತಿವೆ.
ಮದುವೆ / ಉಪನಯನದ ಸಂದರ್ಭದಲ್ಲಿ ಗೊಂದಲ ಪೂಜೆ
ಮದುವೆ ಮತ್ತು ಉಪನಯನದ ಸಂದರ್ಭದಲ್ಲಿ ಸುರಿಗೆ ನೀರಿನ ಸ್ನಾನವಾದ ರಾತ್ರಿ ಗೊಂದಲ ಹಾಕಬೇಕಾದಾಗ ಮದುವೆ ನಡೆಯುವ ಮನೆಯ ಮುಂದೆ ಹಾಕಬೇಕಾಗುವುದರಿಂದ ಅಲ್ಲಿ ದೇವಿ ಅಂಬಾಭವಾನಿಯನ್ನು ಪ್ರತಿಷ್ಠಾಪಿಸಿ ನಂತರ ಗೊಂದಲ ಹಾಕುತ್ತಾರೆ.
ಮನೆಯ ಮುಂದಿನ ಒಂದು ಕಟ್ಟೆಯ ಮೇಲೆ ಸಾರಿಸುವಂಥ ನೆಲವಾಗಿದ್ದರೆ ಸಾರಿಸಿ ಇಲ್ಲವೆ ಕಲ್ಲಿನ ಪರಸಿ ಇದ್ದರೆ ಅದನ್ನು ತೊಳೆದು ಸ್ವಚ್ಛಗೊಳಿಸಿ, ಅದರ ಮೇಲೆ ಜಮಖಾನ ಹಾಸಿ ಮತ್ತು ಬಟ್ಟೆ ಹಾಕಿ ಅದರಲ್ಲಿ ಅಕ್ಕಿಯನ್ನು ಸುರಿಯುತ್ತಾರೆ. ನಂತರ ಅಕ್ಕಿಯನ್ನು ಚಚ್ಚೌಕಾಕಾರಕ್ಕೆ ಮಟ್ಟ ಮಾಡಿ ಕಳಸ ಇಡುತ್ತಾರೆ. ಕಳಸದ ಚೆಂಬಿನ ಕತ್ತಿಗೆ ಚಿನ್ನದ ಹಾರವನ್ನು ಹಾಕಿ ಅಲಂಕಾರ ಮಾಡುತ್ತಾರೆ. ಕಳಸದ ಸುತ್ತ ಅಲ್ಲಲ್ಲಿ ನಿಂಬೆ ಹಣ್ಣು, ನಾಲ್ಕೂ ಮೂಲೆಗೆ ವೀಳ್ಯದೆಲೆ, ಅಡಿಕೆ, ಅರಿಶಿನದ ಕೊಂಬು, ಉತ್ತತ್ತಿ, ಕಳಸದ ಮುಂದೆ ಅಂಬಾಭವಾನಿಯ ಪುಟ್ಟ ಬೆಳ್ಳಿಯ ಮುಖವನ್ನು ಕಳಸಕ್ಕೆ ಹಚ್ಚಿ ನಿಲ್ಲಿಸಿರುತ್ತಾರೆ. ಈ ದೇವಿಯ ಮುಂದೆ ಧೂಪದುಂಡಿಗೆ, ಅರಿಷಿಣ, ಕುಂಕುಮ, ಪಂಚಾರತಿ, ನೈವೇದ್ಯದಲ್ಲಿ ತಾಟಿನಲ್ಲಿ ಮಾಡಿದ ‘ಕಣಗು ಆರತಿ’ ಎಂದು ಕರೆಯುವ ಐದು ದೀಪಗಳನ್ನು ಹಚ್ಚಿರುತ್ತಾರೆ. ದೇವಿಯ ‘ವೇದಿಕೆ’ಯ ಮುಂದೆ ಸ್ವಲ್ಪ ಬಲಕ್ಕಾದಂತೆ ದೀವಟಿಗೆ, ಕಬ್ಬಿಣದಿಂದ ಮಾಡಿದ ಈ ದೀವಟಿಗೆಯ ತಲೆಯ ಭಾಗವನ್ನು ಜೋಳದ ಹಿಟ್ಟಿನಲ್ಲಿ ದಪ್ಪವಾಗಿ ಮೆತ್ತಿ ಅದಕ್ಕೆ ದಬ್ಬಣ ಚುಚ್ಚಿ, ಆ ದಬ್ಬಣಕ್ಕೆ ಎಣ್ಣೆಯಲ್ಲಿ ಎದ್ದಿದ ಗಗ್ಗರದ ಗಾತ್ರದ ಸಿಂಬಿಗಳನ್ನು ಸಿಕ್ಕಿಸಿ ಹೊತ್ತಿಸುತ್ತಾರೆ. ಅದಕ್ಕೆ ಊರೆ ಕೊಟ್ಟು ನಿಲ್ಲಿಸುತ್ತಾರೆ. ಪಂಚಾರತಿ ಕುಸುಬಿನೆಣ್ಣೆಯ ಕಣಗು ಆರತಿ ಮತ್ತು ಈ ದೀವಟಿಗೆ ಇವು ಇಡೀ ರಾತ್ರಿ ಉರಿಯುತ್ತಿರುತ್ತವೆ. ದೇವಿಯ ಮಂಟಪದ ಮೇಲೆ ಕಡಕಣೆ ಮತ್ತು ಫಟಮಾಲೆಗಳನ್ನು ತೂಗುಹಾಕಿರುತ್ತಾರೆ. ಇಷ್ಟು ಆದರೆ ಅದರ ಮುಂದಿನ ಜಾಗ ಗೊಂದಲ ಹಾಕಲು ಯೋಗ್ಯ ಎಂದು ಹೇಳುತ್ತಾರೆ.
ಗೊಂದಲ ಕಾರ್ಯಕ್ರಮದಲ್ಲಿ ಸಂಬಾಳ ಹೊಂದಿರುವ ವ್ಯಕ್ತಿಯೇ ಮುಖ್ಯ ಗಾಯಕ. ಪಕ್ಕದಲ್ಲಿ ಚೌಡಿಕೆ ಹಿಡಿದಿರುವ, ಇನ್ನೊಂದು ಪಕ್ಕದಲ್ಲಿಲ್ಲ ಪತ್ರ ಹಿಡಿದಿರುವ, ಇಬ್ಬರು ವ್ಯಕ್ತಿಗಳೇ ಹಿಮ್ಮೇಳವಾಗಿ ಕಾರ್ಯನಿರ್ವಹಿಸುತ್ತಾರೆ. ಇಬ್ಬರು ಅಥವಾ ಮೂವರು ಗೊಂದಲ ಕಾರ್ಯನಿರ್ವಹಿಸುವುದು ಕಂಡು ಬರುತ್ತದೆ. ಗೊಂದಲದ ಪ್ರಾರಂಭದ ದಿನಗಳಲ್ಲಿ ಗಂಡಸರು ಮಾತ್ರ ಭಾಗವಹಿಸುತ್ತಿದ್ದರು. ಈಗ ಹೆಣ್ಣು ಮಕ್ಕಳೂ ಈ ಪೂಜೆಯಲ್ಲಿ ಪಾಲ್ಗೊಳ್ಳಲು ಅವಕಾಶ ಮಾಡಿಕೊಟ್ಟಿದ್ದಾರೆ.
ಉತ್ತರ ಕರ್ನಾಟಕದಲ್ಲಿ ಕಂಡು ಬರುವ ಗೊಂದಲ ಪೂಜೆ
ಗೊಂದಲ ಪೂಜೆಯಲ್ಲಿ ಪೂರ್ವ ರಂಗ ಮತ್ತು ಉತ್ತರ ರಂಗ ಎಂಬ ಎರಡು ಭಾಗಗಳಿವೆ. ಪೂರ್ವರಂಗದಲ್ಲಿ ಕಲಶ ಪೂಜೆ, ದೀವಟಿಗೆ ಮತ್ತು ಕಕ್ಕಡಗಳನ್ನು ಉರಿಸುವುದುನ್ನು ಪ್ರಮುಖವಾಗಿ ಕಾಣುತ್ತೇವೆ. ಉತ್ತರ ರಂಗದಲ್ಲಿ ಶಕ್ತಿ ದೇವತೆಗಳ ಆರಾಧನೆ, ಕುಣಿತ, ಕೀರ್ತನೆ, ಹಾಡು ಮುಂತಾತವುಗಳನ್ನು ನೋಡುತ್ತೇವೆ. ನವರಾತ್ರಿಯ ದಿವಸ ಗೊಂದಲ ಪೂಜೆ ಸಲ್ಲಿಸಿದರೆ ಅಂದು ದೇವಿಯು ಭಕ್ತರಿಗೆ ಬೇಡಿದ ವರಗಳನ್ನು ನೀಡುತ್ತಾಳೆಂಬ ಬಲವಾದ ನಂಬಿಕೆ ಗೊಂದಲಿಗರಲ್ಲಿದೆ. ಹೀಗಾಗಿ ಗೊಂದಲಿಗರು ವಿಜಯ ದಶಮಿಯ ದಿನ ಗೊಂದಲ ಹಾಕಲು ಆಹ್ವಾನಿಸದಿದ್ದರೂ ಸ್ವತಃ ತಾವೇ ತಮ್ಮ ತಮ್ಮ ಮನೆಗಳಲ್ಲಿ ಅಥವಾ ಶಕ್ತಿ ದೇವತೆಗಳ ಗುಡಿಗಳಲ್ಲಿ ಗೊಂದಲ ಹಾಕುವ ಪರಂಪರೆಯನ್ನು ಇಟ್ಟುಕೊಂಡಿದ್ದಾರೆ.
ಗೊಂದಲ ಪೂಜೆಯ ಸ್ಥಳದಲ್ಲಿ ಚಚ್ಚೌಕಾದ ಮಣೆಯನ್ನಿಟ್ಟು ಅದರ ನಾಲ್ಕು ತುದಿಗಳಿಗೆ ಅಕ್ಕಿ ಕಾಳನ್ನು ಹೊಯ್ದು, ನಡುವೆ ಕಳಸವಿಡುತ್ತಾರೆ. ಈ ಕಳಸವೇ ದೇವಿಯ ಸ್ಥಾಪನೆ. ಪ್ರಾಣಪ್ರತಿಷ್ಠಾನ ಆರಾಧನೆಯನ್ನು ಮಾಡಿಕೊಳ್ಳುವ ಶಕ್ತಿ ಎಂದು ಭಾವಿಸುತ್ತಾರೆ.
ಗೊಂದಲ ಪೂಜೆಗೆ ಸರಿಯಾಗಿ ಬರಬೇಕೆಂದು ಬಂಧು ಬಾಂಧವರಿಗೆಲ್ಲ ಮುಂಚಿತವಾಗಿಯೇ ತಿಳಿಸಿರುತ್ತಾರೆ. ಎಲ್ಲರೂ ಬೆಳಗಿನ ಸಮಯದಲ್ಲಿ ಸೇರಿದ ಮೇಲೆ ಗೊಂದಲದ ಪೂರ್ವ ರಂಗ ಪ್ರಾರಂಭವಾಗುತ್ತದೆ.ಪೂಜೆಯ ಆರಂಭದಲ್ಲಿ ವಾದ್ಯಗಾರರು ಸಂಬಾಳ, ಚೌಡಿಕೆ, ತಾಳ, ಟಿಂಕ ನುಡಿಸಲು ಪ್ರಾರಂಭಿಸುತ್ತಾರೆ. ಬಂದವರಿಗೆ ಹಣೆಗೆ ಅರಿಷಿಣ, ಕುಂಕುಮ ಹಚ್ಚುತ್ತಾರೆ. ಪೂಜೆಗೆ ಬಂದವರೆಲ್ಲ ದೇವಿಯ ಕಳಸಕ್ಕೆ ನಮಸ್ಕರಿಸಿ ಕುಳಿತುಕೊಳ್ಳುತ್ತಾರೆ. ಎತ್ತರದ ಧ್ವನಿಯಲ್ಲಿ ವಾದ್ಯಗಳನ್ನು ಶಬ್ದ ಮಾಡುತ್ತಿರುವಾಗ ಹಾಡುಗಾರರಿಗೆ ಆವೇಶ ಬರುತ್ತದೆ. ಕುಳಿತು ನೋಡುತ್ತಿದ್ದವರಲ್ಲಿ ಅನೇಕರು ಆವೇಶಕ್ಕೊಳಗಾಗುತ್ತಾರೆ.ಎಲ್ಲರೂ ಶಕ್ತಿ ಮಾತೆಯರ ಹೆಸರಿನಲ್ಲಿ ಉಧೋ ಉಧೋ ಎಂದು ಸ್ಮರಿಸುತ್ತ ಕವಡಿಯ ಸರವನ್ನು ಕೊರಳಲ್ಲಿ ಹಾಕಿಕೊಂಡು ಇರಿಯುವ ಕಕ್ಕಡವನ್ನು ಕೈಯಲ್ಲಿ ಹಿಡಿದುಕೊಂಡು ಅದರ ಉನ್ನು ದೇಹಕ್ಕೆ ಬಡಿದುಕೊಳ್ಳುತ್ತ ಉಧೋ ಉಧೋ ಎಂದುಹೇಳುತ್ತ ಕುಣಿಯುತ್ತಾರೆ. ಈ ಸಂದರ್ಭದಲ್ಲಿ ವಾದ್ಯಗಳು ‘ಕುಣಿ ಕುಣಿ’ ಮಾರ್ ಮಾರ್. ಬಡಿ ಬಡಿ ಹಿಡಿ ಹಿಡಿ ಎಂದು ಶಬ್ದಗಳನ್ನು ಹೊರಡಿಸುತ್ತವೆ. ಹೆಂಗಸರು ನಡುವಿಗೆ ಸೀರೆಯನ್ನುಕಟ್ಟಿಕೊಂಡು ಹಣೆಗೆ ಭಂಡಾರ ಹಚ್ಚಿಕೊಂಡು ಉಧೋ ಉಧೋ ಎಂದು ಹೇಳುತ್ತ ಕುಣಿಯುತ್ತಾರೆ. ಕುಣಿದು ಕುಣಿದು ಸುಸ್ತಾಗಿ ಕೆಲವರು ನೆಲದ ಮೇಲೆ ಬೀಳುವುದುಂಟು. ಕೆಲವು ಕಡೆ ಸರದಿಯ ಮೇಲೆ ಕುಣಿಯುವ ಪದ್ಧತಿಯು ಇದೆ. ಬೆಳಿಗ್ಗೆ ಪ್ರಾರಂಭವಾದ ಪೂರ್ವ ರಂಗದ ಕಾರ್ಯಕ್ರಮ ಮಧ್ಯಾಹ್ನದವರೆಗೆ ನಡೆಯುತ್ತದೆ. ಸಾಮಾನ್ಯವಾಗಿ ಮಧ್ಯಾನ್ಹ ಎಲ್ಲರಿಗೂ ಊಟದ ವ್ಯವಸ್ಥೆ ಮಾಡಿರುತ್ತಾರೆ.
ಸಂಜೆ ಗೊಂದಲದ ಕಲಶಕ್ಕೆ ಆರತಿ ಬೆಳಗಿ ನಮಸ್ಕರಿಸುವುದರ ಮೂಲಕ ಉತ್ತರ ರಂಗ ಪ್ರಾರಂಭವಾಗುತ್ತದೆ. ಈ ಗೊಂದಲ ಪೂಜೆಯನ್ನು ನಡೆಸುವ ಮುಖ್ಯ ಪೂಜಾರಿಗೆ ಈಸಂದರ್ಭದಲ್ಲಿ ಬಿಡುವೇ ಇಲ್ಲದಂತೆ ಕಾರ್ಯಗಳು ನಡೆಯುತ್ತಿರುತ್ತವೆ. ಪೂಜಾರಿ ಜನರನ್ನು ಕುರಿತು ‘ತಮ್ಮ ಭಾಗ್ಯದ ದೇವಿ ಬರುತ್ತಿದ್ದಾಳೆ ಯಾರೂ ಇಲ್ಲಿಂದ ಹೊರೆಗ ಎಂದು ಹೇಳುತ್ತ ಭಕ್ತರ ಸಮೂಹವನ್ನು ಹೋಗಬಾರದು’ ಎಂದು ಹೇಳುತ್ತ ಭಕ್ತರ ಸಮೂಹವನ್ನು ಎಚ್ಚರಗೊಳಿಸುತ್ತಿರುತ್ತಾನೆ. ಇಲ್ಲಿಂದ ಶಕ್ತಿ ದೇವತೆಗಳಿಗೆ (ಅಂಬಾಭವಾನಿ, ಯಲ್ಲಮ್ಮ, ಲಕ್ಷ್ಮಿ, ಸರಸ್ವತಿ) ಸಂಬಂಧಿಸಿದ ಪುರಾಣ ಕಥೆಗಳು ಅವರ ಅವತಾರಗಳು, ದುಷ್ಟರ ಶಿಕ್ಷೆ, ಶಿಷ್ಟರ ರಕ್ಷಣೆ, ಪವಾಡಗಳನ್ನು ಮೈದುಂಬಿಕೊಂಡು ಕಥೆಯ ಮತ್ತು ಹಾಡುಗಳ ರೂಪದಲ್ಲಿ ಹೇಳುತ್ತಾರೆ. ಈ ಪ್ರಕ್ರಿಯೆ ಬೆಳತನಕ ಸಾಗುತ್ತದೆ.
ಗೊಂದಲ ಪೂಜೆಯ ನಂತರ ಬೆಳಿಗ್ಗೆ ಎಲ್ಲರೂ ಶಕ್ತಿ ದೇವಿಯ ಕಲಶಕ್ಕೆ ಆರತಿ ಬೆಳಗಿ ನಮಸ್ಕರಿಸಿ ಗೊಂದಲ ನಡೆಸಿಕೊಟ್ಟ ತಂಡಕ್ಕೆ ಅವರು ನಿಗದಿ ಪಡಿಸಿದ ಹಣ (ನೂರು ರೂಗಳಿಂದ ಮೂರುನೂರು ರೂಗಳವರೆಗೆ) ಕುಬ್ಬಸ, ಎಲೆ-ಅಡಿಕೆ, ಮನೆಯಲ್ಲಿ ಬಳಸಿದ ಪಾತ್ರೆಗಳನ್ನು, ಹಳೆಯ ಬಟ್ಟೆಗಳನ್ನು, ಹಣ್ಣು, ಕಾಯಿ, ಅಕ್ಕಿ, ಜೋಳ, ಗೋಧಿ ಮುಂತಾದ ವಸ್ತುಗಳನ್ನು ಕೊಡುತ್ತಾರೆ.
ಆ. ಬುಡಬುಡಿಕೆ ವೃತ್ತಿ
ಕಾರ್ನಾಟಕದ ಯಾವುದೇ ಪ್ರದೇಶಕ್ಕೆ ಹೋದರೂ ಅಲ್ಲಲ್ಲಿ ಈ ಬುಡಬುಡಕೆ ವೃತ್ತಿಯನ್ನು ಮಾಡಿಕೊಂಡಿರುವ ಕಲಾವಿದರು ನಮಗೆ ಕಾಣಸಿಗುತ್ತಾರೆ. ಇವರು ಕೈಯಲ್ಲಿ ಚಿಕ್ಕದಾದ ಢಮರುಗದಂತಿರುವ ವಾದ್ಯವನ್ನು ಹಿಡಿದುಕೊಂಡಿರುತ್ತಾರೆ. ಇವರಿಗೆ ‘ಬುಡುಬುಡಕೆಯವ, ಬುಡಬುಡಿಕ್ಯಾ, ದೋಷಿಗ್ಯಾ, ಗೂಳಿಗಾರ, ಮಹಾರಾಷ್ಟಲ್‌ಲಿ ಸುಡುಬುಡಿಕೆ, ಸುಡಬುಡಿಕ್ಯಾ ಎಂದು ಕರಾವಳಿ ಪ್ರದೇಶದಲ್ಲಿ ಹಕ್ಕಿ ನರಸಣ್ಣ, ನರಸಣ್ಣ ಎಂದು ಕರೆಯುವರು, ಬುಡಬುಡಕೆಯವರು ಗೊಂದಲಿಗರ ಪಂಗಡದಿಂದ ಸಿಡಿದು ಬುಡಬುಡಕೆ ವೃತ್ತಿಯನ್ನು ಆರಂಭಿಸಿದವರಾಗಿದ್ದಾರೆ.
೧) ೧೮೮೪ ರಲ್ಲಿ ಜೇಮ್ಸ್ ಕ್ಯಾಂಪ್ಬೆಲ್ ಪ್ರಕಟಿಸಿದ ಬಿಜಾಪುರ ಜಿಲ್ಲೆ ಗೆಝಟಿಯರನಲ್ಲಿ ಬುಡ್ಬುಡ್ಕೇರ ಎಂದು ಕರೆಯಲಾಗಿದೆ.
೨) ೧೯೦೮ರಲ್ಲಿ ಪ್ರಕಟವಾದ ಇಂಪೀರಿಯಲ್ ಗೆಝಟಿಯರನ್ನ ೧೫ನೇ ಸಂಪುಟದಲ್ಲಿ ‘ಬುಡುಬುಡುಕಲರು’ ಎಂದು ಗುರುತಿಸಿದ್ದಾರೆ.
೩) ಕೊಲ್ಲಾಪುರ ಜಿಲ್ಲೆಯ ಗೆಝಟಿಯರಲ್ಲಿ ‘ಸುಡುಬುಡುಕೆರ’ ಎಂದು ಕರೆಯಲಾಗಿದೆ.
೪) ಕನ್ನಡ ಸಾಹಿತ್ಯ ಪರಿಷತ್ತು ೧೯೭೭ರಲ್ಲಿ ಪ್ರಕಟಿಸಿದ ‘ಕರ್ನಾಟಕ ಜಾನಪದ ಕಲೆಗಳು’ ಎಂಬ ಕೃತಿಯಲ್ಲಿ ಬುಡಬುಡಿಕೆಯವರ ಚಿತ್ರಣವಿದೆ.
೫) ಕನ್ನಡ ವಿಶ್ವವಿದ್ಯಾಲಯ ಪ್ರಕಟಿಸಿದ ‘ಕರ್ನಾಟಕ ಜನಪದ ಕಲೆಗಳ ಕೋಶ’ದಲ್ಲಿ ಬುಡಬುಡಿಕೆ ಕಲೆಯ ಬಗ್ಗೆ ವಿವರವಾದ ಮಾಹಿತಿ ಇದೆ.
೬) ಕರ್ನಾಟಕದ ಬುಡಕಟ್ಟುಗಳ ಕೋಶ ಭಾಗ ೨ರಲ್ಲಿ ಬುಡಬುಡುಕೆಯವರನ್ನು ಕುರಿತಾದ ಲೇಖನ ಪ್ರಕಟವಾಗಿದೆ.
ಹಕ್ಕಿ ಪಣ ಕಟ್ಟುವುದು
ಬುಡಬುಡಕೆಯ ಆಯಾ ಊರುಗಳಲ್ಲಿ ವಡತ್ತಿ ಮಾಡುವವರು ಆಯಾ ಗ್ರಾಮದ ಪ್ರಮುಖ ವ್ಯಕ್ತಿಗಳನ್ನು ಭೆಟ್ಟಿಯಾಗಿ ಅವರಿಂದ ಒಪ್ಪಿಗೆ ಪಡೆದು ಹಕ್ಕಿ ಪಣ ಕಟ್ಟಿ ಸ್ಮಶಾನದಲ್ಲಿ ಕುಳಿತು ಹಾಲಕ್ಕಿಯ ಕೂಗು ಅದರವರ್ತನೆಯನ್ನು ಗೃಹಿಸುತ್ತಾರೆ. ಈ ಕ್ರಮಕ್ಕೆ ಅವರು ‘ಹಕ್ಕಿ ಪಣ ಕಟ್ಟುವುದು’ ಅಥವಾ ಹಕ್ಕಿ ನರಸಣ್ಣನ ಮಾತು ಎನ್ನುವರು. ಊರಿನ ಬೀದಿಗಳಲ್ಲಿ ಸಂಚರಿಸಿ ಹಾಲಕ್ಕೆ ನುಡಿಯುವ ಮಾತುಗಳನ್ನು ಹೇಳುತ್ತಾರೆ.
ಬುಡಬುಡಕೆಯವರು ಹಕ್ಕಿ ಪಣ ವನ್ನು ಮಧ್ಯರಾತ್ರಿ ಕಟ್ಟುತ್ತಾರೆ. ಸ್ಮಶಾನದಲ್ಲಿ ಗಿಡಮರಗಳಿರುವ ಸ್ಥಳದಲ್ಲಿ ಹಾಲಕ್ಕಿಗಳು ಕುಳಿತುಕೊಂಡಿರುತ್ತವೆ. ಈ ಬುಡಬುಡಕೆಯವರು ಮೊದಲು ಹಾಲಕ್ಕಿಗಳ ಮಾತುಗಳನ್ನು ಮಾತ್ರ ಗಮನಿಸುತ್ತಾರೆ. ಇತರೆ ಯಾವುದೇ ಬೀದಿಗಳಲ್ಲಿ ಸಂಚರಿಸಿ ಹಾಲಕ್ಕಿ ನುಡಿಯುವ ಮಾತುಗಳನ್ನು ಹೇಳುತ್ತಾರೆ.
ಗೊಂದಲಿಗರು: ಅಧ್ಯಾಯ ೪ – ಸಮುದಾಯದ ಆರ್ಥಿಕತೆ (೨)
ಪಣ ಕಟ್ಟುವ ವಿಧಾನ
ಬುಡಬುಡಕೆ ಪಣ ಕಟ್ಟಲು ಸ್ಮಶಾನಕ್ಕೆ ಹೋಗುವಾಗ ಒಂದು ತಂಬಿಗೆ ನೀರನ್ನು ಅರಿಷಿಣ ಕುಂಕುಮ ತೆಗೆದುಕೊಂಡು ಹೋಗುತ್ತಾ. ಯಾವುದೇ ಬೆಳಕು ನೀಡುವ ವಸ್ತುಗಳನ್ನು ಈ ಸಂದರ್ಭದಲ್ಲಿ ತೆಗೆದುಕೊಂಡು ಹೋಗುವುದಿಲ್ಲ. ಇತ್ತಿತ್ತಲಾಗಿ ಕೆಲವರು ಲಾಟೀನ್ ಒಯ್ಯುತ್ತಿದ್ದಾರೆ. ಅಮಾವಾಸ್ಯೆಯ ದಿನ ಪಣ ಕಟ್ಟಿದರೆ ಒಳ್ಳೆಯ ಫಲಿತಾಂಶ ಸಿಗುತ್ತದೆಂಬ ನಂಬಿಕೆ ಅವರಲ್ಲಿದೆ. ಪಣ ಕಟ್ಟಲು ಕುಳಿತ ಸ್ಥಳದ ಸುತ್ತಲೂ ಬುಡಬುಡಕೆ ಮಂತ್ರಗಳನ್ನು ಪಠಿಸುತ್ತ ನೀರು ಸಿಂಪಡಿಸಿ ಕೆಲವರು ರಂಗೋಲಿ ಹಾಕಿ ಅರಿಷಿಣ, ಕುಂಕುಮ ಹಾಕಿ ಅಕ್ಕಿ ಕಾಳುಗಳನ್ನು ಸುತ್ತಲು ಎಸೆಯುತ್ತಾರೆ. ಪಣ ಕಟ್ಟಲು ಹೋಗುವ ಸಂದರ್ಭದಲ್ಲಿ ಈ ವ್ಯಕ್ತಿ ಯಾರೊಂದಿಗೂ ಮಾತನಾಡುವುದಲ್ಲ. ಒಂದು ವೇಳೆ ಮಾತನಾಡಿದರೆ ಕಟ್ಟಿರುವ ಪಣ ಸುಳ್ಳಾಗುತ್ತದೆಂಬ ಪರಿಕಲ್ಪನೆ ಇದೆ. ನೀರು, ಅರಿಷಿಣ, ಕುಂಕುಮ ಅಕ್ಕಿ ಕಾಳುಗಳನ್ನು ಅವನು ಚೆಲ್ಲುವ ಸಮಯದಲ್ಲಿ ಹನುಮಂತ, ಪಾಂಡುರಂಗನ ಸ್ಮರಣೆ ಅತೀ ಅವಶ್ಯ ಎಂದು ಹೇಳುತ್ತಾರೆ. ಈ ಸಂದರ್ಭದಲ್ಲಿ ಮಂತ್ರಗಳನ್ನು ಮನಸ್ಸಿನಲ್ಲಿಯೇ ಹೇಳಿಕೊಳ್ಳಬೇಕು ಎಂಬ ನಿಯಮವಿದೆ. ಈಬುಡಬುಡಕೆಯವರು ಪಣ ಕಟ್ಟುವಾಗಿನ ಮಂತ್ರಗಳನ್ನು ತನ್ನ ಶಿಷ್ಯಂದಿರಿಗೆ ಮಾತ್ರ ಹೇಳಿಕೊಡುತ್ತಾರೆ. ಈ ಎಲ್ಲ ಕೆಲಸಗಳನ್ನು ಪೂರೈಸಿದ ಮೇಲೆ ನಿಶ್ಯಬ್ದದ ಈ ಸಂದರ್ಭದಲ್ಲಿ ಹಾಲಕ್ಕಿಗಳು ಕೂಗುತ್ತವೆ.
೧) ಹಾಲಕ್ಕಿ ಒಂದು ಸಲ ನುಡಿದರೆ ಶುಭ
೨) ಹಾಲಕ್ಕಿ ಎರಡು ಸಲ ನುಡಿದರೆ ಉತ್ತಮ
೩) ಹಾಲಕ್ಕಿ ಮೂರು ಸಲ ನುಡಿದರೆ ಕನಿಷ್ಠ
೪) ಹಾಲಕ್ಕಿ ನಾಲ್ಕು ಸಲ ನುಡಿದರೆ ಈ ವರ್ಷದ ಭವಿಷ್ಯವೂ ಹಿಂದಿನ ವರ್ಷದಂತೆಯೆ ಎಂದು ತಿಳಿದುಕೊಳ್ಳುವರು.
೫) ಜೋಡು ಹಾಲಕ್ಕಿಗಳು ಒಂದೇ ಸಲ ನುಡಿದರೆ ಶುಭ
೬) ಜೋಡು ಹಾಲಕ್ಕಿಗಳು ಎರಡು ಸಲ ನುಡಿದರೆ ಉತ್ತಮ
೭) ಎರಡು ಹಕ್ಕಿಗಳು ಒಂದರ ನಂತರ ಒಂದು ನುಡಿಯುತ್ತಿದ್ದರೆ ಶುಭ ಸೂಚನೆ. ಈ ಸಂದರ್ಭದಲ್ಲಿ ಈ ಹಕ್ಕಿಗಳು ಯಾವ ದಿಕ್ಕಿನಲ್ಲಿ ಕುಳಿತುಕೂಗುತ್ತಿವೆ ಮತ್ತು ಯಾವ ಕಡೆಗೆ ಆ ಹಕ್ಕಿಗಳು ಹೋದವು ಎಂಬುದೂ ಮುಖ್ಯವಾಗುತ್ತದೆ.
೮) ಹಾಲಕ್ಕಿಗಳು ಊರ ಗೋಡೆಯ ಅಥವಾ ಕೋಟೆಯ ಗೋಡೆಯ ಮೇಲೆ ಕುಳಿತು ಕೂಗಿದರೆ ಅದು ಊರಿಗೆ ಸಂಬಂಧಿಸಿದ ವಿಷಯ ಎಂದು ತಿಳಿದುಕೊಳ್ಳುತ್ತಾರೆ.
ಹಾಲಕ್ಕಿಗಳ ಶಕುನ ಕೇಳಿದ ಮೇಲೆ ಬುಡಬುಡಕೆ ರಾತ್ರಿಯ ಹೊತ್ತಿನಲ್ಲೇ ಗ್ರಾಮದೇವತೆ, ಆಂಜನೇಯನ ಅಥವಾ ಇತರೆ ದೇವಸ್ಥಾನಗಳಿಗೆ ಹೋಗಿ ಕಿಡಬುಡಕಿಯಿಂದ ಕೋಮಲವಾದ ಶಬ್ದವನ್ನು ಹೊರಡಿಸುತ್ತ ದೇವರ ನಾಮಸ್ಮರಣೆ ಮಾಡುತ್ತಾನೆ. ನಂತರ ಮನೆಗೆ ಹೋಗಿ ಮಲಗಿಕೊಳ್ಳುತ್ತಾನೆ. ಈ ಪ್ರಕ್ರಿಯೆಯನ್ನು ಮುಗಿಸಲು ಬುಡಬುಡಕೆಗೆ ಸುಮಾರು ರಾತ್ರಿ ಮೂರು ಗಂಟೆಯಾಗುತ್ತದೆ. ಕೆಲ ಬುಡಬುಡಕೆಯವರು ರಾತ್ರಿ ವೇಳೆಯಲ್ಲಿಯೇ ಊರನ್ನೆಲ್ಲ ಸುತ್ತಿಬರುವುದುಂಟು. ಪ್ರಾದೇಶಿಕವಾಗಿ ಪಣಕಟ್ಟುವ ಪದ್ಧತಿಯಲ್ಲಿ ಸಾಕಷ್ಟು ಭಿನ್ನತೆ ಇರುವುದು ಕಂಡುಬರುತ್ತದೆ.
ಪಣ ಕಟ್ಟುವಾಗಿನ ಮತ್ತು ಶಕುನ ಹೇಳುವ ವೃತ್ತಿಯಲ್ಲಿ ವೇಷ ಭೂಷಣಗಲು ಬುಡಬುಡಕೆ ಶಕುನ ಹೇಳುವ ವೃತ್ತಿಯನ್ನು ಪ್ರಾರಂಭಿಸುವ ಸಂದರ್ಭದಲ್ಲಿ ತಲೆಗೆ ಜರತಾರಿ ರುಮಾಲು ಸುತ್ತಿಕೊಂಡಿರುತ್ತಾನೆ. ಒಂದು ವೇಳೆ ಬಿಳಿಯ ಸಾದಾ ರುಮಾಲು ಇದ್ದರೆ ಅದರ ಮೇಲೆ ಕೆಂಪು ಬಟ್ಟೆ ಸುತ್ತಿರುತ್ತಾರೆ. ಧೋತರ ಉಟ್ಟುಕೊಂಡು ನಿಲುವಂಗಿ ಧರಿಸಿ ಅದರ ಮೇಲೆ ಕರೆ ಬಣ್ಣದ ಕೋಟು ಧರಿಸಿದ ಬುಡಬುಡಕೆ ಇತದರರಿಂದ ಪಡೆದುಕೊಂಡ ಬಹುಮಾನಗಳಾದ ಬೆಳ್ಳಿಯ ಪದಕ, ಕಂಚಿನ ದೇವರ ಪದಕಗಳನ್ನು ಭುಜಕ್ಕೆ ಧರಿಸಿರುತ್ತಾನೆ. ಎರಡೂ ಕೈ ಬೆರಳುಗಳಿಗೆ ಉಂಗುರ ಹಾಕಿಕೊಂಡಿರುತ್ತಾನೆ. ಕೋಟಿನ ಮೇಲೆ ಬೆಳ್ಳಿಯ ಸರಪಳಿಯನ್ನು ಜೋತಾಡುವಂತೆ ಇಳಿಬಿಟ್ಟಿರುತ್ತಾನೆ. ಹಣೆಗೆ ಉದ್ದನಾಮವನ್ನು ಹಚ್ಚಿಕೊಂಡಿರುತ್ತಾನೆ. ಬಲಗೈಯಲ್ಲಿ ಬುಡಬುಡಕಿ ವಾದ್ಯ ಎಡಗೈಯಲ್ಲಿ ಕೋಲು, ಎಡ ಹೆಗಲಿಗೆ ತನ್ನ ವಸ್ತುಗಳನ್ನು ಒಂದು ಉದ್ದನೆಯ ಚೀಲದಲ್ಲಿ ಹಾಕಿ ಜೋತಾಡುವಂತೆ ಕೆಳಗೆ ಬಿಟ್ಟಿರುತ್ತಾನೆ. ಊರಿನ ಪ್ರತಿಯೊಂದು ಓಣಿಯಲ್ಲಿಯ ಮನೆಗಳಿಗೆ ಹೋಗಿ ಮನೆ ಮುಂದೆ ಬುಡಬುಡಕಿ ವಾದ್ಯ ಬಾರಿಸುತ್ತ ಆ ಕುಟುಂಬದ ಶಕುನ ಹೇಳುತ್ತಾನೆ.
ಬುಡಬುಡಕೆಯ ವೃತ್ತಿಯಲ್ಲಿ ಮೂರು ಹಂತಗಳನ್ನು ಕಾಣುತ್ತೇವೆ.
೧) ಪಣ ಕಟ್ಟುವುದು
೨) ಬುಡಬುಡಕಿ ವಾದ್ಯ ಬಾರಿಸುತ್ತಾ ಇಡೀ ಊರನ್ನು ಸುತ್ತುವುದು
೩) ಬೆಳಗಿನ ಜಾವದಲ್ಲಿ ಎದ್ದು ಊರಿನ ಪ್ರತಿ ಮನೆಯ ಮುಂದೆ ಹೋಗಿ ಶಕುನ ಹೇಳಿ, ಭವಿಷ್ಯ ತೋರಿಸಿ ಅಪಾಯಗಳಿಗೆ ಪರಿಹಾರ ತೋರಿಸಿ ಅವರಿಂದ ಧನದಾನ್ಯ ಬಟ್ಟೆ ಪಾತ್ರೆ ಮುಂತಾದ ವಸ್ತುಗಳನ್ನು ಪಡೆಯುವುದು.
ಪ್ರತಿಯೊಬ್ಬ ಬುಡಬುಡಕೆ ತಾನು ಪಣ ಕಟ್ಟಿದ ಊರಿನ ಮುಖ್ಯಸ್ಥನ ಮುಂದೆ ಮೊದಲು ಹಾಲಕ್ಕಿಯಿಂದ ಕಂಡು ಕೊಂಡ ಶಕುನದ ಫಲವನ್ನು ಹೇಳಿ ಅವನ ಅನುಮತಿ ಪಡೆದು ನಂತರ ಊರಿನ ಜನರಿಗೆಲ್ಲಾ ಆ ಸುದ್ದಿಯನ್ನು ತಿಳಿಸಬೇಕೆಂದು ನಿಯಮವಿದೆ.
ಬುಡಬುಡಕೆ ಮಾತಿನಲ್ಲಿ ಬಹಳ ಚಾಣಾಕ್| ಕುಟುಂಬದ ಎಲ್ಲಸದಸ್ಯರ ಮನಸ್ಸು ಒಲಿಸಿಕೊಳ್ಳುವಲ್ಲಿ ನಿಸ್ಸೀಮ. ಮನೆಯ ಎಲ್ಲ ಸದಸಯ್ರಿಗೆ ಶಕುನ ಹೇಳಿ ಅವರಿಂದ ಅನೇಕ ವಸ್ತುಗಳನ್ನು ಪಡೆಯುತ್ತಾನೆ. ಬುಡಬುಡಕೆ ವೃತ್ತಿಯಲ್ಲಿ ಮಾತುಗಾರಿಕೆಗೆ ಮೊದಲ ಆದ್ಯತೆ. ಮಾತು ಬಾರದವ ಈ ವೃತ್ತಿಯಿಂದ ಒಂದು ಪೈಸೆಯನ್ನು ತರಲಾಗುವುದಿಲ್ಲ ಎಂಬ ಮಾತುಗಳು ಈ ಸಮುದಾಯದವರಿಂದ ಬರುತ್ತವೆ. ಪಣ ಕಟ್ಟಿದ ಊರಿನಲ್ಲಿ ಕನಿಷ್ಟ ಒಂದು ವಾರದವರಿಗೆ ಇದ್ದು ಆ ಊರಿನ ಎಲ್ಲ ಮನೆಗಳಿಗೆ ಹೋಗಿ ಭಿಕ್ಷೆ ಬೇಡುವುದನ್ನು ಕಾಣುತ್ತೇವೆ.
ಒಂದು ಕಾಲದಲ್ಲಿ ಹಾಲಕ್ಕಿಯ ನುಡಿಗಳನ್ನು ಮಾತ್ರ ಕೇಂದ್ರೀಕರಿಸಿಕೊಂಡು ಶಕುನ ಹೇಳುತ್ತಿದ್ದ ಬುಡಬುಡಕೆಯವರು ಇಂದು ಹಾಲಕ್ಕಿಯ ಜೊತೆಗೆ ಗೂಗಿ, ಕಾಗೆ, ಟಿವ್ ಹಕ್ಕಿ ಮತ್ತು ಹಲ್ಲಿಯ ನುಡಿಗಳನ್ನು ಗೃಹಿಸಿ ಶಕುನ ಹೇಳುತ್ತಿರುವುದನ್ನು ಕಾಣುತ್ತೇವೆ. ಅನೇಕ ಬುಡಬುಡಕೆಗಳು ಹಾಲಕ್ಕಿ ಶಕುನದ ಜೊತೆಗೆ ಹಸ್ತಸಾಮುದ್ರಿಕ ಶಾಸ್ತ್ರವನ್ನು ಹೇಳುವವರು ಕಂಡುಬರುತ್ತಾರೆ. ಬುಡಬುಡಕೆಗಳು ಹಕ್ಕಿ ಪಣಕಟ್ಟಿದ ಸಂದರ್ಭದಲ್ಲಿ ಹಸ್ತಸಾಮುದ್ರಿಕ ಶಾಸ್ತ್ರ ಹೇಳುವುದಿಲ್ಲ. ಹಸ್ತಸಾಮುದ್ರಿಕೆ ಹೇಳುವವರು ಸಾಮಾನ್ಯವಾಗಿ ಎಲ್ಲ ಪ್ರದೇಶಗಳಲ್ಲಿ ಕಂಡು ಬಂದರೂ ಇವರಲ್ಲಿ ಶೇಕಡಾ ೪೦ ರಷ್ಟು ಜನ ಬಾಗಲಕೋಟೆ ಜಿಲ್ಲೆಯ ಕೋಡಿಹಾಳ ಗ್ರಾಮದವರೇ ಆಗಿರುವುದು ಕಂಡುಬರುತ್ತದೆ. ಈ ಹಸ್ತ ಸಾಮುದ್ರಿಕಾ ಶಾಸ್ತ್ರ ಮತ್ತು ಬುಡಬುಡಕೆ ವೃತ್ತಿಯನ್ನು ಕಲಿಯುವುದಕ್ಕೋಸ್ಕರ ಇವರು ಉಡುಪಿ, ಮಂಗಳೂರು ಜಿಲ್ಲೆಗಳಿಗೆ ತಮ್ಮ ಗುರುಗಳ ಹತ್ತಿರ ಹೋಗುತ್ತೇವೆ ಎಂದು ಹೇಳುತ್ತಾರೆ. ಈ ಬುಡಬುಡಕೆ ಸಮುದಾಯದ ಯುವಕರು ಇಂದು ಬುಡಬುಡಕೆ ವಿದ್ಯೆ ಕಲಿಯುವುದಕ್ಕಿಂತ ಹಸ್ತ ಸಾಮುದ್ರಿಕಾ ಶಾಸಕೆ ಹೆಚ್ಚು ಆಸಕ್ತಿ ತೋರುತ್ತಿರುವುದು ಕಂಡುಬರುತ್ತದೆ. ಹಸ್ತಸಾಮುದ್ರಿಕೆ ಶಾಸ್ತ್ರ ಕಲಿಯುವವರು ಹೆಚ್ಚಾಗಿ ಎಸ್.ಎಸ್.ಎಲ್. ಸಿ. ಗಿಂತಲೂ ಕಡಿಮೆ ವಿದ್ಯಾರ್ಹತೆ ಹೊಂದಿದವರೇ ಆಗಿರುವುದನ್ನು ಕಾಣುತ್ತೇವೆ.
ಬುಡಬುಡಕೆಯ ಶಕುನವನ್ನು ಹಳ್ಳಿಗರು ಕೇಳುತ್ತಾರೆ. ಆದರೆ ಅವರು ಹೇಳುವ ಭವಿಷ್ಯದ ಮೇಲೆ ಜನರ ನಂಬಿಕೆ ಬಹಳ ಕಡಿಮೆ. ‘ಬುಡಬುಡಕ್ಯಾನ ಮಾತು ಬುಡತನಕ ಸುಳ್ಯ’ ‘ಲೋಕದ ಭವಿಷ್ಯ ಬಲ್ಲ ಬುಡಬುಡಿಕ್ಯಾಗ ತನ್ನ ಭವಿಷ್ಯ ಗೊತ್ತಲ್ದ ತಿರಗ್ತಾನ ಎಂಬ ಗಾದೆ ಮಾತುಗಳು ಗ್ರಾಮೀಣ ಪರಿಸರದಲ್ಲಿ ಪ್ರಚಲಿತದಲ್ಲಿವೆ.
ಬುಡಬುಡಕೆ ಹತ್ತಿರ ಬಾಣತಿ ಕೈ ಇರುವುದನ್ನು ಕೈಣುತ್ತೇವೆ. ಈ ಬಾಣತಿ ಕೈ ಸಹಾಯದಿಂದ ‘ಮಾಟ ಮಂತ್ರ, ತಂತ್ರ’ಗಳನ್ನು ಮಾಡುವ ಮತ್ತು ಮಾಡಿದ್ದನ್ನು ತೆಗೆಯಲು ಉಪಯೋಗಿಸುತ್ತೇವೆ ಎಂದು ಹೇಳುತ್ತಾರೆ. ಬಾಣತಿ ಕೈ ಇಟ್ಟುಕೊಂಡವರು ಬಹಳ ವಿರಳವಾಗಿ ಕಂಡುಬರುತ್ತಾರೆ. ಬುಡಬುಡಕೆಯವರು ತಾಯಿತಗಳನ್ನು ಮಂತ್ರಿಸಿ ಕೊಡುವುದುಂಟು. ಅನೇಕ ರೋಗಗಳಿಗೆ ಇವರು ಔಷಧಿಯನ್ನು ಕೊಡುವವರು ಇದ್ದಾರೆ. ದೆವ್ವ, ಭೂತ, ಗಾಳಿ, ಪಿಶಾಚಿ ಬಡಿದುಕೊಂಡವರಿಗೆ ಈ ಬುಡಬುಡಕೆಯವರು ಬಾಣತಿ ಕೈ ಸಹಾಯದಿಂದ ಅನೇಕ ಮಂತ್ರಗಳನ್ನು ಜಪಿಸುತ್ತ ಅವರಿಗೆ ತಾಯಿತ, ಕರಿದಾರ ಕಟ್ಟುವುದುಂಟು.
ಬುಡುಬುಡಕೆಯವರು ತಮ್ಮಲ್ಲಿರುವ ಭವಿಷ್ಯದ ಹೊತ್ತಿಗೆ ಸಹಾಯದಿಂದ ಭವಿಷ್ಯ ಹೇಳುವುದನ್ನು ಕಾಣುತ್ತೇವೆ. ಇದಕ್ಕೆ ಅವರು ‘ನೀಲಿ ಹೊತ್ತಿಗೆ’ ಎಂದೂ ಕರೆಯುವರು. ಈ ಹೊತ್ತಿಗೆಯಲ್ಲಿ ಸುಮಾರು ೨೫ ರಿಂದ೩೦ ಪುಟದ ಗಾತ್ರವಿರುವ ಪುಸ್ತಕವಿರುತ್ತದೆ. ಇದರಲ್ಲಿ ಈ ಕೆಳಗೆ ಸೂಚಿಸಿರುವ ಚಿತ್ರಗಳು ಮತ್ತು ಅವುಗಳ ಮುಂದೆ ಶುಭ, ಅಶುಭ ಸೂಚನೆ ಮತ್ತು ಪರಿಹಾರದ ವಿಷಯವಿರುತ್ತದೆ. ಆಕಳು, ಈಶ್ವರಲಿಂಗ, ರಾಕ್ಷಸ, ನರಸಿಂಹ, ವೃಷಭ, ಹೆಣ್ಣು-ರಾಕ್ಷಸ, ಗೋಪಿ – ಕೃಷ್ಣ ಪೀಡೆ, ಪೂರ್ಣಚಂದ್ರ, ಸರ್ಪಗಳು, ಯರಳಿ – ಮನುಷ್ಯ, ಋಷಿಗಳು ಜೂಗುವ ತೊಟ್ಟಿಲು, ಗೂಗಿಗಳು, ಗೋವುಗಳು, ವ್ಯಾಘ್ರ ಮನುಷ್ಯನನ್ನು ಹಿಡಿಯುವದು, ನಾಲ್ಕು ಮಂದಿಗಾಳಿ ಸ್ತ್ರೀಯರು, ಶೂಲದ ಮೇಲೆ ಮನುಷ್ಯ ಬಿತ್ತುವ ಕೂರಿಗೆ, ಹಾವು ಚೇಳುಗಳು, ದತ್ತಾತ್ರೇಯ, ಕುಸ್ತಿ ಹಿಡಿಯುವ ಚಿತ್ರ, ಮಾರುತಿ ದೇವರು, ಬೆಕ್ಕು – ಇಲಿ ಧರ್ಮರಾಯನ ಸಭೆ, ಸಿದಗಿ ಸಂಭ್ರಮ, ಹಸ್ತ, ಕಮಲ, ಮೀನು ಮುಂತಾದವುಗಳ ಚಿತ್ರಗಳಿರುತ್ತವೆ. ಭವಿಷ್ಯ ಕೇಳುವವರು ತಮ್ಮ ಮನೆ ದೇವರನ್ನು ಸ್ಮರಸಿ ಬುಡಬುಡಕೆ ಕೊಡುವ ತಾಮ್ರದ ಕಡ್ಡಿಯನ್ನು ಆ ನೀಲಿ ಹೊತ್ತಿಗೆಯ ಒಂದು ಪುಟದಲ್ಲಿ ಹಾಕುತ್ತಾರೆ. ಭವಿಷ್ಯ ಕೇಳುವ ವ್ಯಕ್ತಿಗೆ ಆಕಳು, ವೃಷಭ, ಪೂರ್ಣಚಂದ್ರ, ಯಾರಳಿ-ಮನುಷ್ಯ, ಋಷಿಗಳು, ತೂಗುವ ತೊಟ್ಟಿಲು, ನಾಲ್ಕು ಮಂದಿ ಗಾಳಿ ಸ್ತ್ರೀಯರು, ದತ್ತಾತ್ರೇಯ, ಮಾರುರಿ, ಧರ್ಮರಾಜನ ಸಭೆ, ಹಸ್ತಕಮಲ, ಮೀನು ಬಂದರೆ ಶುಭ ಮತ್ತು ಹಿಡಿದ ಕಾರ್ಯಗಳು ಸಿದ್ಧಿಯಾಗುತ್ತವೆ ಎಂದು ಹೇಳುತ್ತಾರೆ. ನರಸಿಂಹ, ಹೆಣ್ಣುಮಗಳು – ರಕ್ಷಸ, ವ್ಯಾಘ್ರ ಮನುಷ್ಯನನ್ನು ಹಿಡಿಯುವುದು, ಈ ಚಿತ್ರಗಳು ಬಂದರೆ ಅಶುಭವೆಂದು ಅಂಥವರು ಪರಿಹಾರವಾಗಿ ಐದು ಅಣೆ, ತೆಂದಿನಕಾಯಿ, ಕುರಿಮರಿ, ಮುಂತಾದ ವಸ್ತುಗಳನ್ನು ಕೊಡಬೇಕೆಂದು ಹೇಳುತ್ತಾರೆ. ಗೋಪಿ, ಸರ್ಪಗಳು, ಗೂಗಿಗಳು, ಶೂಲದ ಮೇಲೆ ಮನುಷ್ಯ ಕುಸ್ತಿ ಹಿಡಿದ ಚಿತ್ರ ಬೆಕ್ಕು ಇಲಿ, ಸಿದಗಿ ಸಂಭ್ರಮ ಈ ಚಿತ್ರಗಳು ಬಂದರೆ ಅದು ಹೀನಾಯ ಚಿತ್ರಣ ಎಂದು ಹೇಳುತ್ತಾರೆ. ಕೇಳುಗರ ಭವಿಷ್ಯದಲ್ಲಿ ಈ ಹೀನ ಚಿತ್ರಗಳು ಬಂದಲೆ ಅವರು ಕುರಿಮರಿ, ಕೋಳಿ, ತೆಂಗು, ತಾಮ್ರ, ಹಣ, ಅಕ್ಕಿ-ಬಟ್ಟೆ ಮುಂತಾದ ವಸ್ತುಗಳನ್ನು ನೀಡಿ ಪರಿಹಾರ ಕಂಡುಕೊಳ್ಳಬೇಕಾಗಿ ಹೇಳುತ್ತಾರೆ.
ಬುಡಬುಡಕೆಯವರ ಸ್ಥಿತಿಗತಿಗಳು
ಬುಡಬುಡಕೆಯವರು ಪೂರ್ಣ ಪ್ರಮಾಣದ ಅಲೆಮಾರಿಗಳು ಬುಡಬುಡಕೆ ವೃತ್ತಿಯನ್ನು ಅನುಸರಿಸುತ್ತಿರುವ ಕುಟುಂಬಗಳು ಈ ವೃತ್ತಿಗಾಗಿ ಅವರು ತಮ್ಮ ತಮ್ಮಲ್ಲಿಯೇ ಕೆಲ ಊರುಗಳನ್ನು ಹಂಚಿಕೊಂಡಿರುತ್ತಾರೆ. ಒಬ್ಬರು ಹಂಚಿಕೊಂಡಿರುವ ಊಈರನ್ನು ಇನ್ನೊಬ್ಬರು ಪ್ರವೇಶ ಮಾಡಬಾರದು ಎಂಬ ನಿರ್ಬಂಧ ಇವರಲಿಲ್ದೆ.
ಬುಡಬುಡಕೆಯವರು ಆರ್ಥಿಕವಾಗಿ ಶೈಕ್ಷಣಿಕವಾಗಿ, ಸಾಮಾಜಿಕವಾಗಿ ಅತೀ ಹಿಂದುಳಿದಿದ್ದಾರೆ. ಕೆಲವರಂತೂ ಅತ್ಯಂತ ಹೀನಾಯ ಸ್ಥಿತಿಯಲ್ಲಿರುವುದು ಕಂಡುಬರುತ್ತದೆ. ಸ್ವಂತ ಮನೆ ಅಥವಾ ಗುಡಿಸಲನ್ನು ಹೊಂದಿರದ ಅನೇಕ ಬುಡಬುಡಕೆ ಕುಟುಂಬಗಳನ್ನು ಹಳ್ಳಿಗಳಲ್ಲಿ ನಗರಗಳಲ್ಲಿ ಕಾಣುತ್ತೇವೆ. ಊರಿನ ಚಾವಡಿ, ಧರ್ಮಶಾಲೆ, ಗುಡಿ, ಅಗಸಿ ಅಥವಾ ಊರಿನ ಬೈಲ ಪ್ರದೇಶದಲ್ಲಿ ಒಂದು ಜೋಪಡಿ ಹಾಕಿಕೊಂಡು ವಾಸಿಸುತ್ತಿರುವುದು ಕಂಡು ಬರುತ್ತದೆ. ಆಧುನಿಕ ಜಗತ್ತಿನಲ್ಲಿ ಇವರ ಶಕುನ, ಕೇಳುವ ಜನ ಬೆರಳೆಣಿಕೆಯಷ್ಟು ಸಿಗುತ್ತಾರೆ. ಇವರು ಒಂದು ದಿನದ ದುಡಿಮೆ ಒಂದು ಹೊತ್ತಿನ ಊಟಕ್ಕೂ ಸಾಕಾಗುವುದಿಲ್ಲ.
ಒಂದುಕಡೆ ನೆಲೆ ನಿಲ್ಲಲು ಅವಕಾಶವಿಲ್ಲದ ಈಬುಡಬುಡಕೆಯವರು ತಮ್ಮ ಕುಟುಂಬದ ಜೊತೆಗೆ ಅಲೆದಾಡುವುದರಿಂದ ಇವರ ಮಕ್ಕಳು ಶಿಕ್ಷಣದಿಂದ ವಂಚಿತರಾಗಿದ್ದಾರೆ. ಒಂದು ಹೊತ್ತಿನ ಊಟಕ್ಕೂ ಪರದಾಡುತ್ತಿರುವ ಬುಡಬುಡಕೆಯವರಿಗೆ ಈ ವೃತ್ತಿ ಬಿಟ್ಟು ಇನ್ನೊಂದು ವೃತ್ತಿಯ ಪರಿಚಯವಿಲ್ಲ. ಕೃಷಿಯಂತೂ ಇವರ ಸಮೀಪಕ್ಕೆ ಸುಳಿದಿಲ್ಲ. ಬುಡಬುಡಕೆ ವೃತ್ತಿಯಿಂದ ಬೇಸತ್ತ ಕೆಲ ಯುವಕರು ಸಣ್ಣ ಪುಟ್ಟ ಪಾತ್ರೆ ವ್ಯಾಪಾರ ಪ್ರಾರಂಭಿಸಿದ್ದಾರೆ. ಆದರೆ ಇವರ ಸ್ಥಿತಿಯೂ ಚಿಂತಾಜನಕವಾಗಿದೆ.
ಎಣ್ಣೆ ಜೋಗಿಗಳು
ಎಣ್ಣೆ ಜೋಗಿಗಳನ್ನು ಭೂತ್ಯಾ, ಭೂತೇರ, ಭೂತೇ ಎಂದು ಕರೆಯುವುದುಂಟು. ಗೊಂದಲಿಗರ ಸಮುದಾಯದವರೇ ಆದ ಇವರು ವೃತ್ತಿಯ ಮೂಲಕ ಈ ಹೆಸರಿನಿಂದ ಗುರುತಿಸಲ್ಪಟ್ಟಿದ್ದಾರೆ. ಇವರೂ ಕೂಡ ಅಲೆಮಾರಿಗಳು. ಊರಿನ ಪ್ರತಿ ಮನೆಗೆ ಹೋಗಿ ಶಕ್ತಿ ದೇವತೆಗಳ ಸ್ತುತಿ ಮಾಡಿ ಅವರಿಂದ, ಎಣ್ಣೆ, ಧನ – ಧಾನ್ಯ, ಬಟ್ಟೆ ಸಂಗ್ರಹಿಸಿ ಉಪಜೀವನ ಸಾಗಿಸುತ್ತಾ ಬಂದಿದ್ದಾರೆ. ಇವರು ಕಥೋಪಜೀವಿಗಳು ಇವರಿಗೆ ‘ಗೊಂದಲ’ ಹಾಕುವ ಅಧಿಕಾರವಿಲ್ಲ.
ಎಣ್ಣೆ ಜೋಗಿಗಳ ವೇಷ ಭೂಷಣಗಳು
ಎಣ್ಣೆ ಜೋಗಿಗಳು ಧೋತರ ಉಟ್ಟುಕೊಂಡು ನಿಲುವಂಗಿ ಧರಿಸಿರುತ್ತಾರೆ. ತಲೆಗೆ ರುಮಾಲು ಸುತ್ತಿಕೊಂಡಿರುವ ಇವರು ಕೊರಳಲ್ಲಿ ಕವಡೆ ಸರಗಳನ್ನು ಹಾಕಿಕೊಂಡು, ಎದೆಯ ಮೇಲೆ ಶಕ್ತಿ ದೇವಿಯ ಕಂಚಿನ ಮೂರ್ತಿ ಅಥವಾ ಚಿತ್ರ ಪಟವನ್ನು ನೇತು ಹಾಕಿಕೊಂಡಿರುತ್ತಾರೆ. ಕೆಲವರು ಎರಡು ಕೈಗಳಿಗೆ ಬೆಳ್ಳೆಯ ಕಡಗಗಳನ್ನು ಹಾಕಿಕೊಂಡು ಹಣೆಗೆ ಭಂಡಾರ, ಕುಂಕುಮ ಹಚ್ಚಿಕೊಂಡಿ ಇವರು ಮನೆ ಮನೆಗೆ ಹೋಗಿ ದೇವತೆಗಳ ಅವತಾರ, ಪವಾಡಗಳನ್ನು ಹಾಡುತ್ತಾ ಅವರಿಂದ ಬೆಣ್ಣೆ, ಭಿಕ್ಷೆ, ಹಣ, ಧಾನ್ಯ ಪಡೆದುಕೊಳ್ಳುತ್ತಾರೆ. ಇವರು ಯಾವುದೇ ರೀತಿಯ ಸಿದ್ಧಪಡಿಸಿದ ಆಹಾರಗಲನ್ನು ಸ್ವೀಕರಿಸುವುದಿಲ್ಲ. ಬಾಗಲಕೋಟೆ ಜಿಲ್ಲೆ ಕೋಡಿಹಾಳ ಗ್ರಾಮದಲ್ಲಿ ಸುಮಾರು ೧೦೦ಕ್ಕೂ ಹೆಚ್ಚು ಜನ ಈ ವೇಷಕಟ್ಟಿ ಸಂಚರಿಸುವವರಿದ್ದಾರೆ.
ಭೂತೇರ ಕುಣಿತ
ಈ ಕುಣಿತದಲ್ಲಿ ಸುಮಾರು ೮ ರಿಂದ ೧೦ ಜನರಿರುತ್ತಾರೆ. ನಿಲುವಂಗಿ ಧರಿಸಿದ ಇವರು ಕಣ್ಮಿಗೆ ಕಾಡಿಗೆ ಹಣೆಗೆ ಭಂಡಾರ, ಕೊರಳಿಗೆ ಕವಡೆಯ ಕೈಕಡಗ, ಕಾಲಿಗೆ ಗೆಜ್ಜೆ ಕಟ್ಟಿಕೊಂಡು, ಹಲಗೆ ವಾದನದ ಜೊತೆಗೂಡಿ, ಹಲಗೆಯ ಪ್ರತಿಗತಿಗೂ ‘ಉರ’ ಇಂದು ಉಸಿರು ಬಿಡುತ್ತಾ ‘ಆಯಿ ರಾಜಾ ಉಧೋ ಉಧೋ’ ಎಂಧು ಕೂಗುತ್ತಾ ಕುಣಿಯುತ್ತಾರೆ. ಅಂಬಾಭವಾನಿ ಜಾತ್ರೆಯಲ್ಲಿ ಇವರು ಕುಣಿಯುತ್ತಾರೆ.
ಸಿಂಗದ ವೃತ್ತಿ
ಸಿಂಗದ ವೃತ್ತಿಯನ್ನು ಮಾಡುವ ಕುಟುಂಬಗಳು ಕೂಡ ಗೊಂದಲಿಗರ ಸಮುದಾಯದವರೇ ಆಗಿದ್ದಾರೆ. ಸಿಂಗದವರು ನಪುರಿ ಎಂಬ ವಾದ್ಯ ಊದುವ ವೃತ್ತಿಯನ್ನು ಮಾಡಿಕೊಂಡಿದ್ದಾರೆ. ನಪುರಿ ವಾದ್ಯ ನುಡಿಸುವ ಇವರನ್ನು ‘ಸಿಂಗೆ – ಅಥವಾ ಸಿಂಧೆ’ ಎಂದೂ ಕರೆಯುವುದುಂಟು. ಸಿಂಗದವರು ದೇವಾಂಗ ಸಮಾಜದವರಲ್ಲಿ ಮತ್ತು ಇತರೆ ಶಕ್ತಿ ದೇವತೆಯರ ಆರಾಧಕರ ಮನೆಯಲ್ಲಿ ನೆಡಯುವ ಮಂಗಲ ಕಾರ್ಯಗಳಲ್ಲಿ ವಿಶೇಷ ಆವ್ಹಾನಿತರಾಗಿ ತಮ್ಮ ವಾದ್ಯವನ್ನು ಊದುವುದುಂಟು. ಇವರು ಇಳಕಲ್, ಕೆರೂರು, ಗುಳೇದಗುಡ್ಡ, ಹೊಸಪೇಟ, ಬೀದರ ಮುಂತಾದ ಸ್ಥಳದಲ್ಲಿ ಕಂಡು ಬರುತ್ತಾರೆ. ಸಿಂಗದರು ಮಂಗಲ ಕಾರ್ಯಗಳಲ್ಲಿ ನಪುರಿ ವಾದ್ಯ ನುಡಿಸುವ ಅವರಿಂದ ಧನ ಧಾನ್ಯ, ಬಟ್ಟೆ, ಪಾತ್ರೆ ಮುಂತಾದ ವಸ್ತುಗಳನ್ನು ಪಡೆದುಕೊಳ್ಳುತ್ತಾರೆ. ನಪುರಿ ನುಡಿಸುವ ವೃತ್ತಿ ಇದು ಅವರಿಗೆ ಅರೆಕಾಲಿಕ ವೃತ್ತಿಯಾಗಿದ್ದು ಊರಿಂದೂರಿಗೆ ಹೋಗಿ ಪಾತ್ರೆ ವ್ಯಾಪಾರ, ಕೂಲಿ, ಇನ್ನಿತರ ಕೆಲಸಗಳಲ್ಲಿ ಇವರು ತೊಡಗಿಸಿಕೊಂಡಿರುವರು. ಸಿಂಗದ ಕುಟುಂಬದಲ್ಲಿ ನಪೂರಿ ಊದುವವರು ಈ ವಾದ್ಯದ ಮೂಲಕ ಹಾಡುಗಳನ್ನು ನುಡಿಸುವಂತಹ ಸಾಮರ್ಥ್ಯವನ್ನು ಉಳ್ಳವರಾಗಿರುವ ಬಗ್ಗೆ ಮಾಹಿತಿ ದೊರೆಯುತ್ತದೆ. ಗೊಂದಲಿಗರ ಸಮುದಾಯದಲ್ಲಿ ನಪೂರಿ ಊದುವ ಈ ಕಲಾವಿದರು ಅತ್ಯಂತ ಪ್ರಾಚೀನ ಕಲಾವಿದರು ಎಂದು ಹೇಳಿಕೊಳ್ಳುತ್ತಾರೆ. ಬದಾಮಿ ಚಾಲುಕ್ಯರ ಕಾಲದಲ್ಲಿ ಸೈನ್ಯದ ಎದುರು ಮತ್ತು ದೇವಿಯ ಎದುರು ನಪುರಿ ಊದುತ್ತಿದ್ದರು ಎಂದು ಹೇಳಿಕೊಳ್ಳುತ್ತಾರೆ. ಬದಾಮಿಯ ಬನಶಂಕರಿ ಜಾತ್ರೆಯಲ್ಲಿ ಉಧೋ ಉಧೋ ಬನಶಂಕರಿ ಎಂದು ಸ್ಮರಿಸುತ್ತಿರುವಾಗ ಸಿಂಗದವರು ಬೆಳ್ಳಿಯ ನಪೂರಿಗಳಿಂದ ‘ತು ತೂ ತೂತೂ ತೊಂ ತು ತೂ’ ಎಂಬ ಸ್ವರಗಳನ್ನು ನುಡಿಸುತ್ತಾರೆ. ದೇವಾಂಗ ಸಮಾಜದವರು ಬನಶಂಕರಿ ಜಾತ್ರಗೆ ಹೊರಡುವ ಸಂದರ್ಭದಲ್ಲಿ ತಮ್ಮ ಮನೆ ದೇವತೆಯಾದ ಬನಶಂಕರಿಗೆ ಪೂಜೆ ಸಲ್ಲಿಸುವಾಗ ಈ ವಾದ್ಯವನ್ನು ನುಡಿಸುವುದನ್ನು ಕಡ್ಡಾಯವಾಗಿ ಮಾಡಿಕೊಂಡಿರುವುದುಂಟು. ಈ ಸಿಂಗದವರು ಹಳದಿ, ಹಸಿರು ಬಣ್ಣಗಳಿಂದ ಕೂಡಿದ ಮಧ್ಯದಲ್ಲಿ ಸಿಂಹದ ಚಿತ್ರವಿರುವ ಲಾಂಛನವನ್ನು ಹೊಂದಿರುವುದು ಕಂಡುಬರುತ್ತದೆ.
ಸಿಂಗದವರು ಆಯಗಾರರಾಗಿದ್ದು ಕಂಡು ಬರುತ್ತದೆ. ಆಯ ಕಡಿಮೆಯಾದಂತೆ ಸಿಂಗದರರು ನಪುರಿ ವಾದ್ಯವನ್ನು ನುಡಿಸುವುದನ್ನು ಕಡಿಮೆ ಮಾಡಿದ್ದಾರೆ.
ಜ್ಯೋತಿಷ್ಯ ವೃತ್ತಿ: ದೋಶಿಗೇರ, ದೋಶಿ (ಜೋಶಿ) ಪಂಡಿತ್, ಜೋಯಿಸ್ ಎಂದು ಕರೆದುಕೊಳ್ಳುವ ಮತ್ತು ಜೋತಿಷ್ಯ ವೃತ್ತಿಯಲ್ಲಿ ತೊಡಗಿಕೊಂಡಿರುವವರೆಲ್ಲ ಸಾಮಾನ್ಯವಾಗಿ ಗೊಂದಲಿಗರ ಸಮುದಾಯದವರೇ ಆಗಿದ್ದಾರೆ. ಶಾಸ್ತ್ರ ಬದ್ಧವಾಗಿ ಹಸ್ತ ಸಾಮುದ್ರಿಕಾ ಶಾಸ್ತ್ರವನ್ನು ಕಲಿತ ಕೆಲ ಗೊಂದಲಿಗ ಜ್ಯೋತಿಷ್ಯರು ಇಂದು ತಮ್ಮ ಮೂಲ ಮತ – ಪಂಗಡಗಳ ಜೊತೆಗೆ ಗುರುತಿಸಿಕೊಳ್ಳುವುದನ್ನು ಬಿಡುತ್ತಿದ್ದಾರೆ. ಅನೇಕರು ನಾವು ಸಮಾಜದಲ್ಲಿ ಅತ್ಯಂತ ಹಿಂದುಳಿದ ಅಲೆಮಾರಿ ಬುಡಕಟ್ಟು ಜನಾಂಗವಾದ ಗೊಂದಲಿಗರ ಸಮುದಾಯದ ಹಿನ್ನೆಲೆಯಿಂದ ಬಂದಿದ್ದೇವೆ ಎಂಬುದು ಜನತೆಗೆ ಗೊತ್ತಾದರೆ, ನಮ್ಮ ವೃತ್ತಿಗೆ ದೊಡ್ಡ ಪೆಟ್ಟು ಬೀಳುತ್ತದೆ ಎಂಬ ಕಾರಣದಿಂದ ತಮ್ಮ ಮೂಲ ಜಾತಿಯನ್ನು ದೂರವಿಡುತ್ತಿದ್ದಾರೆ. ನಗರಗಳ ಯಾವುದೇ ಮುಖ್ಯ ಬೀದಿಗಳಲ್ಲಿ ಮತ್ತು ವಸತಿಗೃಹಗಳಲ್ಲಿ ಇವರು ತಮ್ಮ ಜ್ಯೋತಿಷ್ಯದ ಫಲಕ ಹಾಕಿಕೊಂಡಿರುವುದು ಕಂಡು ಬರುತ್ತದೆ. ಜನಭರಿತ ರಸ್ತೆಯ ಬದಿಗಳಲ್ಲಿ ಕುಳಿತು ಜ್ಯೋತಿಷ್ಯ ಹೇಳುವವರು ಒಂದು ಸಣ್ಣ ಕಂಬಳಿಯನ್ನು ಹಾಸಿಕೊಂಡು, ಜ್ಯೋತಿಷ್ಯ ಶಾಸ್ತ್ರದ ಕೆಲ ಪುಸ್ತಕಗಳನ್ನು ಕೆಂಪು ಬಣ್ಣದ ವಸ್ತದಲ್ಲಿ ಕಟ್ಟಿಟ್ಟುಕೊಂಡು ಅದರ ಹಿಂದೆ ಶಕ್ತಿ ದೇವತೆಯ ಭಾವಚಿತ್ರ ಇಟ್ಟುಕೊಂಡು, ಆ ಕಂಬಳಿಯಲ್ಲಿ ಕವಡೆಗಳನ್ನು ಹರವಿಕೊಂಡು ದೇವಿಯ ಮುಂದೆ ಊದಬತ್ತಿಗಳನ್ನು ಹಚ್ಚಿಕೊಂಡು ಗಂಭೀರವಾಗಿ ಕುಳಿತುಕೊಂಡಿರುವ ಚಿತ್ರಣ ಸಾಮಾನ್ಯವಾಗಿ ಕಂಡು ಬರುತ್ತದೆ. ಈ ಜ್ಯೋತಿಷಿಗಲು ಧೋತರ ಉಟ್ಟುಕೊಂಡು, ಅದರ ಮೇಲೆ ನಿಲುವಂಗಿ ತೊಟ್ಟು, ಕರಿ ಕೋಟನ್ನು ಧರಿಸಿ, ತಲೆಗೆ ರುಮಾಲು ಸುತ್ತಿಕೊಂಡಿರುತ್ತಾರೆ. ಹಣೆಗೆ ನಾಮವನ್ನು ಹಚ್ಚಿಕೊಂಡಿರುತ್ತಾರೆ. ಕೊರಳಲ್ಲಿ ತುಳಸಿ ಅಥವಾ ರುದ್ರಾಕ್ಷಿ ಮಾಲೆ ಇರುತ್ತದೆ. ಶಹರಗಳ ರಸ್ತೆ ಬದಿಗಳಲ್ಲಿ ಕುಳಿತು ವೃತ್ತಿ ಮಾಡಿಕೊಂಡಿರುವ ಇವರು ಸಾಮಾನ್ಯವಾಗಿ ಕೆಲವರು ಅಲೆಮಾರಿಗಳಾಗಿರುವುದುಂಟು. ವಸತಿ ಗೃಹಗಳಲ್ಲಿ ಈ ವೃತ್ತಿ ನಡೆಸುವವರಲ್ಲಿ ಕೆಲವರು ಖಾಯಂ ಆಗಿ ಇರುವುದು ಕಂಡು ಬರುತ್ತದೆ. ಕೆಲವರು ಪತ್ರಿಕೆಗಳಲ್ಲಿ ತಮ್ಮ ಜ್ಯೋತಿಷ್ಯ ವೃತ್ತಿಯ ಬಗ್ಗೆ ಜಾಹಿರಾತು ನೀಡುತ್ತಿರುವುದನ್ನು ಕಾಣುತ್ತೇವೆ. ಇವರು ಹಸ್ತರೇಖೆ, ಮುಖ ಲಕ್ಷಣ ಮತ್ತು ಭಾವಚಿತ್ರದ ಮೇಲೆ ನಿಮ್ಮ ಭವಿಷ್ಯವನ್ನು ನಿಖರವಾಗಿ ಹೇಳುತ್ತಾರೆ. ವಿದ್ಯೆ, ಪರೀಕ್ಷೆ, ಉದ್ಯೋಗ, ಪ್ರಮೋಷನ್, ವಿದೇಶಿ ಪ್ರವಾಸ,ಸಂತಾನ ಪ್ರಾಪ್ತಿ, ಸಾಲಮುಕ್ತಿ ರೋಗಗಳು, ಲಕ್ಷ್ಮಿಯೋಗ, ಸ್ತ್ರೀ ವಶೀಕರಣ, ಮಾಟ-ಮಂತ್ರ ನಿವಾರಣೆ, ಮದುವೆ ಅಡೆ-ತಡೆ, ನ್ಯಾಯಾಲಯದ ಪ್ರಕರಣಗಳು, ವಿವಾಹ ವಿಚ್ಛೇದನ ಮುಂತಾದ ಎಲ್ಲ ಸಮಸ್ಯೆಗಳಿಗೆ ಪರಿಹಾರ ಹೇಳುತ್ತೇವೆಂದು ಪ್ರಕಟಣೆಯಲ್ಲಿ ಮತ್ತು ಅವರು ವಾಸಿಸುತ್ತಿರುವ ವಸತಿ ಗೃಹದ ಮುಂದೆ ಫಲಕವನ್ನು ಹಾಕಿರುತ್ತಾರೆ.
ಅಲೆಮಾರಿಗಳಾದ ಜ್ಯೋತಿಷಗಳು ಕರ್ನಾಟಕದ ಎಲ್ಲ ಜಿಲ್ಲೆಗಳಲ್ಲಿ ಕಂಡುಬರುವುದುಂಟು. ಇವರ ಆರ್ಥಿಕ, ಶೈಕ್ಷಣಿಕ, ಸಾಮಾಜಿಕ ಸ್ಥಿತಿಗತಿಗಳು ಅಷ್ಟು ಉತ್ತಮವಾಗಿಲ್ಲ. ಇವರು ಕೂಡ ತಮ್ಮ ಕುಟುಂಬ ಸಹಿತ ಅಲೆಮಾರಿಗಲಾಗಿರುವುದರಿಂದ ಇವರ ಮಕ್ಕಳಿಗೆ ಶಿಕ್ಷಣ ದೊರೆಯುತ್ತಿಲ್ಲ. ಗ್ರಾಮೀಣ ಪ್ರೇದಶದ ಮಧ್ಯಮ ವರ್ಗಕ್ಕಿಂತಲೂ ಕೆಳಗಿನವರನ್ನು ಆಶ್ರಯಿಸಿರುವ ಇವರು ಒಂದೊಂದು ದಿನ ಯಾವ ಉತ್ಪಾದನೆಯೂ ಇಲ್ಲದೆ ಹಿಂತಿರುಗುತ್ತಿರುತ್ತೇವೆ ಎಂದು ನೊಂದುಕೊಂಡು ಹೇಳುತ್ತಾರೆ. ಬಾಗಲಕೋಟೆ ಜಿಲ್ಲೆಯ ಕೋಡಿಹಾಳ ಗ್ರಾಮದಲ್ಲಿ ಈ ಜ್ಯೋತಿಷಿ ವೃತ್ತಿಯನ್ನು ಮಾಡುವವರು ಸುಮಾರು ೨೦೦ಕ್ಕೂ ಹೆಚ್ಚು ಜನ ಕಂಡು ಬರುತ್ತಾರೆ.
ಈ ಜ್ಯೋತಿಷಿಗಳು ಜನರ ಮನಸ್ಸನ್ನು ಅರ್ಥೈಸಿಕೊಂಡು ಅವರ ಭಾವನೆಗಳಿಗೆ ಸ್ಪಂದಿಸಿ ಕೇಳುಗರನ್ನು ಮಂತ್ರ ಮುಗ್ಧರನ್ನಾಗಿ ಮಾಡುವ ಕಲೆಯನ್ನು ಇವರು ಚೆನ್ನಾಗಿ ಕರಗತ ಮಾಡಿಕೊಂಡಿರುತ್ತಾರೆ. ಇವರು ನಾವು ಸಮಾಜದ ದೊಡ್ಡ ದೊಡ್ಡ ವ್ಯಕ್ತಿಗಳಿಗೆ ಭವಿಷ್ಯ ಹೇಳಿ ಅವರಿಂದ ಅನೇಕ ಬಹುಮಾನಗಳನ್ನು ಪಡೆದಿದ್ದೇವೆಂದು ಹೇಳುತ್ತ ಅವರೊಂದಿಗೆ ತೆಗೆಯಿಸಿಕೊಂಡ ಛಾಯಾ ಚಿತ್ರಗಳನ್ನು ತೋರಿಸುವ ಮೂಲಕ ಜನರನ್ನು ಆಕರ್ಷಿಸುತ್ತಾರೆ. ಬುಡಬುಡಕೆಯವರಂತೆ ಇವರಲ್ಲಿಯೂ ಅನೇಕರಿಗೆ ಖಾಯಂ ಆಗಿ ವಾಸಿಸಲು ಮನೆಗಳಿಲ್ಲದೇ ಇರುವುದು ಕಂಡುಬರುತ್ತದೆ.
ಅರೆ ಪಂಚಾಂಗದವರು
ಗೊಂದಲಿಗರ ಸಮುದಾಯದವರೇ ಆದ ಇವರನ್ನು ವೃತ್ತಿಯ ಮೂಲಕ ಅರೆಪಂಚಾಂಗದವರು ಎಂದು ಕರೆಯುತ್ತಾರೆ. ಕೆಲವು ಕಡೆ ಬುಡಬುಡಕೆಯವರೆ ಅರೆ ಪಂಚಾಂಗ ವೃತ್ತಿ ಮಾಡುತ್ತಿರುವುದು ಕಂಡುಬರುತ್ತದೆ. ಈ ವೃತ್ತಿಯವರೂ ಅಲೆಮಾರಿಗಲಾಗಿದ್ದಾರೆ. ಬುಡಬುಡಕೆಯವರಂತೆ ಇವರೂ ಕೂಡ ವೃತ್ತಿಗಾಗಿ ಕೆಲ ಊರುಗಳನ್ನು ಆಯ್ಕೆ ಮಾಡಿಕೊಂಡಿರುತ್ತಾರೆ. ಒಬ್ಬರಿಗೆ ಮೀಸಲಿಟ್ಟ ಪ್ರದೇಶದಲ್ಲಿ ಇನ್ನೊಬ್ಬರು ಈ ವೃತ್ತಿ ಕೈಕೊಳ್ಳುವುದನ್ನು ಇವರಲ್ಲಿ ಕಾಣುವುದಿಲ್ಲ. ಅರೆ ಪಂಚಾಂಗದವರೆಂದು ಇವರನ್ನು ಸ್ಥಳೀಯರು ಕರೆದಿರಬಹುದು. ಪಂಚಾಂಗ ನೋಡುವುದರಲ್ಲಿ ಅರ್ಧಂಬರ್ಧ ಜ್ಞಾನ ಇರುವುದರಿಂದ ಹೀಗೆ ಕರೆದಿರಬಹುದು.
ಅರೆ ಪಂಚಾಂಗದವರು ಬುಡಬುಡಕೆಯವರಂತೆ ಧೋತರ, ನಿಲುವಂಗಿ, ತಲೆಗೆ ರುಮಾಲು, ಕರಿಕೋಟು ಧರಿಸಿ ಹೆಗಲಿಗೆ ಜೋಳಿಗೆ ಹಾಕಿಕೊಂಡು ಹಣೆಯ ಮೇಲೆ ನಾಮಧರಿಸಿಕೊಂಡಿರುತ್ತಾರೆ. ಜೋಳಿಗೆಯಲ್ಲಿ ಪಂಚಾಂಗ ತ್ತು ಭವಿಷ್ಯ ಹೇಳುವ ಹೊತ್ತಿಗೆಯನ್ನಿಟ್ಟುಕೊಂಡು ಊರಿನಲ್ಲಿ ಸುತ್ತಾಡುತ್ತಾ ಯಾರಾದರೂ ಮಳೆ, ಬೆಳೆ, ಬಿತ್ತುವ, ಕೊಯ್ಯುವ, ಕಣ ಮಾಡುವ, ರಾಶಿ ಮಾಡುವ, ಎತ್ತು ಖರೀದಿಸುವ ಮುಂತಾದ ವಿಷಯಗಳ ಬಗ್ಗೆ ಕೇಳಿದರೆ ಅವರಿಗೆ ವಿವರವಾದ ಮಾಹಿತಿಯನ್ನು ಹೇಳುತ್ತಾರೆ. ಅವರಿಂದ ಹಣ, ಬಟ್ಟೆ, ಧಾನ್ಯಗಳನ್ನು ಪಡೆದು ಉಪಜೀವನ ಸಾಗಿಸುವುದು ಕಂಡು ಬರುತ್ತದೆ.
ಗಿಳಿಶಾಸ್ತ್ರದವರು
ಗಿಳಿಯ ಮೂಲಕ ಶಕುನ ಹೇಳುವ ವೃತ್ತಿ ಮಾಡಿಕೊಂಡವರು ಕೂಡ ಗೊಂದಲಿಗರ ಸಮುದಾಯದವರೇ ಆಗಿರುವುದು ಕಂಡು ಬರುತ್ತದೆ. ಜನಸಾಮಾನ್ಯರಿಂದ ಹಿಡಿದು ಶ್ರೀ ಸಾಮಾನ್ಯರವರೆಗೆ ವಿವಿಧ ಪಕ್ಷಿ, ಪ್ರಾಣಿಗಳ ಮೂಲಕ ಭವಿಷ್ಯ ಹೇಳುವ ವೃತ್ತಿಯನ್ನು ಕೈಕೊಂಡಿರುವ ಇವರ ಸಮುದಾಯದ ಪಾರಂಪರಿಕ ವೃತ್ತಿ ವಿಶಿಷ್ಟವಾಗಿ ಕಂಡು ಬರುತ್ತದೆ. ಗಿಳಿ ಶಾಸ್ತ್ರದವರು ನೀಲಿ ಹೊತ್ತಿಗೆಯಲ್ಲಿರುವ ವಿಷಯ ಮತ್ತು ಚಿತ್ರಗಳನ್ನು ಇವರು ಸಣ್ಣ ಸಣ್ಣ ಕವರುಗಳಲ್ಲಿ ಹಾಕಿ ಅವುಗಳನ್ನು ಮುಂದಿಟ್ಟುಕೊಂಡು ಕುಳಿತಿರುತ್ತಾರೆ. ಪೆಟ್ಟಿಗೆಯಲ್ಲಿ ಒಂದು ಅಥವಾ ಎರಡು ಗಿಳಿಗಳನ್ನು ಸಾಕಿರುವ ಇವರು ಜನದಟ್ಟಣೆ ಇರುವ ಪ್ರದೇಶಗಳಲ್ಲಿ ಕುಳಿತುಕೊಂಡಿರುತ್ತಾರೆ. ದಾರಿ ಹೋಕರನ್ನು ಕೈ ಮಾಡಿ ಕರೆಯುತ್ತಾರೆ. ಜನರು ಗಿಳಿಶಾಸ್ತ್ರ ಕೇಳಲು ಬರುವಂತೆ ಅವರನ್ನು ಆಕರ್ಷಿಸುವ ಸಲುವಾಗಿ ಅವರ ವೇಷಭೂಷಣ, ಬಣ್ಣ, ದುಡ್ಡು ದವಲತ್ತು ಕುರಿತು ಹೊಗಳಿ ತಮ್ಮ ಬಳಿ ಬರುವಂತೆ ಮಾಡುತ್ತಾರೆ.
ಗಿಳಿ ಶಾಸ್ತ್ರ ಕೇಳಲು ಬಂದವರ ಹೆಸರು ಕೇಳಿ ಆ ಹೆಸರನ್ನು ತಮ್ಮ ವಾಕ್‌ಚಾತುರ್ಯದಿಂದ ಬಣ್ಣಿಸಿ ತಮ್ಮ ಮನೆ ದೇವರನ್ನು ಸ್ಮರಿಸಲು ಹೇಳುತ್ತಾರೆ ಮತ್ತು ಪೆಟ್ಟಿಗೆಯಲ್ಲಿರುವ ಒಂದು ಗಿಳಿಯನ್ನು ಹೊರಗೆ ಬಿಡುತ್ತಾರೆ. ಗಿಳಿಯು ಭವಿಷ್ಯ ಹೊಂದಿರುವ ಕಾರ್ಡುಗಳನ್ನು ಕೆದಕುತ್ತಾ ಕೊನೆಗೆ ತನಗಿಷ್ಟವಾದ ಒಂದು ಕವರನ್ನು ಕಚ್ಚಿಕೊಂಡು ಪೆಟ್ಟಿಗೆ ಹತ್ತಿರ ಹೋಗುತ್ತದೆ.ಆಗ ಗಿಳಿ ಶಾಸ್ತ್ರದವ ಆ ಕವರಿನಲ್ಲಿರುವ ಚಿತ್ರವನ್ನು ಹೊರತೆಗೆದು ಅದರಲ್ಲಿ ಶುಭ ಅಶುಭ ಫಲಗಳನ್ನು ಹೇಳುತ್ತಾನೆ ಮತ್ತು ಕಷ್ಟ ಬಂದಿದ್ದರೆ ಅದಕ್ಕೆ ಪರಿಹಾರವನ್ನೂ ಹೇಳುತ್ತಾನೆ. ಗಿಳಿಶಾಸ್ತ್ರ ಹೇಳುವವರು ಕನಿಷ್ಟ ಎರಡು ರೂಪಾಯಿಗಳಿಂದ ೨೦ ರೂಪಾಯಿಗಳ ವರೆಗೆ ಹಣ ತೆಗೆದುಕೊಳ್ಳುವುದು ಕಂಡು ಬರುತ್ತದೆ.
ಈ ಗಿಳಿಶಾಸ್ತ್ರದ ವೃತ್ತಿಯಿಂದ ಸುಮಾರು ೫೦ ರಿಂದ ೧೦೦ರೂಗಳವರೆಗೆ ಸಂಪಾದನೆ ಮಾಡುತ್ತಾರೆ. ಒಂದೊಂದು ದಿನ ಯಾವುದೇ ಗಿರಾಕಿಗಳಿಲ್ಲದೆ ಸಪ್ಪೆಯಾಗಿ ಹೋಗುವುದುಂಟು. ಗಿಳಿಶಾಸ್ತ್ರದವರನ್ನು ಪ್ರಶ್ನಿಸಿದರೆ ಈ ವೃತ್ತಿಯಿಂದ ಯಾವ ಉಪಯೋಗವಿಲ್ಲ. ಇದಕ್ಕಿಂತ ಕೂಲಿ ಮಾಡುವುದೇ ಎಷ್ಟೋ ಮಲು ಎಂಬು ಮಾತುಗಳು ಅವರಿಂದ ಬರುತ್ತವೆ. ಗಿಳಿಶಾಸ್ತ್ರ ಹೇಳುವವರು ಊರಿನಲ್ಲಿ ‘ಗಿಳಿಶಾಸ್ತ್ರ ಕೇಳತೇರೇನ್ರಿ, ನಮ್ಮ ರಾಮನ ಮಾತು ನೂರಕ್ಕೆ ನೂರರಷ್ಟು ಸತ್ಯ. ಹಿಂದೆ ನಡೆದದ್ದನ್ನು ಮುಂದೆ ನಡೆಯುವುದನ್ನು ನಮ್ಮ ರಾಮು ಸರಿಯಾಗಿ ಹೇಳ್ತಾನೆ’’ ಎಂದು ಕೂಗುತ್ತ ಸುತ್ತುತ್ತಿರುವ ದೃಶ್ಯಗಳನ್ನೂ ಕಾಣಬಹುದು.
ಗಿಳಿಶಾಸ್ತ್ರ ಹೇಳುವ ಇವರು ಕೂಡ ಅಲೆಮಾರಿಗಳೇ ಆಗಿದ್ದಾರೆ. ಕೆಲವರು ತಮ್ಮ ಮಕ್ಕಳನ್ನು ಊರಾಡಲು ಕರೆದುಕೊಂಡು ಹೋಗುವುದುಂಟು, ಇವರೂ ಕೂಡ ಸಾಮಾಜಿಕವಾಗಿ ಶೈಕ್ಷಣಿಕವಾಗಿ, ಆರ್ಥಿಕವಾಗಿ ಹಿಂದುಳಿದವರಾಗಿರುವುದು ಕಂಡುಬರುತ್ತದೆ. ಗಿಳಿಶಾಸ್ತ್ರ ಕೇಳುಗರ ಸಂಖ್ಯೆ ಕಡಿಮೆಯಾಗುತ್ತಿರುವ ಇಂದಿನ ಕಾಲದಲ್ಲಿ ಅನೇಕರು ಈ ವೃತ್ತಿ ಬಿಟ್ಟು ಇತರೆ ವೃತ್ತಿಗಳನ್ನಾಧರಿಸಿಕೊಂಡು ದೊಡ್ಡ ದೊಡ್ಡ ನಗರಗಳಿಗೆ ವಲಸೆ ಹೋಗುತ್ತಿದ್ದಾರೆ. ಪರಂಪರಾನುಗತವಾಗಿ ಸಾಗಿ ಬಂದ ಈ ವೃತ್ತಿಯ ಮೂಲಕ ನಮಗೆ ಬದುಕಲು ಆಗುತ್ತಿಲ್ಲ ಅದಕ್ಕಾಗಿ ಈ ವೃತ್ತಿಯನ್ನು ಇಲ್ಲಿಗೆ ಕೈ ಬಿಡುತ್ತಿದ್ದೇವೆ ಎಂದು ನೊಂದುಕೊಂಡು ನುಡಿಯುವುದನ್ನು ಕಾಣುತ್ತೇವೆ.
ಗೊಂದಲಿಗರ ಭಾಟ ವೃತ್ತಿ
ಭಾಟ ವೃತ್ತಿಯನ್ನು ಮಾಡುವ ಇವರಿಗೆ ‘ಭಟ್ಟಂಗಿಗಳು’ ಎಂದು ಕರೆಯುವುದುಂಟು. ಭಟ್ಟಂಗಿ ಎಂದರೆ ಹೊಗಳುವವರು. ಅಂದರೆ ಮಾತೃ ದೇವತೆಗಳ ಮಹಿಮೆಯನ್ನು ಕೊಂಡಾಡುವವರು ಎಂಬ ಅರ್ಥದಲ್ಲಿ ಈ ಭಟ್ಟಂಗಿಯನ್ನು ಗುರುತಿಸಿದ್ದಾರೆ. ಗುಳೇದಗುಡ್ಡ, ರಾಮದುರ್ಗ, ಇಳಕಲ್, ಸವದತ್ತಿ, ಗಜೇಂದ್ರಗಡ ಮುಧೋಳ ಈ ಪ್ರದೇಶಗಳಲ್ಲಿ ವಾಸಿಸುವ ಇವರು ಶಕ್ತಿ ಆರಾಧಕರ ಸಮುದಾಯಗಳ ಮನೆಗಳಿಗೆ ಹೋಗಿ ಅಲ್ಲಿ ಕಾಳಿ, ಎಲ್ಲಮ್ಮ, ಅಂಬಾಭವಾನಿ, ತುಳಜಾಭವಾನಿ ಮುಂತಾದ ದೇವತೆಗಳನ್ನು ಸ್ತುತಿಸಿ ಅವರಿಂದ ಬಟ್ಟೆ, ಹಣ, ಧಾನ್ಯ ಪಡೆದುಕೊಂಡು ಉಪಜೀವನ ನಡೆಸುತ್ತಾರೆ. ಧೋತರ ಉಟ್ಟುಕೊಳ್ಳುವ ಇವರು ನಿಲುವಂಗಿ ಧರಿಸಿ ಮೊಣಕಾಲನ್ನು ದಾಟುವ ಕರಿಕೋಟನ್ನು ತೊಟ್ಟಿರುತ್ತಾರೆ. ತಲೆಗೆ ರುಮಾಲು, ಹಣೆಗೆ ಕುಂಕುಮ ಹಚ್ಚಿರುವ ಇವರು ಕೈಯಲ್ಲಿ ಉದ್ದವಾದ ಈಟಿಯನ್ನು ಹಿಡಿದುಕೊಂಡಿರುತ್ತಾರೆ. ನಿರ್ದಿಷ್ಟಪಡಿಸಿದ (ನನ್ನ ಗಮನಕ್ಕೆ ಬಂದಿರುವ ಸಮುದಾಯಗಳಾದ ವಿಶ್ವಕರ್ಮ ಮತ್ತು ದೇವಾಂಗದವರ ಮನೆಗಳ ಮುಂದೆ ಹೋಗಿ ಸುಮಾರು ೧ ಗಂಟೆಯವರೆಗೆ ದೇವಿ ಸ್ಮರಣೆ ಮಾಡುತ್ತಾರೆ.)
ಗೊಂದಲಿಗರು: ಅಧ್ಯಾಯ ೪ – ಸಮುದಾಯದ ಆರ್ಥಿಕತೆ (೩)
ಗೊಂದಲಿಗರ ಹೆಂಗಸರ ಕಸಬುಗಳು
ಗೊಂದಲಿಗರ ಹೆಂಗಸರು ಗಂಡಂದಿರ ಜೊತೆಗೆ ಇವರು ಅಲೆಮಾರಿಗಳಾಗಿದ್ದಾರೆ. ಗಂಡಸರು ಬುಡಬುಡಕೆ, ಗೊಂದಲ, ಶಾಸ್ತ್ರ, ಶಕುನ ಹೇಳುತ್ತ ಅಲೆದಾಡುತ್ತಿದ್ದರೆ. ಹೆಣ್ಣು ಮಕ್ಕಳು ಊರಿನಲ್ಲಿಹಾಕಿಕೊಂಡಿರುವ ಜೋಪಡಿ ಕಾಯುವ ಅಡುಗೆ ಸಿದ್ಧಪಡಿಸುವ ಮತ್ತು ಮಕ್ಕಳನ್ನು ಸಾಕುವುದು ಜೊತೆಗೆ ಗುಡಿಸಲುಗಳಲ್ಲಿ ಅಥವಾ ಮನೆಗಳಲ್ಲಿ ‘ಕೌದಿ’ ಹೊಲಿಯುವ ವೃತ್ತಿಯನ್ನು ಮಾಡುತ್ತಾರೆ. ಸಾಮಾನ್ಯವಾಗಿ ಗೊಂದಲಿಗರ ಎಲ್ಲ ಹೆಂಗಸರೂ ಈ ಕೌದಿ ಹೊಲಿಯುವ ವೃತ್ತಿಯಲ್ಲಿ ತೊಡಗಿಸಿಕೊಂಡಿರುವುದು ಕಂಡು ಬರುತ್ತಿದೆ. ಕೌದಿ ಹೊಲಿಯುವುದನ್ನು ಹೆಂಗಸರು ತಮ್ಮ ಮನೆಯ ವೃತ್ತಿಯಾಗಿ ಸ್ವೀಕರಿಸಿದ್ದಾರೆ. ಶಹರಗಳಲ್ಲಿ ವಾಸಿಸುವ ಹೆಂಗಸರಲ್ಲಿ ಸುಮಾರು ಶೇ. ೬೦ರಷ್ಟು ಮಹಿಳೆಯರು ಈ ವೃತ್ತಿಯನ್ನು ಮಾಡುತ್ತಿರುವ ಬಗ್ಗೆ ಮಾಹಿತಿ ದೊರೆಯುತ್ತದೆ. ಕಲಾತ್ಮಕವಾಗಿ ಹೊಲಿಯುತ್ತಿದ್ದ ಕೌದಿಗಳಿಗೆ ಒಂದು ಕಾಲಕ್ಕೆ ಗ್ರಾಮೀಣ ಪ್ರದೇಶದಲ್ಲಿ ಬಹಳ ಬೇಡಿಕೆ ಇತ್ತು. ಇಂದು ಆ ಬೇಡಿಕೆ ಇಲ್ಲ. ‘ಕೌದಿ’ ಇದು ಹರಿದ, ಕತ್ತರಿಸಿದ ನೂಲಿನ ಬಟ್ಟೆಗಳಿಂದ ತಯಾರಿಸಿದ ದಪ್ಪವಾದ ಹೊದಿಕೆ. ಕೌದಿಯನ್ನು ಹೊದಿಯಲಿಕ್ಕೆ ಮತ್ತು ಹಾಸಲಿಕ್ಕೆ ಬಳಸುವುದುಂಟು. ಈ ಕೌದಿಯ ಮಹತ್ವ ಶಹರದ ನಾಗರಿಕ ಸಮುದಾಯದವರಿಗೆ ಅಷ್ಟಾಗಿ ಗೊತ್ತಿಲ್ಲ. ಕೌದಿಯಲ್ಲಿರುವ ಸುಖವನ್ನು ಗ್ರಮೀಣ ಜನತೆ ಅನುಭವಿಸಿದ್ದಾರೆ. ಗ್ರಾಮೀಣ ಭಾಗದ ಯುವ ಪೀಳಿಗೆ ಈ ಕೌದಿಯನ್ನು ಇಂದು ತುಚ್ಛವಾಗಿ ಕಾಣುತ್ತಿರುವುದು ಕಂಡುಬರುತ್ತದೆ.
ಗೊಂದಲಿಗರ ಹೆಂಗಸರು ತಾವು ಉಳಿದುಕೊಂಡಿರುವ ಊರಿನ ಮನೆ ಮನೆಗಲಿಗೆ ಹೋಗಿ ಕೌದಿ ಹೊಲಿದು ಕೊಡುತ್ತೇನೆ ಕೊಡಿ ಎಂದು ಕೇಳಿ ಅವರಿಂದ ಸೀರೆ, ಕುಬ್ಬಸ, ಧೋತರ, ಶಲ್ಯ, ಅಂಗಿ, ರುಮಾಲು ಇತರೆ ಚಿಂದಿ ಬಟ್ಟೆಗಳನ್ನು ಮನೆಗೆ ತರುತ್ತಾರೆ. ಇಂದು ಒಂದು ಕೌದಿ ಹೋಲಿಯಲಿಕ್ಕೆ ೧೦೦ ರೂಗಳಿಂದ ೧೫೦ ರೂಗಳವರೆಗೆ ಕೂಲಿ ಪಡೆಯುತ್ತಾರೆ. ಈ ಬಟ್ಟೆಗಳನ್ನೆಲ್ಲ ಸ್ವಚ್ಛಗೊಳಿಸಿ ಒಣಗಿಸಿ ಅವುಗಳನ್ನು ಕಲಾತ್ಮಕವಾಗಿ ಹೊಂದಿಸಿದಪ್ಪದಾದ ದಾರ ಮತ್ತು ಸೂಜಿಯನ್ನು ಉಪಯೋಗಿಸಿ ಹೊಲಿಯುತ್ತಾರೆ. ಒಂದು ಕೌದಿ ತಯಾರಿಸಲು ಕನಿಷ್ಟ ೧೦ ದಿನಗಳ ಕಾಲವಕಾಶ ಬೇಕಾಗುತ್ತದೆ.ಗೊಂದಲಿಗರ ಈ ಹೆಂಗಸರ ಕೌದಿ ಹೊಲಿಯುವ ವೃತ್ತಿಯನ್ನು ಕಂಡ ಗ್ರಾಮೀಣ ಜನತೆ ‘ದೋಷಿಗ್ಯಾನ ಹೆಂಡತಿ ಹಾಸಿಗ್ಯಾನ ಅಂತ’ ಎಂಬ ಗಾದೆ ಮಾತು ಹೇಳಿದ್ದಾರೆ. ಈ ಹೆಂಗಸರು ಮನೆಯ ಅಡುಗೆ ಕಸ ಮುಸುರಿ ಮುಗಿದ ತಕ್ಷಣವೇ ಈ ಕೌದಿ ಹೊಲಿಯುವ ಕಾಯಕದಲ್ಲಿ ತೊಡಗಿಸಿಕೊಳ್ಳುತ್ತಾರೆ.
ಸಣ್ಣ ಸಣ್ಣ ಮಕ್ಕಳಿಗೂ ಇರುವ ಕೌದಿ ಹೊಲಿಯುವುದುಂಟು. ಇದಕ್ಕೆ ‘ದುಬಟಿ’ ಎಂಬ ಶಬ್ದದಿಂದಲೂ ಕರೆಯುವುದುಂಟು. ಸಿಂಪಿಗರ ಅಂಗಡಿಯಲ್ಲಿ ಕತ್ತರಿಸಿ ಉಳಿದ ತುಂಡು ತುಂಡಾದ ಬಣ್ಣ ಬಣ್ಣದ ಬಟ್ಟೆಗಳನ್ನು ತಂದು ಅದರಿಂದ ಕೌದಿ ತಯಾರಿಸುತ್ತಾರೆ. ಸುಮಾರು ೫೦ ರಿಂದ ೭೫ ರೂ.ಗಳವರೆಗೆ ಈ ಕೌದಿಗಳನ್ನು ಗೊಂದಲಿಗರು ಮಾರಾಟ ಮಾಡುತ್ತಾರೆ.
ಈಗ ಈ ಕೌದಿ ಹೊಲಿಯುವ ವೃತ್ತಿ ಕೂಡ ಅವರಿಂದ ದೂರವಾಗುತ್ತಿದೆ. ಗ್ರಾಮೀಣ ಜನತೆ ಈ ಕೌದಿಗಳಿಂದ ದೂರವಾಗುತ್ತಿದ್ದರಾ. ಅಂಗಡಿಗಳಲ್ಲಿ ದೊರೆಯುವ ರಗ್ಗು, ಕಂಬಳಿ, ದರಗಳನ್ನು ಹೆಚ್ಚಾಗಿ ಖರೀದಿಸುತ್ತಿರುವುದರಿಂದ ಗೊಂದಲಿಗರ ಹೆಂಗಸರ ವೃತ್ತಿ ಇಂದು ಮಾಯವಾಗುತ್ತಿದೆ.
ಕೌದಿ ಹೊಲಿಯುವ ವೃತ್ತಿ ಸುಲಭವೇನಲ್ಲ ದಿನಕ್ಕೆ ೧೦ ರಿಂದ ೧೨ ಗಂಟೆಯವರೆಗೆ ನೆಲದ ಮೇಲೆ ಕುಳಿತು ಸದಾ ಬಾಗಿಕೊಂಡೇ ಈ ವೃತ್ತಿಯನ್ನು ನಿರ್ವಹಿಸಬೇಕಾಗುತ್ತದೆ. ಇದರಿಂದ ಗೊಂದಲಿಗರ ಸ್ತ್ರೀಯರಲ್ಲಿ ಸುಮಾರು ಅವರ ೪೦ನೇ ವರ್ಷಕ್ಕೆ ಬೆನ್ನು ನೋವು ಪ್ರಾರಂಭವಾಗುತ್ತದೆ. ಈ ವೃತ್ತಿ ಕೈಕೊಂಡವರೆಲ್ಲ ವಯಸ್ಸಾದ ಮೇಲೆ ಬೆನ್ನು ಡೂಗವಾಗಿ ಕೋಲು ಹಿಡಿದು ಬಗ್ಗಿ ನಡೆಯುತ್ತಿರುವುದನ್ನು ಕಾಣುತ್ತೇವೆ. ಕಣ್ಣು ಅತೀ ಕಡಿಮೆ ವಯಸ್ಸಿನಲ್ಲಿಯೇ ಮಂಜಾಗುತ್ತಿರುವುದು, ಪ್ರತಿ ದಿನ ಹಳೆಯ ಬಟ್ಟೆಗಳ ಮಧ್ಯದಲ್ಲಿ ಕುಳಿತು ಅದರ ಧೂಳನ್ನು ತಿಂದು ಅವರು ಅನೇಕ ಮಾರಕ ರೋಗಗಳಿಗೆ ತುತ್ತಾಗುತ್ತಿದ್ದಾರೆ. ಹೆಚ್ಚಾಗಿ ಇವರಲ್ಲಿ ಟಿ ಬಿ, ಡಸ್ಟ್ ಅಲರ್ಜಿ ಕಂಡುಬರುತ್ತಿದೆ.
೪.೨ ಪಾರಂಪರಿಕ ಕಸುಬುದಾರರ ಸ್ಥಿತಿಗತಿಗಳು
ಪೇಶ್ವೆಯವರ ಆಡಳಿತ ಕಾಲಕ್ಕೆ ಉನ್ನತ ಸ್ಥಿತಿಯಲ್ಲಿದ್ದ ಗೊಂದಲ ಹಾಕುವ ಧಾರ್ಮಿಕ ವೃತ್ತಿ ಹಂತ ಹಂತವಾಗಿ ಕಡಿಮೆಯಾಗುತ್ತ ಬಂದಿತು. ಗೊಂದಲಿಗರಲ್ಲಿ ವಿವಿಧ ಪಂಗಡಗಳಾಗಿ ಕವಲೊಡೆದು ವಿವಿಧ ಕಲಾ ವೃತ್ತಿಗಳನ್ನು ಅವಲಂಬಿಸಿ ಅವುಗಳ ಪ್ರದರ್ಶನದ ಮೂಲಕ ಭಿಕ್ಷಾಟನೆ ಮಾಡುತ್ತ ಅಲೆಮಾರಿಗಳಾಗಿಯೇ ಜೀವಿಸಹತ್ತಿದ್ದರು. ಇವರ ಪಾರಂಪರಿಕ ವೇಷಭೂಷಣಗಳು ಇವರಿಂದ ಪ್ರದರ್ಶಿಸಲ್ಪಡುತ್ತಿದ್ದಕಲೆ, ಸಾಹಿತ್ಯ ಜನರಲ್ಲಿ ಭಕ್ತಿ ಭಾವ ತುಂಬುವಂತಹದ್ದಾಗಿತ್ತು. ಭಕ್ತಿ – ಮುಕ್ತಿ ಪುರಾಣ, ಪವಾಡ, ಚರಿತ್ರೆ, ಸತ್ಯಕಥೆ, ಸಾಮಾಜಿಕ ವಿಡಂಬನೆ, ಹಾಸ್ಯ ಮುಂತಾದ ಎಲ್ಲ ವಸ್ತುಗಳನ್ನೊಳಗೊಂಡ ಕಥೆಗಳು ಜನರನ್ನು ಆಕರ್ಷಿಸಿದ್ದವು. ಒಂದು ಕಾಲದಲ್ಲಿ ಈ ಅಲೆಮಾರಿ ಬುಡಕಟ್ಟಿನ ವಿವಿಧ ಕಲೆಗಳನ್ನು ನೋಡಿದ ಜನ ಇವರನ್ನು ಗೌರವದಿಂದ ಕಾಣುತ್ತಿದ್ದರು. ಗೊಂದಲಿಗರ ಸಮುದಾಯದ ಪಾರಂಪರಿಕ ವೃತ್ತಿಗಳಾದ ಬೀದಿ ಹಾಡುಗಾರರು, ಕಥೆಗಾರರ, ಭೂತೇಯರು, (ಎಣ್ಣೆ ಜೋಗಿಗಳು) ಸಿಂಗದವರು, ಬುಡಬುಡಕೆಯವರು, ವಾಸುದೇವರು, ಅಲೆಮಾರಿ ಹಸ್ತ ಸಾಮುದ್ರಿಕ ಜ್ಯೋತಿಷಿಗಳು, ಮತ್ತು ಗಿಳಿಶಾಸ್ತ್ರದ ಜ್ಯೋತಿಷಿಗಳು ಇವರೆಲ್ಲರ ಸ್ಥಿತಿಗತಿಗಳು ಇಂದು ಶೋಛನಿಯ ಸ್ಥಿತಿಯಲ್ಲಿವೆ. ಕಥೆಗಾರ, ಬೀದಿ ಹಾಡುಗಾರರು, ಎಣ್ಣೆ ಜೋಗಿಗಳು ಬುಡಬುಡಕೆಯವರು ಅಲೆಮಾರಿ ಜ್ಯೋತಿಷಿಗಳು ಗಿಳಿಶಾಸ್ತ್ರದವರು ಮತ್ತು ಅರೆಪಂಚಾಂಗದವರು ಬಡತನದ ಬೇಗೆಯಿಂದ ಬಳಳುತ್ತಿದ್ದು ಒಂದು ಹೊತ್ತಿನ ಕೂಳಿಗೂ ಪರದಾಡುವಂತಾಗಿದೆ. ಇದಕ್ಕೆಲ್ಲ ಕಾರಣ ಅವರು ನಿರ್ವಹಿಸುತ್ತಿರುವ ವೃತ್ತಿಗಳು, ಆಧುನಿಕ ಸಮಾಜದಲ್ಲಿ ಈ ಕಲಾ ವೃತ್ತಿಯ ಭಿಕ್ಷುಕರ ಕಥೆ, ಸಾಹಿತ್ಯ ಕಲೆ, ಶಕುನ ಮುಂತಾದವುಗಳನ್ನು ಕೇಳುವ ಆಸಕ್ತಿಯೇ ಜನರಲ್ಲಿ ಇಲ್ಲದಂತಾಗಿದೆ. ಹೀಗಾಗಿ ಜನರನ್ನೇ ನಂಬಿ ಬದುಕುತ್ತಿದ್ದ ಈ ಕಲಾವೃತ್ತಿಯ ಕುಟುಂಬದವರು ನಿರ್ಗತಿಕರಾಗಿದ್ದಾರ ದೇಶದ ಯಾವುದೇ ಭಾಗಕ್ಕೆ ಹೋದರು ಇವರ ಹೊಟ್ಟಿ ತುಂಬುತ್ತಿಲ್ಲ.
ಮಾತೃ ದೇವತೆಯರಾದ ಎಲ್ಲಮ್ಮ, ಕಾಳಮ್ಮ, ಅಂಬಾಭವಾನಿ, ತುಳಜಾಭವಾನಿ ಇವರನ್ನು ತಮ್ಮ ಮನೆ ದೈವವಾಗಿ ಸ್ವೀಕರಿಸಿದ ಕುಟುಂಬಗಳು ತಮ್ಮ ಮನೆಯಲ್ಲಿ ನಡೆಯುವ ಮಂಗಲ ಕಾರ್ಯಗಳಲ್ಲಿ ಕಡ್ಡಾಯವಾಗಿ ಗೊಂದಲ ಹಾಕಿಸಬೇಕು ಎಂಬಪರಂಪರೆ ಇದ್ದರೂ ಅದನ್ನು ಅನುಸರಿಸುತ್ತಿಲ್ಲ. ಕೆಲವರು ಗೊಂದಲ ಪೂಜೆಯನ್ನು ಕಾಟಾಚಾರಕ್ಕೆ ಮಾಡಿ ಮುಗಿಸುವವರಿದ್ದಾರೆ. ಹೀಗಾಗಿ ಗೊಂದಲ ಹಾಕುವುದನ್ನೇ ವೃತ್ತಿ ಮಾಡಿಕೊಂಡು ಕುಟುಂಬಗಳು ತನ್ನ ಮುಂದಿನ ಪೀಳಿಗೆಗೆ ಈ ವೃತ್ತಿಯನ್ನು ಕಲಿಸುತ್ತಿಲ್ಲ.
ಗ್ರಾಮೀಣ ಪ್ರದೇಶದಲ್ಲಿಯೂ ಕೂಡ ಬುಡಬುಡಕೆಯವರ ಶಕುನ ಕೇಳುವ ಕಾಲ ಎಂದೋ ಮುಗಿದು ಹೋಗಿದೆ. ಅನೇಕ ಬುಡಬುಡಕೆಯವರು ಹಳ್ಳಿಗಳಲ್ಲಿ ಮುಖಂಡರ ಒಪ್ಪಿಗೆ ಪಡೆದು ಹಕ್ಕಿ ಪಣ ಕಟ್ಟಿ ಬೆಳಗಿನ ಜಾವದಲ್ಲಿ ಆ ಊರಿನ ಮುಂದಿನ ಸ್ಥಿತಿಗತಿಗಳನ್ನು ಹೇಳುತ್ತಾರೆ. ಅವರ ಹೇಳಿಕೆಗಳನ್ನು ಕೇಳಿಯೂ ಕೇಳದವರಂತೆ ವರ್ತಿಸುವ ಸಮಾಜ ಇಂದು ನಿರ್ಮಾಣವಾಗಿದೆ. ಬುಡಬುಡಕೆ ಮನೆಗಳಿಗೆ ಬಂದು ಭಿಕ್ಷೆ ಕೇಳಿದರೆ ‘ಮುಂದ್ಹೋಗು, ನಾಳೆ ಬಾ’ ಎಂಬ ಶಬ್ದಗಳನ್ನೇ ಭಿಕ್ಷೆಯಾಗಿ ಪಡೆಯುವಂತಾಗಿದೆ. ಒಂದು ಕಾಲಕ್ಕೆ ಬುಡಬುಡಕೆಗೆ ಭಿಕ್ಷೆ ಹಾಕದಿದ್ದರೆ ಅವರು ಮಾಟ-ಮಂತ್ರ ಮಾಡುತ್ತಾರೆಂಬ ಭಯ ಇತ್ತು.ಹೀಗಾಗಿ ಅವನು ಕೇಳಿರುವ ಕಾಣಿಕೆಯಲ್ಲಿ ಕನಿಷ್ಠ ಅರ್ಧದಷ್ಟಾದರೂ ಜನ ನೀಡುತ್ತಿದ್ದರು. ಜನ ಮಾಟ-ಮಂತ್ರಗಳ ಬಗ್ಗೆ ಎಚ್ಚೆತ್ತುಕೊಂಡಿದ್ದಾರೆ. ಬುಡಬುಡಕೆಯವರಿಂದ ತಾಯತ, ಕರೀದಾರ ಕಟ್ಟಿಸಿಕೊಳ್ಳುವ ಮತ್ತು ವಿವಿಧ ರೋಗಗಳಿಗೆ ಕಾಡುಮೂಲಿಕೆಗಳನ್ನು ಪಡೆಯುವ ಪರಂಪರೆ ಹಳ್ಳಿಗಳಲ್ಲಿ ಮಾಯವಾಗಿದೆ. ಈಎಲ್ಲಾ ಕಾರಣಗಳಿಂದ ಬುಡಬುಡಕೆಯ ಬದುಕು ಅತಂತ್ರವಾಗಿದೆ. ಎಲ್ಲಿಯೂ ನೆಲೆ ಕಾಣದ ಈ ಬುಡಬುಡಕೆ ಕುಟುಂಬಗಳು ತನ್ನ ವೃತ್ತಿಯನ್ನು ಕೈ ಬಿಡುತ್ತಿವೆ.
ಅಲೆಮಾರಿ ಹಸ್ತ ಮುದ್ರಿಕೆಯವರು, ಅರೆ ಪಂಚಾಂಗದವರು ಮತ್ತು ಗಿಳಿಶಾಸ್ತ್ರದವರ ಸ್ಥಿತಿಗಳು ಬುಡಬುಡಕೆಯವರಿಗಿಂತ ಸ್ವಲ್ಪ ಉತ್ತಮವಾಗಿದ್ದರೂ ಆಧುನಿಕ ಸಮಾಜದಲ್ಲಿ ಅವರು ಬದುಕುವುದು ಕಷ್ಟವಾಗಿದೆ. ‘ನಾವು ಊರಿಂದೂರಿಗೆ ಅಲೆಯುತ್ತಾ ದಿನಕ್ಕೆ ೪೦ ರಿಂದ ೭೫ ರೂಪಾಯಿ ಹಣ ಗಿಟ್ಟಿಸಿಕೊಳ್ಳಲು ಪಡುತ್ತಿರುವ ಪಾಡು ಆ ದೇವರಿಗೆ ಗೊತ್ತು’ ಎಂದು ಗಿಳಿಶಾಸ್ತ್ರದವರು ತಮ್ಮ ಗೋಳನ್ನು ನಮ್ಮ ಮುಂದೆ ತೋಡಿಕೊಳ್ಳುತ್ತಾರೆ. ಕೆಲವರು ರಾಷ್ಟ್ರೀಯ ಹೆದ್ದಾರಿಯಲ್ಲಿ ಕೂಲಿ ಕೆಲಸಕ್ಕೆ ಹೋಗುತ್ತಿರುವುದು ಕಂಡು ಬರುತ್ತದೆ. ಅರೆಪಂಚಾಂಗ ವೃತ್ತಿಯವರಲ್ಲಿ ಅನೇಕರು ಕೆಲ ಹಳ್ಳಿಗಳಲ್ಲಿ ಗುಡಿಸಲು ಹಾಕಿಕೊಂಡು ಕೂಲಿ ಮಾಡುತ್ತಿರುವುದನ್ನು ನೋಡುತ್ತೇವೆ. ಬೀದಿ ಹಾಡುಗಾರರು, ಎಣ್ಣೆ ಜೋಗಿಗಳು ತಮ್ಮ ವೃತ್ತಿಯನ್ನು ಬಿಟ್ಟು ಬಹಳ ವರ್ಷಗಳಾಗಿವೆ. ಅಲೆಮಾರಿ ಕಲಾವೃತ್ತಿ ಭಿಕ್ಷುಕರಾದ ಗೊಂದಲಿಗರು ತಮ್ಮ ಪಾರಂಪರಿಕ ಕಲೆಗಳನ್ನು ಉಳಿಸಿಕೊಳ್ಳಲಾಗದೆ ಬೇರೆ ಬೇರೆ ವೃತ್ತಿಗಳ ಮೂಲಕ ಬದುಕು ಸಾಗಿಸುತ್ತಿರುವ ಚಿತ್ರ ಪ್ರತಿಯೊಂದು ಊರಿನಲ್ಲಿ ಕಂಡುಬರುತ್ತದೆ.
೪.೩ ಕೃಷಿ
ಗೊಂದಲಿಗರು ಮೂಲತಃ ಅಲೆಮಾರಿಗಲಾದದ್ದರಿಂದ ಅವರು ಕೃಷಿಕ ವೃತ್ತಿಯಲ್ಲಿ ಎಂದೂ ತೊಡಗಿಸಿಕೊಂಡವರಲ್ಲ. ಬಾಗಲಕೋಟೆ ಜಿಲ್ಲೆಯ ಕೋಡಿಹಾಳ ಗ್ರಾಮದಲ್ಲಿ ೫೦ ರಿಂದ ೬೦ ಕುಟುಂಬಗಳು ಕೃಷಿಕ ವೃತ್ತಿ ಮಾಡುತ್ತಿವೆ. ಶಿವಮೊಗ್ಗ ಜಿಲ್ಲೆಯ, ಶಿಕಾರಿಪುರ ತಾಲೂಕಿನಲ್ಲಿ ೭ ಕುಟುಂಬಗಳು ಒಕ್ಕಲುತನ ಮಾಡುವುದು ಕಂಡುಬರುತ್ತದೆ. ಗೊಂದಲಿಗರಲ್ಲಿ ಭೂಮಿ ಇದ್ದವರು ಬೆರಳೆಣಿಕಯಷ್ಟು ಕುಟುಂಬಗಳು ಸಿಗುತ್ತವೆ.
೪.೪. ವರ್ತಮಾನದ ಇತರೆ ಕಸುಬುಗಳು
ಗೊಂದಲಿಗರ ಪಾರಂಪರಿಕ ಕಸುಬುಗಳಾದ ಗೊಂದಲ ವೃತ್ತಿಗಾಯಕರು, ಕಥೆಗಾರರು, ಬೀದಿ ಹಾಡುಗಾರರು, ಎಣ್ಣೆ ಜೋಗಿಗಳು, (ಭೂತೇಯರು) ಸಿಂಗದವರು, ಬುಡುಬುಡಕೆಯವರು, ವಾಸುದೇವರಕು, ಜ್ಯೋತಿಷಿಗಳು, ಹಸ್ತಸಾಮುದ್ರಿಕೆ ಮತ್ತು ಗಿಳಿ ಶಾಸ್ತ್ರದ ಜ್ಯೋತಿಷಿಗಳು ಈ ಹತ್ತು ವೃತ್ತಿಗಳಲ್ಲಿ ಬೆರಳೆಣಿಕೆ ವೃತ್ತಿಗಳು ಮಾತ್ರ ಅಲ್ಲಲ್ಲಿ ಉಳಿದುಕೊಂಡಿರುವುದು ಕಂಡು ಬರುತ್ತದೆ. ಗೊಂದಲ ಹಾಕುವ ವೃತ್ತಿಕಲಾವದಿರು ಜಿಲ್ಲೆಯ ೫ ರಿಂದ ೧೦ರವರೆಗೆ ಕಾಣಸಿಗುತ್ತಾರೆ. ಬುಡಬುಡಕೆಯವರು ಅತ್ಯಂತ ಶೋಚನೀಯ ಸ್ಥಿತಿಯಲ್ಲಿರುವವರು ಕಂಡು ಬರುತ್ತಾರೆ. ಜ್ಯೋತಿಷಿಗಳು ತಾಲೂಕು, ನಗರ ಪ್ರದೇಶಗಳಲ್ಲಿದ್ದಾರೆ. ಉಳಿದ ವೃತ್ತಿಯವರಿಗಿಂತ ಇವರು ಉನ್ನತ ಸ್ಥಿತಿಯಲ್ಲಿದ್ದಾರೆಂದು ಹೇಳಬಹುದು. ಬೀದಿಯಲ್ಲಿ ಕುಳಿತು ಹಸ್ತಸಾಮುದ್ರಿಕೆ ಮತ್ತು ಗಿಳಿಶಾಸ್ತ್ರ ಹೇಳುವವರು ಈ ವೃತ್ತಿಗಳಿಂದ ದೂರು ಸರಿಯುತ್ತಿದ್ದಾರೆ. ಎಣ್ಣೆ ಜೋಗಿಗಳು, ಸಿಂಗದವರು, ಬೀದಿ ಹಾಡುಗಾರರು, ವಾಸುದೇವ ವೃತ್ತಿಯ ಹಳೆ ತಲೆಮಾರಿನ ಜನ ಜಿಲ್ಲೆಗೆ ಒಬ್ಬರು ಇಬ್ಬರು ಸಿಗಬಹುದು.
ಆಧುನಿಕ ಜಗತ್ತಿನಲ್ಲಿ ಗೊಂದಲಿಗರು ಪರಂಪರಾನುಗತವಾಗಿ ಕಂಡುಕೊಂಡಿರುವ ವೃತ್ತಿಗಳಿಗೆ ಬೆಲೆಯೇ ಇಲ್ಲದಂತಾಗಿದೆ. ಈ ವೃತ್ತಿಗಳಿಂದ ಬರುವ ಆದಾಯ ನಮ್ಮ ಉಪಜೀವನಕ್ಕೆ ಸಾಕಾಗುವುದಿಲ್ಲ ಎಂಬುದನ್ನು ತಿಳಿದುಕೊಂಡಿದ್ದಾರೆ. ಹೀಗಾಗಿ ಮೂಲ ವೃತ್ತಿಗಳನ್ನು ಕೈ ಬಿಟ್ಟು ವರ್ತಮಾನದಲ್ಲಿರುವ ವೃತ್ತಿಗಳನ್ನು ಪ್ರಾರಂಭಿಸಲು ಪ್ರಯತ್ನಿಸುತ್ತಿದ್ದಾರೆ. ಆದರೆ ಇವರು ವ್ಯಾಪಾರ ಕೈಕೊಳ್ಳಬೇಕಾದರೆ ಬಂಡವಾಳ ಹೂಡಬೇಕು. ಆರ್ಥಿಕವಾಗಿ ಅತ್ಯಂತ ಹಿಂದುಳಿದ ಇವರು ಹಣಕಾಸಿನ ನೆರವಿಲ್ಲದೆ ಪರದಾಡುತ್ತಿದ್ದಾರೆ. ಕೆಲವರಂತೂ ಭಿಕ್ಷಾಟನೆಯನ್ನು ಆಶ್ರಯಿಸಿದ್ದಾರೆ. ಇನ್ನು ಕೆಲವರು ಕೂಲಿ ಮಾಡುತ್ತಿರುವ ಚಿತ್ರಣವೂ ಕಂಡುಬರುತ್ತದೆ.
ಪಾತ್ರೆ ವ್ಯಾಪಾರ
ಗೊಂದಲಿಗರ ವರ್ತಮಾನದ ವೃತ್ತಿಗಳಲ್ಲಿ ಪಾತ್ರೆ ವ್ಯಾಪಾರ ಪ್ರಮುಖವಾಗಿ ಕಂಡುಬರುತ್ತದೆ. ಈ ಪಾತ್ರೆ ವ್ಯಾಪಾರ ಕೂಡ ಅಲೆಮಾರಿತನದ ವೃತ್ತಿಯಾಗಿದೆ. ಸುಮಾರು ೧೫ ರಷ್ಟು ಗೊಂದಲಿಗರು ಈ ಪಾತ್ರೆ ವ್ಯಾಪಾರದಲ್ಲಿ ತೊಡಗಿಸಿಕೊಂಡಿದ್ದಾರೆ. ಪ್ರಾರಂಭದಲ್ಲಿ ಅಲ್ಯೂಮಿನಿಂಯ ಪಾತ್ರೆಗಳನ್ನಷ್ಟೆ ಮಾರುತ್ತಿದ್ದ ಇವರು ಇಂದು ಸ್ಟೀಲ್, ಹಿತ್ತಾಳೆ ಮತ್ತು ತಾಮ್ರದ ಪಾತ್ರೆಗಳನ್ನು ಮಾರುತ್ತಿರುವುದು ಅಲ್ಲಲ್ಲಿ ಕಂಡುಬರುತ್ತಿದೆ.
ಗೊಂದಲಿಗರ ಅನೇಕ ಯುವಕರು ದೊಡ್ಡದಾದ ಬುಟ್ಟಿಗಳಲ್ಲಿ ಪಾತ್ರೆಯ ದೊಡ್ಡದಾದ ಗಂಟನ್ನು ಹಾಕಿಕೊಂಡು ಊರೂರು ಅಲೆಯುತ್ತ ವ್ಯಾಪಾರ ಮಾಡುತ್ತಿದ್ದಾರೆ. ಗೊಂದಲಿಗರ ಈ ವ್ಯಾಪಾರ ಬಹಳ ಕಷ್ಟದಾಯಕವಾದುದು. ತಲೆಯ ಮೇಲೆ ಸುಮಾರು ೨೫ ರಿಂದ ೩೦ ಕೆ.ಜಿ. ಮತ್ತು ಬಗಲಿಗೆ ೧೦ರಿಂದ ೧೨ ಕೆ.ಂಜಿ. ತೂಕದ ಪಾತ್ರೆಗಳನ್ನು ತೆಗೆದುಕೊಂಡು ೧೦ ರಿಂದ ೧೫ ಕಿ.ಮೀ. ದೂರದವರೆಗೆ ಸಂಚರಿಸಿ ವ್ಯಾಪಾರ ಮಾಡುತ್ತಿರುವ ಚಿತ್ರಣ ಕಂಡುಬರುತ್ತದೆ. ಈ ಸಂಚಾರಿ ವ್ಯಾಪಾರ ಮಾಡುವುದರಲ್ಲಿ ಗೊಂದಲಿಗರು ಬಹಳ ಶಕ್ತಿವಂತರು ಎಂದು ಹೇಳಬೇಕಾಗುತ್ತದೆ. ಕೆಲ ಗೊಂದಲಿಗರು ಸಂತೆಗಳಿಗೆ ಹೋಗಿ ಭಾಂಡೆ ವ್ಯಾಪಾರ ಮಾಡುತ್ತಿರುವುದನ್ನು ಕಾಣುತ್ತೇವೆ. ಇತ್ತಿತ್ತಲಾಗಿ ಈ ಪಾತ್ರೆ ವ್ಯಾಪಾರದಲ್ಲಿ ಹೆಂಗಸರು ಮತ್ತು ಮಕ್ಕಳು ಭಾಗವಹಿಸುತ್ತಿರುವುದು ಕಂಡು ಬರುತ್ತಿದೆ.
ಗೊಂದಲಿಗರು ಪಾತ್ರೆ ವ್ಯಾಪಾರವನ್ನು ನಿಷ್ಠೆ ಮತ್ತು ಪ್ರಾಮಾಣಿಕತೆಯಿಂದ ಮಾಡುತ್ತಿರುವ ಬಗ್ಗೆ ಮಾಹಿತಿ ತಿಳಿಯುತ್ತದೆ. ಅನೇಕ ಊರುಗಳಲ್ಲಿ ಇವರು ಉದ್ರಿ ನೀಡುತ್ತ ತಮ್ಮ ವ್ಯಾಪಾರವನ್ನು ಅಭಿವೃದ್ಧಿಗೊಳಿಸುತ್ತ ಬಂದಿದ್ದಾರೆ. ಹಳೆಯ ಅಲ್ಯೂಮಿನಿಯಂ ಹಿತ್ತಾಳೆ ಮತ್ತು ತಾಮ್ರದ ವಸ್ತುಗಳನ್ನು ಇವರು ಪಡೆಯುವುದುಂಟು.
ಒಂದೊಂದು ದಿನ ಪಾತ್ರೆ ವ್ಯಾಪಾರ ಮಾಡುತ್ತಿರುವ ಈ ಗೊಂದಲಿಗರು ಬಹಳೇ ನೊಂದುಕೊಳ್ಳುವುದುಂಟು. ತಲೆ ಮತ್ತು ಹೆಗಲ ಮೇಲೆ ೪೦ ಕೆ.ಜಿಗೂ ಹೆಚ್ಚಿನ ಭಾರವನ್ನು ಹೊತ್ತುಕೊಂಡು ಹತ್ತಾರು ಮೈಲು ದೂರ ನಡೆದರೂ ವ್ಯಾಪಾರವಾಗದಿದ್ದಾಗ ಅವರ ಸಂಕಟ ಪಡದೇ ಇರಲಾಗುತ್ತದೆಯೆ? ಮಲೆ, ಬಿಸಿಲು, ಚಳಿ ಎನ್ನದೇ ಊರಿಂದೂರಿಗೆ ಸಂಚರಿಸುತ್ತಾರೆ. ಪ್ರತಿ ದಿನವೂ ಹೆಚ್ಚು ಭಾರ ಹೊತ್ತು ತಿರುಗುವ ಇವರಿಗೆ ಕುತ್ತಿಗೆ, ಬೆನ್ನು ಕೈ ಕಾಲುಗಳಿಗೆ ಸಂಬಂಧಿಸಿದ ಅನೇಕ ರೋಗಗಳು ಇವರನ್ನು ಆವರಿಸಿಕೊಂಡಿರುವುದು ಕಂಡುಬರುತ್ತದೆ. ಕೈಕಾಲುಗಳಲ್ಲಿ ಶಕ್ತಿ ಇರುವವರೆಗೆ ಅಂದರೆ ಸುಮಾರು ೫೦ ವರ್ಷದವರೆಗ ಈ ಪಾತ್ರೆ ವ್ಯಾಪಾರ ಮಾಡಬಹುದು ಎಂದು ಗೊಂದಲಿಗರು ಅಭಿಪ್ರಾಯ ಪಡುತ್ತಾರೆ. ಈ ಪಾತ್ರೆ ವ್ಯಾಪಾರದಿಂದ ದಿನಕ್ಕೆ ಸರಾಸರಿ ೭೫ ರಿಂದ ೧೦೦ ರೂ.ಗಳವರೆಗೆ ಉತ್ಪಾದನೆಯಾಗುತ್ತದೆಂದು ಹೇಳುತ್ತಾರೆ. ಬುಡಬುಡಕೆ ಗೊಂದಲ, ಗಿಳಿ ಶಕುನ, ಅರೆಪಂಚಾಂಗ ಈ ಬೇಡಿ ತಿನ್ನುವ ವೃತ್ತಿಗಳಿಗಿಂತ ಈ ವೃತ್ತಿ ಎಷ್ಟೇ ತೊಂದರೆಯಾದರೂ ಅದು ಅದಕಿಕಂತ ಉತ್ತಮ ಎಂದು ಅಭಿಪ್ರಾಯ ಪಡುತ್ತಾರೆ. ಈ ಪಾತ್ರೆ ವ್ಯಾಪಾರದಲ್ಲಿ ಮಕ್ಕಳನ್ನು ತೊಡಗಿಸಿಕೊಳ್ಳುತ್ತಿರುವುದರಿಂದ ಅವರು ಮಕ್ಕಳ ಶಿಕ್ಷಣದ ಬಗ್ಗೆ ಹೆಚ್ಚಿನ ಗಮನ ಹರಿಸದೇ ಇರುವುದು ಕಂಡು ಬರುತ್ತದೆ.
ಕಣ್ಣು ಮತ್ತು ಕಿವಿಯಲ್ಲಿನ ಕಸ ತೆಗೆಯುವ ವೃತ್ತಿ
ಗೊಂದಲಿಗರಲ್ಲಿ ಕೆಲ ಗಂಡಸರು ಮತ್ತು ಹೆಂಗಸರೂ ಕಣ್ಣು ಸ್ವಚ್ಛಗೊಳಿಸುವ ವಡತ್ತಿಯಲ್ಲಿ ನಿರತರಾಗಿರುವುದು ಕಂಡುಬರುತ್ತದೆ. ಬೈಲಹೊಂಗಲ, ಕಿತ್ತೂರು, ಬೆಳಗಾವಿ, ಸವದತ್ತಿ, ರಾಮದುರ್ಗಷ ಖಾನಾಪುರ, ಬೀಡಿ, ಗೋಕಾಗ, ಹುಬ್ಬಳ್ಳಿ, ಹೆಬ್ಬಳ್ಳಿ, ಗದಗ, ಅಣ್ಣಿಗೇರೆ, ಬಿಜಾಪುರ, ಬಾಗಲಕೋಟ ಮುಂತಾದ ಅನೇಕ ಪ್ರದೇಶಗಳಲ್ಲಿ ಇವರು ಕಂಡು ಬರುತ್ತಾರೆ. ಕಣ್ಣು ಮತ್ತು ಕಿವಿಗಳನ್ನು ಸ್ವಚ್ಛಗೊಳಿಸುವ ಕಾರ್ಯದಲ್ಲಿ ನಿರತರಾಗಿರುವವರೂ ಕೂಡ ಅಲೆಮಾರಿಗಳಾಗಿರುವುದು ಕಂಡು ಬರುತ್ತದೆ. ಸಂತೆ, ಜಾತ್ರೆಗಳಲ್ಲಿ ತಿರುಗಾಡುತ್ತ ಕಣ್ಣು ಮತ್ತು ಕಿವಿಗಳಲ್ಲಿಯ ಧೂಳು ಕಲ್ಲು, ಇತರೆ ಸೂಕ್ಷ್ಮ ವಸ್ತುಗಳನ್ನು ತೆಗೆದು ಶುದ್ಧಗೊಳಿಸುತ್ತಾರೆ.
ಕಣ್ಣಿನಲ್ಲಿಯ ಕಸವನ್ನು ಇವರು ಅತ್ಯಂತ ಸೂಕ್ಷ್ಮವಾಗಿ ತೆಗೆಯುವುದು ಕಂಡುಬರ್‌ತದೆ. ಕಣ್ಣಿನ ಗುಡ್ಡೆಯೊಳಗೆ ತಮ್ಮ ನಾಲಿಗೆಯನ್ನು ತೂರಿಸಿ ಆ ನಾಲಿಗೆಯನ್ನು ಕಣ್ಣು ಗುಡ್ಡೆಯ ಮತ್ತು ರೆಪ್ಪೆಯ ಸುತ್ತಲೂ ಆಡಿಸಿ ಅದರಲ್ಲಿರುವ ಕಸವನ್ನು ತೆಗೆಯುತ್ತಾರೆ. ಕಿವಿಯಲ್ಲಿರುವ ಕೂಗಣೆ ಮತ್ತು ಇತರೆ ಹೊಲಸನ್ನು ಉದ್ದವಾದ ಕೊಳವೆಯ ಸಹಾಯದಿಂದ ತೆಗೆಯುತ್ತಾರೆ. ಕಣ್ಣನ್ನು ಸ್ವಚ್ಛಗೊಳಿಸಲು ೨ ರಿಂದ ೫ ರೂ.ಪಾಯಿಗಳವರೆಗೆ ಕೂಲಿ ಪಡೆಯುತ್ತಾರೆ. ಈ ವೃತ್ತಿ ಮಾಡುವವರ ಸ್ಥಿತಿ ಗತಿಗಳೂ ಚಿಂತಾಜನಕವಾಗಿವೆ. ಆಧುನಿಕ ಸಮುದಾಯ ಹೊಸ ಹೊಸ ವೈದ್ಯಕೀಯ ಸೇವೆಯಲ್ಲಿಯೇ ಹೆಚ್ಚಿನ ನಂಬಿಕೆ ಇಟ್ಟಿರುವುದರಿಂದ ಇವರು ಕಣ್ಣು ಸ್ವಚ್ಛಮಾಡಲು ಹೋಗಿ ಮತ್ತೇನಾದರೂ ಮಾಡಿದರೆ ಹೇಗೆ? ಎಂಬ ಅಂಜಿಕೆಯಿಂದ ಅವರನ್ನು ದೂರವಿಡುತ್ತಿದ್ದಾರೆ.
ಹೆಣ್ಣು ಮಕ್ಕಳ ಸಂಚಾರಿ ವೃತ್ತಿಗಳು
ಸುಮಾರು ಶೇ. ೨ರಷ್ಟು ಹೆಂಗಸರು ಸಣ್ಣ ಪುಟ್ಟ ವ್ಯಾಪರ ಮಾಡುತ್ತಿರುವುದು ಕಂಡುಬರುತ್ತದೆ. ಗಂಡಸರು ಪಾತ್ರೆ ವ್ಯಾಪಾರ ಮಾಡಿದರೆ, ಹೆಂಗಸರು ಹೆಣ್ಣು ಮಕ್ಕಳಿಗೆ ಬೇಕಾಗುವ ಕನ್ನಡಿ, ಹಣೆಗೆ, ಕುಂಕುಮ, ಟಿಕಳಿ, ಜರದ ಎಳೆಗಳು, ಸೂಜಿ, ದಾರ, ಪಿನ್ನ, ಬಣ್ಣದ ಡಬ್ಬಿ, ಸ್ನೋ ಪೌಡರ್, ರಿಬ್ಬನ್ನ್, ಕ್ಲಿಪ್, ಹೆಣೆಕೆಯ ವಸ್ತುಗಳು ಹೀಗೆ ಹತ್ತು ಹಲವಾರು ವಸ್ತುಗಳನ್ನು ಒಂದು ಅಗಲವಾದ ಬಿದಿರಿನ ಬುಟ್ಟಿಯಲ್ಲಿ ಇಟ್ಟುಕೊಂಡು ಮನೆ ಮನೆಗೆ ಹೋಗಿ ವ್ಯಾಪಾರ ಮಾಡುತ್ತಾರೆ. ಪ್ರತಿ ಓಣಿಯಲ್ಲಿಯೂ ತಾವು ತಂದ ವಸ್ತುಗಳ ಬಗೆಗೆ ಎತ್ತರದ ಧ್ವನಿಯಲ್ಲಿ ಕೂಗಿ ಹೇಳುತ್ತಾರೆ. ಅತ್ಯಂತ ವಿನಯದಿಂದ ಮಾತನಾಡಿ, ಹೆಣ್ಣು ಮಕ್ಕಳನ್ನು ಒಲಿಸಿಕೊಂಡು ವ್ಯಾಪಾರ ಮಾಡುತ್ತಾರೆ. ಪ್ರತಿ ಊರಿಗೆ ವಾರಕ್ಕೆ ಒಂದು ಸಲವಾದರೂ ಇವರು ಭೇಟಿ ನೀಡುವುದನ್ನು ಕಾಣುತ್ತೇವೆ. ದಿನಕ್ಕೆ ೨೫ ರಿಂದ ೩೦ ರೂ.ಗಳವರೆಗೆ ಉಳಿತಾಯ ಮಾಡಲು ಸುಮಾರು ಹತ್ತಾರು ಕಿ.ಮೀ. ದೂರ ನಡೆಯುತ್ತಾರೆ.
ಇತರೆ ವೃತ್ತಿಗಳು
ಗೊಂದಲಿಗರು ಇತ್ತಿತ್ತಲಾಗಿ ಒಂದೇ ವೃತ್ತಿಗೆ ಅಂಟಿಕೊಂಡಿಲ್ಲ. ಪಾರಂಪರಿಕ ವೃತ್ತಿಗಳು ಮಾಯವಾಗತೊಡಗಿದ ಮೇಲೆ ಪಾತ್ರೆ ವ್ಯಾಪಾರ ಕೆಲವರಿಗೆ ಅದೃಷ್ಟ ತಂದಿದೆ ಎಂದು ತಿಳಿದು ಅದರಲ್ಲಿಯೇ ತಮ್ಮ ಅಸ್ತಿತ್ವ ಗುರುತಿಸಿಕೊಳ್ಳಲು ಪ್ರಯತ್ನಿಸಿದರು. ಈ ವ್ಯಾಪಾರ ಕೆಲವರಿಗೆ ಅದೃಷ್ಟ ತಂದು ಕೊಟ್ಟರೆ ಕೆಲವರನ್ನು ಮೂಲೆಗುಂಪಾಗಿಸಿದ್ದರ ಬಗ್ಗೆ ಮಾಹಿತಿ ದೊರೆಯುತ್ತದೆ. ಹೀಗಾಗಿ ಅನಕರು ಪಾತ್ರೆ ವ್ಯಾಪಾರ ಬಿಟ್ಟು ಬಾಂಡೆ ಬೆಸೆಯುವ, ಕೊಡೆ, ಸ್ಟೋವ್ ರಿಪೇರಿ ಮಾಡುವ, ಪ್ಲಾಸ್ಟಿಕ್ ವಸ್ತುಗಳನ್ನು ಗೂಡೆ ಕಟ್ಟುವ, ಕೂಲಿ ಮಾಡುವ, ಸೈಕಲ್ ರಿಪೇರಿ ಮಾಡುವ, ಪಂಚರ್ ಹಾಕುವ ಹೀಗೆ ಹತ್ತಾರು ಕೆಲಸಗಳಲ್ಲಿ ಯುವ ಪೀಳಿಗೆ ಕಾರ್ಯನಿರ್ವಹಿಸುತ್ತಿರುವುದು ಕಂಡುಬರುತ್ತದೆ. ಈ ಕೆಲಸಾಗರರು ಹೆಚ್ಚಿನ ಬಂಡವಾಳ ಹಾಕಿ ವೃತ್ತಿಯನ್ನು ಅಭಿವೃದ್ಧಿಪಡಿಸಿಕೊಳ್ಳಲಾಗದೆ ಬಂದ ಹಣದಲ್ಲಿಯೇ ತೃಪ್ತಿ ಪಟ್ಟುಕೊಳ್ಳುತ್ತಿರುವುದನ್ನು ಕಾಣುತ್ತೇವೆ.
ಸರಕಾರಿ ಕೆಲಸಗಳಲ್ಲಿ ಇವರು ಕಂಡು ಬರುವುದು ಅತೀ ವಿರಳ. ಶೈಕ್ಷಣಿಕವಾಗಿ ಅತೀ ಹಿಂದುಳಿದ ಇವರಿಗೆ ಸರಕಾರಿ ಕೆಲಸಗಳು ಸಿಗುವುದು ಅತೀ ಕಷ್ಟ. ಅಲ್ಪ ಸ್ವಲ್ಪ ವಿದ್ಯಾಭ್ಯಾಸ ಪಡೆದವರು ಸಣ್ಣಪುಟ್ಟ ಕಾರ್ಖಾನೆಗಳಲ್ಲಿ ಸಹಾಯಕರಾಗಿ ಕಾರ್ಯನಿರ್ವಹಿಸುತ್ತಿದ್ದಾರೆ.
೪.೫ ಶೈಕ್ಷಣಿಕ ಸ್ಥಾನಮಾನ
ಗೊಂದಲಿಗರು ಇಂದು ಅನೇಕ ಸಮಸ್ಯೆಗಳನ್ನು ಎದುರಿಸುತ್ತಿದ್ದಾರೆ. ಅದರಲ್ಲಿ ಶಿಕ್ಷಣದ ಸಮಸ್ಯೆಯೂ ಅತೀ ಮುಖ್ಯವಾದದ್ದು. ಅಲೆಮಾರಿಗಳಾಗಿರುವ ಇವರಿಗೆ ಶಿಕ್ಷಣವೇ ಇಲ್ಲವೆಂದರೆ ಸಂಘಟನೆ ಇಲ್ಲ. ಈ ಕಾರಣಕ್ಕಾಗಿ ಗೊಂದಲಿಗರು ಸಾಮಾಜಿಕವಾಗಿ ಮತ್ತು ಆರ್ಥಿಕವಾಗಿ ತೀರ ಹಿಂದುಳಿಯಲು ಕಾರಣರಾಗಿದ್ದಾರೆ. ಗೊಂದಲಿಗರಲ್ಲಿ ನೆಲೆಯೂರಿದವರು, ಅಲೆಮಾರಿ ಮತ್ತು ಅರೆ ಅಲೆಮಾರಿ ಎಂದು ಮೂರು ಭಾಗಗಳಾಗಿ ವಿಂಗಡಿಸಿಕೊಂಡು ಅವರ ಶೈಕ್ಷಣಿಕ ಸ್ಥಿತಿಗತಿಗಳ ಸಮೀಕ್ಷೆ ಮಾಡಿದಾಗ ಅಲೆಮಾರಿ ಮತ್ತು ಅರೆ ಅಲೆಮಾರಿ ಕುಟುಂಬಗಳಲ್ಲಿ ಶಿಕ್ಷಣ ಇಲ್ಲವೇ ಇಲ್ಲ ಎಂದು ಹೇಳಬೇಕಾಗುತ್ತದೆ. ಜಿಲ್ಲಾ ಮತ್ತು ತಾಲೂಕು ಪ್ರದೇಶಗಳಲ್ಲಿ ನೆಲೆ ಕಂಡುಕೊಂಡಿರುವ ಗೊಂದಲಿಗರು ನಾಗರಿಕ ಪ್ರಭಾವದಿಂದ ತಮ್ಮ ಮಕ್ಕಳನ್ನು ಶಾಲೆಗೆಕಳಿಸುವ ಪರಂಪರೆಯನ್ನು ಇತ್ತಿತ್ತಲಾಗಿ ಬೆಳೆಸಿಕೊಳ್ಳುತ್ತಿರುವುದು ಸಮೀಕ್ಷೆಯಿಂದ ಕಂಡು ಬರುತ್ತದೆ. ಒಟ್ಟು ಜಿಲ್ಲೆಗಳ ಕೆಲ ಗ್ರಾಮಗಳನ್ನು ಮತ್ತು ನಗರಗಳನ್ನು ಸಮೀಕ್ಷೆ ಮಾಡಿದಾಗ ಅವರ ಶೈಕ್ಷಣಿಕ ಸ್ಥಿತಿಗತಿಗಳ ಚಿತ್ರಣ ಈ ಕೆಳಗಿನಂತೆ ಕಂಡು ಬಂದಿದೆ.
ವಿವರಗಳನ್ನು ಪಡೆಯಲು ಅವರ ವಯೋಮಾನಕ್ಕನುಗುಣವಾಗಿ ನಾಲ್ಕು ವಿಭಾಗಗಳಲ್ಲಿ ವಿಂಗಡಿಸಲಾಗಿದೆ.
೧. ೬ ರಿಂದ ೧೫ ವರ್ಷದೊಳಗಿನವರ ಶಿಕ್ಷಣದ ಮಾಹಿತಿ
೨. ೧೬ ರಿಂದ ೨೫ ವರ್ಷದೊಳಗಿನವರ ಶಿಕ್ಷಣದ ಮಾಹಿತಿ
೩. ೨೬ ರಿಂದ ೪೫ ವರ್ಷದೊಳಗಿನವರ ಶಿಕ್ಷಣದ ಮಾಹಿತಿ
೪. ೪೬ ರಿಂದ ೬೦ ಅದಕ್ಕೂ ಮೇಲ್ಪಟ್ಟ ವರ್ಷದವರ ಶಿಕ್ಷಣದ ಮಾಹಿತಿ
ಬಳ್ಳಾರಿ ಜಿಲ್ಲೆ
ಬಳ್ಳಾರಿ ನಗರದಲ್ಲಿ ಒಟಟು ೧೫೨ ಕುಟುಂಬಗಳಲ್ಲಿ ಒಟ್ಟು ೨೩೬ ಒಟ್ಟು ಜನಸಂಖ್ಯೆ ಕಂಡು ಬಂದಿದ್ದು ಇದರಲ್ಲಿ ೩೭೩ ಪುರುಷರು ಮತ್ತು ೩೬೩ ಮಹಿಳೆಯರಿದ್ದಾರೆ.
ಸಾಮಾನ್ಯವಾಗಿ ೬ ರಿಂದ ೧೬ ವರ್ಷದ ವರೆಗಿನ ಮಕ್ಕಳು ಪ್ರಾಥಮಿಕ ಮತ್ತು ಮಾಧ್ಯಮಿಕ ಶಿಕ್ಷಣ ಪಡೆಯುವಂತರಾಗಿದ್ದಾರೆ. ಮತ್ತು ತಮ್ಮ ಶಿಕ್ಷಣವನ್ನು ಮುಂದುವರೆಸಿದವರಾಗಿದ್ದಾರೆ. ೧೬ ರಿಂದ ೨೫ ವರ್ಷದವರೆಗಿನವರು ಎಸ್.ಎಸ್.ಎಲ್.ಸಿ.ಯಿಂದ ಪದವಿ ವರೆಗೆ ಶಿಕ್ಷಣ ಪಡೆದವರಿದ್ದು ಇವರಲ್ಲಿ ಅನೇಕರು ಎಸ್.ಎಲ್.ಎಲ್‌ಸಿ. ಪಿ.ಯು.ಸಿ. ನಂತರ ಶಿಕ್ಷಣವನ್ನು ಮುಂದುವರೆಸಲು ಸಾಧ್ಯವಾಗದೇ ಇದ್ದವರು ಕಂಡು ಬರುತ್ತಾರೆ.
ಕೋಷ್ಟಕ ೧ನ್ನು ಗಮನಿಸಿದಾಗ ೪೬-೬೦ ವರ್ಷ ವಯೋಮಾನದವರು ಪಡೆದ ಶಿಕ್ಷಣಕ್ಕಿಂತಲೂ ೨೬ ರಿಂದ ೪೫ ವರ್ಷ ವಯೋಮಾನದವರ ಶಿಕ್ಷಣ ಪಡೆದವರ ಸಂಖ್ಯೆ ಹೆಚ್ಚಾಗಿರುವುದು ಕಂಡುಬರುತ್ತದೆ. ೧೬ ರಿಂದ ೨೫ ವರ್ಷ ವಯೋಮಾನದವರ ಶಿಕ್ಷಣವನ್ನು ಗಮನಿಸಿದಾಗ ಕೆಳಗಿನ ಎರಡೂ ಹಂತಗಳಿಗಿಂತ ಇವರು ಪಡೆಯುತ್ತಿರುವ ಶಿಕ್ಷಣದ ಪ್ರಮಾಣದಲ್ಲಿ ಸ್ವಲ್ಪ ಏರಿಕೆ ಇರುವುದು ಕಂಡು ಬರುತ್ತದೆ. ಇನ್ನು ೬ ರಿಂದ ೧೫ ವರ್ಷದೊಳಗಿನ ಮಕ್ಕಳು ಆಸಕ್ತಿಯಿಂದ ಶಿಕ್ಷಣ ಪಡೆಯುತ್ತಿರುವ ಬಗ್ಗೆ ತಿಳಿಯುತ್ತದೆ.
೧೫೨ ಕುಟುಂಬಗಳಲ್ಲಿ ೧೧೯ ಜನ ಪ್ರಾಥಮಿಕ ಮತ್ತು ಮಾಧ್ಯಮಿಕ ೧೭ ಜನ ಎಸ್.ಎಸ್.ಎಲ್.ಸಿ. ೧೨ ಜ ಪಿ.ಯು.ಸಿ. ಮತ್ತು ಒಬ್ಬರು ಮಾತ್ರ ಪದವಿ ಶಿಕ್ಷಣ ಪಡೆದ ಬಗ್ಗೆ ಮಾಹಿತಿ ದೊರೆಯುತ್ತದೆ. ಮಹಿಳೆಯರ ಶೈಕ್ಷಣಿಕ ಸ್ಥಿತಿಗತಿಗಲನ್ನು ಗಮನಿಸಿದಾಗ ೧೬ ರಿಂದ ೪೫ ವರ್ಷದೊಳಗಿನ ೩೦ ಜನ ಮಹಿಳೆಯರು (ವಿದ್ಯಾರ್ಥಿನಿಯರನ್ನು ಬಿಟ್ಟು) ಪ್ರಾಥಮಿಕ ಮತ್ತು ಮಾಧ್ಯಮಿಕ ಶಿಕ್ಷಣ ಪಡೆದಿದದಾರೆ. ೬ ಜನ ಎಸ್.ಎಸ್.ಎಲ್.ಸಿ. ೩ ಜನ ಪದವಿ ಪೂರ್ವ ಶಿಕ್ಷಣ ಪಡೆದದ್ದು ಕಂಡುಬರುತ್ತದೆ. ೪೬ ರಿಂದ ೬೦ ವರ್ಷದೊಳಗಿನ ಮಹಿಳೆಯರ ಸಾಕ್ಷರತೆಯನ್ನು ಗಮನಿಸಿದರೆ ಗೊಂದಲಿಗರಲ್ಲಿಯ ಹೆಣ್ಣು ಮಕ್ಕಳು ಶಿಕ್ಷಣ ಪಡೆಯಲು ಹಂತ ಹಂತವಾಗಿ ಪ್ರಯತ್ನಿಸುತ್ತಿದ್ದಾರೆ ಎಂಬುದು ತಿಳಿಯುತ್ತದೆ.
ಬಳ್ಳಾರಿ ಜಿಲ್ಲೆಯ ಇತರೆ ತಾಲೂಕಿನ ಪ್ರದೇಶಗಳನ್ನು ಗಮನಿಸಿದಾಗ ನಗರದ ಪ್ರದೇಶಗಳಿಗಿಂತ ಗ್ರಾಮೀಣ ಪ್ರದೇಶದಲ್ಲಿ ವಾಸಿಸುತ್ತಿರಿವ ಗೊಂದಲಿಗರ ಶೈಕ್ಷಣಿಕ ಸ್ಥಿತಿಗತಿಗಳು ಉತ್ತಮವಾಗಿಲ್ಲ ಎಂಬುದು ಕಂಡು ಬರುತ್ತದೆ. ಕೋಷ್ಟಕ ೨ನ್ನು ಗಮನಿಸಿ.
ಹಗರಿಬೊಮ್ಮನಹಳ್ಳಿ (ನಗರ) ಮತ್ತು ಹಂಪಾಪಟ್ಟಣ ಈಗ್ರಾಮಗಳಲ್ಲಿ ಒಟ್ಟು ೫೮ ಕುಟುಂಬಗಳ ಸಮೀಕ್ಷೆ ಮಾಡಲಾಗಿದ್ದು ಒಟ್ಟು ಜನಸಂಖ್ಯೆ ೩೯೩ ಇದ್ದು ಇದರಲ್ಲಿ ಗಂಡಸರು ೧೯೯ ಮತ್ತು ಹೆಂಗಸರು ೧೯೪ ಇರುವುದು ಕಂಡುಬರುತ್ತದೆ. ೬ ರಿಂದ ೧೫ ವರ್ಷದೊಳಗಿನ ಮಕ್ಕಳು ಒಟ್ಟು ೨೬ ಜನರಿದ್ದು ಇದರಲ್ಲಿ ೯ ಹೆಣ್ಣು ಮಕ್ಕಳಿದ್ದಾರೆ. ಇವರಲ್ಲಿ ೯೦ರಷ್ಟು ವಿದ್ಯಾರ್ಥಿಗಳಾಗಿದ್ದಾರೆ. ೧೬ ರಿಂದ ೨೫ ವರ್ಷದೊಳಗಿನ ೧೩ ಜನ ಪುರುಷರು ಮತ್ತು ೬ ಜನ ಮಹಿಳಿಯರಿದ್ದು ಇವರಲ್ಲಿ ಶೇಕಡಾ ೫೦ ರಷ್ಟು ಮಾತ್ರಜನ ತಮ್ಮ ಶಿಕ್ಷಣವನ್ನು ಮುಂದುವರೆಸಿದ್ದಾರೆ. ಪುರುಷರಲ್ಲಿ ಇಬ್ಬರು ಎಸ್.ಎಸ್.ಎಲ್.ಸಿ. ಮತ್ತು ಇನ್ನಿಬ್ಬರು ಪಿ.ಯು.ಸಿ ಮತ್ತು ಒಬ್ಬರು ಪದವಿ ಶಿಕ್ಷಣ ಪಡೆದುಕೊಂಡಿದ್ದಾರೆ. ಹೆಂಗಸರಲ್ಲಿ ಒಬ್ಬರು ಮಾತ್ರ ಎಸ್.ಎಸ್.ಎಲ್.ಸಿಯನ್ನು ಪೂರ್ಣಗೊಳಿಸಿದ್ದಾರೆ.
ಹೊಸಪೇಟೆ ನಗರದಲ್ಲಿ ಒಟ್ಟು ೬೧ ಕುಟುಂಬಗಳ ಸಮೀಕ್ಷೆ ಮಾಡಲಾಗಿದ್ದು ಇಲ್ಲಿ ಒಟ್ಟು ೪೦೭ ಜನಸಂಖ್ಯೆ ಇದ್ದು ೨೦೯ ಪುರುಷರು ೧೯೮ ಮಹಿಳೆಯರು ಇರುವುದು ತಿಳಿಯುತ್ತದೆ. (ಕೋಷ್ಟಕ ೩ನ್ನು ಗಮನಿಸಿ ೪೬ ರಿಂದ ೬೦ ವರ್ಷದೊಳಗಿನವರ ಶಿಕ್ಷಣವನ್ನು ಗಮನಿಸಿ ಹೇಳುವುದಾದರೆ ೨೬ ರಿಂದ ೪೫, ೬ ರಿಂದ ೨೫ ಮತ್ತು ೬ ರಿಂದ ೧೫ ವರ್ಷದವರು ಶಿಕ್ಷಣ ಪಡೆಯುತ್ತಿರುವುದರಲ್ಲಿ ಹಂತ ಹಂತವಾಗಿ ಏರಿಕೆಯಾಗುತ್ತಿರುವುದು ಕಂಡುಬರುತ್ತದೆ. ಪುರುಷರಲ್ಲಿ ೨೬ ರಿಂದ ೬೦ ವರ್ಷದೊಳಗಿನವರು ೧೩ ಜನ ಪ್ರಾಥಮಿಕ ಶಿಕ್ಷಣ ಪಡೆದಿದ್ದಾರೆ ೩ ಜನ ಎಸ್.ಎಸ್.ಎಲ್.ಸಿ. ತಲಾ ಒಬ್ಬರು, ಪಿ.ಯು.ಸಿ. ಮತ್ತು ಪದವಿ ಶಿಕ್ಷಣ ಪಡೆದದ್ದು ಒಬ್ಬರು, ಡಿಪ್ಲೊಮಾ ತಾಂತ್ರಿಕ ಶಿಕ್ಷಣ ಪಡೆದದ್ದು ಕಂಡುಬರುತ್ತದೆ.
ಸ್ತ್ರೀಯರಲ್ಲಿ ಕೇವಲ ೩ ಜನ ಕಂಡು ಬರುತ್ತಾರೆ. ಒಬ್ಬರು ಮಾತ್ರ ಎಸ್.ಎಸ್.ಎಲ್.ಸಿ. ಓದಿದ್ದಾರೆ. ೧೬ ರಿಂದ ೨೫ ವರ್ಷದೊಳಗಿನ ಪುರುಷರಲ್ಲಿ ೧೮ ಜನ ಪ್ರಾಥಮಿಕ ಹಾಗೂ ಮಾಧ್ಯಮಿಕ ಶಿಕ್ಷಣ ಪಡೆದಿದ್ದು, ಎಸ್.ಎಸ್.ಎಲ್.ಸಿ. ೩ ಜನ ಪಿ.ಯು.ಸಿ. ೧, ಪದವಿ ೧ ಮತ್ತು ಡಿಪ್ಲೋಮದಲ್ಲಿ ಒಬ್ಬರು ಶಿಕ್ಷಣ ಪಡೆದಿದ್ದಾರೆ. ಸ್ತ್ರೀಯರಲ್ಲಿ ಒಬ್ಬರು ಎಸ್.ಎಸ್.ಎಲ್.ಸಿ. ಇನ್ನೊಬ್ಬರು ಪಿ.ಯು.ಸಿ.ವರೆಗೆ ಶಿಕ್ಷಣ ಪಡೆದುಕೊಂಡಿದ್ದಾರೆ.
ಹೊಸಪೇಟೆ ತಾಲೂಕಿನ ಮರಿಯಮ್ಮನಹಳ್ಳಿ ಮತ್ತು ಕಂಪ್ಲಿ ಗ್ರಾಮಗಳಲ್ಲಿ ೫೧ ಕುಟುಂಬಗಳಲ್ಲಿ ಶೈಕ್ಷಣಿಕ ಸ್ಥಿತಿಗತಿಗಳನ್ನು ಗಮನಿಸಲಾಯಿತು. (ಕೋಷ್ಟಕ ೪ನ್ನು ಗಮನಿಸಿ) ಒಟ್ಟು ೨೪೪ ಜನಸಂಖ್ಯೆ ಹೊಂದಿದ ೫೧ ಕುಟುಂಬಗಳಲ್ಲಿ ೧೨೫ ಜನ ಗಂಡಸರು ೧೧೯ ಹೆಂಗಸರಿದ್ದು, ಇವರಲ್ಲಿ ಪ್ರಾಥಮಿಕ ಹಾಗೂ ಮಾಧ್ಯಮಿಕ ಶಿಕ್ಷಣ ಪಡೆದವರು ಮತ್ತು ಪಡೆಯುತ್ತಿರುವ ಪುರುಷರ ಸಂಖ್ಯೆ ೪೧ ಮಹಿಳೆಯರ ಸಂಖ್ಯೆ ೨೧ ಇರುವುದು ಕಂಡು ಬರುತ್ತದೆ. ಪುರುಷರಲ್ಲಿ ೩ಜನ ಎಸ್.ಎಸ್.ಎಲ್.ಸಿ. ೩ ಜನ ಪಿ.ಯು.ಸಿ. ೩ ಜನ ಪದವಿ ಶಿಕ್ಷಣ ಪಡೆದಿದ್ದಾರೆ. ಸ್ತ್ರೀಯರಲ್ಲಿ ಒಬ್ಬರು ಎಸ್.ಎಸ್.ಎಲ್.ಸಿ. ಒಬ್ಬರು ಪಿ.ಯು.ಸಿ. ಇನ್ನೊಬ್ಬರು ಪದವಿ ಶಿಕ್ಷಣ ಪಡೆದುಕೊಂಡಿದ್ದಾರೆ.
ಬಳ್ಳಾರಿ ಜಿಲ್ಲೆಯಲ್ಲಿ ನಾವು ಸಮೀಕ್ಷೆ ಮಾಡಿದ ಒಟ್ಟು ಕುಟುಂಬಗಳು ೩೩೨ ಒಟ್ಟು ಜನಸಂಖ್ಯೆ ೧೬೮೦ ಪುರುಷರು ೯೦೬ ಮಹಿಳೆಯರು ೮೭೪ ಇವರಲ್ಲಿ ಪ್ರಾಥಮಿಕ ಹಾಗೂ ಮಾಧ್ಯಮಿಕಿ ಶಿಕ್ಷಣ ಪಡೆದವರು ಒಟ್ಟು (ವಿದ್ಯಾರ್ಥಿಗಳನ್ನು ಸೇರಿಸಿಕೊಂಡು) ಪುರುಷರು ೨೧೦ ಮತ್ತು ಮಹಿಳೆಯರು ೧೦೮. ಎಸ್.ಎಸ್.ಎಲ್.ಸಿ. ವರೆಗೆ ಶಿಕ್ಷಣ ಪಡೆದ ಒಟ್ಟು ಪುರುಷರು ೨೩ ಮಹಿಳೆಯರು ೧೦, ಪಿ.ಯು.ಸಿ. ವರೆಗೆ ಶಿಕ್ಷಣ ಪೆಡದ ಪುರುಷರು ಒಟ್ಟು ೧೬ ಮಹಿಳೆಯರು ೫ ಪದವಿ ಪಡೆದ ಪುರುಷರು ೭ ಮಹಿಳೆ ೧ ಇಬ್ಬರು ಪುರುಷರು ಡಿಪ್ಲೋಮಾದಲ್ಲಿ ತಾಂತ್ರಿಕ ಪಡೆದಿದ್ದಾರೆ. ಒಟ್ಟು ಶಿಕ್ಷಣ ಪಡೆದವರ ಸಂಖ್ಯೆ ೩೮೨.
ಗೊಂದಲಿಗರು: ಅಧ್ಯಾಯ ೪ – ಸಮುದಾಯದ ಆರ್ಥಿಕತೆ (೪)
ಗುಲಬರ್ಗಾ ಜಿಲ್ಲೆ
ಗುಲಬರ್ಗಾ ನಗರದಲ್ಲಿ ಒಟ್ಟು ೧೧೮ ಕುಟುಂಬಗಳನ್ನು ಸಮೀಕ್ಷೆ ಮಾಡಲಾಗಿ ಇಲ್ಲಿ ಒಟ್ಟು ೪೬೧ ಜನಸಂಖ್ಯೆ ಕಂಡು ಬಂದಿದ್ದು ೨೩೫ ಜನ ಪುರುಷರು ಮತ್ತು ೨೨೬ ಮಹಿಳೆಯರು ಇರುವ ಬಗ್ಗೆ ಮಾಹಿತಿ ದೊರೆಯಿತು. ಗುಲುಬರ್ಗಾ ತಾಲೂಕಿನ ಗೊಂದಲಿಗರ ಹೆಚ್ಚು ಕುಟುಂಬಗಳನ್ನು ಹೊಂದಿದ ಬಾಲಗೇರಿ ಗ್ರಾಮವನ್ನು ಈ ಸಂದರ್ಭದಲ್ಲಿ ಸಮೀಕ್ಷೆ ಮಾಡಲಾಗಿ ಇಲ್ಲಿ ಒಟ್ಟು ೪೨ ಕುಟುಂಬಗಳ ಬಗ್ಗೆ ಮಹಾತಿ ದೊರೆತಿದ್ದು ಒಟ್ಟು ೧೬೧ ಜನಸಂಖ್ಯೆ ಇದ್ದು ೭೪ ಪುರುಷರು ಮತ್ತು ೮೭ ಜನ ಮಹಿಳೆಯರಿದ್ದಾರೆ. ಇವರ ಶೈಕ್ಷಣಿಕ ಸ್ಥಿತಿಗತಿಗಳ ವಿವರಗಳನ್ನು ಕೋಷ್ಟಕ ೫ನ್ನು ಗಮನಿಸಿ.
ಗುಲಬರ್ಗಾ ನಗರದಲ್ಲಿ ಒಂದು ಕಡೆ ನೆಲೆ ಕಂಡುಕೊಳ್ಳುತ್ತಿರುವ ಗೊಂದಲಿಗರು ತಮ್ಮಮಕ್ಕಳ ಶಿಕ್ಷಣದ ಬಗ್ಗೆ ಇತ್ತಿತ್ತಲಾಗಿ ಒಲವು ತೋರಿಸುತ್ತಿರುವುದು ಈ ಕೋಷ್ಟಕದಲ್ಲಿ ವಿವರಗಳನ್ನು ಗಮನಿಸಿದಾಗ ಕಂಡುಬರುತ್ತದೆ. ಈ ಜಿಲ್ಲೆಯ ನಗರ ಪ್ರದೇಶದಲ್ಲಿಯ ೦೬ ರಿಂದ ೧೫ ವರ್ಷದೊಳಗಿನ ೭೮ ಗಂಡು ಮಕ್ಕಳು ಮತ್ತು ೪೬ ಹೆಣ್ಣು ಮಕ್ಕಳು ಪ್ರಾಥಮಿಕ ಮತ್ತು ಪ್ರೌಢ ಶಿಕ್ಷಣ ಪಡೆಯುತ್ತಿರುವ ಬಗ್ಗೆ ಮಾಹಿತಿ ದೊರೆಯುತ್ತದೆ. ೧೬-೨೫ ವರ್ಷದೊಳಗಿನ ೩೨ ಪುರುಷರು ಮತ್ತು ೧೩ ಜನ ಮಹಿಳೆಯರು ಪ್ರಾಥಮಿಕ ಹಾಗೂ ಪ್ರೌಢ ಶಿಕ್ಷಣ ಪಡೆದಿದ್ದಾರೆ. ಇವರಲ್ಲಿ ಅರ್ಧಕ್ಕೆ ಶಾಲೆ ಬಿಟ್ಟವರ ಸಂಖ್ಯೆಯೂ ಸುಮಾರು ೫೦ ಕ್ಕೂ ಅಧಿಕವಾಗಿದೆ. ಚಿಕ್ಕ ವಯಸ್ಸಿನಲ್ಲಿಯೇ ದುಡಿತಕ್ಕೆ ಒಳಪಡಿಸುವುದರಿಂದ ಈ ಮಕ್ಕಳು ಹೆಚ್ಚಿನ ಶಿಕ್ಷಣ ಪಡೆಯಲಿಕ್ಕಾಗಲಿಲ್ಲ ಎಂದು ಪೋಷಕರು ಅಭಿಪ್ರಾಯ ಪಡುತ್ತಾರೆ. ಈ ವಯೋಮಿತಿಯಲ್ಲಿಯ ಎಸ್.ಎಸ್.ಎಲ್.ಸಿ ವರೆಗೆ ಓದಿದಗಂಡಸರ ಸಂಖ್ಯೆ ೧೫ ಮಹಿಳೆಯರು ೭ ಪಿ.ಯು.ಸಿ. ವರೆಗೆ ಶಿಕ್ಷಣ ಪಡೆದ ಗಂಡಸು ೮ ಜನರಿದ್ದು ೩ ಜನ ಮಹಿಳೆಯರು ಐ.ಟಿ.ಐ ದಲ್ಲಿ ಶಿಕ್ಷಣಪಡೆದುಕೊಂಡಿದ್ದಾರೆ. ೨೬ ರಿಂದ ೪೫ ವರ್ಷ ವಯೋಮಿತಿಯಲ್ಲಿ ಪ್ರಾಥಮಿಕ ಅಥವಾ ಮಾಧ್ಯಮಿಕ ಶಿಕ್ಷಣ ಪಡೆದ ಪುರುಷರ ಸಂಖ್ಯೆ ೨೮ ಇದ್ದು ಮಹಿಳೆಯರ ಸಂಖ್ಯೆ ಕೇವಲ ೩ ಎಸ್.ಎಸ್.ಎಲ್.ಸಿ. ವರೆಗೆ ಓದದ ಪುರುಷರು ೧೭ ಇದ್ದರೆ ಮಹಿಳೆ ಒಬ್ಬಳೇ ಇರುವುದು ಕಂಡು ಬರುತ್ತದೆ ಪುರುಷರಲ್ಲಿ ಪಿ.ಯು.ಸಿ. ಯಲ್ಲಿ ೯ ಜನ ಪದವಿಯಲ್ಲಿ ೩ ಜನ ಮತ್ತು ತಾಂತ್ರಿಕ ಶಿಕ್ಷಣದಲ್ಲಿ ಪದವಿ ಪಡೆದುಕೊಂಡವರು ಒಬ್ಬರು ಕಂಡು ಬಂದಿದ್ದಾರೆ.
೪೬ ರಿಂದ ೬೦ ವರ್ಷದೊಳಗಿನ ಪುರುಷರಲ್ಲಿ ೧೪ ಜನ ಪ್ರಾಥಮಿಕ ಅಥವಾ ಪ್ರೌಢ ೭ ಜನ ಎಸ್.ಎಸ್.ಎಲ್.ಸಿ. ೩ ಜನ ಪಿ.ಯು.ಸಿ. ಮತ್ತು ಒಬ್ಬರು ಪದವಿ ಶಿಕ್ಷಣ ಪಡೆದುಕೊಂಡಿದ್ದಾರೆ. ಈ ವಯೋಮಾನದ ಮಹಿಳೆಯರಲ್ಲಿ ಕೇವಲ ಒಬ್ಬಳು ಮಾತ್ರ ಪಿ.ಯು.ಸಿ.ವರೆಗೆ ಶಿಕ್ಷಣ ಪಡೆದುಕೊಂಡಿರುವ ಬಗ್ಗೆ ಮಾಹಿತಿ ದೊರೆಯುತ್ತದೆ.
ಆಳಂದ ತಾಲೂಕಿನ ಗ್ರಾಮಗಳಾದ ಮಾದನಹಿಪ್ಪರಣೆ, ಹಡಗಲಿ, ನೀರಗುಡಿ, ಚಲಗೇರಾ, ಕಲ್ಲಹಂಗರಣ, ಕರಿಅಂಬಣ, ಚಿಂಚನೂರು, ಸಾವಳಗಿ, ಜಾವಳ, ಮಟಕಿಪಟ್ಟಣ, ನಿಂಗದಹಳ್ಳಿ, ಬೆಳಗಮಿ, ಯಳಸಂಗಿ, ನರೋಣ, ನಿಂಬರಣ, ಧಂಗಾಪುರ ಮತ್ತು ಆಳಂದ ನಗರದ ಒಟ್ಟು ೧೫೭ ಕುಟುಂಬಗಳ ಸಮೀಕ್ಷೆ ಮಾಡಲಾಯಿತು. ಇಲ್ಲಿಯ ಒಟ್ಟು ಜನಸಂಖ್ಯೆ ೬೮೭ ಇದ್ದು ಇವರಲ್ಲಿ ೩೪೨ ಪುರುಷರು ೩೪೫ ಮಹಿಳೆಯರು ಇರುವುದು ಕಂಡು ಬರುತ್ತದೆ. ಗುಲಬರ್ಗಾ ನಗರಕ್ಕಿಂತಲೂ ಆಳಂದ ತಾಲೂಕಿನಲ್ಲಿ ವಾಸಿಸುತ್ತಿರುವ ಗೊಂದಲಿಗರ ಶೈಕ್ಷಣಿಕ ಸ್ಥಿತಿಗತಿಗಳು ಸ್ವಲ್ಪ ಉತ್ತಮವಾಗಿರುವುದು ಕಂಡುಬರುತ್ತದೆ. ಕೋಷ್ಟಕ ೬ನ್ನು ಗಮನಿಸಿ.
೬ರಿಂದ ೧೫ರ ವರೆಗಿನ ವಯೋಮಾನದ ಪ್ರಾಥಮಿಕ ಹಾಗೂ ಮಾಧ್ಯಮಿಕ ಶಿಕ್ಷಣ ಪಡೆಯುತ್ತಿರುವ ಗಂಡು ಮಕ್ಕಳ ಸಂಖ್ಯೆ ೯೦ ಇದುದ್ ಹೆಣ್ಣು ಮಕ್ಕಳ ಸಂಖ್ಯೆ ೫೦ ಇರುವುದನ್ನು ಕಾಣುತ್ತೇವೆ. ೨೩ ಜನ ಎಸ್.ಎಸ್.ಎಲ್.ಸಿ ೧೪, ಜನ ಪಿ.ಯು.ಸಿ ಮತ್ತು ಪ್ರೌಢ ಶಿಕ್ಷಣ ಪಡೆದಿದ್ದು ೧೦ ಜನ ಎಸ್.ಎಸ್.ಎಲ್.ಸಿ ಮತ್ತು ಒಬ್ಬರು ಪಿ.ಯು.ಸಿ. ಶಿಕ್ಷಣ ಪಡೆದಿದ್ದಾರೆ. ೨೬ ರಿಂದ ೪೫ ವರ್ಷ ವಯೋಮಾನದ ಪುರುಷರಲ್ಲಿ ೨೨ ಜನ ಪ್ರಾಥಮಿಕ ಅಥವಾ ಮಾಧ್ಯಮಿಕ ಶಿಕ್ಷಣದವರಾಗಿದ್ದು ೧೬ ಜನ ಎಸ್.ಎಸ್.ಎಲ್.ಸಿ ೧೪ ಜನ ಪಿ.ಯು.ಸಿ. ಇಬ್ಬರು ಸ್ನಾತಕ ಮತ್ತು ಒಬ್ಬರು ಐ.ಟಿ.ಐ.ದಲ್ಲಿ ಶಿಕ್ಷಣ ಪಡೆದಿದ್ದರೆ ಹೆಂಗಸರಲ್ಲಿ ೭ಜನ ಪ್ರಾಥಮಿಕ ಹಾಗೂ ಪ್ರೌಢ, ಇಬ್ಬರು ಎಸ್.ಎಸ್.ಎಲ್.ಸಿ ೬ ಜನ ಪಿ.ಯು.ಸಿ ವರೆಗೆ ಶಿಕ್ಷಣ ಪಡೆದಿದ್ದು ಕಂಡ ಬರುತ್ತದೆ. ೪೬ ರಿಂದ ೬೦ ವರ್ಷದ ಪುರುಷರಲ್ಲಿ ೧೯ ಜನ ಪ್ರಾಥಮಿಕ ಹಾಗೂ ಮಾಧ್ಯಮಿಕ ೯ ಜನ ಎಸ್.ಎಸ್.ಎಲ್.ಸಿ ಒಬ್ಬರು ಪಿ.ಯು.ಸಿ. ಮತ್ತೊಬ್ಬರು ಪದವಿ ಶಿಕ್ಷಣ ಪಡೆದಿದ್ದರೆ, ಮಹಿಳೆಯರಲ್ಲಿ ಇಬ್ಬರು ಪ್ರಾಥಮಿಕ ಒಬ್ಬರು ಎಸ್.ಎಸ್.ಎಲ್.ಸಿ ವರೆಗೆ ಶಿಕ್ಷಣ ಪಡೆದುಕೊಂಡಿದ್ದಾರೆ.
ಗುಲಬರ್ಗಾ ಜಿಲ್ಲೆಯಲ್ಲಿ ಸಮೀಕ್ಷೆಗೊಳಪಟ್ಟು ಒಟ್ಟು ೮೫೧ ಪುರುಷರಲ್ಲಿ ೨೬೭ ಪ್ರಾಥಮಿಕ ಅಥವಾ ಪ್ರೌಢ ಶಿಕ್ಷಣ (ವಿದ್ಯಾರ್ಥಿಗಳನ್ನು ಸೇರಿಸಿಕೊಂಡು) ಪಡೆದಿದ್ದಾರೆ. ಎಸ್.ಎಸ್.ಎಲ್.ಸಿ ವರೆಗೆ ಶಿಕ್ಷಣ ಪಡೆದವರ ಸಂಖ್ಯೆ ೮೭, ಪಿ.ಯು.ಸಿ. ವರೆಗೆ ಓದಿದವರ ಸಂಖ್ಯೆ ೪೯, ಪದವಿ ಶಿಕ್ಷಣ ಪಡೆದವರು, ೧೫ ತಾಂತ್ರಿಕ ಶಿಕ್ಷಣ (ಬಿಇ) ಪಡೆದವರು ಒಬ್ಬರು ೩ ಜನ ಸ್ನಾತಕ ಪದವಿ ಪಡೆದವರು ಮತ್ತು ಒಬ್ಬರು ಐ.ಟಿ.ಐ. ದಲ್ಲಿ ಶಿಕ್ಷಣ ಪಡೆದವರಾಗಿದ್ದಾರೆ.
ಒಟ್ಟು ೩೪೫ ಮಹಿಳೆಯರಲ್ಲಿ ೧೩೦ ಜನ ಪ್ರಾಥಮಿಕ ಅಥವಾ ಪ್ರೌಢ ಶಿಕ್ಷಣ ೨೧ ಜನ ಎಸ್.ಎಸ್.ಎಲ್.ಸಿ ೮ ಜನ ಪಿ.ಯು.ಸಿ ಮತ್ತು ೩ ಜನ ಐ.ಟಿ.ಐ.ದಲ್ಲಿ ಶಿಕ್ಷಣ ಪಡೆದಿದ್ದಾರೆ.
ಬೀದರ ಜಿಲ್ಲೆ
ಬೀದರ ನಗರದ ಒಟ್ಟು ೧೩ ಕುಟುಂಬಗಳಲ್ಲಿ ೬೫ ಜನಸಂಖ್ಯೆ ಇದ್ದು ಇದರಲ್ಲಿ ೩೬ ಪುರುಷರು ೨೯ ಮಹಿಳೆಯರಿದ್ದಾರೆ. ಬೀದರ ನಗರದಲ್ಲಿ ವಾಸಿಸುತ್ತಿರುವ ಗೊಂದಲಿಗರ ಶೈಕ್ಷಣಿಕ ಸ್ಥಿತಿಗತಿಗಳ ವಿವರಗಳನ್ನು ಕೋಷ್ಟಕ ಸಂಖ್ಯೆ ೭ರಲ್ಲಿ ಗಮನಿಸಿ.
೬ ರಿಂದ ೧೫ ವರ್ಷದ ಮಕ್ಕಳಲ್ಲಿ ೫ ಜನ ಗಂಡು ಮತ್ತು ೪ ಜನ ಹೆಣ್ಣು ಮಕ್ಕಳು ಪ್ರಾಥಮಿಕ ಹಾಗೂ ಪ್ರೌಢ ಶಿಕ್ಷಣ ಪಡೆಯುತ್ತಿದ್ದಾರೆ. ೧೬ ರಿಂದ ೨೫ ವರ್ಷದ ವಯೋಮಾನದ ಪುರುಷರಲ್ಲಿ ಒಬ್ಬರು ಮಾತ್ರ ಪ್ರಾಥಮಿಕ ಶಿಕ್ಷಣ ಪಡೆದಿದ್ದು ಇಬ್ಬರು ಎಸ್.ಎಸ್.ಎಲ್.ಸಿ ೩ ಜನ ಪಿ.ಯು.ಸಿ. ಒಬ್ಬರು ಡಿಪ್ಲೊಮಾ ಶಿಕ್ಷಣ ಪಡೆದಿದ್ದಾರೆ. ಮಹಿಳೆಯರಲ್ಲಿ ಒಬ್ಬರು ಎಸ್.ಎಸ್.ಎಲ್.ಸಿ ಒಬ್ಬರು ಪಿ.ಯು.ಸಿ. ಮತ್ತೊಬ್ಬರು ಪದವಿವರೆಗೆ ವಿದ್ಯಾಭ್ಯಾಸ ಮಾಡಿದ್ದಾರೆ. ೨೬ ರಿಂದ ೪೫ ವರ್ಷದ ಪುರುಷರದಲ್ಲಿ ಒಬ್ಬರು ಪ್ರಾಥಮಿಕ ಶಿಕ್ಷಣ, ೬ಜನ ಎಸ್.ಎಸ್.ಎಲ್.ಸಿ ೩ ಜನ ಪಿ.ಯು.ಸಿ. ೩ ಜನ ಪದವಿ ಒಬ್ಬರು ಬಿ.ಇ. (ತಾಂತ್ರಿಕ ಶಿಕ್ಷಣ), ಮತ್ತೊಬ್ಬರು ಸ್ನಾತಕ ಪದವಿ ಪಡೆದುಕೊಂಡಿದ್ದರೆ, ಮಹಿಳೆಯರಲ್ಲಿ ೪ ಜನ ಪ್ರಾಥಮಿಕ ಇಬ್ಬರು ಎಸ್.ಎಸ್.ಎಲ್.ಸಿ, ಪಿ.ಯು.ಸಿ.ಯಲ್ಲಿ ಇಬ್ಬರು ಹಾಗೂ ಬಿ.ಎ.ಎಂ.ಎಸ್. ಪವಿದ ಪಡೆದವರು ಒಬ್ಬರು ಇರುವುದು ಕಂಡು ಬರುತ್ತದೆ. ೪೬ ರಿಂದ ೬೦ರ ವಯೋಮಾನದವರಲ್ಲಿ ಇಬ್ಬರು ಪುರುಷಕರು ಪ್ರಾಥಮಿಕ ೪ ಜನ ಎಸ್.ಎಸ್.ಎಲ್.ಸಿ ಇಬ್ಬರು ಪಿ.ಯು.ಸಿ. ಒಬ್ಬರು ಪದವಿ ಇನ್ನೊಬ್ಬರು ಟಿ.ಸಿ. ಎಚ್. ಶಿಕ್ಷಣ ಪಡೆದಿದ್ದಾರೆ.
ಬೀದರ್ ಜಿಲ್ಲೆಯ ಬಾಲ್ಕಿ ತಾಲೂಕಿನ ಗ್ರಾಮಗಳಾದ ಬತಂಬ್ರಾ, ಬಡಸಗಾವಿ, ವಾರಟ್ಟಿ, ತೆಲಗಾವಿ, ಮೆಹರಕ, ಲಕನಗಾಂವ ಮತ್ತು ಬಾಲ್ಕಿ ನಗರದಲ್ಲಿ ಅರೆ ಅಲೆಮಾರಿಗಳಾಗಿ ವಾಸಿಸುತ್ತಿರುವ ಗೊಂದಲಿಗ ಸಮುದಾಯದ ಒಟ್ಟು ೬೧ ಕುಟುಂಬಗಳ ಸಮೀಕ್ಷೆ ಮಾಡಲಾಯಿತು. ಈ ಕುಟುಂಬಗಳ ಒಟ್ಟು ಜನಸಂಖ್ಯೆ ೨೩೯ ಇದ್ದು ಇದರಲ್ಲಿ ೧೩೧ ಪುರುಷರು, ಮತ್ತು ೧೦೮ ಜನ ಮಹಿಳೆಯರಿದ್ದಾರೆ. ಬೀದರ ನಗರದಲ್ಲಿರುವ ಗೊಂದಲಿಗರಿಗಿಂತ ಬಾಲ್ಕಿ ತಾಲೂಕಿನಲ್ಲಿ ವಾಸಿಸುತ್ತಿರುವ ಗೊಂದಲಿಗರು ಶೈಕ್ಷಣಿಕ ಪ್ರಗತಿ ಸಾಧಿಸುವಲ್ಲಿ ಅವರಿಗಿಂತ ಒಂದು ಹೆಜ್ಜೆ ಮುಂದಿದ್ದಾರೆ ಎಂಬುದನ್ನು ಕೋಷ್ಟಕ ಸಂಖ್ಯೆ ೯ನ್ನು ಗಮನಿಸಿ ತಿಳಿದುಕೊಳ್ಳಬಹುದಾಗಿದೆ.
ಬಾಲ್ಕಿ ತಾಲೂಕಿನಲ್ಲಿರುವ ೬ ರಿಂದ ೧೬ ವರ್ಷದ ೧೭ ಗಂಡು ಮಕ್ಕಲು ಮತ್ತು ೧೩ ಹೆಣ್ಣು ಮಕ್ಕಳೂ ಪ್ರಾಥಮಿಕ ಹಾಗೂ ಶಿಕ್ಷಣ ಪಡೆಯುತ್ತಿರುವ ಬಗ್ಗೆ ಗೋಚರಿಸುತ್ತದೆ. ೧೬ ರಿಂದ ೨೫ ವರ್ಷ ವಯಸ್ಸಿನ ಪುರುಷರಲ್ಲಿ ೬ಜನ ಪ್ರಾಥಮಿಕ ಹಾಗೂ ಮಾಧ್ಯಮಿಕ ೧೩ ಜನ ಎಸ್.ಎಸ್.ಎಲ್.ಸಿ ೧೦ ಜನ ಪಿ.ಯು.ಸಿ. ಇಬ್ಬರು ಪದವಿ ಮತ್ತು ಒಬ್ಬರು ಟಿ.ಸಿ.ಎಚ್. ಶಿಕ್ಷಣ ಪಡೆದ ಬಗ್ಗೆ ಮಾಹಿತಿ ದೊರೆಯುತ್ತದೆ. ಹೆಂಗಸರಲ್ಲಿ ೫ ಪ್ರಾಥಮಿಕ ಹಾಗೂ ಪ್ರೌಢ, ೩ ಜನ ಎಸ್.ಎಸ್.ಎಲ್.ಸಿ ಒಬ್ಬರು ಪಿ.ಯುಸಿ. ಪಡೆದ ಬಗ್ಗೆ ಕಾಣುತ್ತೇವೆ. ೨೬ ರಿಂದ ೪೫ ವಯೋಮಾನದ ಪುರುಷರಲ್ಲಿ ೧೦ ಜನ ಪ್ರಾಥಮಿಕ ಹಾಗೂ ಮಾಧ್ಯಮಿಕಿ, ೭ ಜನ ಎಸ್.ಎಸ್.ಎಲ್.ಸಿ ೩ ಜನ ಪಿ.ಯು.ಸಿ ೯ ಜನ ಪದವಿ ಇಬ್ಬರು ಬಿ.ಇ. ಒಬ್ಬರು ಬಿಡಿಎಸ್. ಮತ್ತೊಬ್ಬರು ಬಿ.ಎಡ್ ಪದವಿ ಪಡೆದ ಬಗ್ಗೆ ಮಾಹಿತ ದೊರೆಯುತ್ತದೆ. ಮಹಿಳೆಯರಲ್ಲಿ ೯ಜನ ಪ್ರಾಥಮಿಕ ಹಾಗೂ ಪ್ರೌಢ, ಒಬ್ಬರು ಎಸ್.ಎಸ್.ಎಲ್.ಸಿ, ೩ ಜನ ಪದವಿ ಮತ್ತು ಇಬ್ಬರು ಟಿ.ಸಿ.ಎಚ್ ಶಿಕ್ಷಣ ಪಡೆದಿದ್ದಾರೆ. ೪೬ ರಿಂದ ೬೦ ವಯೋಮಾನದ ಪುರುಷರಲ್ಲಿ ೪ ಜನ ಪ್ರಾಥಮಿಕ ಒಬ್ಬರು, ಎಸ್.ಎಸ್.ಎಲ್.ಸಿ ಇಬ್ಬರು ಪಿ.ಯು.ಸಿ. ಮತ್ತು ಇಬ್ಬರು ಪದವಿ ಶಿಕ್ಷಣ ಪಡೆದಿದ್ದಾರೆ. ಮಹಿಳೆಯರಲ್ಲಿ ಒಬ್ಬರು ಪ್ರಾಥಮಿಕ, ನಾಲ್ಕು ಜನ ಪದವಿ ಶಿಕ್ಷಣ ಹೊಂದಿದವರಾಗಿದ್ದಾರೆ.
ಬೀದರ ಜಿಲ್ಲೆಯ ಹುಮ್ನಾಬಾದ ತಾಲೂಕಿನ ಕಮಲಾಪುರ ಮತ್ತು ದುಮ್ಮಸೂರು ಗ್ರಾಮಗಳಲ್ಲಿರುವ ಗೊಂದಲಿಗರ ೭ ಕುಟುಂಬಗಳನ್ನು ಸಮೀಕ್ ಮಾಡಿದಾಗ ಅಲ್ಲಿ ಒಟ್ಟು ೩೨ ಜನ ಸಂಖ್ಯೆ ಇದ್ದು ೧೯ ಪುರುಷರು ಮತ್ತು ೧೩ ಮಹಿಳೆಯರಿರುವುದು ಕಂಡಿತು. ಅವರ ಶೈಕ್ಷಣಿಕ ವಿವರಗಳಿಗಾಗಿ ಕೋಷ್ಟಕ ೯ನ್ನು ಗಮನಿಸಿ. ಈ ಎರಡು ಗ್ರಾಮಗಳಲ್ಲಿ ೩ ಜನ ಪುರುಷರು ಮತ್ತು ೩ ಜನ ಮಹಿಳೆಯರು ಪದವಿ ಮತ್ತಿಬ್ಬರು ಸ್ನಾತಕ ಶಿಕ್ಷಣ, ಪಡೆದಿದ್ದು ಒಬ್ಬರು ಡಿ.ಟಿ.ಸಿ. ವಿದ್ಯಾಭ್ಯಾಸ ಮಾಡಿದ್ದಾರೆ. ೩ ಜನ ಪುರುಷರು ಮತ್ತು ಒಬ್ಬರು ಮಹಿಳೆ ಎಸ್.ಎಸ್.ಎಲ್.ಸಿ ವರೆಗೆ ವಿದ್ಯಾಭ್ಯಾಸ ಮಾಡಿದ್ದಾರೆ. ಪುರುಷರಲ್ಲಿ ಒಬ್ಬರು ಐ.ಟಿ.ಐ ಮಾಡಿದ್ದು ಗೋಚರಿಸುತ್ತದೆ.
ಔರಾದ ತಾಲೂಕಿನ ನಗರದಲ್ಲಿರುವ ಗೊಂದಲಿಗರ ೫ ಕುಟುಂಬಗಳಲ್ಲಿ ಒಟ್ಟು ೨೪ ಜನ ಸಂಖ್ಯೆ ಇದ್ದು, ಪುರುಷರು ೧೨ ಸ್ತ್ರೀಯರು ೧೨ ಇರುವುದನ್ನು ಕಾಣುತ್ತೇವೆ. ಗಂಡಸರ ಶೈಕ್ಷಣಿಕ ಸ್ಥಿತಿಗತಿಗಳಲ್ಲಿ ೪ ಜನ ಎಸ್.ಎಸ್.ಎಲ್.ಸಿ ಒಬ್ಬರು ಪಿ.ಯು.ಸಿ. ಒಬ್ಬರು ಪದವಿ ಮತ್ತೊಬ್ಬರು ಬಿ.ಎಡ್. ಶಿಕ್ಷಣ ಪಡೆದಿದ್ದಾರೆ. (ಕೋಷ್ಟಕ ೧೦ನ್ನು ಗಮನಿಸಿ) ಹೆಂಗಸರಲ್ಲಿ ಇಬ್ಬರು ಎಸ್.ಎಸ್.ಎಲ್.ಸಿ, ಒಬ್ಬರು ಟಿ.ಸಿ.ಎಚ್.ವರೆಗೆ ಶಿಕ್ಷಣ ಪಡೆದಿದ್ದಾರೆ.
ಬೀದರ್ ಜಿಲ್ಲೆಯ ಒಟ್ಟು ೧೯೮ ಪುರುಷರಲ್ಲಿ ಪ್ರಾಥಮಿಕ ಅಥವಾ ಪ್ರೌಢಶಿಕ್ಷಣ ಪಡೆದವರ ಸಂಖ್ಯೆ (ವಿದ್ಯಾರ್ಥಿಗಳನ್ನು ಸೇರಿಸಿ) ೫೦ ಎಸ್.ಎಸ್,ಎಲ್.ಸಿ. ೪೩ ಪಿಯು.ಸಿ. ಪಡೆದವರು ೨೪, ಪದವಿ ೨೧ ಸ್ನಾತಕ ಪದವಿ ೧, ಬಿ.ಇ. (ತಾಂತ್ರಿಕ ಶಿಕ್ಷಣ) ೩, ೩ ಬಿ.ಎಡ್ ೨, ಡಿಪ್ಲೋಮಾ ೧ಸ್ಬಿಡಿಎಸ್ (ವೈದ್ಯಕೀಯ ಶಿಕ್ಷಣ) ೧, ಟಿ.ಸಿ.ಎಚ್ ೧, ಮತ್ತು ಒಬ್ಬರು ಐ.ಟಿ.ಐ ದಲ್ಲಿ ಶಿಕ್ಷಣ ಪಡೆದಿದ್ದಾರೆ.
ಒಟ್ಟು ೧೬೯ ಮಹಿಳೆಯರಲ್ಲಿ ಪ್ರಾಥಮಿಕ ಮತ್ತು ಪ್ರೌಢ ಶಿಕ್ಷಣ ಪಡೆದವರ ಸಂಖ್ಯೆ ೪೦, ಎಸ್.ಎಸ್.ಎಲ್.ಸಿ. ೧೦, ಪಿ.ಯು.ಸಿ. ೫ ಪದವಿ ೧೧, ಸ್ನಾತಕ ಪದವಿ ೨, ಬಿ.ಎ.ಎಂ. ಎಸ್ ೧, ಟಿ.ಸಿ.ಎಚ್ ೪ ಮತ್ತು ಡಿ.ಟಿ.ಸಿ ಯಲ್ಲಿ ಒಬ್ಬು ಶಿಕ್ಷಣ ಪಡೆದಿದ್ದಾರೆ.
ಧಾರವಾಡ ಜಿಲ್ಲೆ
ಧಾರವಾಡ ಜಿಲ್ಲೆಯ ನವಲಗುಂದ ತಾಲೂಕಿನ ಅಣ್ಣಿಗೇರಿ ಮತ್ತು ನವಲಗುಂದ ನಗರವನ್ನು ಸಮೀಕ್ಷೆ ಮಾಡಿದಾಗ ನವಲಗುಂದದಲ್ಲಿ ೩೩ ಮತ್ತು ಅಣ್ಣಿಗೇರಿಯಲ್ಲಿ ೧೫ ಕುಟುಂಬಗಳು ವಾಸಿಸುತ್ತಿರುವುದು ಕಂಡು ಬಂದಿತು. ಇವರಲ್ಲಿ ಸುಮಾರು ೧೩ ಕುಟುಂಬಗಳು ಅಲೆಮಾರಿಗಳಾಗಿದ್ದು ಉಳಿದ ೮ ರಿಂದ ೧೦ ಕುಟುಂಬಗಳು ಅರೆ ಅಲೆಮಾರಿಗಲಾಗಿದ್ದು ಕಂಡು ಬಂದಿತು. ಈ ಎರಡು ಗ್ರಾಮಗಳಲ್ಲಿ ಒಟ್ಟು ೨೦೫ ಜನಸಂಖ್ಯೆ ಇದ್ದು ಇವರಲ್ಲಿ ೧೦೨ ಪುರುಷರು ಮತ್ತು ೧೦೩ ಮಹಿಳೆಯರಿರುವ ಬಗ್ಗೆ ಮಾಹಿತಿ ದೊರೆಯುತ್ತಿದೆ. ಅಣ್ಣಿಗೇರಿ ಗ್ರಾಮಕ್ಕಿಂತಲೂ ನವಲಗುಂದ ನಗರದಲ್ಲಿ ವಾಸಿಸುತ್ತಿರುವ ಗೊಂದಲಿಗರು ಶೈಕ್ಷಣಿಕ ಪ್ರಮಾಣ ಅಧಿಕವಾಗಿರುವುದು ಕಂಡು ಬರುತ್ತದೆ. ಧಾರವಾಡ ಜಿಲ್ಲೆಯ ನಾಗರಿಕ ಸಮುದಾಯ ಶಿಕ್ಷಣಕ್ಕಾಗಿ ಪಡುತ್ತಿರುವ ಶ್ರಮದ ಪ್ರಭಾವ ಈ ಗೊಂದಲಿಗರ ಮೇಲಾಗಿದ್ದು ತಮ್ಮ ಮಕ್ಕಳಿಗೆ ಕನಿಷ್ಠ ಪ್ರಮಾಣದಲ್ಲಾದರೂ ಶಿಕ್ಷಣ ಕೊಡಬೇಕು ಎಂಬ ನಿಲುವು ತಾಳಿದ್ದಾರೆ. ಆದರೆ ಆರ್ಥಿಕ ಸಮಸ್ಯೆಗಳ ಮತ್ತು ಅಲೆಮಾರಿತನದ ಬದುಕಿನಿಂದಾಗಿ ಅದು ಸಾಧ್ಯವಾಗುತ್ತಿಲ್ಲ ಎಂಬ ಕೊರಗೂ ಅವರನ್ನು ಕಾಡುತ್ತಿದೆ.
೬ ರಿಂದ ೧೫ ವರ್ಷದ ವಯಸ್ಸಿನ ೨೫ ಗಂಡು ಮತ್ತು ೧೩ ಹೆಣ್ಣು ಮಕ್ಕಳು ಪ್ರಾಥಮಿಕ ಹಾಗೂ ಮಾಧ್ಯಮಿಕ ಶಿಕ್ಷಣ ಪಡೆಯುತ್ತಿದ್ದಾರೆ. ೧೬ ರಿಂದ ೨೫ ವಯೋಮಾನದ ಪುರುಷರಲ್ಲಿ ೫ ಜನ ಪ್ರಾಥಮಿಕ ಇಬ್ಬರು ಎಸ್.ಎಸ್.ಎಲ್.ಸಿ. ೪ ಜನ ಪಿ.ಯು.ಸಿ ಒಬ್ಬರು ಪದವಿ ಶಿಕ್ಷಣ ಪಡೆದುಕೊಂಡಿದ್ದಾರೆ. ಮಹಿಳೆಯರಲ್ಲಿ ಪ್ರಾಥಮಿಕ ಶಿಕ್ಷಣ ಪಡೆದವರ ಸಂಖ್ಯೆ ೯, ಎಸ್.ಎಸ್.ಎಲ್.ಸಿ. ೫, ಪಿ.ಯು.ಸಿ. ೫ ಹಾಗೂ ಎಂ.ಬಿ.ಎದಲ್ಲಿ ಒಬ್ಬರು ಪದವಿ ಪಡೆದುಕೊಂಡಿದ್ದಾರೆ. ೨೬ ರಿಂದ ೪೫ ವಯೋಮಾನದ ೨೩ ಪುರುಷರು ಪ್ರಾಥಮಿಕ, ೬ಜನ ಎಸ್.ಎಸ್.ಎಲ್.ಸಿ. ಒಬ್ಬರು ಪಿ.ಯು.ಸಿ.ವರೆಗೆ ಶಿಕ್ಷಣ ಪಡೆದಿದ್ದಾರೆ. ೯ ಮಹಿಳೆಯರು ಪ್ರಾಥಮಿಕ ಶಿಕ್ಷಣ ಪಡೆದಿದ್ದಾರೆ. ೪೬ ರಿಂದ ೬೦ ವಯೋಮಾನದ ೯ ಪುರುಷರು ಒಬ್ಬರು ಮಹಿಳೆ ಪ್ರಾಥಮಿಕ ಶಿಕ್ಷಣ ಹೊಂದಿದ್ದಾರೆ. ಗೊಂದಲಿಗರ ಮಕ್ಕಳು ಮಾಧ್ಯಮಿಕ ಶಿಕ್ಷಣಕ್ಕೆ ಕಾಲಿಡುತ್ತಿರುವಾಗಲೇ ಅವರು ಮುಂದಿನ ಶಿಕ್ಷಣದಿಂದ ವಂಚಿತರಾಗುತ್ತಿದ್ದಾರೆ. ಸ್ಥಿತಿವಂತರು ಮಾತ್ರ ತಮ್ಮ ಮಕ್ಕಳಿಗೆ ಶಿಕ್ಷಣ ನೀಡುವಂತಾಗಿದೆ.
ಕೊಪ್ಪಳ ನಗರ
ಕೊಪ್ಪಳದ ಗಾಂಧಿನಗರದಲ್ಲಿ ವಾಸಿಸುತ್ತಿರುವ ೪೧ ಕುಟುಂಬಗಳ ಸಮೀಕ್ಷೆ ಮಾಡಿದಾಗ ಕಂಡು ಬಂದ ಶೈಕ್ಷಣಿಕ ಸ್ಥಿತಿಗತಿಗಳ ಚಿತ್ರವನ್ನು ಕೋಷ್ಠಕ ೧೫ರಲ್ಲಿ ಗಮನಿಸಿ, ಒಟ್ಟು ೨೫೪ ಜನ ಸಂಖ್ಯೆಯ ಗೊಂದಲಿಗರಲ್ಲಿ ೧೩೩ ಪುರುಷರು ಮತ್ತು ೧೨೧ ಮಹಿಳೆಯರಿದ್ದಾರೆ. ಶೈಕ್ಷಣಿಕವಾಗಿ ಹಿಂದುಳಿದ ಜಿಲ್ಲೆಯಾದ ಕೊಪ್ಪಳದಲ್ಲಿಯ ಗೊಂದಲಿಗರು ಬೇರೆ ಬೇರೆ ಸ್ಥಳಗಳಿಂದ ಈ ಜಿಲ್ಲಾ ಕೇಂದ್ರಕ್ಕೆ ವಲಸೆ ಬಂದಿದ್ದಾರೆ. ಸುಮಾರು ೧೦ ರಿಂದ ೧೫ ವರ್ಷದವರೆಗೆ ಈ ಪ್ರದೇಶದಲ್ಲಿ ವಾಸಿಸುತ್ತಿರುವವರು ತಮ್ಮ ಮಕ್ಕಳ ಶಿಕ್ಷಣದ ಬಗ್ಗೆ ಆಸಕ್ತಿ ಇಟ್ಟುಕೊಂಡಿರುವುದು ಕಂಡು ಬರುತ್ತದೆ. ಅಲೆಮಾರಿಗಳು ಮತ್ತು ಅರೆ ಅಲೆಮಾರಿಗಳು ಮಾತ್ರ ಶಿಕ್ಷಣದ ಬಗ್ಗೆ ಯೋಚನೆಯನ್ನೇ ಮಾಡುತ್ತಿಲ್ಲ. ಇವರಲ್ಲಿ ೬೦ ರಿಂದ ೧೫ ವರ್ಷದೊಳಗಿನ ಅನೇಕ ಮಕ್ಕಳು ಭಿಕ್ಷೆ ಬೇಡುವ ಕೆಲಸದಲ್ಲಿಯೇ ತೊಡಗಿಸಿಕೊಂಡಿದ್ದಾರೆ.
೪೬ ರಿಂದ ೬೦ ವರ್ಷದೊಳಗಿನವರು ಪಡೆದ ಶಿಕ್ಷಣಕ್ಕಿಂತ ೨೬ ರಿಂದ ೪೫, ೧೬ ರಿಂದ ೨೫ ಮತ್ತು ೬ ರಿಂದ ೧೫ ವರ್ಷದೊಳಗಿನವರ ಸಾಕ್ಷರತೆಯ ಪ್ರಮಾಣದಲ್ಲಿ ಹೆಚ್ಚಾಗುತ್ತಿರುವುದು ಕಂಡು ಬರುತ್ತದೆ. ೪೬ ರಿಂದ ೬೦ ವರ್ಷದ ವಯೋಮಾನದ ಪುರುಷರಲ್ಲಿ ಕೇವಲ ೧೩ ಜನ ಪ್ರಾಥಮಿಕ ಶಿಕ್ಷಣ ಪಡೆದಿದ್ದರೆ ಇದರ ಪ್ರಮಾಣ ೨೬ ರಿಂದ ೪೫ ವಯೋಮಿತಿಯಲ್ಲಿ ೧೬ಕ್ಕೂ ೧೫ ರಿಂದ ೨೫ರಲ್ಲಿ ೨೨ಕ್ಕೂ ೬ ರಿಂದ ೧೫ ವರೆಗಿನ ಪ್ರಮಾಣದಲ್ಲಿ ೪೩ಕ್ಕೆ ಏರಿಕೆಯಾಗಿರುವುದು ಕಂಡುಬರುತ್ತದೆ. ಮಹಿಳೆಯರಲ್ಲಿ ೬ ರಿಂದ ೧೫ ವರ್ಷದೊಳಿಗಿರುವರು೨೯, ೧೬ ರಿಂದ ೨೫ ವಯಸ್ಸಿನವರು ೧೫ ಮತ್ತು ೨೬ ರಿಂದ ೪೫ ವರ್ಷದೊಳಿಗಿನವರು ೬ ಜನ ಪ್ರಾಥಮಿಕ ಹಾಗೂ ಪ್ರೌಢ ಶಿಕ್ಷಣ ಪಡೆದುಕೊಂಡಿರುವುದು ತಿಳಿದು ಬರುತ್ತದೆ. ಮಾಧ್ಯಮಿಕ ಶಿಕ್ಷಣದ ನಂತರ ಇವರಲ್ಲಿ ಕಲಿಯುವಿಕೆಯ ಪ್ರಮಾಣ ತೀವ್ರವಾಗಿ ಕುಸಿಯುತ್ತಿರುವುದು ಕಂಡು ಬರುತ್ತದೆ. ೧೬ ರಿಂದ ೨೫ ವರ್ಷದ ಪುರುಷರಲ್ಲಿ ೪ ಜನ ಎಸ್.ಎಸ್.ಎಲ್.ಸಿ. ಒಬ್ಬರು ಪಿ.ಯು.ಸಿ. ಇಬ್ಬರು ಪದವಿ ಹಾಗೂ ಒಬ್ಬರು ಬಿ.ಇ. ಪದವಿ ಪಡೆದುಕೊಂಡಿದ್ದಾರೆ. ಮಹಿಳೆಯರಲ್ಲಿ ಇಬ್ಬರು ಎಸ್.ಎಸ್.ಎಲ್.ಸಿ. ವರೆಗೆ ಓದಿದ್ದು ಮತ್ತಿಬ್ಬರ ಐ.ಟಿ.ಐ ಮಾಡಿದ್ದಾರೆ. ೨೬ ರಿಂದ ೪೫ ವರ್ಷದ ಗಂಡಸರಲ್ಲಿ ತಲಾ ಮೂರು ಜನ ಎಸ್.ಎಸ್.ಎಲ್.ಸಿ. ಮತ್ತು ಪಿ.ಯು.ಸಿ. ವರೆಗೆ ಶಿಕ್ಷಣ ಪಡೆದಿದ್ದಾರೆ. ಕೊಪ್ಪಳ ಜಿಲ್ಲೆಯ ಗ್ರಾಮಾಂತರ ಪ್ರದೇಶದಲ್ಲಿ ವಾಸಿಸುತ್ತಿರುವ ಗೊಂದಲಿಗರ ಸಾಕ್ಷರತೆಯ ಪ್ರಮಾಣ ಅತ್ಯಂತ ಕಡಿಮೆ ಇರುವುದು ಕಂಡುಬರುತ್ತದೆ.
ಗದಗ ಜಿಲ್ಲೆ.
ಗದಗ ಜಿಲ್ಲೆಯ ಮುಂಡರಗಿಯ ನಗರ ಪ್ರದೇಶದಲ್ಲಿ ಗೊಂದಲಿಗರ ೫೭ ಕುಟುಂಬಗಲು ಟೆಂಟ್ ಹಾಕಿಕೊಂಡಿರುವ ಮನೆಗಳಲ್ಲಿ ವಾಸಮಾಡುತ್ತಿವೆ. ಇಲ್ಲಿಯ ಒಟ್ಟು ಸನಸಂಖ್ಯೆ ೩೦೮ ಇದ್ದು ೧೭೪ ಗಂಡಸರು ಮತ್ತು ೧೩೪ ಹೆಂಗಸರು ಇರುವುದು ಕಂಡು ಬರುತ್ತದೆ. ಇವರ ಶೈಕ್ಷಣಿಕ ವಿವರಗಳಿಗಾಗಿ ಕೋಷ್ಠಕ ೧೬ರನ್ನು ಗಮನಿಸಿ ಸಂಖ್ಯಾ ದೃಷ್ಟಿಯಿಂದ ಸಾಕ್ಷರತೆಯ ಪ್ರಮಾಣ ಇವರಲ್ಲಿ ಅತೀ ಕಡಿಮೆ ಇರುವುದು ಗೋಚರಿಸುತ್ತದೆ. ೬ ರಿಂದ ೧೫ ವರ್ಷದ ೩೩ ಗಂಡು ಮತ್ತು ೧೫ ಹೆಣ್ಣು ಮಕ್ಕಳು ಪ್ರಾಥಮಿಕ ಹಾಗೂ ಮಾಧ್ಯಮಿಕ ಶಿಕ್ಷಣ ಪಡೆಯುತ್ತಿದ್ದಾರೆ. ಮಾಧ್ಯಮಿಕ ಶಿಕ್ಷಣದಲ್ಲಿಯೇ ಶಾಲೆ ಬಿಡುವ ಅದರಲ್ಲಿಯೂ ಹೆಣ್ಣು ಮಕ್ಕಳ ಪ್ರಮಾಣ ಅಧಿಕವಾಗಿರುವುದು ಕಂಡು ಬರುತ್ತದೆ. ೧೬ ರಿಂದ ೨೫ ವರ್ಷದೊಳಗಿನ ಗಂಡಸರಲ್ಲಿ ೨೩ ಜನ ಪ್ರಾಥಮಿಕ ಹಾಗೂ ಪ್ರೌಢ, ೩ ಎಸ್.ಎಸ್.ಎಲ್.ಸಿ., ಪಿ.ಯು.ಸಿಯಲ್ಲಿ ಐವರು, ಪದವಿ ಶಿಕ್ಷಣದಲ್ಲಿ ಒಬ್ಬರು ಮತ್ತು ಬಿ.ಎಡ್ ಪದವಿಯಲ್ಲಿ ಒಬ್ಬರು ಇರುವುದು ಕಂಡು ಬರುತ್ತದೆ. ಈ ವಯೋಮಾನದ ಹೆಣ್ಣು ಮಕ್ಕಳ ಶಿಕ್ಷಣವನ್ನು ಗಮನಿಸಿದಾಗ ಕೇವಲ ಇಬ್ಬರು ಪ್ರಾಥಮಿಕ ಹಾಗೂ ಒಬ್ಬರು ಎಸ್.ಎಸ್.ಎಲ್.ಸಿ. ವರೆಗೆ ಓದಿದವರು ಕಾಣುತ್ತಾರೆ. ೪೬ ರಿಂದ ೬೦ ವರ್ಷದ ಮಿತಿಯಲ್ಲಿ ೧೩ ಜನ ಗಂಡಸರು ಪ್ರಾಥಮಿಕ ಮತ್ತು ಎಸ್.ಎಸ್.ಎಲ್.ಸಿ.ವರೆಗೆ ಶಿಕ್ಷಣ ಪಡೆದವರಿದ್ದಾರೆ. ೪೬ ರಿಂದ ೬೦ ವಯೋಮಾನದ ೯ ಪುರುಷರು ಒಬ್ಬರು ಮಹಿಳೇ ಪ್ರಾಥಮಿಕ ಶಿಕ್ಷಣ ಹೊಂದಿದ್ದಾರೆ. ಗೊಂದಲಿಗರ ಮಕ್ಕಳು ಮಾಧ್ಯಮಿಕ ಶಿಕ್ಷಣಕ್ಕೆ ಕಾಲಿಡುತ್ತಿರುವಾಗಲೇ ಅವರು ಮುಂದಿನ ಶಿಕ್ಷಣದಿಂದ ವಂಚಿತರಾಗುತ್ತಿದ್ದಾರೆ. ಸ್ಥಿತಿವಂತರು ಮಾತ್ರ ತಮ್ಮ ಮಕ್ಕಳಿಗೆ ಶಿಕ್ಷಣ ನೀಡುವಂತಾಗಿದೆ.
ಹಾವೇರಿ ಜಿಲ್ಲೆ
ಹಾವೇರಿ ಜಿಲ್ಲೆಯ ಹಾನಗಲ್ಲ ನಗರದಲ್ಲಿ ಭಿಕ್ಷಾಟನೆ ಮತ್ತು ವಿವಿಧ ವೃತ್ತಿಗಳ ಮೂಲಕ ಬದುಕುತ್ತಿರುವ ೩೩ ಗೊಂದಲಿಗರ ಕುಟುಂಬಗಳ ಸಮೀಕ್ ಮಾಡಿದಾಗ ಅಲ್ಲಿ ಒಟ್ಟು ೧೧೧ ಜನಸಂಖ್ಯೆ ಇದ್ದು ಇದರಲ್ಲಿ ೫೪ ಪುರುಷರು ಮತ್ತು ೫೭ ಮಹಿಳೆಯರಿರುವುದು ಕಂಡು ಬಂದಿದೆ. ಇವರ ಶೈಕ್ಷಣಿಕ ವಿವರಗಳನ್ನು ಕೋಷ್ಠಕ ೧೭ರಲ್ಲಿ ಗಮನಿಸಿ, ೬ ರಿಂದ ೧೫ ವರ್ಷದೊಳಗಿನ ೧೦ ಗಂಡು ಮತ್ತು ೮ ಹೆಣ್ಣು ಮಕ್ಕಳು ಪ್ರಾಥಮಿಕ ಹಾಗೂ ಮಾಧ್ಯಮಿಕ ಶಿಕ್ಷಣ ಪಡೆಯುತ್ತಿದ್ದರೆ ೧೬ ರಿಂದ ೨೫ ವರ್ಷದೊಳಗಿನ ಗಂಡಸರಲ್ಲಿ ೬ ಜನ ಪ್ರಾಥಮಿಕ ಹಾಗೂ ಮಾಧ್ಯಮಿಕ ಒಬ್ಬರು ಎಸ್.ಎಸ್.ಎಲ್.ಸಿ. ವರೆಗೆ, ಮತ್ತೊಬ್ಬರು ಡಿಪ್ಲೊಮಾದಲ್ಲಿ ಶಿಕ್ಷಣ ಪಡೆದಿದ್ದಾರೆ. ಹೆಂಗಸರಲ್ಲಿ ನಾಲ್ಕು ಪ್ರಾಥಮಿಕ ಹಾಗೂ ಒಬ್ಬರು ಡಿಪ್ಲೊಮಾದಲ್ಲಿ ಶಿಕ್ಷಣ ಪಡೆದಿದ್ದಾರೆ. ಹೆಂಗಸರಲ್ಲಿ ನಾಲ್ಕು ಪ್ರಾಥಮಿಕ ಹಾಗೂ ಒಬ್ಬರು ಎಸ್‌ಎಸ್.ಎಲ್.ಸಿ ವರೆಗೆ ಓದಿದ್ದಾರೆ. ೨೬ ರಿಂದ ೪೫ ವಯೋಮಿತಿಯಲ್ಲಿಯ ೧೦ ಗಂಡಸರು ಪ್ರಾಥಮಿಕ ಹಾಗೂ ಪ್ರೌಢ ಶಿಕ್ಷಣವನ್ನು, ತಲಾ ಇಬ್ಬರು ಎಸ್.ಎಸ್.ಎಲ್.ಸಿ. ಮತ್ತು ಪಿ.ಯು.ಸಿ. ವರೆಗೆ ಓದಿದ್ದರೆ ಹೆಂಗಸರಲ್ಲಿ ನಾಲ್ವರು ಮಾತ್ರ ಪ್ರಾಥಮಿಕ ಶಿಕ್ಷಣ ಹೊಂದಿದವರಾಗಿದ್ದಾರೆ. ೪೬ ರಿಂದ ೬೦ ವರ್ಷದೊಳಗಿನ ೮ ಜನ ಗಂಡಸರು ಪ್ರಥಮಿಕ ಶಿಕ್ಷಣ ಪಡೆದಿದ್ದಾರೆ.
ಹಾನಗಲ್ಲ ತಾಲೂಕಿನ ಶಿರಗೋಡ, ತಿಳುವಳ್ಳಿ ಮತ್ತು ಚಿಕ್ಕಾಂಶಿ ಹೊಸೂರು ಗ್ರಾಮಗಳಲ್ಲಿರುವ ಒಟ್ಟು ೩೧ ಕುಟುಂಬಗಳ ಶೈಕ್ಷಣಿಕ ವಿವರಗಳನ್ನು ಸಂಗ್ರಹಿಸಲಾಯಿತು (ಕೋಷ್ಟಕ ೧೮ನ್ನು ಗಮನಿಸಿ) ೧೦೫ ಜನ ಗಂಡಸರಿರುವ ಈ ಗ್ರಾಮಗಳಲ್ಲಿ ೬ ರಿಂದ ೧೫ ವರ್ಷದವರಲ್ಲಿ ೨೭ ಜನ ಪ್ರಾಥಮಿಕ ಹಾಗೂ ಪ್ರೌಢ ಶಿಕ್ಷಣದ ಹಂತದಲ್ಲಿದ್ದಾರೆ. ೧೬ ರಿಂದ ೨೫ ವರ್ಷದವರಲ್ಲಿ ೪ ಜನ ಪ್ರಾಥಮಿಕ ಇಬ್ಬರು ಎಸ್.ಎಸ್.ಎಲ್.ಸಿ ಮತ್ತೊಬ್ಬರು ಪಿ.ಯು.ಸಿ. ವರೆಗೆ, ೨೬ ರಿಂದ ೪೫ ವರ್ಷದ ಪುರುಷರಲ್ಲಿ ೧೩ ಜನ ಪ್ರಾಥಮಿಕ ಹಾಗೂ ಮಾಧ್ಯಮಿಕ ೭ ಜನ ಎಸ್.ಎಸ್.ಎಲ್.ಸಿ., ಇಬ್ಬರು ಪಿ.ಯು.ಸಿ. ಮತ್ತೊಬ್ಬರು ಟಿ.ಸಿ.ಎಚ್. ಶಿಕ್ಷಣ ಪಡೆದವರಿದ್ದಾರೆ. ಒಟ್ಟು ೯೪ ಜನ ಮಹಿಳೆಯರಲ್ಲಿ ೬ ರಿಂದ ೧೫ ವರ್ಷದ ೨೦ ಮಕ್ಕಳು ಪ್ರಾಥಮಿಕ ಹಾಗೂ ಪ್ರೌಢ, ೧೬ ರಿಂದ ೨೫ ವಯಸ್ಸಿನಲ್ಲಿ ೪ ಜನ ಪ್ರಾಥಮಿಕ ಹಾಗೂ ಒಬ್ಬರು ಎಸ್.ಎಸ್.ಎಲ್.ಸಿ. ೨೬ ರಿಂದ ೪೫ ವರ್ಷದವರಲ್ಲಿ ಇಬ್ಬರೂ ಹಾಗೂ ೪೬ ರಿಂದ ೬೦ರ ವಯೋಮಿತಿಯ ಒಬ್ಬರು ಪ್ರಾಥಮಿಕ ಶಿಕ್ಷಣ ಹೊಂದಿದ್ದಾರೆ.
ಸವದತ್ತಿ ತಾಲೂಕಿನ ದೂಪದಾಳ ಮತ್ತು ಉಗರಗೋಳ ಗ್ರಾಮದಲ್ಲಿರುವ ೩೫ ಕುಟುಂಬಗಳನ್ನು ಸಮೀಕ್ಷೆ ಮಾಡಲಾಗಿ ಇಲ್ಲಿ ಒಟ್ಟು ೧೨೮ ಜನಸಂಖ್ಯೆ ಕಂಡು ಇದರಲ್ಲಿ ೭೩ ಗಂಡಸರು ಹಾಗೂ ೫೫ ಹೆಂಗಸರು ಇದ್ದಾರೆ. ಅವರ ಶೈಕ್ಷಣಿಕ ವಿವರಗಳ ಬಗ್ಗೆ ಕೋಷ್ಟಕ ೨೧ನ್ನು ಗಮನಿಸಿ. ಕೂಲಿ, ಪಾತ್ರೆ ವ್ಯಾಪಾರ, ಕವದಿ ಹೊಲಿಯುವ ವೃತ್ತಿಯನ್ನು ಅವಲಂಬಿಸಿರುವ ಈ ಕುಟುಂಬಗಳಲ್ಲಿ ೬ ರಿಂದ ೧೫ ವರ್ಷದ ೧೯ ಗಂಡು ಮತ್ತು ೧೧ ಹೆಣ್ಣು ಮಕ್ಕಳು ಪ್ರಾಥಮಿಕ ಹಾಗೂ ಮಾಧ್ಯಮಿಕ ಶಿಕ್ಷಣ ಪಡೆಯುತ್ತಿದ್ದಾರೆ. ೧೬ ರಿಂದ ೨೫ ವರ್ಷದ ಗಂಡಸರಲ್ಲಿ ೪ ಜನ ಪ್ರಾಥಮಿಕ, ಇಬ್ಬರು ಎಸ್.ಎಸ್.ಎಲ್.ಸಿ. ೪ ಜನ ಪಿ.ಯು.ಸಿ ಮತ್ತು ಇಬ್ಬರು ಪದವಿ ಶಿಕ್ಷಣ ಹೊಂದಿದ್ದಾರೆ. ಹೆಂಗಸರಲ್ಲಿ ೪ ಪ್ರಾಥಮಿಕ, ಇಬ್ಬರು ಎಸ್.ಎಸ್.ಎಲ್.ಸಿ. ಓದಿದ್ದಾರೆ. ೨೬ ರಿಂದ ೪೫ ವರ್ಷದೊಳಗಿನ ಪುರುಷರಲ್ಲಿ ೧೨ ಜನ ಪ್ರಾಥಮಿಕ ಹಾಗೂ ಮಾಧ್ಯಮಿಕ, ೩ ಜನ ಎಸ್.ಎಸ್.ಎಲ್.ಸಿ. ಇಬ್ಬರು ಪಿ.ಯು.ಸಿ. ಪಡೆದಿದ್ದರೆ ೬ ಮಹಿಳೆಯರು ಪ್ರಾಥಮಿಕ ಶಿಕ್ಷಣ ಪೂರೈಸಿದ್ದಾರೆ. ೪೬ ರಿಂದ ೬೦ ವರ್ಷದ ಮೂವರು ಪುರುಷರು ಪ್ರಾಥಮಿಕ ಶಿಕ್ಷಣ ಹೊಂದಿರದವರಾಗಿದ್ದಾರೆ.
ರಾಮದುರ್ಗ ತಾಲೂಕಿನ ಕಟಕೋಳ ಮತ್ತು ಸುರೇಬಾನ ಗ್ರಾಮಗಳ ೧೫ ಕುಟುಂಬಗಳ ಸಮೀಕ್ಷೆ ಮಾಡಲಾಗಿ ಅಲ್ಲಿ ಒಟ್ಟು ೬೧ ಜನಸಂಖ್ಯೆ ಇದ್ದು ಇದರಲ್ಲಿ ೩೭ ಗಂಡು ಮತ್ತು ೧೮ ಹೆಣ್ಣು ಮಕ್ಕಳಿರುವುದು ಕಂಡು ಬಂದಿದೆ. ಈ ಗ್ರಾಮಗಳ ಶೈಕ್ಷಣಿಕ ವಿವರಗಳಿಗಾಗಿ ಕೋಷ್ಟಕ ೨೨ನ್ನು ಗಮನಿಸಿ. ಈ ಗ್ರಾಮಗಳಲ್ಲಿ ಕೂಲಿ ಮತ್ತು ಕವದಿ ಹೊಲಿಯುವುದೇ ಪ್ರಮುಖ ವೃತ್ತಿಯಾಗಿದೆ. ಅಕ್ಷರಸ್ತರ ಸಂಖ್ಯೆ ಅದರಲ್ಲೂ ಮಹಿಳೆಯರಲ್ಲಿ ತೀರ ಕಡಿಮೆ ಇರುವುದು ಕಂಡುಬರುತ್ತದೆ. ೬೧ ಪುರುಷರಿರುವ ಈ ಗ್ರಾಮಗಳಲ್ಲಿ ೬ ರಿಂದ ೧೫ ರವರೆಗೆ ಇಬ್ಬರು ೨೫ ವಯಸ್ಸಿನ ಒಬ್ಬರು, ಪ್ರಾಥಮಿಕ, ಮೂವರು ಎಸ್.ಎಸ್.ಎಲ್.ಸಿ. ಇಬ್ಬರು ಪಿ.ಯು.ಸಿ. ಒಬ್ಬರು ಪದವಿ ಪಡೆದಿದ್ದಾರೆ. ೨೬ರಿಂದ ೪೫ ವಯೋಮಿತಿಯಲ್ಲಿ ೨ ಪ್ರಾಥಮಿಕ ಒಬ್ಬರು ಎಸ್.ಎಸ್.ಎಲ್.ಸಿ. ೫ ಜನ ಪಿ.ಯು.ಸಿ. ಹಾಗೂ ಒಬ್ಬರು ಪದವಿ ಹೊಂದಿದವರಾಗಿದ್ದಾರೆ. ೪೬ ರಿಂದ ೬೦ರ ವಯೋಮಾನದಲ್ಲಿ ೩ ಜನ ಪ್ರಾಥಮಿಕ ಶಿಕ್ಷಣ ಪೂರೈಸಿರುವುದು ಕಂಡು ಬರುತ್ತದೆ. ೧೮ ಮಹಿಳೆಯರಲ್ಲಿ ೧೬ ರಿಂದ ೨೫ ವಯಸ್ಸಿನ ಒಬ್ಬರು ಪ್ರಾಥಮಿಕ ಮತ್ತು ೨೬ ರಿಂದ ೪೫ ವರ್ಷದ ಒಬ್ಬರು ಎಸ್.ಎಸ್.ಎಲ್.ಸಿ. ವರೆಗೆ ಶಿಕ್ಷಣ ಪಡೆದಿದ್ದಾರೆ.
ಶಿವಮೊಗ್ಗ ಜಿಲ್ಲೆ
ಶಿವಮೊಗ್ಗ ನಗರದಲ್ಲಿ ವಾಸಿಸುತ್ತಿರುವ ೮೭ ಕುಟುಂಬಗಳನ್ನು ಸಮೀಕ್ಷೆಗೆ ಒಳಪಡಿಸಲಾಯಿತು. ಇಲ್ಲಿ ವಾಸಿಸುತ್ತಿರುವ ಗೊಂದಲಿಗರೂ ಸಹ ಉದ್ಯೋಗಗಳನ್ನು ಹುಡುಕಿಕೊಂಡು ವಲಸೆ ಬಂದದ್ದು ಕಂಡು ಬರುತ್ತದೆ. ಪಾತ್ರೆ ವ್ಯಾಪಾರ, ಕೂಲಿ, ಜ್ಯೋತಿಷ್ಯ, ಕವದಿ ಹೊಲೆಯುವ, ಭಿಕ್ಷೆ ಬೇಡುವ, ಬುಡಬುಡಕೆ ಮತ್ತಿತರ ಅನೇಕ ವೃತ್ತಿಗಳಲ್ಲಿ ತೊಡಗಿಸಿಕೊಂಡಿರುವ ಗೊಂದಲಿಗರ ಒಟ್ಟು ಜನಸಂಖ್ಯೆ ೩೭೩ ಇದ್ದು ಇದರಲ್ಲಿ ೨೦೦ ಗಂಡಸರು ೧೭೩ ಹೆಂಗಸರು ಇರುವುದನ್ನು ಕಾಣುತ್ತೇವೆ. ಸುಮಾರು ಎರಡು ದಶಕಗಳಿಂದ ಇಲ್ಲಿಯೇ ವಾಸ್ತವ್ಯ ಹೂಡಿಕೊಂಡಿರುವ ಗೊಂದಲಿಗರಲ್ಲಿಯ ಸಾಕ್ಷರತೆಯ ಪ್ರಮಾಣ ಇತರೆ ಅರೆ ಅಲೆಮಾರಿಗಳಿಗಿಂತ ಉತ್ತಮವಾಗಿದೆ. ಕೋಷ್ಟಕ ಸಂಖ್ಯೆ ೨೩ರನ್ನು ಗಮನಿಸಿ.
ಸುಮಾರು ಒಂದು ದಶಕದಿಂದೀಚೆಗೆ ನಗರ ಮತ್ತು ಗ್ರಾಮೀಣ ಪ್ರದೇಶಗಳಲ್ಲಿ ವಾಸಿಸುತ್ತಿರುವ ಗೊಂದಲಿಗರಲ್ಲಿ ಶಿಕ್ಷಣದ ಬಗ್ಗೆ ಜಾಗೃತಿ ಮೂಡುತ್ತಿದೆ. ಕರ್ನಾಟಕ ಸರ್ಕಾರದ ಬಿಸಿ ಊಟದ ಕಾರ್ಯಕ್ರಮದ ಪ್ರಭಾವದಿಂದಲೂ ಗೊಂದಲಿಗರ ಮಕ್ಕಳೂ ಶಿಕ್ಷಣ ಪಡೆಯಲು ಅನುಕೂಲವಾದಂತಾಗಿದೆ. ಒಂದು ಹೊತ್ತಿನ ಊಟಕ್ಕಾಗಿ ಪರದಾಡುತ್ತಿದ್ದ ಗೊಂದಲಿಗರಲ್ಲಿ ಕೆಲವರು, ಮಕ್ಕಳ ಒಂದು ಊಟ ಹೊರಗೆ ಹೋಗುತ್ತದೆ ಎಂದು ಭಾವಿಸಿಕೊಂಡು ಮಕ್ಕಳನ್ನು ಶಾಲೆಗೆ ಕಳುಹಿಸುತ್ತಿದ್ದಾರೆ.
ಶಿವಮೊಗ್ಗ ನಗರದಲ್ಲಿ ೬ ರಿಂದ ೧೫ ವರ್ಷದ ೩೬ ಗಂಡು ಮತ್ತು ೨೮ ಹೆಣ್ಣು ಮಕ್ಕಳು ಪ್ರಾಥಮಿಕ ಹಾಗೂ ಮಾಧ್ಯಮಿಕ ತರಗತಿಗಳಲ್ಲಿ ಶಿಕ್ಷಣ ಪಡೆಯುತ್ತಿದ್ದಾರೆ. ೧೬ ರಿಂದ ೨೫ ವಯೋಮಿತಿಯಲ್ಲಿರುವ ೧೪ ಗಂಡಸರು ಪ್ರಾಥಮಿಕ ಹಾಗೂ ಪ್ರೌಢ, ೭ ಜನ ಎಸ್.ಎಸ್.ಎಲ್.ಸಿ. ವರೆಗೆ ವಿದ್ಯಾಭ್ಯಾಸದಲ್ಲಿ ಕಂಡು ಬಂದರೆ ಹೆಂಗಸರಲ್ಲಿ ೫ ಜನ ಪ್ರಾಥಮಿಕ ಹಾಗೂ ಮಾಧ್ಯಮಿಕ, ೬ ಜನ, ಎಸ್.ಎಸ್.ಎಲ್.ಸಿ. ಯಲ್ಲಿ ಒಬ್ಬರು ಪಿ.ಯು.ಸಿ.ವರೆಗೆ ವಿದ್ಯಾಭ್ಯಾಸ ಹೊಂದಿದವರಾಗಿದ್ದಾರೆ. ೨೬ ರಿಂದ ೪೫ ವರ್ಷದ ೨೬ ಜನ ಗಂಸರು ಪ್ರಾಥಮಿಕ ಹಾಗೂ ಪ್ರೌಢ, ಪಿ.ಯು.ಸಿ. ಯಲ್ಲಿ ೪ ಹಾಗೂ ಪ್ರೌಢ ಹಾಗೂ ಎಸ್.ಎಸ್.ಎಲ್.ಸಿ.ಯಲ್ಲಿ ಇಬ್ಬರು ಸಾಕ್ಷರರಾಗಿದ್ದಾರೆ. ೪೬ ರಿಂದ ೬೦ ವರ್ಷದೊಳಗಿನ ೧೪ ಪುರುಷರು ಮತ್ತು ೧೦ ಮಹಿಳೆಯರು ಪ್ರಾಥಮಿಕ ಹಾಗೂ ಪ್ರೌಢ ಮತ್ತು ಒಬ್ಬರು ಎಸ್.ಎಸ್.ಎಲ್.ಸಿ.ಯಲ್ಲಿ ಶಿಕ್ಷಣ ಪಡೆದಿದ್ದಾರೆ.
ಶಿವಮೊಗ್ಗ ಜಿಲ್ಲೆಯ ಸಾಗರ ಪ್ರದೇಶದಲ್ಲಿ ಒಟ್ಟು ಗೊಂದಲಿಗರ ಜನಸಂಖ್ಯೆ ೨೦೯ ಇದ್ದು ಇದರಲ್ಲಿ ೧೦೮ ಗಂಡಸರು ಮತ್ತು ೧೦೧ ಹೆಂಗಸರಿದ್ದಾರೆ. ಒಟ್ಟು ೪೬ ಕುಟುಂಬಗಳಿವೆ. ಇಲ್ಲಿಯ ಶೈಕ್ಷಣಿಕ ಸ್ಥಿತಿಗತಿಗಳ ವಿವರಗಳಿಗಾಗಿ ಕೋಷ್ಟಕ ಸಂಖ್ಯೆ ೨೪ನ್ನು ಗಮನಿಸಿ. ೬ ರಿಂದ ೧೫ ವರ್ಷದೊಳಗಿನ ೧೮ ಗಂಡು ಮತ್ತು ೨೦ ಹೆಣ್ಣು ಮಕ್ಕಳು. ೧೬ ರಿಂದ ೨೫ ವರ್ಷದ ೯ ಗಂಡು ಮತ್ತು ೪ ಹೆಣ್ಣು, ೨೬ ರಿಂದ ೪೫ ವರ್ಷದ ೨೫ ಗಂಡು ೧೩ ಹೆಣ್ಣು ಮತ್ತು ೪೬ ರಿಂದ ೬೦ ವರ್ಷದ ೬ ಗಂಡು ಮತ್ತು ೨ ಹೆಣ್ಣು ಪ್ರಾಥಮಿಕ ಹಾಗೂ ಪ್ರೌಢ ಶಿಕ್ಷಣ ಪಡೆದುಕೊಂಡಿರುವ ಬಗ್ಗೆ ಮಾಹಿತಿ ದೊರೆಯುತ್ತದೆ. (ವಿದ್ಯಾರ್ಥಿಗಳನ್ನು ಸೇರಿಸಿಕೊಂಡು) ೧೬ ರಿಂದ ೨೬ ವರ್ಷದ ಪುರುಷರಲ್ಲಿ ೮ ಜನ ಎಸ್.ಎಸ್.ಎಲ್.ಸಿ. ೬ ಜನ ಪಿ.ಯು.ಸಿ. ಒಬ್ಬರು ಪದವಿ ಇನ್ನೊಬ್ಬರು ಡಿಪ್ಲೋಮಾ ಪಡೆದಿದ್ದರೆ ಹೆಂಗಸರಲ್ಲಿ ೪೩ ಎಸ್.ಎಸ್.ಎಲ್.ಸಿ. ಒಬ್ಬರು ಪಿ.ಯು.ಸಿ ಶಿಕ್ಷಣದವರಿದ್ದಾರೆ.
ಸಾಗರ ತಾಲೂಕು ಆನಂದಪುರದಲ್ಲಿ ಒಟ್ಟು ೨೪ ಕುಟುಂಬಗಳ ಮಾಹಿತಿ ಪಡೆಯಲಾಗಿದ್ದು ಇಲ್ಲಿಯ ಒಟ್ಟು ಜನಸಂಖ್ಯೆ ೯೮. ಗಂಡಸರು ೫೦ ಹೆಂಗಸರು ೪೮. ಆನಂದಪುರದಲ್ಲಿಯ ಗೊಂದಲಿಗರ ಶೈಕ್ಷಣಿಕ ವಿವರಗಳನ್ನು ಕೋಷ್ಠಕ ೨೫ ರಲ್ಲಿ ನೋಡಿ. ೫೦ ಜನ ಪುರುಷರನ್ನು ಹೊಂದಿದ ಈ ಗ್ರಾಮದಲ್ಲಿ ೬ ರಿಂದ ೧೫ ವರ್ಷದ ೧೩, ೧೬ ರಿಂದ ೨೫ ವಯಸ್ಸಿನ ೪, ೨೬ ರಿಂದ ೪೫ರ ವಯಸ್ಸಿನ ೪, ಹೀಗೆ ಒಟ್ಟು ೨೧ ಜನರು ಪ್ರಾಥಮಿಕ ಹಾಗೂ ಪ್ರೌಢ ಶಿಕ್ಷಣ ಪಡೆದುಕೊಂಡಿದ್ದಾರೆ. ಒಟ್ಟು ೪೮ ಮಹಿಳೆಯರಲ್ಲಿ ೬ ರಿಂದ ೧೫ ವರ್ಷದ ೧೨, ೧೬ ರಿಂದ ೨೫ರ ೫, ೨೬ ರಿಂದ ೪೫ರ ೩, ೪೬ ರಿಂದ ೬೦ ಒಬ್ಬ ಮಹಿಳೆ ಹೀಗೆ ಒಟ್ಟು ೨೧ ಮಹಿಳೆಯರು ಪ್ರಾಥಮಿಕ ಹಾಗೂ ಪ್ರೌಢ ಶಿಕ್ಷಣ ಪಡೆದಿರುವ ಬಗ್ಗೆ ಮಾಹಿತಿ ದೊರೆಯುತ್ತದೆ. ೧೬ ರಿಂದ ೨೫ ವಯಸ್ಸಿನ ಪುರುಷರಲ್ಲಿ ಇಬ್ಬರು ಹಾಗೂ ಮಹಿಳೆಯರಲ್ಲಿ ಒಬ್ಬರು ಎಸ್.ಎಸ್.ಎಲ್.ಸಿ. ವರೆಗೆ ಇನ್ನೊಬ್ಬರು ಟಿ.ಸಿ.ಎಚ್. ಪಡೆದ ಬಗ್ಗೆ ವಿವರವಿದೆ. ೨೬ ರಿಂದ ೪೫ ವರ್ಷದೊಳಗಿನ ಒಬ್ಬ ಪುರುಷ ಎಸ್.ಎಸ್.ಎಲ್.ಸಿ ಓದಿದ್ದಾರೆ.
ಶಿವಮೊಗ್ಗ ಜಿಲ್ಲೆಯ ಸೊರಬ ತಾಲೂಕಿನ ಚಿತ್ರದಹಳ್ಳಿ ಮತ್ತು ಮಳಲಿ ಗ್ರಾಮಗಳನ್ನು ಸಮೀಕ್ಷೆ ಮಾಡಿದಾಗ ಒಟ್ಟು ೮೫ ಕುಟುಂಬಗಳನ್ನು ಸಂದರ್ಶಿಸಿದ್ದು ಇಲ್ಲಿ ೩೨೮ ಜನಸಂಖ್ಯೆ ಇದ್ದು ಇದರಲ್ಲಿ ೧೭೬ ಗಂಡಸರು ಮತ್ತು ೧೫೨ ಹೆಂಗಸರು ಇರುವುದು ಕಂಡು ಬರುತ್ತದೆ. ಈ ಎರಡು ಗ್ರಾಮದಲ್ಲಿ ವಾಸಿಸುವ ಗೊಂದಲಿಗರು ಕೃಷಿ ಕೂಲಿ, ಕವದಿ ಹೊಲಿಯುವ, ಪಾತ್ರೆ ವ್ಯಾಪಾರ, ಮತ್ತು ಪಾರಂಪರಿಕ ಭಿಕ್ಷಾಟನೆ ಮಾಡುತ್ತಿರುವ ಬಗ್ಗೆ ತಿಳಿಯುತ್ತದೆ. ಇವರ ಶೈಕ್ಷಣಿಕ ವಿವರಗಳ ಬಗ್ಗೆ ಕೋಷ್ಟಕ ೨೬ನ್ನು ಗಮನಿಸಿ. ಈ ಗ್ರಾಮಗಳಲ್ಲಿಯ ೬ ರಿಂದ ೧೫ ವರ್ಷದೊಳಗಿನ ೩೮ ಗಂಡು ಮತ್ತು ೧೬ ಹೆಣ್ಣು ಮಕ್ಕಳು ಪ್ರಾಥಮಿಕ ಹಾಗೂ ಮಾಧ್ಯಮಿಕ ಶಿಕ್ಷಣ ಪಡೆಯುತ್ತಿರುವುದು ಕಂಡು ಬರುತ್ತದೆ. ೧೬ ರಿಂದ ೨೫ ವರ್ಷದೊಳಗಿನ ೩೩ ಗಂಡಸರು ೧೯ ಹೆಂಗಸರು ಪ್ರಾಥಮಿಕ ಹಾಗೂ ಮಾಧ್ಯಮಿಕ ಶಿಕ್ಷಣ ಪಡೆದಿದ್ದು ಈ ವಯೋಮಾನದ ಗಂಡಸರಲ್ಲಿ ೪ ಜನ ಎಸ್.ಎಸ್.ಎಲ್.ಸಿ. ಇಬ್ಬರು ಪಿ.ಯು.ಸಿ. ಒಬ್ಬರು ಪದವಿ ಪಡೆದುಕೊಂಡಿದ್ದಾರೆ. ಹೆಂಗಸರಲ್ಲಿ ಮೂವರು ಪಿ.ಯು.ಸಿ. ಒಬ್ಬರು ಪದವಿ ಶಿಕ್ಷಣ ಪಡೆದಿದ್ದಾರೆ. ೨೬ ರಿಂದ ೪೫ ವರ್ಷದ ಗಂಡಸರಲ್ಲಿ ೩೧ ಜನ ಪ್ರಾಥಮಿಕ ಹಾಗೂ ಮಾಧ್ಯಮಿಕ, ೭ ಜನ ಎಸ್.ಎಸ್.ಎಲ್.ಸಿ. ಹಾಗೂ ಒಬ್ಬರು ಪದವಿ ಪಡೆದಿದ್ದಾರೆ. ೪೬ ರಿಂದ ೬೦ ವಯೋಮಾನದ ೧೨ ಪುರುಷರು ಪ್ರಾಥಮಿಕ ಹಾಗೂ ಮಾಧ್ಯಮಿಕ, ತಲಾ ಒಬ್ಬರು ಎಸ್.ಎಸ್.ಎಲ್.ಸಿ. ಹಾಗೂ ಪಿ.ಯು.ಸಿ. ಇಬ್ಬರು ಪದವಿ ಶಿಕ್ಷಣ ಪಡೆದಿದ್ದರೆ ಹೆಂಗಸರಲ್ಲಿ ೯ ಮಹಿಳೆಯರು ಪ್ರಾಥಮಿಕ ಹಾಗೂ ಮಾಧ್ಯಮಿಕ, ಎಸ್.ಎಸ್.ಎಲ್.ಸಿ. ಹಾಗೂ ಪಿ.ಯು.ಸಿ ಯಲ್ಲಿ ತಲಾ ಹಾಗೂ ಪದವಿಯಲ್ಲಿ ಇಬ್ಬರು ಶಿಕ್ಷಣ ಪಡೆದಿದ್ದಾರೆ.
ಶಿವಮೊಗ್ಗ ಜಿಲ್ಲೆಯ ಶಿಕಾರಿಪುರ ನಗರ ಪ್ರೇದಶದಲ್ಲಿ ಒಟ್ಟು ೬೮ ಕುಟುಂಬಗಳ ಸಮೀಕ್ಷೆ ಮಾಡಿದಾಗ ಅಲ್ಲಿಯ ಒಟ್ಟು ಜನಸಂಖ್ಯೆ ೨೮೬ ಕಂಡುಬಂದಿದೆ. ಇದರಲ್ಲಿ ೧೫೧ ಗಂಡಸರು ಹಾಗೂ ೧೩೫ ಹೆಂಗಸರು ಇದ್ದಾರೆ. ಈ ಪ್ರದೇಶದಗೊಂದಲಿಗರ ಶೈಕ್ಷಣಿಕ ಸ್ಥಿತಿಗತಿಗಳ ಬಗ್ಗೆ ಕೋಷ್ಟಕ ೨೭ನ್ನು ಗಮನಿಸಿ ೬ ರಿಂದ ೧೫ ವರ್ಷದ ೩೧ ಗಂಡು ಮತ್ತು ೩೮ ಹೆಣ್ಣು ಮಕ್ಕಳು ಪ್ರಾಥಮಿಕ ಹಾಗೂ ಮಾಧ್ಯಮಿಕ ಶಿಕ್ಷಣ ಪಡೆಯುತ್ತಿದ್ದಾರೆ. ೧೬ ರಿಂದ ೨೫ ವರ್ಷದ ಪುರುಷರಲ್ಲಿ ೯ ಪ್ರಾತಮಿಕ ಹಾಗೂ ಮಾಧ್ಯಮಿಕ, ೭ ಎಸ್.ಎಸ್.ಎಲ್.ಸಿ. ಇಬ್ಬರು ಪಿ.ಯು.ಸಿ. ವರೆಗೆ ಶಿಕ್ಷಣ ಪಡೆದಿದ್ದರೆ ಹೆಂಗಸರಲ್ಲಿ ೯ ಜನ ಪ್ರಾಥಮಿಕ ಹಾಗೂ ಮಾಧ್ಯಮಿಕ ೫ ಎಸ್.ಎಸ್.ಎಲ್.ಸಿ. ಹಾಗೂ ಒಬ್ಬರು ಪಿ.ಯು.ಸಿ. ವರೆಗೆ ವಿದ್ಯಾಭ್ಯಾಸ ಮಾಡಿದವರಿದ್ದಾರೆ. ೨೬ ರಿಂದ ೪೫ ವರ್ಷ ವಯೋಮಾನದ ಪುರುಷರಲ್ಲಿ ೧೮ ಜನ ಪ್ರಾತಮಿಕ ಹಾಗೂ ಮಾಧ್ಯಮಿಕ, ೪ ಎಸ್.ಎಸ್.ಎಲ್.ಸಿ. ಒಬ್ಬರು ಪಿ.ಯು.ಸಿ ಇಬ್ಬರು ಬಿಎಡ್ ಪದವಿ ಪಡೆದಿದ್ದರೆ ಹೆಂಗಸರಲ್ಲಿ ೫ ಜನ ಪ್ರಾಥಮಿಕ ಹಾಗೂ ಮಾಧ್ಯಮಿಕ ಮತ್ತು ಪಿಯುಸಿಯಲ್ಲಿ ಒಬ್ಬರು ಶೈಕ್ಷಣಿಕ ಅರ್ಹತೆ ಹೊಂದಿದ್ದಾರೆ. ೪೬ ರಿಂದ ೬೦ ವರ್ಷದ ಪುರುಷರಲ್ಲಿ ೭ ಪ್ರಾಥಮಿಕ ಹಾಗೂ ಒಬ್ಬರು ಎಸಿ.ಎಸ್.ಎಲ್.ಸಿ. ಓದಿದ್ದರೆ ಹೆಂಗಸರಲ್ಲಿ ಇಬ್ಬರು ಪ್ರಾಥಮಿಕ ಶಿಕ್ಷಣ ಹೊಂದಿದ್ದಾರೆ.
ಶಿಕಾರಿಪುರ ತಾಲ್ಲೂಕಿನ ಅಮಟಿಕೊಪ್ಪ, ಹರಗುವಾಳು, ತೊಗಸಿ ಮತ್ತು ಸಂಡ ಗ್ರಾಮದಲ್ಲಿರುವ ಒಟ್ಟು ೧೦೯ ಕುಟುಂಬಗಳ ಸಮೀಕ್ಷೆ ಮಾಡಿದಾಗ ಅಲ್ಲಿ ಒಟ್ಟು ೫೦೧ ಜನಸಂಖ್ಯೆ ಇದ್ದು ಅದರಲ್ಲಿ ೨೪೧ ಗಂಡಸರು ೨೬೦ ಹೆಂಗಸರು ಇರುವುದು ಕಂಡುಬಂದಿತು. ಈ ಗ್ರಾಮಗಳ ಶೈಕ್ಷಣಿಕ ವಿವರಗಳಿಗಾಗಿ ಕೋಷ್ಟಕ ೨೮ನ್ನು ಗಮನಿಸಿ. ಈ ಗ್ರಾಮಗಳಲ್ಲಿ ೬ ರಿಂದ ೧೫ ವರ್ಷದ ೫೬ ಗಂಡು ಮತ್ತು ೩೭ ಹೆಣ್ಣು ಮಕ್ಕಳು ಪ್ರಾಥಮಿಕ ಹಾಗೂ ಮಾಧ್ಯಮಿಕ ಶಿಕ್ಷಣ ಪಡೆಯುತ್ತಿದ್ದಾರೆ. ೧೬ ರಿಂದ ೨೫ರ ವೋಯಮಾನದ ಗಂಡಸರಲ್ಲಿ ೩೦ ಜನ ಪ್ರಾಥಮಿಕ ಹಾಗೂ ಮಾಧ್ಯಮಿಕ ೯, ಎಸ್.ಎಸ್.ಎಲ್.ಸಿ. ಇಬ್ಬರು ಪಿ.ಯು.ಸಿ. ಹಾಗೂ ಒಬ್ಬರು ಪದವಿ ಪಡೆದುಕೊಂಡಿದ್ದಾರೆ. ಹೆಂಗಸರಲ್ಲಿ ೧೨ ಜನ ಪ್ರಾಥಮಿಕ ಹಾಗೂ ಮಾಧ್ಯಿಕ ೫ ಎಸ್.ಎಸ್.ಎಲ್.ಸಿ. ಹಾಗೂ ಇಬ್ಬರು ಪದವಿ ಶಿಕ್ಷಣ ಹೊಂದಿದ್ದಾರೆ. ೨೬ ರಿಂದ ೪೫ ವರ್ಷದ ಗಂಡಸರಲ್ಲಿ ೩೫ ಜನ ಪ್ರಥಮಿಕ ಹಾಗೂ ಮಾಧ್ಯಮಿಕ ೬ ಜನ ಎಸ್.ಎಸ್.ಎಲ್.ಸಿ. ೩ ಪಿ.ಯು.ಸಿ. ೮ ಜನ ಪದವಿ ಪಡೆದುಕೊಂಡಿದ್ದಾರೆ. ಮಹಿಳೆಯರಲ್ಲಿ ೧೦ ಜನ ಪ್ರಾಥಮಿಕ ಹಾಗೂ ಮಾಧ್ಯಮಿಕ ಹಾಗೂ ಒಬ್ಬರು ಎಸ್.ಎಸ್.ಎಲ್.ಸಿ. ಯವರೆಗೆ ವಿದ್ಯಾಭ್ಯಾಸ ಮಾಡಿದ್ದಾರೆ. ೪೬ ರಿಂದ ೬೦ ವರ್ಷದ ಪುರುಷರಲ್ಲಿ ೧೯ ಜನ ಪುರುಷರು ಪ್ರಾಥಮಿಕ ಹಾಗೂ ಮಾಧ್ಯಮಿಕ ಒಬ್ಬರು ಎಸ್.ಎಸ್.ಎಲ್.ಸಿ. ಇನ್ನೊಬ್ಬರು ಪದವಿ ಪಡೆದುಕೊಂಡಿದ್ದಾರೆ. ಹೆಂಗಸರಲ್ಲಿ ೮ ಜನ ಪ್ರಾಥಮಿಕ ಹಾಗೂ ಮಾಧ್ಯಮಿಕ ಶಿಕ್ಷಣ ಹೊಂದಿದವರಾಗಿದ್ದಾರೆ.
ಶಿವಮೊಗ್ಗ ಜಿಲ್ಲೆಯಲ್ಲಿ ವಾಸಿಸುತ್ತಿರುವ ಗೊಂದಲಿಗರು ಶೈಕ್ಷಣಿಕವಾಗಿ ಪ್ರಗತಿಯನ್ನು ಸಾಧಿಸಲು ಹಂತ ಹಂತವಾಗಿ ಪ್ರಯತ್ನಿಸುತ್ತಿರುವ ಚಿತ್ರಣಕಂಡುಬರುತ್ತದೆ.
ಗೊಂದಲಿಗರು: ಅಧ್ಯಾಯ ೪ – ಸಮುದಾಯದ ಆರ್ಥಿಕತೆ (೫)
ಚಿಕ್ಕಮಗಳೂರು ಜಿಲ್ಲೆ
ಚಿಕ್ಕಮಗಳೂರು ಜಿಲ್ಲೆಯ ತರಿಕೇರಿಯ ೭ ಕುಟುಂಬಗಳಲ್ಲಿ ಒಟ್ಟು ೩೫ ಜನಸಂಖ್ಯೆ ಇದ್ದು ಇದರಲ್ಲಿ ೧೬ ಗಂಡಸರು ಮತ್ತು ೧೭ ಹೆಂಗಸರು ಇರುವುದು ಕಂಡು ಬರುತ್ತದೆ. ಇವರ ಶೈಕ್ಷಣಿಕ ವಿವರಗಳ ಬಗ್ಗೆ ಕೋಷ್ಟಕ ೨೯ನ್ನು ಗಮನಿಸಿ. ೬ ರಿಂದ ೧೫ ವರ್ಷದ ೨ ಗಂಡು ಹಾಗೂ ೩ ಹೆಣ್ಣು ಮಕ್ಕಳು ಪ್ರಾಥಮಿಕ ಶಿಕ್ಷಣ ಪಡೆಯುತ್ತಿದ್ದರೆ ೧೬ ರಿಂದ ೨೫ ವರ್ಷದ ಪುರುಷರಲ್ಲಿ ಇಬ್ಬರು ಪಿ.ಯು.ಸಿ ಮತ್ತೊಬ್ಬರು ಪದವಿ ಪಡೆದುಕೊಂಡಿದ್ದು ಹೆಂಗಸರಲ್ಲಿ ಒಬ್ಬರು ಪಿ.ಯು.ಸಿ. ಪಡೆದುಕೊಂಡಿದ್ದಾರೆ. ೨೬ ರಿಂದ ೪೫ ವರ್ಷದ ವಯೋಮಿತಿ ಗಂಡಸರಲ್ಲಿ ಒಬ್ಬರು ಪ್ರಾಥಮಿಕ ಹಾಗೂ ಇಬ್ಬರು ಎಸ್.ಎಸ್.ಎಲ್.ಸಿ. ವರೆಗೆ ೪೬ ರಿಂದ ೬೦ ವರ್ಷದ ಇಬ್ಬರು ಪಿ.ಯು.ಸಿ. ವರೆಗೆ ಓದಿಕೊಂಡಿದ್ದಾರೆ. ೪೬ ರಿಂದ ೬೦ ವರ್ಷದ ಇಬ್ಬರು ಪುರುಷರು ಪ್ರಾಥಮಿಕ ಹಾಗೂ ಒಬ್ಬರು ಪದವಿ ಶಿಕ್ಷಣ ಪಡೆದುಕೊಂಡಿದ್ದಾ. ಹೆಂಗಸರಲ್ಲಿ ಒಬ್ಬರು ಪ್ರಾಥಮಿಕ ಶಿಕ್ಷಣ ಪೂರೈಸಿದ್ದು ಕಂಡುಬರುತ್ತದೆ.
ಕಾರವಾರ ಜಿಲ್ಲೆ
ಕಾರವಾರ ನಗರ ಪ್ರದೇಶದಲ್ಲಿ ೧೬ ಕುಟುಂಬಗಳ ಸಮೀಕ್ಷೆ ಮಾಡಲಾಗಿದ್ದು ಒಟ್ಟು ಜನ ಸಂಖ್ಯೆ ೮೨ ಇದ್ದು ಇದರಲ್ಲಿ ೪೯ ಗಂಡಸರು ಹಾಗೂ ೩೩ ಹೆಂಗಸರು ಇರುವುದು ಕಂಡು ಬರುತ್ತದೆ. ಕಾರವಾರ ನಗರದ ಶೈಕ್ಷಣಿಕ ವಿವರಗಳಿಗಾಗಿ ಕೋಷ್ಟಕ ೩೦ನ್ ಗಮನಿಸಿ. ಕಾರವಾರಕ್ಕೆ ಕೂಲಿ ಆಳುಗಳಾಗಿ ಉತ್ತರ ಕರ್ನಾಟಕದ ಅನೇಕ ಪ್ರದೇಶಗಳಿಂದ ಇಲ್ಲಿ ವಲಸೆ ಬಂದಿದ್ದಾರೆ. ಇತ್ತೀಚಿನ ದಿನಗಳಲ್ಲಿ ತಮ್ಮ ಮಕ್ಕಳನ್ನು ಶಾಲೆಗೆ ಸೇರಿಸಲು ಆರಂಭಿಸಿದ್ದಾರೆ. ೬ ರಿಂದ ೧೫ ವರ್ಷದ ೨೧ ಗಂಡು ಹಾಗೂ ೬ ಹೆಣ್ಣು ಮಕ್ಕಳು ಪ್ರಾಥಮಿಕ ಹಾಗೂ ಮಾಧ್ಯಮಿಕ ಶಿಕ್ಷಣ ಪಡೆಯುತ್ತಿದ್ದಾರೆ. ೧೬ ರಿಂದ ೨೫ ವರ್ಷದ ಪುರುಷರಲ್ಲಿ ೩ ಜನ ಪ್ರಾಥಮಿಕ ೪ ಎಸ್.ಎಸ್.ಎಲ್.ಸಿ. ೪ ಪಿ.ಯು.ಸಿ. ಹಾಗೂ ೩ ಪದವಿ ಶಿಕ್ಷಣ ಪಡೆದಿದ್ದರೆ, ಹೆಂಗಸರಲ್ಲಿ ೪ ಪ್ರಾಥಮಿಕ, ಹಾಗೂ ಒಬ್ಬರು ಪಿ.ಯು.ಸಿ. ವರೆಗೆ ಓದಿಕೊಂಡ ಬಗ್ಗೆ ತಿಳಿಯುತ್ತದೆ. ೨೬ ರಿಂದ ೪೫ ವರ್ಷದ ಪುರುಷರಲ್ಲಿ ಒಬ್ಬರು ಪ್ರಾಥಮಿಕ ಮಹಿಳೆಯರಲ್ಲಿ ಒಬ್ಬರು ಎಸ್.ಎಸ್.ಎಲ್.ಸಿ. ಹಾಗೂ ಇಬ್ಬರು ಪಿ.ಯು.ಸಿ. ವರೆಗೆ ಶಿಕ್ಷಣ ಹೊಂದಿದವರಾಗಿದ್ದಾರೆ.
ಕಾರವಾರ ಜಿಲ್ಲೆ ಯಲ್ಲಾಪುರ ನಗರ ಪ್ರದೇಶದಲ್ಲಿ ಗೊಂದಲಿಗರ ೩೩ ಕುಟುಂಬಗಳ ಸಮೀಕ್ಷೆ ಮಾಡಲಾಗಿದ್ದು ಒಟ್ಟು ಜನಸಂಖ್ಯೆ ೧೫೪ ಇದ್ದು ಇದರಲ್ಲಿ ೭೬ ಗಂಡಸರು ೭೮ ಮಹಿಳೆಯರಿದ್ದಾರೆ. ಯಲ್ಲಾಪುರ ನಗರದ ಗೊಂದಲಿಗರ ಶೈಕ್ಷಣಿಕ ವಿವರಗಳ ಬಗ್ಗೆ ಕೋಷ್ಟಕ ೩೧ ನ್ನು ಗಮನಿಸಿ ೬ ರಿಂದ ೧೫ ವರ್ಷದ ೧೮ ಗಂಡು ೧೬ ಹೆಣ್ಣು ಮಕ್ಕಳು ಪ್ರಾಥಮಿಕ ಹಾಗೂ ಮಾಧ್ಯಮಿಕ ಶಿಕ್ಷಣ ಪಡೆಯುತ್ತಿದ್ದಾರೆ. ೧೬ ರಿಂದ ೨೫ ವರ್ಷಧ ಪುರುಷರಲ್ಲಿ ೭ ಜನ ಪ್ರಾಥಮಿಕ ಹಾಗೂ ಮಾಧ್ಯಮಿಕ ಇಬ್ಬರು ಎಸ್.ಎಸ್.ಎಲ್.ಸಿ. ೬ ಜನ ಪಿ.ಯು.ಸಿ. ಹಗೂ ಒಬ್ಬರು ಪದವಿ ಶಿಕ್ಷಣ ಪಡೆದುಕೊಂಡಿದ್ದಾರೆ. ಮಹಿಳೆಯರಲ್ಲಿ ೧೪ ಜನ ಪ್ರಾಥಮಿಕ ಹಾಗೂ ಮಾಧ್ಯಮಿಕ, ಇಬ್ಬರು ಎಸ್.ಎಸ್.ಎಲ್.ಸಿ. ಹಾಗೂ ಒಬ್ಬರು ಪದವಿ ಶಿಕ್ಷಣ ಪಡೆದುಕೊಂಡಿದ್ದಾರೆ. ೨೬ ರಿಂದ ೪೫ರ ವಯೋಮಾನದ ಪುರುಷರಲ್ಲಿ ೮ ಜನ ಪ್ರಾಥಮಿಕ ತಲಾ ಇಬ್ಬರು ಎಸ್.ಎಸ್.ಎಲ್.ಸಿ. ಹಾಗೂ ಪಿ.ಯು.ಸಿ. ಪಡೆದಿದ್ದು ಮಹಲಿಯರಲ್ಲಿ ೮ ಜನ ಪ್ರಾತಮಿಕ ಹಾಗೂ ಒಬ್ಬರು ಎಸ್.ಎಸ್.ಎಲ್.ಸಿ. ವರೆಗೆ ಸಾಕ್ಷರರಾಗಿದ್ದಾರೆ. ೪೬ ರಿಂದ ೬೦ ವರ್ಷದ ಪುರುಷರಲ್ಲಿ ೮ ಜನ ಪ್ರಾಥಮಿಕ ಹಾಗೂ ಮಾಧ್ಯಮಿಕ, ಒಬ್ಬರು ಎಸ್.ಎಸ್.ಎಲ್.ಸಿ. ವರೆಗೆ ವಿದ್ಯಾಭ್ಯಾಸ ಮಾಡಿದ್ದರೆ ಹೆಂಗಸರಲ್ಲಿ ಇಬ್ಬರು ಪ್ರಾಥಮಿಕ ಶಿಕ್ಷಣ ಪೂರೈಸಿದ್ದು ಶಿಕ್ಷಣ ಕಂಡು ಬರುತ್ತದೆ.
ಯಲ್ಲಾಪುರ ತಾಲೂಕಿನ ಜಡಿಗದ್ದೆ, ಡೋಮಗೆರೆ, ಭರತನಹಲ್ಳಿ, ಕೋಳಿಕೇರಿ ಮತ್ತು ದೂಮಗೇರಿ ಗ್ರಾಮಗಳಲ್ಲಿ ಒಟ್ಟು ೩೦ ಕುಟುಂಬಗಳ ಸಮೀಕ್ ಮಾಡಲಾಗಿ ಇಲ್ಲು ಒಟ್ಟು ೧೨೮ ಜನಸಂಖ್ಯೆ ಕಂಡು ಬಂದಿದ್ದು ಇವರಲ್ಲಿ ೭೨ ಪುರುಷರು ೫೬ ಸ್ತ್ರೀಯರುದಾರೆ. ಕೋಷ್ಟಕ ೩೨ನ್ನು ಗಮನಿಸಿ. ೬ ರಿಂದ ೧೫ ವರ್ಷದ ೧೫ ಗಂಡು ಮತ್ತು ೧೦ ಹೆಣ್ಣು ಮಕ್ಕಳು ಪ್ರಾಥಮಿಕ ಹಾಗೂ ಮಾಧ್ಯಮಿಕ ಶಿಕ್ಷಣ ಪಡೆಯುತ್ತಿದ್ದಾರೆ. ೧೬ ರಿಂದ ೨೫ ವಯೋಮಾನದ ಪುರುಷರಲ್ಲಿ ೭ ಜನ ಪ್ರಾತಮಿಕ ಹಾಗೂ ಮಾಧ್ಯಮಿಕ, ೩ ಎಸ್.ಎಸ್.ಎಲ್.ಸಿ. ಇಬ್ಬರು ಪಿ.ಯುಸಿಯಲ್ಲಿ ಶಿಕ್ಷಣ ಪಡೆದಿದ್ದರೆ ಮಹಿಳೆಯರಲ್ಲಿ ೫ ಜನ ಪ್ರಾಥಮಿಕ ಶಿಕ್ಷಣ ಪಡೆದವರಿದ್ದಾರೆ. ೨೬ ರಿಂದ ೪೫ ವರ್ಷದ ಪುರುಷರಲ್ಲಿ ೧೨ ಜನ ಪ್ರಾಥಮಿಕ ಹಾಗೂ ಮಾಧ್ಯಮಿಕ ಮತ್ತು ಒಬ್ಬರು ಎಸ್.ಎಸ್.ಎಲ್.ಸಿ. ವರೆಗೆ ಶಿಕ್ಷಣ ಪಡೆದಿದ್ದರೆ ೯ ಮಹಿಳೆಯರು ಪ್ರಾಥಮಿಕ ಹಾಗೂ ಮಾಧ್ಯಮಿಕ ಶಿಕ್ಷಣ ಹೊಂದಿದ್ದಾರೆ. ೪೬ ರಿಂದ ೬೦ ರ ವಯಸ್ಸಿನ ೮ ಪುರುಷರು ಮತ್ತು ಒಬ್ಬ ಮಹಿಳೆ ಪ್ರಾಥಮಿಕ ಶಿಕ್ಷಣದವರಿರುವ ಬಗ್ಗೆ ಮಾಹಿತಿ ದೊರೆಯುತ್ತದೆ.
ಭಟ್ಕಳ ನಗರದ ೫ ಕುಟುಂಬಗಳ ಸಮೀಕ್ಷೆ ಮಾಡಿದಾಗ ಒಟ್ಟು ೧೯ ಜನಸಂಖ್ಯೆಯಲ್ಲಿ ೧೧ ಗಂಡಸರು ಮತ್ತು ೮ ಹೆಂಗಸರು ಇದ್ದಾರೆ. ಕೋಷ್ಟ ಸಂಖ್ಯೆ ೩೩ ನ್ನು ಗಮನಿಸಿ. ೬ ರಿಂದ ೧೫ ವರ್ಷದ ೩ ಗಂಡು ಹಾಗೂ ೩ ಹೆಣ್ಣ ಮಕ್ಕಳು ಪ್ರಾಥಮಿಕ ಶಿಕ್ಷಣದಲ್ಲಿ ವ್ಯಾಸಂಗ ಮಾಡುತ್ತಿದ್ದರೆ ೧೬ ರಿಂದ ೨೫ ರ ವಯೋಮಿತಿಯಲ್ಲಿಯ ೩ ಗಂಡಸರು ಪ್ರಾಥಮಿಕ, ಒಬ್ಬರು ಎಸ್.ಎಸ್.ಎಲ್.ಸಿ. ಇನ್ನೊಬ್ಬರು ಪಿ.ಯು.ಸಿ. ಶಿಕ್ಷಣ ಹೊಂದಿದವರಾಗಿದ್ದಾರೆ. ೪೬ ರಿಂದ ೬೦ ವರ್ಷದ ಪುರುಷರೊಬ್ಬರು ಪ್ರಾಥಮಿಕ ಶಿಕ್ಷಣ ಪಡೆದವರಾಗಿದ್ದಾರೆ.
ಕಾರವಾರ ಜಿಲ್ಲೆಯ ಹಳಿಯಾಳ ನಗರ ಪ್ರದೇಶದಲ್ಲಿರುವ ೩೧ ಕುಟುಂಬಗಳಲ್ಲಿ ಒಟ್ಟು ೧೩೧ ಜನ ಸಂಖ್ಯೆ ಇದ್ದು ಇದರಲ್ಲಿ ೬೨ ಪುರುಷರು ೬೯ ಮಹಿಳೆಯರಿದ್ದು ಅವರ ಶೈಕ್ಷಣಿಕ ಸ್ಥಿತಿಗತಿಗಳ ವಿವರಗಳ ಬಗ್ಗೆ ಕೋಷ್ಟಕ ೩೪ನ್ನು ಗಮನಿಸಿ. ೬ ರಿಂದ ೧೫ ವರ್ಷದ ೮ ಗಂಡು ಹಾಗೂ ೩ ಹೆಣ್ಣು ಮಕ್ಕಳು ಪ್ರಾಥಮಿಕ ಶಿಕ್ಷಣ ಪಡೆಯುತ್ತಿದ್ದಾರೆ. ೧೬ ರಿಂದ ೨೫ ವಯೋಮಿತಿಯಲ್ಲಿಯ ೮ ಜನ ಪುರುಷರು ಪ್ರಾಥಮಿಕ ಹಾಗೂ ಮಾಧ್ಯಮಿಕ, ೪ ಜನ ಎಸ್.ಎಸ್.ಎಲ್.ಸಿ. ತಲಾ ಒಬ್ಬರು ಪಿ.ಯು.ಸಿ. ಹಾಗೂ ಪದವಿ ಶಿಕ್ಷಣ ಪಡೆದಿದ್ದ ಮಹಿಳೆಯರಲ್ಲಿ ೬ ಜನ ಪ್ರಾಥಮಿಕ ಹಾಗೂ ಮಾಧ್ಯಮಿಕ, ಹಾಗೂ ಒಬ್ಬರು ಎಸ್.ಎಸ್.ಎಲ್.ಸಿ.ವರೆಗೆ ಓದಿದ್ದಾರೆ. ೨೬ ರಿಂದ ೪೫ ವಯೋಮಿತಿಯ ಗಂಡಸರಲ್ಲಿ ಮೂವರು ಪ್ರಾಥಮಿಕ ೪ ಜನ ಎಸ್.ಎಸ್.ಎಲ್.ಸಿ. ಇಬ್ಬರು ಪಿ.ಯು.ಸಿ. ಹಾಗೂ ಒಬ್ಬರು ಪದವಿ ಪಡೆದುಕೊಂಡಿದ್ದರೆ ಹೆಂಗಸರಲ್ಲಿ ೨ ಪ್ರಾಥಮಿಕ ಹಾಗೂ ಒಬ್ಬರು ಎಸ್.ಎಸ್.ಎಲ್.ಸಿ. ವಿದ್ಯಾಭ್ಯಾಸ ಮಾಡಿದ್ದಾರೆ. ೪೬ ರಿಂದ ೬೦ ವರ್ಷದ ಇಬ್ಬರು ಪುರುಷರು ಪ್ರಾಥಮಿಕ ಶಿಕ್ಷಣ ಹೊಂದಿದ್ದಾರೆ.
೬ ರಿಂದ ೨೫ ವರ್ಷದ ವೋಯಮಾನದ ಗೊಂದಲಿಗರು ಶಿಕ್ಷಣದಲ್ಲಿ ಹಂತ ಹಂತವಾಗಿ ಪ್ರಗತಿ ಸಾಧಿಸುತ್ತಿರುವುದು ಕಂಡು ಬರುತ್ತದೆ. ಮಾಧ್ಯಮಿಕ ಶಿಕ್ಷಣಕ್ಕೆ ಕಾಲಿಟ್ಟಾಗ ಶೇ. ೭೫ ರಷ್ಟು ವಿದ್ಯಾರ್ಥಿಗಳು ಅನೇಕ ಕಾರಣಗಳಿಂದ ಶಿಕ್ಷಣವನ್ನು ಮುಂದುವರೆಸಲು ಅವರಿಗೆ ಸಾಧ್ಯವಾಗುತ್ತಿಲ್ಲ. ಇದಕ್ಕೆ ಅವರಲ್ಲಿರುವ ಅಲೆಮಾರಿತನ ಮತ್ತು ಬಡತನವೇ ಕಾರಣವಾಗಿದೆ.
ಕೋಷ್ಠಕ – ೧
ಬಳ್ಳಾರಿ ನಗರದ ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ.
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	೩೦
	೨೦
	–
	–
	–
	–
	–
	–
	–
	–

	೧೬-೨೫
	೨೫
	೧೧
	೨
	೧
	೪
	೧
	–
	–
	–
	–

	೨೬-೪೫
	೧೯
	೯
	೯
	೫
	೫
	೨
	೧
	–
	–
	–

	೪೬-೬೦
	೫
	೧
	೧
	–
	–
	–
	–
	–
	–
	–


 
ಕೋಷ್ಠಕ – ೨
ಹಂಪಾ ಪಟ್ಟಣ ಮತ್ತು ಹಗರಿಬೊಮ್ಮನಹಳ್ಳಿ ಗ್ರಾಮದ ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ.
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	೧೭
	೯
	–
	–
	–
	–
	–
	–
	–
	–

	೧೬-೨೫
	೧೩
	೬
	೧
	೧
	೧
	–
	–
	–
	–
	–

	೨೬-೪೫
	೩
	೧
	–
	–
	–
	–
	–
	–
	–
	–

	೪೬-೬೦
	೩
	೧
	–
	–
	–
	–
	–
	–
	–
	–


 
ಕೋಷ್ಠಕ – ೩
ಬಳ್ಳಾರಿ ನಗರದ ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ.
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	೩೦
	೨೦
	–
	–
	–
	–
	–
	–
	–
	–

	೧೬-೨೫
	೧೮
	೧೦
	೩
	೧
	೧
	೧
	೧
	–
	೧Dip
	–

	೨೬-೪೫
	೮
	೩
	೨
	೧
	೧
	–
	೧
	–
	೧Dip
	–

	೪೬-೬೦
	೫
	–
	೧
	–
	–
	–
	–
	–
	–
	–


 
ಕೋಷ್ಠಕ – ೪
ಮರಿಮ್ಮನಹಳ್ಳಿ ಮತ್ತು ಕಂಪ್ಲಿ ಗ್ರಾಮದ ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ.
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	೨೦
	೧೦
	–
	–
	–
	–
	–
	–
	–
	–

	೧೫-೨೫
	೧೦
	೮
	೧
	–
	೧
	–
	–
	–
	೧
	–

	೨೬-೪೫
	೮
	೨
	೨
	೧
	೨
	೧
	೩
	೧
	೧
	–

	೪೬-೬೦
	೫
	–
	೧
	–
	–
	–
	–
	–
	–
	–


 
ಕೋಷ್ಠಕ – ೫
ಗುಲಬರ್ಗಾ ನಗರ ಮತ್ತು ಬಾಲಗೇರಿ ಗ್ರಾಮದ ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ.
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	೭೮
	೪೬
	–
	–
	–
	–
	–
	–
	–
	–

	೧೬-೨೫
	೩೨
	೧೩
	೧೫
	೭
	೮
	–
	–
	–
	–
	೩ ITI

	೨೬-೪೫
	೨೮
	೩
	೨
	೧
	೨
	೧
	೩
	೧
	೧BE
	–

	೪೬-೬೦
	೧೪
	–
	೭
	–
	೩
	೧
	೧
	–
	–
	–


 
ಕೋಷ್ಠಕ – ೬
ಆಳಂದ ತಾಲೂಕಿನ ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ.
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	೯೦
	೫೦
	–
	–
	–
	–
	–
	–
	–
	–

	೧೬-೨೫
	೧೪
	೯
	೨೩
	೧೦
	೧೪
	೧
	–
	–
	೩ MA
	–

	೨೬-೪೫
	೨೨
	೭
	೧೬
	೨
	೧೪
	೬
	–
	–
	೧MA ೧ITI
	–

	೪೬-೬೦
	೧೯
	೨
	೯
	೧
	೧
	–
	೧
	–
	–
	–


 
ಕೋಷ್ಠಕ – ೭
ಬೀದರ ನಗರ ಪ್ರದೇಶದ ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ.
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	೫
	೪
	–
	–
	–
	–
	–
	–
	–
	–

	೧೬-೨೫
	೧
	೨
	೧
	೩
	೨
	–
	೧
	೧Dip
	–
	–

	೨೬-೪೫
	೧
	೪
	೬
	೨
	೩
	೨
	೩
	–
	೧BE ೧MA
	೧BAMS

	೪೬-೬೦
	೨
	–
	೪
	–
	೨
	–
	೧
	–
	–
	೧TCH


 
ಕೋಷ್ಠಕ – ೮
ಭಾಲ್ಕಿ ತಾಲೂಕು ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ.
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	೧೭
	–
	೧೩
	–
	–
	–
	–
	–
	–
	–

	೧೬-೨೫
	೬
	೫
	೧೩
	೩
	೧೦
	೧
	೨
	–
	೧TCH
	–

	೨೬-೪೫
	೧೦
	೯
	೭
	೧
	೩
	–
	೯
	೩
	೧BEd, ೧BDS,೨BE
	೨TCH

	೪೬-೬೦
	೪
	೧
	೧
	–
	೨
	–
	೨
	೪
	–
	–


 
ಕೋಷ್ಠಕ – ೯
ಭಾಲ್ಕಿ ತಾಲೂಕು ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ.
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	೧
	–
	–
	–
	–
	–
	–
	–
	–
	–

	೧೬-೨೫
	೧
	೧
	೩
	೧
	–
	–
	–
	೨
	೧ITI
	–

	೨೬-೪೫
	೩
	೨
	–
	–
	–
	–
	೩
	೧
	–
	೨MA, ೧DTC

	೪೬-೬೦
	–
	–
	೩
	–
	–
	–
	–
	–
	–
	–


 
ಕೋಷ್ಠಕ – ೧೦
ಭಾಲ್ಕಿ ತಾಲೂಕು ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	–
	೧
	–
	–
	–
	–
	–
	–
	–
	–

	೧೬-೨೫
	–
	–
	೩
	–
	೧
	–
	–
	–
	–
	–

	೨೬-೪೫
	–
	೧
	೧
	೨
	–
	–
	೧
	–
	೧BEd
	೧TCH

	೪೬-೬೦
	–
	–
	–
	–
	–
	–
	–
	–
	–
	–


 
ಕೋಷ್ಠಕ – ೧೧
ಧಾರವಾಡ ಜಿಲ್ಲೆ ನವಲಗುಂದ ತಾಲೂಕು/ ನಗರ ಮತ್ತು ಅಣ್ಣೀಗೇರಿ ಗ್ರಾಮದ ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ.
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	೨೫
	೧೩
	–
	–
	–
	–
	–
	–
	–
	–

	೧೬-೨೫
	೫
	೫
	೨
	೩
	೪
	೩
	೧
	–
	–
	–

	೨೬-೪೫
	೮
	೪
	೭
	೪
	೫
	–
	೩
	–
	–
	–

	೪೬-೬೦
	೧
	–
	೩
	–
	–
	–
	೨
	–
	–
	–


 
ಕೋಷ್ಠಕ – ೧೨
ಹುಬ್ಬಳ್ಳಿ ನಗರದ ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ.
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	೧೯
	೧೯
	–
	–
	–
	–
	–
	–
	–
	–

	೧೬-೨೫
	೧೧
	೧೪
	೪
	–
	–
	–
	–
	–
	–
	–

	೨೬-೪೫
	೨೧
	೫
	೪
	–
	–
	–
	೧
	೧
	೧BE, ೧TCH
	–

	೪೬-೬೦
	೧
	–
	೩
	–
	–
	–
	೨
	–
	–
	–


 
ಕೋಷ್ಠಕ – ೧೩
ಧಾರವಾಡ ತಾಲೂಕು ಲೋಕೂರು ಗ್ರಾಮದ ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ.
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	೧
	–
	–
	–
	–
	–
	–
	–
	–
	–

	೧೬-೨೫
	೫
	–
	–
	೧
	–
	–
	–
	–
	–
	–

	೨೬-೪೫
	೧
	–
	–
	–
	–
	–
	–
	– ೧TCH
	–
	 

	೪೬-೬೦
	೨
	–
	–
	–
	–
	–
	–
	–
	–
	–


 
ಕೋಷ್ಠಕ – ೧೪
ದಾವಣಗೆರೆ ನಗರದ ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ.
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	೬೧೬೨
	–
	–
	–
	–
	–
	–
	–
	–
	–

	೧೬-೨೫
	೭
	೯
	೭
	೫
	೧
	೫
	–
	–
	–
	೧MBA

	೨೬-೪೫
	೨೩
	೯
	೬
	–
	೧
	–
	–
	–
	–
	–

	೪೬-೬೦
	೯
	೧
	–
	–
	–
	–
	–
	–
	–
	–



ಗೊಂದಲಿಗರು: ಅಧ್ಯಾಯ ೪ – ಸಮುದಾಯದ ಆರ್ಥಿಕತೆ (೬)
ಕೋಷ್ಠಕ – ೧೫
ಧಾರವಾಡ ತಾಲೂಕು ಲೋಕೂರು ಗ್ರಾಮದ ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ.
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	೪೩
	೨೯
	–
	–
	–
	–
	–
	–
	–
	–

	೧೬-೨೫
	೨೨
	೧೫
	೪
	೨
	೧
	–
	೨
	–
	೧BE
	೨ITI

	೨೬-೪೫
	೧೬
	೬
	೩
	–
	೩
	–
	–
	–
	–
	–

	೪೬-೬೦
	೧೩
	–
	೧
	–
	–
	–
	–
	–
	–
	–


 
ಕೋಷ್ಠಕ – ೧೬
ಹಾವೇರಿ ಜಿಲ್ಲೆ ಹಾನಗಲ್ ನಗರದ ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ.
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	೧೦
	೮
	–
	–
	–
	–
	–
	–
	–
	–

	೧೬-೨೫
	೬
	೪
	೧
	೧
	–
	–
	–
	–
	೧Dip
	–

	೨೬-೪೫
	೧೦
	೪
	೨
	–
	೨
	–
	–
	–
	–
	–

	೪೬-೬೦
	೮
	–
	–
	–
	–
	–
	–
	–
	–
	–


 
ಕೋಷ್ಠಕ – ೧೮
ಹಾನಗಲ್ಲ ತಾಲೂಕು ಶಿರಗೋಡ, ತಿಳುವಳ್ಳಿ ಮತ್ತು ಚಿಕ್ಕಾಂಶಿ ಹೊಸೂರು ಗ್ರಾಮಗಳ ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ.
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	೧೬
	೧೨
	–
	–
	–
	–
	–
	–
	–
	–

	೧೬-೨೫
	೩
	–
	–
	೩
	–
	–
	–
	–
	–
	–

	೨೬-೪೫
	೭
	೩
	–
	–
	–
	–
	–
	–
	–
	–

	೪೬-೬೦
	೭
	–
	–
	–
	–
	–
	–
	–
	–
	–


 
ಕೋಷ್ಠಕ – ೧೯
ಬೆಳಗಾವಿ ಜಿಲ್ಲೆ ಬೈಲಹೊಂಗಲ ನಗರದ ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ.
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	೧೨
	೫
	–
	–
	–
	–
	–
	–
	–
	–

	೧೬-೨೫
	೩
	೩
	೩
	–
	೩
	–
	೧
	–
	–
	–

	೨೬-೪೫
	೧
	೬
	೯
	೧
	೪
	–
	೧
	–
	–
	–

	೪೬-೬೦
	೧
	–
	೨
	–
	೧
	–
	೨
	–
	–
	–


 
ಕೋಷ್ಠಕ – ೨೦
 ಬೈಲಹೊಂಗಲ ತಾಲೂಕು ಕಿತ್ತೂರು (ನಗರ) ವಕ್ಕುಂದ ಮತ್ತು ನಯಾನಗರ ಗ್ರಾಮದ ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ.
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	೨೭
	೨೦
	–
	–
	–
	–
	–
	–
	–
	–

	೧೬-೨೫
	೪
	೪
	೨
	೧
	೧
	–
	–
	–
	–
	–

	೨೬-೪೫
	೧೩
	೨
	೭
	–
	೨
	–
	–
	–
	೨TCH
	–

	೪೬-೬೦
	೧೦
	೧
	–
	–
	–
	–
	–
	–
	–
	–


 
ಕೋಷ್ಠಕ – ೨೧
ಸವದತ್ತಿ ತಾಲೂಕು ದೂಪದಾಳ ಮತ್ತು ಗೋಳ ಗ್ರಾಮದ ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ.
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	೧೯
	೧೧
	–
	–
	–
	–
	–
	–
	–
	–

	೧೬-೨೫
	೪
	೪
	೨
	೨
	೪
	–
	೨
	–
	–
	–

	೨೬-೪೫
	೧೨
	೬
	೩
	–
	೨
	–
	–
	–
	–
	–

	೪೬-೬೦
	೩
	–
	–
	–
	–
	–
	–
	–
	–
	–


 
ಕೋಷ್ಠಕ – ೨೨
 ರಾಮದುರ್ಗ ತಾಲೂಕು ಕಟಕೋಳ ಮತ್ತು ಸುರೇಬಾನ ಗ್ರಾಮಗಳ ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ.
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	೨
	–
	–
	–
	–
	–
	–
	–
	–
	–

	೧೬-೨೫
	೧
	೧
	೩
	–
	೨
	–
	೧
	–
	–
	–

	೨೬-೪೫
	೨
	–
	೧
	೧
	೫
	–
	೧
	–
	–
	–

	೪೬-೬೦
	೩
	–
	೧
	–
	–
	–
	–
	–
	–
	–


 
ಕೋಷ್ಠಕ – ೨೩
 ಶಿವಮೊಗ್ಗ ನಗರದ ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ.
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	೩೬
	೨೮
	–
	–
	–
	–
	–
	–
	–
	–

	೧೬-೨೫
	೧೪
	೫
	೭
	೬
	–
	೧
	–
	–
	–
	–

	೨೬-೪೫
	೨೬
	೨೧
	–
	೨
	೪
	–
	೧
	–
	–
	–

	೪೬-೬೦
	೧೪
	೧೦
	–
	೧
	–
	–
	–
	–
	–
	–


 
ಕೋಷ್ಠಕ – ೨೪
ಸಾಗರ ನಗರದ ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ.
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	೧೮
	೨೦
	–
	–
	–
	–
	–
	–
	–
	–

	೧೬-೨೫
	೯
	೪
	೮
	೪
	೬
	೩
	೧
	–
	೧Dip
	–

	೨೬-೪೫
	೨೫
	೧೩
	೩
	೧
	೧
	೧
	–
	–
	–
	–

	೪೬-೬೦
	೬
	೨
	–
	–
	–
	–
	–
	–
	–
	–


 
ಕೋಷ್ಠಕ – ೨೫
ಆನಂದಪುರಂ ನಗರದ ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ.
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	೧೩
	೧೨
	–
	–
	–
	–
	–
	–
	–
	–

	೧೬-೨೫
	೪
	೫
	೨
	೧
	–
	–
	–
	–
	೧TCH
	–

	೨೬-೪೫
	೪
	೩
	೧
	–
	–
	–
	–
	–
	–
	–

	೪೬-೬೦
	–
	೧
	–
	–
	–
	–
	–
	–
	–
	–


 
ಕೋಷ್ಠಕ – ೨೬
ಸೊರಬ ತಾಲೂಕು ಚಿತ್ರದಹಳ್ಳಿ ಮತ್ತು ಮಳಲಿ ಗ್ರಾಮದ ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ.
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	೩೮
	೧೬
	–
	–
	–
	–
	–
	–
	–
	–

	೧೬-೨೫
	೩೩
	೧೯
	೪
	೩
	೨
	–
	೧
	೧
	–
	–

	೨೬-೪೫
	೩೧
	೧೮
	೭
	೩
	೩
	–
	೨
	೧
	–
	–

	೪೬-೬೦
	೧೨
	೯
	೧
	೧
	೧
	–
	೨
	–
	–
	–


 
ಕೋಷ್ಠಕ – ೨೭
ಶಿಕಾರಿಪುರ ನಗರದ ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ.
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	೩೧
	೩೮
	–
	–
	–
	–
	–
	–
	–
	–

	೧೬-೨೫
	೯
	೯
	೭
	೫
	೨
	೧
	–
	–
	–
	–

	೨೬-೪೫
	೧೮
	೫
	೪
	–
	೧
	೧
	–
	–
	೨BEd
	–

	೪೬-೬೦
	–
	೧
	–
	–
	–
	–
	–
	–
	–
	–


 
ಕೋಷ್ಠಕ – ೨೮
ಶಿಕಾರಿಪುರ ತಾಲೂಕು ಅಮಟಿಕೊಪ್ಪ, ಹರಗುವಾಳು, ತೊಗಸಿ ಮತ್ತು ಸಂಡಗ್ರಾಮದ ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ.
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	೫೬
	೩೭
	–
	–
	–
	–
	–
	–
	–
	–

	೧೬-೨೫
	೩೦
	೧೨
	೯
	೫
	೨
	–
	೧
	೨
	–
	–

	೨೬-೪೫
	೩೫
	೧೦
	೬
	೧
	೩
	–
	೮
	–
	–
	–

	೪೬-೬೦
	೧೯
	೮
	೧
	–
	–
	–
	೧
	–
	–
	–


 
ಕೋಷ್ಠಕ – ೩೦
ಕಾರವಾರ ನಗರದ ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ.
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	೨೧
	೬
	–
	–
	–
	–
	–
	–
	–
	–

	೧೬-೨೫
	೩
	೪
	೪
	–
	೪
	೧
	೩
	–
	–
	–

	೨೬-೪೫
	೧
	–
	–
	೧
	–
	೨
	–
	–
	–
	–

	೪೬-೬೦
	–
	–
	–
	–
	–
	–
	–
	–
	–
	–


 
ಕೋಷ್ಠಕ – ೩೧
ಕಾರವಾರ ನಗರದ ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ.
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	೧೮
	೧೬
	–
	–
	–
	–
	–
	–
	–
	–

	೧೬-೨೫
	೭
	೧೪
	೨
	೨
	೬
	–
	೧
	೧
	–
	–

	೨೬-೪೫
	೮
	೮
	೨
	೧
	೨
	–
	೧
	–
	–
	–

	೪೬-೬೦
	೮
	೨
	–
	–
	೧
	–
	–
	–
	–
	–


 
ಕೋಷ್ಠಕ – ೩೨
ಯಲ್ಲಾಪುರ ತಾಲೂಕು ಗ್ರಾಮೀಣ ಪ್ರದೇಶ ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ.
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	೧೫
	೧೦
	–
	–
	–
	–
	–
	–
	–
	–

	೧೬-೨೫
	೭
	೫
	೩
	–
	೨
	–
	–
	–
	–
	–

	೨೬-೪೫
	೧೨
	೯
	೧
	–
	–
	–
	–
	–
	–
	–

	೪೬-೬೦
	೮
	೧
	–
	–
	–
	–
	–
	–
	–
	–


 
ಕೋಷ್ಠಕ – ೩೩
ಭಟ್ಕಳ ನಗರದ ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ.
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	೩
	೨
	–
	–
	–
	–
	–
	–
	–
	–

	೧೬-೨೫
	೩
	–
	೧
	–
	೧
	–
	–
	–
	–
	–

	೨೬-೪೫
	–
	–
	–
	–
	–
	–
	–
	–
	–
	–

	೪೬-೬೦
	೧
	–
	–
	–
	–
	–
	–
	–
	–
	–


 
ಕೋಷ್ಠಕ – ೩೪
ಹಳಿಯಾಳ ನಗರದ ಶೈಕ್ಷಣಿಕ ವಿವರಗಳು
	ವಯೋಮಾನ
	ಪ್ರಾಥಮಿಕ ಮತ್ತು ಮಾಧ್ಯಮಿಕ
	ಎಸ್.ಎಸ್.ಎಲ್.ಸಿ.
	ಪಿ.ಯು.ಸಿ.
	ಪದವಿ
	ಇತರೆ

	
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು
	ಗಂಡು
	ಹೆಣ್ಣು

	೦೬-೧೫
	೮
	೩
	–
	–
	–
	–
	–
	–
	–
	–

	೧೬-೨೫
	೮
	೬
	೪
	೧
	೧
	–
	೧
	–
	–
	–

	೨೬-೪೫
	೩
	೨
	೪
	೧
	೨
	–
	೧
	–
	–
	–

	೪೬-೬೦
	೨
	–
	–
	–
	–
	–
	–
	–
	–
	–



ಗೊಂದಲಿಗರು: ಅಧ್ಯಾಯ ೫ – ಸಮಾರೋಪ
ಅಧ್ಯಯನದ ಫಲಿತಗಳು ಮತ್ತು ಸಲಹೆಗಳು
ಮಾತೃ ಪ್ರಧಾನ ಕುಟುಂಬ ವ್ಯವಸ್ಥೆಯನ್ನು ಒಂದು ಹಂತದವರೆಗೆ ಬಹಳ ಜತನದಿಂದ ಕಾಪಾಡಿಕೊಂಡು ಬಂದ ಗೊಂದಲಿಗರು ಮಾತೃ ದೈವಗಳನ್ನೇ ತಮ್ಮ ಆರಾಧ್ಯದೈವವಾಗಿ ಆರಾಧಿಸುತ್ತ ಬಂದಿದ್ದಾರೆ. ಗೊಂದಲಿಗರಲ್ಲಿ ಬುಡಬುಡಕೆ, ಹಸ್ತಸಾಮುದ್ರಿಕೆ, ಅರೆಪಂಚಾಂಗ, ಬೀದಿಹಾಡುಗಾರರು, ಭಾಟರು, ಸಿಂಗದರು ವಾಸುದೇವರು, ಚಿತ್ರಪಟದವರು, ಗಿಳಿಶಾಸ್ತ್ರದವರು, ಭೂತೇರು (ಎಣ್ಣೆ ಜೋಗಿ) ಹಾಗೂ ಜ್ಯೋತಿಷಿಗಲು ಎಂಬ ಉಪ ಪಂಗಡಗಳಿವೆ. ಈ ಗೊಂದಲಿಗರೆಲ್ಲ ಸಂಘಟನೆಯನ್ನು ಮಾಡಿಕೊಂಡು ‘ಗೊಂಧಳಿ’ ಎಂಬ ಶಬ್ದದಿಂದ ಸಾಂಸ್ಕೃತೀಕರಣ ಪಡೆದುಕೊಂಡಿದ್ದಾರೆ.
ಗೊಂದಲಿಗರು ಮಹಾರಾಷ್ಟ್ರದಿಂದ ವಲಸೆ ಬಂದವರು ಎಂಬ ವಾಕೆ ಹುರುಳಿಲ್ಲ. ಮಹಾರಾಷ್ಟ್ರದ ಡೆಕ್ಕನ್ ಪ್ರದೇಶದಲ್ಲಿ ವಾಸಿಸುತ್ತಿದ್ದ ಗೊಂದಲಿಗರ ಆ ಪ್ರದೇಶ ಅಂದು ಅದು ಕನ್ನಡ ನಾಡಿನ ಆಳ್ವಿಕೆಗೆ ಒಳಪಟ್ಟಿತು. ಈ ಗೊಂದಲಿಗರನ್ನು ಮೊದಲು ಮಾವೋಳಿ ಬುಡಕಟ್ಟು ಎಂದೇ ಕರೆಯಲಾಗುತ್ತಿತ್ತು ಎಂಬ ಹೇಳಿಕೆಗಳುಂಟು. ಈ ಮಾವೋಳಿ ಜನಾಂಗವೇ ಕಾಲಾನಂತರ ಗೊಂದಲಿಗರೆಂಬ ಹೆಸರು ಪಡೆದುಕೊಂಡಿತು. ಮಾವೋಳಿ ಜನಾಂಗದ ಕುರುಹು ನಮ್ಮ ಕುಲ ಮತ್ತು ಬಳಿಗಳಲ್ಲಿ (ಗೋತಾ) ಕಂಡು ಬರುತ್ತದೆ ಎಂದು ಗೊಂದಲಿಗರ ಹಿರಿಯರು ಪ್ರತಿಪಾದಿಸುತ್ತಾರೆ. ಮಾತೃ ದೇವತೆಯ ಹೆಸರಿನಲ್ಲಿ ಆಚರಿಸುವ ಗೊಂದಲ ಪೂಜೆ ಮತ್ತು ನೃತ್ಯವನ್ನು ಮಾಡುತ್ತಿದ್ದ ನಮಗೆ ಬರುಬರುತ್ತಾ ನಮ್ಮ ವೃತ್ತಿಯ ಮೂಲಕ ನಮಗೆ ಗೊಂದಲಿಗರು ಎಂಬ ಹೆಸರು ಬಂದಿದೆ ಎಂಬ ಅಭಿಪ್ರಾಯವಿದೆ. ಪೇಶ್ವೆಯರ ಕಾಲಕ್ಕೆ ಗೊಂದಲ ಪೂಜೆ ಅತ್ಯಂತ ಉನ್ನತ ಸ್ಥಿತಿಗೇರಿ ಅದು ಹಂತ ಹಂತವಾಗಿ ತನ್ನ ಅಸ್ತಿತ್ವ ಕಳೆದುಕೊಳ್ಳತೊಡಗಿತು. ಗೊಂದಲ ಆಚರಣೆಯ ಬಗ್ಗೆ ಕರ್ನಾಟಕದ ಅನೇಕ ಪ್ರಾಚೀನ ಕವಿಗಳು ಉಲ್ಲೇಖಿಸಿದ್ದಾರೆ. ಗೊಂದಲ ಆಚರಣೆ ಮತ್ತು ಗೊಂದಲಿಗರ ಉಗಮದ ಬಗ್ಗೆ ಇರುವ ಅನೇಕ ಪುರಾಣಗಳ ಮೂಲಕ ತಮ್ಮ ಪ್ರಾಚೀನತೆಯನ್ನು ಉಲ್ಲೇಖಿಸುತ್ತಾರೆ. ಗೊಂದಲಆಚರಣೆ ಕಡಿಮೆಯಾದಂತೆ ಕಲೆಗಾಗಿಯೇ ತಮ್ಮ ಜೀವನವನ್ನು ಮುಡುಪಾಗಿಟ್ಟು ಈ ಸಮುದಾಯದಲ್ಲಿ ಕವಲೊಡೆದು ವಿವಿಧ ವೃತ್ತಿಗಳು ಹುಟ್ಟಿಕೊಂಡವು. ಜನಪದ ಕಲಾವೃತ್ತಿಯನ್ನು ಅವಲಂಬಿಸಿ ಬದುಕುತ್ತಿರುವ ಗೊಂದಲಿಗರ ಸಮುದಾಯ ಬಹಳ ದೊಡ್ಡದು. ಈ ಸಮುದಾಯ ತನ್ನ ಕಲಾವೃತ್ತಿಯ ಪ್ರದರ್ಶನದ ಮೂಲಕವೇ ತನ್ನ ಅಸ್ತಿತ್ವ ಕಂಡುಕೊಳ್ಳಲು ಹೋರಾಡಿ ಈಗ ಸೋತು ಅನಿವಾರ್ಯವಾಗಿ ಬೇರೆ ಬೇರೆ ವೃತ್ತಿಗಳನ್ನು ಅನುಸರಿಸಿಕೊಳ್ಳುವಂತಾಗಿದೆ.
ಗೊಂದಲಿಗರು ಶಕ್ತಿ ಪಂಥಕ್ಕೆ ಸೇರಿದವರು ಮತ್ತು ಪ್ರಕೃತಿ ಆರಾಧಕರಾದ ಇವರು ಮಾಂತ್ರಿಕ ಶಕ್ತಿಗಳನ್ ಅಳವಡಿಸಿಕೊಂಡವರಾಗಿದ್ದರಿಂದ ಇವರು ಶಿಷ್ಟರ ದೃಷ್ಟಿಯಲ್ಲಿ ವಾಮಾಚಾರಿಗಳು. ಬುಡಬುಡಕೆ, ಅರೆಪಂಚಾಂಗ, ಹಸ್ತಸಾಮುದ್ರಿಕೆ ವೃತ್ತಿಯನ್ನು ಅನುಸರಿಸಿಕೊಂಡಿರುವ ಇವರು ಬಾಣತಿ ಹಸ್ತದ ಸಹಾಯದಿಂದ ಮಾಟ-ಮಂತ್ರ, ಮೋಡಿ ಮುಂತಾದ ಚಟುವಟಿಕೆಗಳನ್ನು ಮಾಡುವುದನ್ನು ಗಮನಿಸಿದ ನಾಗರಿಕ ಸಮುದಾಯ ಇವರನ್ನು ಭಯದಿಂದ ನೋಡುತ್ತಿತ್ತು. ಇವರು ಪ್ರತಿಯೊಬ್ಬರನ್ನೂ ತಮ್ಮ ವಾಮಚಾರದ ಮೂಲಕ ಅಂಜಿಸುತ್ತಾರೆ ಎಂಬ ಕಾರಣದಿಂದ ಇವರನ್ನು ಸಮಾಜ ಹೊರಗಿಟ್ಟಿತು. ಹೀಗಾಗಿ ಗೋಂದಲಿಗರು ಅಲೆಮಾರಿಗಳಾದರು ಮತ್ತು ಸಮಾಜದ ಮುಖ್ಯವಾಹಿನಿಯಿಂದ ದೂರ ಉಳಿಯುವಂತಾಯಿತು. ಈ ಕಾರಣದಿಂದ ಗೊಂದಲಿಗರು ನೆಲ ಮತ್ತು ನೆಲೆ ಎರಡನ್ನೂ ಕಂಡುಕೊಳ್ಳಲು ಸಾಧ್ಯವಾಗಲಿಲ್ಲ. ‘ಯಾರಿಗೆ ನಿರ್ದಿಷ್ಟ ನೆಲ ಮತ್ತು ನೆಲೆ ಇರುವುದಿಲ್ಲವೊ ಅವರು ತಮ್ಮ ಅಸ್ತಿತ್ವವನ್ನು ಕಂಡುಕೊಳ್ಳಲು ಮತ್ತು ಸಂಪತ್ತು, ಅಧಿಕಾರ ಗಳಿಸಿಕೊಳ್ಳಲು ಸಾಧ್ಯವಾಗುವುದಿಲ್ಲ. ‘ಯಾರಿಗೆ ನಿರ್ದಿಷ್ಟ ನೆಲ ಮತ್ತು ನೆಲೆ ಇರುವುದಿಲ್ಲವೊ ಅವರು ತಮ್ಮ ಅಸ್ತಿತ್ವವನ್ನು ಕಂಡುಕೊಳ್ಳಲು ಮತ್ತು ಸಂಪತ್ತು, ಅಧಿಕಾರ ಗಳಿಸಿಕೊಳ್ಳಲು ಸಾಧ್ಯವಾಗುವುದಿಲ್ಲ. ಗೊಂದಲಿಗರು ಇಂದು ನೆಲ-ನೆಲೆ ಎರಡನ್ನೂ ಹೊಂದಿರದ ಕಾರಣ ಸರಕಾರದಿಂದ ಮೀಸಲಾತಿ ಕೇಳುವ ಮತ್ತು ಹೋರಾಟ ಮಾಡುವ ಕಾರ್ಯಕ್ಕೆ ಇಳಿಯುವಂತಾಗಿದೆ (ಗೊಂದಲಿಗರು ತಮ್ಮನ್ನು ಪರಿಶಿಷ್ಟ ಪಂಗಡಕ್ಕೆ ಸೇರಿಸಿ ಎಂದು ಸುಮಾರು ೨೫ ವರ್ಷದಿಂದಲೇ ಹೋರಾಟ ಮಾಡುತ್ತ ಬಂದಿರುವ ಬಗ್ಗೆ ಪತ್ರಿಕೆಗಳು ಪ್ರಕಟ ಪಡಿಸಿರುವುದನ್ನು ಅನುಬಂಧದಲ್ಲಿ ಲಗತ್ತಿಸಲಾಗಿದೆ) ಕರ್ನಾಟಕದ ಇಲ್ಲಿವರೆಗಿನ ಎಲ್ಲ ಮುಖ್ಯ ಮಂತ್ರಿಗಳಿಗೆ, ರಾಜ್ಯಪಾಲರಿಗೆ, ರಾಷ್ಟ್ರಪತಿಗಳಿಗೆ, ವಿರೋಧ ಪಕ್ಷದ ನಾಯಕರಿಗೆ ಪತ್ರ ಬರೆದು ಒತ್ತಾಯಿಸಿದರೂ ಇವರನ್ನು ಪರಿಶಿಷ್ಟ ಪಂಗಡಕ್ಕೇ ಸೇರಿಸದೇ ಇರುವುದು ಕಂಡು ಬರುತ್ತದೆ. ಅಲೆಮಾರಿಗಳಾದ ಗೊಂದಲಿಗರು ಇಂದು ಅನಾಥರೂ ಹೌದು. ಸಮಾಜದಿಂದ ತಿರಸ್ಕೃತರೂ ಹೌದೂ. ಅಸ್ತಿತ್ವ ಇಲ್ಲದವರು ಹೌದು. ಅಸ್ತಿತ್ವ ಇಲ್ಲದವರು ಹೌದು. ಆಧುನಿಕ ಸಮುದಾಯಕ್ಕೆ ಇವರ ಪರಂಪರಾನುಗತವಾಗಿ ಬಂದ ಕಲಾ ಸೇವೆಯ ಅಗತ್ಯತೆಯೂ ಇಲ್ಲ. ಹೀಗಾಗಿ ಈ ಎಲ್ಲ ದೃಷ್ಟಿಗಳಿಂದ ಗೊಂದಲಿಗರಲ್ಲಿ ಅನಾಥ ಪ್ರಜ್ಞೆ ಹೆಚ್ಚಾಗಿ ಕಾಡುತ್ತಿದೆ.
ಸಮಾಜದ ದೃಷ್ಟಿಯಲ್ಲಿ ತಿರಸ್ಕೃತರಾಗಿರುವ ಗೊಂದಲಿಗರು ಸಾಮಾಜಿಕವಾಗಿ ಅಸ್ಪೃಶ್ಯರೇ ಆಗಿರುವುದು ಕಂಡು ಬರುತ್ತದೆ. ಗೊಂದಲಿಗರು ಊರೂರು ಅಲೆಯುತ್ತಾ ಭಿಕ್ಷೆ ಬೇಡುವ ಸಂದರ್ಭದಲ್ಲಿ ಅವರಿಗೆ ಭಿಕ್ಷೆಯನ್ನು ಎತ್ತರಿಸಿ ಹಾಕುವ, ನೀರನ್ನು ಕೇಳಿದರೆ ಕೊಡಲು ಹಿಂದೇಟು ಹಾಕುವ, ಅವರನ್ನು ಮುಟ್ಟಿಸಿಕೊಳ್ಳದೇ ಇರುವುದು, ಮನೆಯೊಳಗೆ ಕಾಲಿಡದಂತೆ ಕಟ್ಟಪ್ಪಣೆ ಮಾಡುವ, ಹೋಟೆಲುಗಳಲ್ಲಿ ಅವರಿಗೆ ಪ್ರತ್ಯೇಕವಾದ ಕಪ್ಪು, ಗ್ಲಾಸುಗಳಲ್ಲಿ ಚಹಾ ಮತ್ತು ನೀರು ಕೊಡುವ ಇಂತಹ ಹತ್ತಾರು ನಿದರ್ಶನಗಳು ಕಂಡು ಬರುತ್ತವೆ.
ಗೊಂದಲಿಗರು ತಮ್ಮಲ್ಲಿರುವ ಕಲೆಯನ್ನು ಪ್ರದರ್ಶನ ಮಾಡಿ ಆ ಮೂಲಕ ಭಿಕ್ ಬೇಡುವುದನ್ನೇ ಪ್ರದಾನ ವೃತ್ತಿಯನ್ನಾಗಿಸಿಕೊಂಡ ಇವರ ವೃತ್ತಿಗಳಲ್ಲಿ ಉತ್ಪಾದನೆ ಎನ್ನುವುದು ಸೊನ್ನೆಯಾಗಿದೆ. ಬುಡಬುಡಕೆಯವರು, ಅರೆಪಂಚಾಗದವರು, ಜ್ಯೋತಿಷ್ಯಾಸ್ತ್ರ ಹೇಳುವವರು ನೇರವಾಗಿ ಭಿಕ್ಷೆ ಬೇಡಲಿಕ್ಕಾಗದೇ ಶಾಸ್ತ್ರ ಮತ್ತು ಶಕುನದ ಮೂಲಕ ಉತ್ಪಾದನೆಯಲ್ಲಿ ತೊಡಗಿಸಿಕೊಂಡಿದ್ದರೂ ಅವರ ದಿನ ನಿತ್ಯದ ಆದಾಯ ತೀರ ಕಡಿಮೆ. ಆಧುನಿಕ ಸಮಾಜಕ್ಕೆ ಇವರ ಮೇಲೆ ಯಾವರ ನಂಬಿಕೆಗಳೂ ಇಲ್ಲ ‘ಬುಡಬುಡಕ್ಯಾನ ಭವಿಷ್ಯ ಬುಡತನಕ ಸುಳ್ಳು’ ಎಂಬ ಗಾದೆ ಮಾತು ಇವರ ವೃತ್ತಿಯನ್ನು ಕುರಿತು ಹುಟ್ಟಿಕೊಂಡಿದೆ. ಹೀಗಾಗಿ ಇವರ ಭವಿಷ್ಯ ಶಕುನಗಳನ್ನು ಕೇಳುವವರೇ ಇಲ್ಲದಂತಾಗಿದೆ. ಹೀಗಾಗಿ ಅನೇಕ ಪ್ರದೇಶಗಳಲ್ಲಿಯ ಗೊಂದಲಿಗರು ತಮ್ಮ ಮೂಲ ವೃತ್ತಿಗಳನ್ನು ಕೈ ಬಿಡುತ್ತ ಕೂಲಿ ಮತ್ತೆ ಕೆಲವರು ಪಾತ್ರೆ ವ್ಯಾಪಾರ ಮಾಡುತ್ತಿದ್ದಾರೆ.
ಗೊಂದಲಿಗರ ಹೆಣ್ಣು ಮಕ್ಕಳು ತಮ್ಮ ಗಂಡಂದಿರ ಬೆನ್ನು ಹತ್ತಿ ಊರೂರು ಅಲೆದಾಡಿ ಹಳ್ಳಿಗರಿಂದ ಹಳೆಯ ಬಟ್ಟೆಗಳನ್ನು ತಂದು ಅವರಿಗೆ ಕವದಿ ಹೊಲಿದು ಕೊಟ್ಟು ಅಲ್ಪ ಪ್ರಮಾಣದಲ್ಲಿ ಸಂಪಾದನೆ ಮಾಡುತ್ತಿದ್ದರು. ಇಂದು ಗ್ರಾಮೀಣ ಪ್ರದೇಶದವರಿಗೆ ಇವರು ಹೊಲಿಯುವ ಕವದಿ ಮೇಲಿನ ವ್ಯಾಮೋಹ ಕಡಿಮೆಯಾಗಿದೆ. ಕವದಿ ಬದಲಾಗಿ ಕಂಬಳಿ, ರಗ್ಗು, ಚಾದರನ್ನೇ ಹಳ್ಳಿಗರು ಬಳಸುತ್ತಿರುವುದರಿಂದ ಕವದಿ ಹೊಲಿಸುತ್ತಿರುವವರ ಸಂಖ್ಯೆ ತೀರ ಕಡಿಮೆಯಾಗಿದೆ. ಇದರಿಂದ ಗೊಂದಲಿಗರ ಹೆಂಗಸರು ಮಾಡುತ್ತಿದ್ದ ವೃತ್ತಿಗೂ ಕಲ್ಲು ಬಿದ್ದಂತಾಗಿದೆ.
ಗ್ರಾಮೀಣ ಪ್ರದೇಶದಲ್ಲಿಯ ಕೆಲ ಗೊಂದಲಿಗರ ಹೆಣ್ಣು ಮತ್ತು ಗಂಡು ಮಕ್ಕಳು ಕಣ್ಣು ಮತ್ತು ಕವಿಗಳಲ್ಲಿಯ ಧೂಳು ಮತ್ತು ಹೊಲಸು ತೆಗೆದು ಸ್ವಚ್ಚಗೊಳಿಸುವ ವೃತ್ತಿಯನ್ನು ಕೈಗೊಂಡಿದ್ದರು. ಕೇವಲ ಎರಡರಿಂದ ಐದು ರೂಪಾಯಿಗಳವರೆಗೆ ಹಣ ಪಡೆದು ವೃತ್ತಿಯನ್ನು ಮಾಡುತ್ತಿದ್ದ ಇವರನ್ನು ಜನ ನಂಬುತ್ತಿಲ್ಲ, ನಗರಗಳಲ್ಲಿ ಕಿವಿಗೊಬ್ಬ, ಕಣ್ಣಿಗೊಬ್ಬ, ಮೂಗಿಗೊಬ್ಬ ಹೀಗೆ ಮಾನವನ ಪ್ರತಿಯಂದು ಅಂಗಾಂಗವನ್ನೂ ಪರೀಕ್ಷಿಸಿ ಔಷಧೋಪಚಾರ ಮಾಡುತ್ತಿರುವ ವೈದ್ಯರ ಮುಂದೆ ಇವರನ್ನು ಕೇಳುವವರೆ ಇಲ್ಲದಂತಾಗಿದೆ. ಅನೇಕ ವರ್ಷಗಳಿಂದ ಇವರ ಸೇವೆಯನ್ನು ಪಡೆದುಕೊಂಡ ಜನಸಮುದಾಯ ಇಂದು ಇವರನ್ನು ಸಂಶಯದ ದೃಷ್ಟಿಯಿಂದ ನೋಡುತ್ತಿದೆ. ಒಂದು ಕಾಲಕ್ಕೆ ಇವರ ನೆರವನ್ನು ಪಡೆದುಕೊಂಡವರೂ ಕೂಡ ಇಂದು ‘ಕಣ್ಣು ಕವಿಗಳನ್ನು ಇವರಿಂದ ಹಾಳು ಮಾಡಿಕೊಂಡರೆ ನಮ್ಮ ಗತಿ ಏನು?’ ಎಂದು ಯೋಚಿಸುವ ಸ್ಥಿತಿಗೆ ತಲುಪಿದ್ದಾರೆ. ಇಲ್ಲಿಯೂ ಇವರ ಸ್ವಂತ ಉತ್ಪಾದನೆ ಇಲ್ಲದಂತಾಗಿದೆ. ಹೀಗಾಗಿ ಅಲೆಮಾರಿ ಜನಾಂಗವಾದ ಈ ಗೊಂದಲಿಗರು ಎಂದೂ ಉತ್ಪಾದನೆಯಲ್ಲಿ ತೊಡಗಿಸಿಕೊಳ್ಳಲಿಲ್ಲ. ಬೇರೆಯವರ ಉತ್ಪತ್ತಿಯ ಉಳಿತಾಯಕ್ಕೆ ಕೈ ಚಾಚುತ್ತ ಬಂದರು. ಗೊಂದಲಿಗರು ಅನುಸರಿಸಿಕೊಂಡಿರುವ ಯಾವುದೇ ವೃತ್ತಿಯಾಗಲಿ ಅದು ಎಂದೂ ಇತರರಿಗ ಅವಶ್ಯಕವಾದ ಮತ್ತು ಪ್ರಧಾನವಾದ ವೃತ್ತಿಯಾಗಲೇ ಇಲ್ಲ. ಗೊಂದಲಿಗರು ಕೈಗೊಂಡಿರುವ ವೃತ್ತಿಗಳಾದ ಶಾಸ್ತ್ರ, ಶಕುನ ಹೇಳುವುದು, ಮಾಟ-ಮಂತ್ರ ಮಾಡುವುದು, ಕವದಿ ಹೊಲೆಯುವುದು, ಕಥೆ ಹೇಳುವುದು, ಹಾಡೂ ಹೇಳುವುದು, ಕಲಾ ಸೇವೆ ಮಾಡುವುದು, ವಾದ್ಯ ನುಡಿಸುವುದು ಮತ್ತು ವೇಷ ಹಾಕುವುದು ಇವು ಪೂರಕ ವೃತ್ತಿಗಳಾಗಿರುವುದರಿಂದ ಇವು ಸಮಾಜಕ್ಕೆ ಅನಿವಾರ್ಯವಾಗಿಲ್ಲ ಮತ್ತು ಬೇಕಾಗಿಲ್ಲ. ಈ ಎಲ್ಲ ಕಾರಣಗಳಿಂದ ಗೊಂದಲಿಗರು ತಮ್ಮ ಮೂಲ ವೃತ್ತಿಗಳನ್ನು ಕೈ ಬಿಟ್ಟು ಕೂಲಿ ಕೆಲಸಕ್ಕೆ ಇಳಿಯುವಂತಾಗಿದೆ. ಅನೇಕ ಕುಟುಂಬಗಳು ಕೂಲಿ ಹುಡುಕಿಕೊಂಡು ನಗರಕ್ಕೆ ವಲಸೆ ಹೋಗುತ್ತಿರುವವರ ಸಂಖ್ಯೆ ದಿನದಿಂದ ದಿನಕ್ಕೆ ಏರುತ್ತಿದೆ.
ಗೊಂದಲಿಗರ ವೃತ್ತಿಗೆ ಸಂಬಂಧಿಸಿದಂತೆ ನಾನು ಕರ್ನಾಟಕದ ಹತ್ತು ಜಿಲ್ಲೆಗಳಲ್ಲಿ ಒಟ್ಟು ೧೭೭೦ ಕುಟುಂಬಗಳನ್ನು ಕುರಿತು ಅಧ್ಯಯನ ಮಾಡಿದಾಗ ಇವರಲ್ಲಿ ಸುಮಾರು ೭೦ ರಷ್ಟು ಜನ ಕೂಲಿ ಕೃಷಿಹಾಗೂ ಇತರೆ ವೃತ್ತಿಗಳನ್ನು ಅನುಸರಿಸಿಕೊಂಡಿರುವುದು ಕಂಡು ಬರುತ್ತದೆ.ಒಟ್ಟು ೮೧೪೬ ಜನಸಂಖ್ಯೆಯಲ್ಲಿ ೧೫ ರಿಂದ ೩೦ ಜನರು ಮಾತ್ರ ಸರಕಾರಿ ಮತ್ತು ಖಾಸಗಿ ಸಂಸ್ಥೆಗಳಲ್ಲಿ ಸೇವೆ ಸಲ್ಲಿಸುತ್ತಿರುವ ಬಗ್ಗೆ ಮಾಹಿತಿ ದೊರೆಯುತ್ತದೆ. ಸುಮಾರು ೧೫ರಷ್ಟು ಜನ ಪಾತ್ರೆ ಮತ್ತಿತರ ವ್ಯಾಪಾರ ವೃತ್ತಿಯನ್ನು ಮಾಡಿಕೊಂಡಿದ್ದಾರೆ. ಪಾರಂಪರಿಕ ವೃತ್ತಿಗಳಾದ ಬುಡಬುಡಕೆ, ಅರೆಪಂಚಾಂಗ, ಶಕುನ, ಎಣ್ಣೆ ಜೋಗಿ, ಗೊಂದಲಿ, ಗಿಳಿಶಾಸ್ತ್ರ, ಹಸ್ತಸಾಮುದ್ರಿಕ ಮುಂತಾದ ಪಾರಂಪರಿಕ ವೃತ್ತಿಗಳಲ್ಲಿ ಸುಮಾರು ೧೦ ರಷ್ಟು ಜನರು ತೊಡಗಿಸಿಕೊಂಡಿದ್ದಾರೆ.
ಅಲೆಮಾರಿಗಳಾದ ಇವರಿಗೆ ಕೃಷಿ ಬಗ್ಗೆ ಅಷ್ಟಾಗಿ ತಿಳುವಳಿಕೆ ಇಲ್ಲ. ಬಾಗಲಕೋಟೆ ಜಿಲ್ಲೆಯ ಕೋಡಿಹಾಳ ಗ್ರಾಮದಲ್ಲಿ ಸುಮಾರು ೬೦ ಕುಟುಂಬಗಳು ಕೃಷಿಕ ವೃತ್ತಿಯಲ್ಲಿ ತೊಡಗಿಸಿಕೊಂಡಿದ್ದರೆ ನಾನು ಸಮೀಕ್ಷೆ ಮಾಡಿದ ಶಿವಮೊಗ್ಗ ಜಿಲ್ಲೆಯ ಜಡಿಗದ್ದೆ ಗ್ರಾಮದಲ್ಲಿ ೨, ಭರತನಹಳ್ಳಿಯಲ್ಲಿ ೨, ಕಾರವಾರ ಜಿಲ್ಲೆ ಕೊಳಗೇರಿಯಲ್ಲಿ೨, ದಮಗೇರಿಯಲ್ಲಿ ೫, ಯಲ್ಲಾಪುರದಲ್ಲಿ ೮ ಮತ್ತು ಮುಂಡರಗಿಯಲ್ಲಿ ೧ ಕುಟುಂಬ ಕೃಷಿಕ ವೃತ್ತಿಯನ್ನು ಮಾಡಿಕೊಂಡಿದೆ. ಈ ಗೊಂದಲಿಗರು ಅರಣ್ಯ ಪ್ರದೇಶದ ಜಮೀನನ್ನು ಅತಿಕ್ರಮಣ ಮಾಡಿಕೊಂಡಿದ್ದು ಸಾಮಾನ್ಯವಾಗಿ ಎಲ್ಲರೂ ಅರ್ಧದಿಂದ ಒಂದು ಎಕರೆ ವರೆಗಿನ ಜಮೀನಿನಲ್ಲಿ ಕೃಷಿ ಕೈಗೊಂಡಿದ್ದು ತಿಳಿದುಬರುತ್ತದೆ.
ಅಲೆಮಾರಿ ಗೊಂದಲಿಗರ ಅನೇಕರ ಮನೆಗಳು ಇಂದಿಗೂ ಗುಡಿಸಲು ಮತ್ತು ಗುಡಾರಗಳಿಂದ ಕೂಡಿವೆ. ಅವರು ವಾಸಿಸುವ ಕ್ರಮವನ್ನು ಗಮನಿಸಿದರೆ ಅವರು ಅಲೆಮಾರಿಗಳೆಂದು ಸೂಕ್ಷ್ಮವಾಗಿ ತಿಳಿಯುತ್ತದೆ. ಇವರ ಮನೆಯಲ್ಲಿ ಬೆಲೆ ಬಾಳುವ ವಸ್ತುಗಳು ಇರುವುದೇ ಇಲ್ಲ. ಎಲ್ಲಿಬೇಕೆಂದಲ್ಲಿ ತೆಗೆದುಕೊಂಡು ಅಲ್ಲಿಯೇ ಸಂಸಾರ ಸಾಗಿಸುತ್ತ ಬಂದಿದ್ದಾರೆ. ಮನೆಯ ಹೊರಗೆಯೇ ಅಡುಗೆ ಮಾಡುತ್ತಾರೆ. ಅಂದಿನ ದುಡಿಮೆ ಅಂದಿನ ಆಹಾರಕ್ಕೆ ಮಾತ್ರ ಸಾಲುತ್ತದೆ. ಮಳೆಗಾಲದಲ್ಲಿ ಇವರ ಸ್ಥಿತಿಯನ್ನು ಹೇಳತೀರದು. ಇಂತಹ ಸ್ಥಿತಿಯಲ್ಲಿ ಬದುಕುತ್ತಿದ್ದಾರೆ.
ನಾನು ಈ ಅಧ್ಯಯನಕ್ಕೆ ಆಯ್ಕೆ ಮಾಡಿಕೊಂಡ ೧೭೭೦ ಗೊಂದಲಿಗರ ಕುಟುಂಬಗಳಲ್ಲಿ ಕರ್ನಾಟಕ ಸರ್ಕಾರ ಶಿವಮೊಗ್ಗ ನಗರದಲ್ಲಿ ೫೫, ಸಾಗರದಲ್ಲಿ ೧೦, ಹರಗುವಾಳು ೫೦, ಹಳಿಯಾಳ ೫, ಭರತನಹಳ್ಳಿ ೪ ಡೋಮಗೇರಿ ೪, ಜಡಿಗದ್ದೆ ೩, ಬಾಲಗೇರಿ ೪, ಗುಲಬರ್ಗಾನಗರ ೧೦, ಕಲ್ಲಹಂಗರಣ ೩ ಮದನ ಹಿಪ್ಪರಣ ೧೦, ನಿಂಗದಳ್ಳಿ ೩ ಜವಳಿ ೧, ಮತ್ತು ಯಳಸಂಗಿ ಗ್ರಾಮದಲ್ಲಿ ೬ ಆಶ್ರಯ ಮನೆಗಳನ್ನು ನೀಡಿದೆ. ಒಟ್ಟು ೨೦೭ ಕುಟುಂಬಗಲಿಗೆ ಆಶ್ರಯ ಮನೆ ನೀಡಿರುವ ಬಗ್ಗೆ ಮಾಹಿತಿ ದೊರೆಯುತ್ತದೆ. ಉಳಿದ ೧೫೬೩ ಕುಟುಂಬಗಳಿಗೆ ಸುಮಾರು ೮೦೦ಕ್ಕೂ ಹೆಚ್ಚು ಕುಟುಂಬಗಳು ಬಾಡಿಗೆ ಮನೆಗಳಲ್ಲಿ ಅಲ್ಲಲ್ಲಿ ಗುಡಿಸಲು, ಟೆಂಟ್ ಮನೆಗಳಲ್ಲಿ ಉಳಿದುಕೊಂಡಿವೆ ಇಲ್ಲಿ ಕನಿಷ್ಟವಾದ ಮೂಲಭೂತ ಸೌಕರ‍್ಯಗಳೂ ಇಲ್ಲದೇ ಇರುವುದನ್ನು ಕಾಣುತ್ತೇವೆ.
೧೭೭೦ ಕುಟುಂಬಗಳಲ್ಲಿ ಒಟ್ಟು ಜನಸಂಖ್ಯೆ ೮೧೪೬ ಇದ್ದು ಇದರಲ್ಲಿ ೪೨೬೯ ಪುರುಷರು ಹಾಗೂ ೩೮೭೭ ಮಹಿಳೆಯರಿದ್ದಾರೆ. ಎರಡು ದಶಕಗಳಿಂದೀಚೆಗೆ ಇವರಲ್ಲಿ ಶಿಕ್ಷಣದ ಬಗ್ಗೆ ಜಾಗೃತಿ ಉಂಟಾಗುತ್ತಿದ್ದರೂ ಪ್ರೌಢ, ಪದವಿ ಪೂರ್ವ, ಪದವಿ, ಹಾಗೂ ತಾಂತ್ರಿಕ ಶಿಕ್ಷಣದಲ್ಲಿ ಇವರು ತೊಡಗಿಸಿಕೊಂಡದ್ದು ತೀರ ಕಡಿಮೆ ಎಂದು ಹೇಳಬೇಕಾಗುತ್ತದೆ. ನೆಲೆ ಕಂಡು ಕೊಂಡಿರುವ ಕುಟುಂಬಗಳಲ್ಲಿ ಸಾಕ್ಷರತೆ ಸ್ವಲ್ಪ ಹೆಚ್ಚಿನ ಪ್ರಮಾಣದಲ್ಲಿ ಕಂಡು ಬರುತ್ತದೆ. ಅಲೆಮಾರಿ ಹಾಗೂ ಅರೆ ಅಲೆಮಾರಿ ಕುಟುಂಬಗಳಲ್ಲಿ ಶಿಕ್ಷಣದ ಬಗ್ಗೆ ಅರಿವು ಇನ್ನೂ ಮೂಡಿಲ್ಲ. ೪೨೬೯ ಪುರುಷರಲ್ಲಿ ವಿದ್ಯಾರ್ಥಿಗಳನ್ನು ಸೇರಿಸಿಕೊಂಡು ೧೭೪೫ ಜನ ಪ್ರಾಥಮಿಕ ಹಾಗೂ ಪ್ರೌಢ ಶಿಕ್ಷಣ ಪಡೆದುಕೊಂಡಿದ್ದಾರೆ. ಎಸ್.ಎಸ್.ಎಲ್.ಸಿ. ೩೨೬, ಪಿ.ಯು.ಸಿ. ೧೮೨ ಪದವಿ ೭೭, ಬಿಎಡ್ ೫, ತಾಂತ್ರಿಕ ಶಿಕ್ಷಣ ೫, ಸ್ನಾತಕ ಪದವಿ ೫, ಬಿಡಿಎಸ್೧, ಡಿಪ್ಲೊಮಾ ೫, ಐಟಿಐ ೨ ಮತ್ತು ಟಿ.ಸಿ. ಎಚ್‌ನಲ್ಲಿ ೫ ಜನ ಶಿಕ್ಷಣ ಪಡೆದಿದ್ದಾರೆ. ಒಟ್ಟು ೩೮೭೭ ಮಹಿಳೆಯರಲ್ಲಿ ೯೯೩ ಮಹಿಳೆಯರು ಪ್ರಾಥಮಿಕ ಹಾಗೂ ಪ್ರೌಢ (ವಿದ್ಯಾರ್ಥಿನಿಯರನ್ನು ಸೇರಿಸಿಕೊಂಡು) ಶಿಕ್ಷಣ ಪಡೆದಿದ್ದಾರೆ. ಎಸ್.ಎಸ್.ಎಲ್.ಸಿ. ೧೦೪, ಪಿ.ಯು.ಸಿ. ೩೮, ಪದವಿ ೧೮, ಬಿ.ಎ.ಎಂ.ಎಸ್. (ವೈದ್ಯಕೀಯ)ನಲ್ಲಿ ಒಬ್ಬರು ಪದವಿ ಪಡೆದಿದ್ದಾರೆ, ಕರ್ನಾಟಕ ಸರ್ಕಾರದ ಮಧ್ಯಾಹ್ನದ ಬಿಸಿಯೂಟದ ಪ್ರಯೋಜನದಿಂದ ಗೊಂದಲಿಗರ ಮಕ್ಕಳ ಶಿಕ್ಷಣದಲ್ಲಿ ಅಲ್ಪ ಪ್ರಮಾಣದ ಏರಿಕೆ ಉಂಟಾಗಿರುವುದನ್ನು ಈ ಸಂದರ್ಭದಲ್ಲಿ ಗಮನಿಸಲಾಗಿದೆ. ಅಲೆಮಾರಿಗಳು ಪ್ರಾಥಮಿಕ ಶಿಕ್ಷಣದ ನಂತರ ತಮ್ಮ ಮಕ್ಕಳನ್ನು ಸಣ್ಣ ಪುಟ್ಟ ವ್ಯಾಪಾರ ಮತ್ತು ಕೂಲಿಗೆ ಕರೆದುಕೊಂಡು ಹೋಗುತ್ತಿರುವುದರಿಂದ ಮಕ್ಕಳು ಮಾಧ್ಯಮಿಕ ಶಿಕ್ಷಣದಿಂದ ವಂಚಿತರಾಗಿದ್ದಾರೆ. ಇದಕ್ಕೆ ಅವರಲ್ಲಿರುವ ಅಲೆದಾಟ, ಬಡತನ, ನೆಲೆಸಿರುವ ಪರಿಸರ ಕಾರಣವಾಗಿದೆ. ಕಡ್ಡಾಯ ಶಿಕ್ಷಣದ ಬಗ್ಗೆ ಇವರಿಗೆ ತಿಳುವಳಿಕೆಯೇ ಇಲ್ಲ. ಅನೇಕ ಪೋಷಕರು, ಪಾಲಕರು ಮಕ್ಕಳ ದುಡುಮೆಯನ್ನೇ ಅವಲಂಬಿಸಿ ಬದುಕುವವರಾಗಿದ್ದಾರೆ.
ಕರ್ನಾಟಕದ ಅಲೆಮಾರಿ ಬುಡಕಟ್ಟುಗಳ ಲಕ್ಷಣಗಳನ್ನೆಲ್ಲ ಈ ಗೊಂದಲಿಗರಲ್ಲಿ ಕಾಣುತ್ತೇವೆ. ಗೊಂದಲಿಗರು ತಮ್ಮದೇ ಆದ ಖಿವಾರಿ ಎಂಬ ಭಾಷೆಯನ್ನು ಮಾತನಾಡುವುದನ್ನು ಕಾಣುತ್ತೇವೆ. ಮಾತೃ ಪ್ರಧಾನ ಕುಟುಂಬದ ಈ ಗೊಂದಲಿಗರು ಮಾತೃ ದೇವತೆಗಳನ್ನು ಆರಾಧಿಸುತ್ತಿರುವುದು ಕಂಡು ಬರುತ್ತದೆ. ಗೊಂದಲಿಗರಲ್ಲಿ ಏಕ ರೂಪದ ಸಂಸ್ಕೃತಿ ಇರುವುದು ಕಂಡುಬರುತ್ತದೆ. ಗೊಂದಲಿಗರಲ್ಲಿ ಪರಂಪರಾನುಗತವಾಗಿ ರೂಢಿಸಿಕೊಂಡು ಬಂದಿರುವ ಆಚರಣೆ ಸಂಪ್ರದಾಯಗಳನ್ನು ಕಟ್ಟುನಿಟ್ಟಿನಿಂದ ಪಾಲಿಸುತ್ತ ಬಂದಿರುವುದನ್ನು ಕಾಣುತ್ತೇವೆ. ಆಧುನಿಕ ಯುಗದಲ್ಲಿಯೂ ಅವರು ಆದಿಮ ಆಚರಣೆಗಳನ್ನು ಆಚರಿಸುತ್ತಿರುವುದು ಕಂಡು ಬರುತ್ತದೆ. ಮದುವೆಗಳಲ್ಲಿ ಹೆಣ್ಣಿಗೆ ತೆರ ಕೊಟ್ಟ ತರುವ ಪದ್ಧತಿಯನ್ನು ಚಾಚೂ ತಪ್ಪದೇ ಪಾಲಿಸುತ್ತ ಬಂದಿದ್ದಾರೆ. ಗೊಂದಲಿಗರು ತಮ್ಮ ಆಚಾರ-ವಿಚಾರ, ಪೂಜಾ ವಿಧಿ-ವಿಧಾನ, ಹಬ್ಬ-ಹರಿದಿನ, ಜಾತ್ರೆ ಉತ್ಸವಗಳನ್ನು, ಮುದುವೆ, ಹುಟ್ಟು,ಸಾವು ಇತರೆ ಎಲ್ಲ ಸಂಸ್ಕಾರಗಳನ್ನು ಚಾಚೂ ತಪ್ಪದೇ ಆಚರಿಸಿಕೊಂಡು ಬಂದಿದ್ದಾರೆ. ಅಲೆಮಾರಿ ಬುಡಕಟ್ಟುಗಳಲ್ಲಿಯೇ ಗೊಂದಲಿಗರು ವಿಶಿಷ್ಟವಾದ ಸಂಸ್ಕೃತಿಯನ್ನು ಹೊಂದಿದವರಾಗಿದ್ದಾರೆ ಎಂಬುದನ್ನು ಕಂಡುಕೊಳ್ಳಲಾಗಿದೆ.
ಗೊಂದಲಿಗರಲ್ಲಿಯ ನ್ಯಾಯ ನಿರ್ಣಯ ಪದ್ಧತಿ ಅತ್ಯಂತ ವಿಶಿಷ್ಟವಾಗಿರುವುದನ್ನು ಗಮನಿಸಲಾಗಿದೆ. ಆಧುನಿಕ ಯುಗದಲ್ಲಿಯೂ ಕೋರ್ಟು ಕಛೇರಿ ಎಂದು ಅಲೆದಾಡದೇ ತಮ್ಮ ತಮ್ಮ ಸಮಸ್ಯೆಗಳನ್ನು ತಂಟೆ-ತಕರಾರುಗಳನ್ನು ತಮ್ಮದೇ ಆದ ನ್ಯಾಯ ಪಂಚಾಯಿತಿಯಲ್ಲಿ ಬಗೆಹರಿಸಿಕೊಳ್ಳುವುದನ್ನು ಕಾಣುತ್ತೇವೆ. ಗೊಂದಲಿಗರ ನ್ಯಾಯ ಪದ್ಧತಿ ಇತರ ಸಮುದಾಯದವರೆಗೆ ಮಾದರಿಯಾಗುವ ರೀತಿಯಲ್ಲಿದೆ ಎಂಬುದನ್ನು ಗಮನಿಸಬೇಕು. ಅನೇಕ ಗೊಂದಲಿಗರ ಕುಟುಂಬಗಳು ನಗರಕ್ಕೆ ವಲಸೆ ಹೋಗಿ ಅಲ್ಲಿ ಕೂಲಿ ಮತ್ತಿತರ ವೃತ್ತಿಯ ಮೂಲಕ ಬದುಕುತ್ತಿದ್ದಾರೆ ಆದರೆ ಇವರಲ್ಲಿ ದುಶ್ಚಟಗಳ ಸಂಖ್ಯೆಯೂ ಹೆಚ್ಚಾಗುತ್ತಿದೆ. ಈ ದುಶ್ಚಟಗಳ ನಿಯಂತ್ರಣಕ್ಕಾಗಿ ಅವರನ್ನು ಪಂಢರಪುರಕ್ಕೆ ಕರೆದುಕೊಂಡು ಹೋಗಿ ತುಳಸಿ ಮಾಲೆಯನ್ನು ಹಾಕಿಸಿ ಅವರನ್ನು ಚಟಗಳಿಂದ ದೂರವಿಡುವಂತೆ ಸಮಾಜದ ಹಿರಿಯರು ಕ್ರಮ ಕೈಗೊಳ್ಳುತ್ತಿದ್ದಾರೆ.
ಗೊಂದಲಿಗರು ಸಾಮಾಜಿಕವಾಗಿ, ಶೈಕ್ಷಣಿಕವಾಗಿ, ಆರ್ಥಿಕವಾಗಿ ಮತ್ತು ರಾಜಕೀಯವಾಗಿ ಬಹಳ ಹಿಂದುಳಿದಿದ್ದಾರೆ ಎಂಬುದರಲ್ಲಿ ಸಂಶಯವೇ ಇಲ್ಲ. ಅವರನ್ನು ಪರಿಶಿಷ್ಟ ಪಂಗಡಕ್ಕೆ ಸೇರಿಸುವ ಮೂಲಕ ಅವರಿಗೆ ಸರ್ಕಾರದ ಎಲ್ಲ ಸೌಲಭ್ಯಗಳು ಸಿಗುವಂತಾಗಬೇಕು.
ಗೊಂದಲ ಹಾಕುವ ಮತ್ತು ಅತ್ಯುತ್ತಮವಾದ ಕಥೆಗಳನ್ನು ಹೇಳುವ ಹಿರಿಯ ಕಲಾವಿದರು ಇವರ ಸಮುದಾಯದಲ್ಲಿ ಇನ್ನೂ ಉಳಿದುಕೊಂಡಿದ್ದಾರೆ. ಅವರಲ್ಲಿರುವ ಸಾಹಿತ್ಯ ಮತ್ತು ಅವರ ಪ್ರದರ್ಶನದ ದಾಖಲಾತಿ ಕೆಲಸ ತುರ್ತಾಗಿ ನಡೆಯಬೇಕಾಗಿದೆ. ಗೊಂದಲಿಗರ ಕಲಾವಿದರಿಗೆ ಮಾಶಾಸನ ದೊರೆಯುವಂತಾಗಬೇಕಾಗಿದೆ. ಅಲೆಮಾರಿ ಗೊಂದಲಿಗರಿಗೆ ಅಲ್ಲಲ್ಲಿ ಪುನರ್‌ವಸತಿ ಕೇಂದ್ರಗಳನ್ನು ಸ್ಥಾಪಿಸಿ ಅವರು ಒಂದು ಕಡೆ ನೆಲೆ ನಿಲ್ಲುವಂತಹ ವ್ಯವಸ್ಥೆಯನ್ನು ಸರ್ಕಾರ ತೀವ್ರಗತಿಯಲ್ಲಿ ಮಾಡಬೇಕಾಗಿದೆ. ಇವತ್ತು ಇವರ ಮಕ್ಕಳಿಗೆ ಕಡ್ಡಾಯ ಶಿಕ್ಷಣ ನೀಡುವಂತಾಗಬೇಕು.
ಆಧುನಿಕ ಪರಿಸರದಲ್ಲಿ ಗೊಂದಲಿಗರ ಕಲೆ ಸಾಹಿತ್ಯ ಉಳಿಸಿಕೊಳ್ಳಲು ಅವರಿಗೆ ಪ್ರೋತ್ಸಾಹವನ್ನು ಉತ್ಪಾದನಾ ಚಟುವಟಿಕೆಗಳಲ್ಲಿ ಭಾಗವಹಿಸುವಂತಹ ತರಬೇತಿಗಳನ್ನು ನೀಡಬೇಕಾಗಿದೆ. ವ್ಯಾಪಾರ ಮಾಡುವ ಕುಟುಂಬಗಳಿಗೆ ಬ್ಯಾಂಕ್ ಮತ್ತುಸಹಕಾರಿ ಸಂಘಗಳ ಮೂಲಕ ಕಡಿಮೆ ಬಡ್ಡಿದರದಲ್ಲಿ ಹಣಕಾಸಿನ ನೆರವುಕೊಡುವ ಅಗತ್ಯತೆ ಇದೆ.
ಗೊಂದಲಿಗರಲ್ಲಿಯ ಯುವ ಪೀಳಿಗೆ ಶಕ್ತಿ ಮೀರಿ ದುಡಿಯುವ ಸಾಮರ್ಥ್ಯವನ್ನು ಹೊಂದಿದ್ದಾರೆ. ಆ ದುಡಿಯುವ ಕೈಗಳಿಗೆ ಕೆಲಸ ನೀಡುವ ಅವಶ್ಯಕತೆ ಇದೆ. ಪಾತ್ರೆ ವ್ಯಾಪರ ಮಾಡುವ ಅನೇಕರನ್ನು ನಾನು ಸಂದರ್ಶನ ಮಾಡಿದಾಗ ಅವರಲ್ಲಿರುವ ಚಾಣಾಕ್ಷತನ ಮತ್ತು ಮಾತುಗಾರಿಕೆ ಇತರೆ ಸಮುದಾಯಗಳಿಗಿಂತ ವಿಶಿಷ್ಟವಾಗಿರುವುದು ಕಂಡು ಬರುತ್ತದೆ.
ಕರ್ನಾಟಕದಲ್ಲಿ ಗೊಂದಲಿಗರು ಸುಮಾರು ನಾಲ್ಕು ಲಕ್ಷಕ್ಕೂ ಅಧಿಕ ಸಂಖ್ಯೆಯಲ್ಲಿದ್ದಾರೆ ಎಂಬ ಹೇಳಿಕೆಗಳುಂಟು, ಆದರೆ ನಾನು ಸಮೀಕ್ಷೆ ಮಾಡಿರುವ ಪ್ರಕಾರ ಅಂದಾಜು ಒಂದು ಲಕ್ಷದಿಂದ ಒಂದುಲಕ್ಷ ಇಪ್ಪತ್ತು ಸಾವಿರ ಜನಸಂಖ್ಯೆಯನ್ನು ಹೊಂದಿರುವ ಸಾಧ್ಯತೆ ಇದೆ. ಪ್ರತಿ ಜಿಲ್ಲೆಯ ಪ್ರತಿ ಈರಿನ ಸಮಗ್ರ ಸಮೀಕ್ಷೆ ಮಾಡಿರೆ ಪೂರ್ಣ ಪ್ರಮಾಣದ ಮಾಹಿತಿ ದೊರೆಯುತ್ತದೆ. ಕಡಿಮೆ ಅವಧಿಯಲ್ಲಿ ಕರ್ನಾಟಕದ ಹತ್ತು ಜಿಲ್ಲೆಗಳಲ್ಲಿಯ ೧೭೭೦ ಕುಟುಂಬಗಳನ್ನು ಸಮೀಕ್ಷೆ ಮಾಡಿ ಅವರ ಸಾಮಾಜಿಕ, ಆರ್ಥಿಕ, ಶೈಕ್ಷಣಿಕ, ಸಾಂಸ್ಕೃತಿಕ ಸ್ಥಿತಿಗತಿಗಳ ಮೇಲೆ ಬೆಳಕು ಚೆಲ್ಲುವಂತಹ ಪ್ರಯತ್ನವನ್ನು ಇಲ್ಲಿ ಮಾಡಲಾಗಿದೆ.
* * *
ಗೊಂದಲಿಗರು: ಅನುಬಂಧ ೧ – ಪ್ರಸ್ತುತ ಅಧ್ಯಯನಕ್ಕೆ ಸಮೀಕ್ಷೆ ಮಾಡಿದ ಗೊಂದಲಿಗರ ಹಾಗೂ ಜನಸಂಖ್ಯೆಯ ವಿವರಗಳು

